Монгол Улсын Их Хурлын 2007 оны намрын ээлжит чуулганы 12 дугаар сарын 5-ны өдөр (Лхагва гараг)-ийн нэгдсэн хуралдаан 12 цаг 50 минутад УИХ-ын чуулганы нэгдсэн хуралдааны танхимд  эхлэв.

УИХ-ын дэд дарга Д.Идэвхтэн ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 75 гишүүнээс 53 гишүүн ирж, 70.6 хувийн ирцтэй байв. 

Чөлөөтэй: Ч.Авдай, Р.Амаржаргал, Р.Бадамдамдин, Сү.Батболд, Л.Гүндалай, Д.Лүндээжанцан, Б.Мөнхтуяа, Т.Очирхүү, Я.Санжмятав, З.Энхболд.

Өвчтэй:  Г.Батхүү
Тасалсан: А.Бакей, Ц.Батаа, Б.Батбаяр, Ц.Баярсайхан, Л.Гантөмөр, Д.Ганхуяг, Ц.Жаргал,  Ч.Содномцэрэн, Б.Цэрэнбалжир, Б.Эрдэнэбат, Р.Эрдэнэбүрэн
УИХ-ын гишүүн, Нийгмийн бодлогын байнгын хорооны дарга Т.Ганди Эрүүл мэндийн сайдад нэр дэвшигч Б.Бат-Сэрээдэнийн асуудлыг хэлэлцэх учраас УИХ-ын чуулганы нэгдсэн хуралдаанаас 10.40-11.00 цаг хүртэл завсарлага авав.

Засгийн газрын зарим гишүүдийг томилох тухай 

Хэлэлцэж буй асуудалтай холбогдуулан Монгол Улсын Ерөнхий сайдын зөвлөх Д.Батбаяр, Б.Долгор,  УИХ-ын Тамгын газрын зөвлөх Н.Цогтсайхан, Д.Насанжаргал нарын бүрэлдэхүүнтэй ажлын хэсэг байлцав.

Засгийн газрын зарим гишүүдийг томилох тухай асуудлаар Монгол Улсын Ерөнхий сайд С.Баяр танилцуулга хийв.

Танилцуулгатай холбогдуулан УИХ-ын гишүүн Б.Жаргалсайханы асуусан асуултад Монгол Улсын Ерөнхий сайд С.Баяр хариулж, тайлбар хийв.

Дэгийн хуулийн дагуу Засгийн газрын гишүүдийг томилох тухай асуудлыг хүн тус бүрээр хэлэлцэх нь зүйтэй гэж үзэв.

Засгийн газрын гишүүн, Монгол Улсын шадар сайдад нэр дэвшигч Миеэгомбын Энхболдын талаархи асуудлыг хэлэлцэв.

Хэлэлцэж буй асуудалтай холбогдуулан УИХ-ын гишүүн Б.Жаргалсайхан, С.Отгонбаяр нарын асуусан асуултад нэр дэвшигч М.Энхболд хариулж, тайлбар хийв.

Засгийн газрын гишүүн, Монгол Улсын шадар сайдад нэр дэвшигч М.Энхболдын талаархи Төрийн байгуулалтын байнгын хорооны санал, дүгнэлтийг УИХ-ын гишүүн Дондог танилцуулав.

УИХ-ын гишүүдээс асуулт гараагүй бөгөөд УИХ-ын гишүүн Н.Баяртсайхан, Б.Жаргалсайхан, С.Отгонбаяр нар санал хэлэв.

УИХ дахь Ардчилсан намын зөвлөлийн гишүүд 13 цаг 20 минутад хуралдааны танхимд орж ирэв.

Монгол Улсын Засгийн газрын гишүүн, Монгол Улсын шадар сайдаар Миеэгомбын Энхболдыг томилъё гэсэн  саналыг дэмжье.

Зөвшөөрсөн

39

Татгалзсан

14

Бүгд


53

73.6 хувиар санал дэмжигдлээ.

Хуралдаан  13. 27-15.25 цагт завсарлав. 

Үдээс хойшхи хуралдаан 15 цаг 25 минутад эхэлж, ирвэл зохих 75 гишүүнээс 61 гишүүн ирж, 81.3 хувийн ирцтэй байв. Үүнд:

Чөлөөтэй: Ч.Авдай, Сү.Батболд, Л.Гүндалай, Ж.Гүррагчаа, Д.Лүндээжанцан, Б.Мөнхтуяа, Т.Очирхүү, Я.Санжмятав, З.Энхболд 

Тасалсан: Ц.Батаа, Ц.Жаргал, Б.Цэрэнбалжир, Б.Эрдэнэбат

Өвчтэй: Г.Батхүү 


Асуулт хариулт үргэлжилж УИХ-ын гишүүн С.Баярцогт, Б.Батбаатар нарын асуусан асуултад УИХ-ын дэд дарга Д.Идэвхтэн, УИХ-ын гишүүн, нэр дэвшигч Н.Энхболд нар хариулт өгөв.


Уг асуудлын талаархи Төрийн байгуулалтын байнгын хорооны санал дүгнэлтийг УИХ-ын гишүүн, Байнгын хорооны дарга Д.Дондог танилцуулав.


Байнгын хорооны санал дүгнэлттэй холбогдуулан УИХ-ын гишүүдээс асуулт гарсангүй.


УИХ-ын гишүүн Б.Жаргалсайхан, Л.Гантөмөр нар санал хэлэв.


Д.Лүндээжанцан:-Монгол Улсын Засгийн газрын гишүүн, Засгийн газрын сайд, Засгийн газрын ХЭГ-ын даргаар Н.Энхболдыг томилъё гэсэн саналыг дэмжье.


Зөвшөөрсөн

46


Татгалзсан

5


Бүгд 


51


90.2 хувиар санал дэмжигдэв.


Уг асуудлыг 15 цаг 45 минутад хэлэлцэж дуусав.

 
Монгол Улсын Засгийн газрын гишүүн, Гадаад хэргийн сайдаар С.Оюуныг томилох асуудлыг хэлэлцэж эхлэв.

Хэлэлцэж буй асуудалтай холбогдуулан УИХ-ын Тамгын газрын зөвлөх  Д.Насанжаргал, Төрийн байгуулалтын байнгын хорооны референт Г.Чагнаадорж  нар байлцав. 


УИХ-ын гишүүн С.Баярцогт, Б.Жаргалсайхан нарын асуусан асуултад нэр дэвшигч С.Оюун хариулт өгөв.


Уг асуудлын талаархи Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Л.Одончимэд танилцуулав.


Байнгын хорооны санал дүгнэлттэй холбогдуулан УИХ-ын гишүүн Д.Ганхуягийн асуусан асуултад УИХ-ын гишүүн Л.Одончимэд хариулт өгөв.


УИХ-ын гишүүн Д.Одхүү, Э.Бат-Үүл, Б.Батбаатар, К.Сайраан, Р.Раш, Ө.Энхтүвшин, С.Ламбаа нар санал хэлэв. 


Д.Идэвхтэн: - Монгол Улсын Засгийн газрын гишүүн, Гадаад хэргийн сайдаар Санжаасүрэнгийн Оюуныг томилъё гэсэн саналыг дэмжье. 


Зөвшөөрсөн:
54


Татгалзсан:

4


Бүгд: 


58


93.1 хувийн саналаар дэмжигдлээ. 

Монгол Улсын Засгийн газрын гишүүн, Батлан хамгаалахын сайдаар Ж.Батхуягийг томилох асуудлыг хэлэлцэж эхлэв.

 
Нэр дэвшигчээс асуулт байхгүй байв. 


Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Л.Одончимэд танилцуулав. 


Байнгын хорооны санал, дүгнэлттэй холбогдуулан УИХ-ын гишүүн С.Ламбаагийн асуусан асуултад УИХ-ын гишүүн Л.Одончимэд хариулж тайлбар хийв.


УИХ-ын гишүүн Л.Гансүх, У.Хүрэлсүх нар санал хэлэв. 


Д.Идэвхтэн: Монгол Улсын Засгийн газрын гишүүн, Батлан хамгаалахын сайдаар Жамъяндоржийн Батхуягийг томилъё гэсэн саналыг дэмжье.


Зөвшөөрсөн:
39


Татгалзсан:

20


Бүгд: 


59


66.1 хувийн саналаар дэмжигдлээ. 

Монгол Улсын Засгийн газрын гишүүн, Хууль зүй, дотоод хэргийн сайдаар Ц.Мөнх-Оргилыг томилох асуудлыг хэлэлцэж эхлэв.


УИХ-ын гишүүн С.Отгонбаяр, С.Ламбаа нарын асуусан асуултад нэр дэвшигч, УИХ-ын гишүүн Ц.Мөнх-Оргил хариулж, тайлбар хийв. 


Хууль зүйн байнгын хорооны санал, дүгнэлтийг УИХ-ын гишүүн Ц.Шаравдорж танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.


УИХ-ын гишүүн Ц.Нямдорж, Б.Батбаатар, Б.Жаргалсайхан, Р.Раш, Ч.Содномцэрэн нар санал хэлэв. 


Д.Идэвхтэн: - Монгол Улсын Засгийн газрын гишүүн, Хууль зүй, дотоод хэргийн сайдаар Цэндийн Мөнх-Оргилыг томилъё гэсэн саналыг дэмжье.


Зөвшөөрсөн:
53


Татгалзсан:

5


Бүгд: 


58


91.4 хувийн саналаар дэмжигдлээ. 


Нэр дэвшигчтэй холбогдуулан асуулт асуух УИХ-ын гишүүн байхгүй байв. 


Төсвийн байнгын хорооны санал, дүгнэлтийг УИХ-ын гишүүн Л.Пүрэвдорж танилцуулав. 


Улсын Их Хурлын гишүүн Б.Батбаатар, Ц.Баярсайхан нар нэр дэвшигчид хандан санал хэлэв. 


Д.Идэвхтэн: Монгол Улсын Засгийн газрын гишүүн, Сангийн сайдаар Чүлтэмийн Улааныг томилъё гэсэн саналыг дэмжье.


Зөвшөөрсөн

47


Татгалзсан

9


Бүгд 


56


83.9 хувийн саналаар дэмжигдлээ.

Засгийн газрын гишүүн, Нийгмийн хамгаалал, хөдөлмөрийн сайдаар Дамдингийн Дэмбэрэлийг томилох асуудлыг хэлэлцэж эхлэв.


Уг асуудалтай холбогдуулан Улсын Их Хурлын гишүүн Б.Жаргалсайхан, Л.Гансүх нарын асуусан асуултад, нэр дэвшигч Улсын Их Хурлын гишүүн Д.Дэмбэрэл хариулав.

Засгийн газрын гишүүн, Нийгмийн хамгаалал, хөдөлмөрийн сайдад нэр дэвшигчийн талаарх Нийгмийн бодлого, боловсрол, соёл, шинжлэх ухааны байнгын хорооны санал дүгнэлтийг УИХ-ын гишүүн Р.Нямсүрэн танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн С.Ламбаа, Р.Гончигдорж,  Р.Раш, Д.Арвин,  Д.Ганхуяг нар санал хэлэв. 


Улсын Их Хурлын дэд дарга Д.Идэвхтэн  18 цаг болж байгаа тул хэлэлцэж буй асуудлаа дуустал хуралдааныг үргэлжлүүлэх нь зүйтэй гэсэн санал хэлэв. 


Д.Идэвхтэн: Монгол Улсын Засгийн газрын гишүүн, Нийгмийн хамгаалал, хөдөлмөрийн сайдаар Дамдингийн Дэмбэрэлийг томилъё гэсэн  саналыг дэмжье.


Зөвшөөрсөн

46


Татгалзсан 

8


Бүгд 


54


85.2 хувийн саналаар дэмжигдлээ.

Засгийн газрын гишүүн, Боловсрол, соёл, шинжлэх ухааны сайдаар  Нордовын Болормааг томилох асуудлыг хэлэлцэж эхлэв.


Уг асуудалтай холбогдуулан Улсын Их Хурлын гишүүн  С.Ламбаа, К.Саираан, Б.Батбаатар нар асуулт асууж, нэр дэвшигч Н.Болормаа хариулав. 

Д.Идэвхтэн: Засгийн газрын гишүүн, Боловсрол, соёл, шинжлэх ухааны сайдад нэр дэвшигчийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Р.Нямсүрэн танилцуулав.

Засгийн газрын гишүүн, Боловсрол, соёл, шинжлэх ухааны сайдад нэр дэвшигч Н.Болормаагаас УИХ-ын гишүүн К.Саираан, Б.Батбаатар нар асуулт асууж, хариулт авав.


Засгийн газрын гишүүн, Боловсрол, соёл, шинжлэх ухааны сайдад нэр дэвшигчийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Р.Нямсүрэн уншиж танилцуулав.


Байнгын хорооны санал, дүгнэлттэй холбогдуулан УИХ-ын гишүүн Б.Батбаяр, Б.Жаргалсайхан, Б.Батбаатар нарын асуусан асуултад Байнгын хорооны дарга, УИХ-ын гишүүн Т.Ганди хариулж тайлбар хийв.

Засгийн газрын гишүүн, Боловсрол, соёл, шинжлэх ухааны сайдад нэр дэвшигчтэй холбогдуулан УИХ-ын гишүүн Р.Буд, Д.Арвин, Б.Батбаяр, С.Ламбаа, А.Цанжид, Б.Эрдэнэсүрэн, Д.Тэрбишдагва, Ө.Энхтүвшин, Б.Батбаатар, А.Мурат нар санал хэлэв.


Д.Идэвхтэн: -Монгол Улсын Засгийн газрын гишүүн, Боловсрол, соёл, шинжлэх ухааны сайдаар Нордовын Болормааг томилъё гэсэн саналыг дэмжье.


Зөвшөөрсөн

42


Татгалзсан

15


Бүгд


57 

73.7 хувийн саналаар дэмжигдлээ.

Монгол Улсын Засгийн газрын гишүүн, Эрүүл мэндийн сайдаар Бямбаагийн Батсэрээдэнийг томилох асуудлыг хэлэлцэж эхлэв.

Нэр дэвшигчтэй холбогдуулж УИХ-ын гишүүн К.Сайран, Л.Гансүх, Б.Батбаатар нарын асуусан асуултад нэр дэвшигч Б.Батсэрээдэнэ хариулж, тайлбар хийв.

 Засгийн газрын гишүүн, Эрүүл мэндийн сайдад нэр дэвшигчийн талаархи Нийгмийн бодлого, боловсрол, соёл шинжлэх ухааны байнгын хорооны санал дүгнэлтийг УИХ-ын гишүүн Р.Нямсүрэн танилцуулав. 

Байнгын хорооны санал дүгнэлттэй холбогдуулж УИХ-ын гишүүдээс асуулт гараагүй бөгөөд УИХ-ын гишүүн Б.Батбаатар, Т.Ганди, Б.Жаргалсайхан, А.Бакей, Р.Эрдэнэбүрэн, Л.Одончимэд, Р.Буд, Б.Бат-Эрдэнэ, Д.Ганхуяг, Д.Тэрбишдагва, Д.Туяа, К.Сайраан нар санал хэлэв. 

Монгол Улсын Засгийн газрын гишүүн, Эрүүл мэндийн сайдаар Бямбаагийн Бат-Сэрээдэнийг томилъё гэсэн саналыг дэмжье.

Зөвшөөрсөн

47

Татгалзсан

8

Бүгд


55

85.5 хувиар санал дэмжигдлээ.

Засгийн газрын гишүүн, Хүнс, хөдөө аж ахуйн сайдад нэр дэвшигч Цэрэндоржийн Ганхуягийн талаархи асуудлыг хэлэлцэв.

Хэлэлцэж буй асуудалтай холбогдуулан УИХ-ын гишүүн Б.Жаргалсайхан, Д.Арвин нарын асуусан асуултад нэр дэвшигч Ц.Ганхуяг хариулж, тайлбар хийв.

Засгийн газрын гишүүн, Хүнс, хөдөө аж ахуйн сайдад нэр дэвшигч Ц.Ганхуягийн талаархи Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн А.Бакей танилцуулав. 

Байнгын хорооны дүгнэлттэй холбогдуулан УИХ-ын гишүүдээс асуулт гараагүй бөгөөд УИХ-ын гишүүн Ч.Раднаа, Р.Нямсүрэн, Г.Адъяа, Р.Буд, Р.Раш, Л.Одончимэд, Ч.Содномцэрэн, Л.Гансүх, Б.Батбаатар, Д.Арвин, Г.Занданшатар, А.Бакей, Д.Тэрбишдагва нар  санал хэлэв.


Монгол Улсын Засгийн газрын гишүүн, Хүнс, хөдөө аж ахуйн сайдаар Цэрэндоржийн Ганхуягийг томилъё гэсэн Байгаль орчны байнгын хорооны саналыг дэмжье.


Зөвшөөрсөн 
54


Татгалзсан 

4


Бүгд 


58


93.1 хувиар санал дэмжигдэв.

Монгол Улсын Засгийн газрын гишүүн, Үйлдвэр, худалдааны сайдаар Х.Наранхүүг томилох асуудлыг хэлэлцэж эхлэв.

Уг асуудлын талаархи Эдийн засгийн байнгын хорооны санал, дүгнэлтийг УИХ-ын гишүүн, Байнгын хорооны дарга Д.Ганхуяг танилцуулав. 


Байнгын хорооны санал дүгнэлттэй холбогдуулан УИХ-ын гишүүн Р.Рашийн асуусан асуултад нэр дэвшигч Х.Наранхүү хариулт өгөв.


УИХ-ын гишүүн Б.Жаргалсайхан, Г.Адъяа, Д.Ганхуяг, Б.Батбаатар, А.Мурат, Д.Тэрбишдагва нар санал хэлэв.

Д.Идэвхтэн:-Монгол Улсын Засгийн газрын гишүүн, Үйлдвэр, худалдааны сайдаар Х.Наранхүүг томилох Эдийн засгийн байнгын хорооны саналыг дэмжье.

 
Зөвшөөрсөн 
51


Татгалзсан

4


Бүгд


55


92.7 хувиар санал дэмжигдэв.

Монгол Улсын Засгийн газрын гишүүн, Барилга, хот байгуулалтын сайдаар Ц.Цолмонг томилох асуудлыг хэлэлцэж эхлэв.

УИХ-ын гишүүн А.Мурат, Э.Бат-Үүл нарын асуусан асуултад нэр дэвшигч Ц.Цолмон хариулт өгөв.

Уг асуудлын талаархи Эдийн засгийн байнгын хорооны санал, дүгнэлтийг УИХ-ын гишүүн А.Мурат танилцуулав. 


Байнгын хорооны санал дүгнэлттэй холбогдуулан УИХ-ын гишүүдээс асуулт, санал гарсангүй.

Д.Идэвхтэн:-Монгол Улсын Засгийн газрын гишүүн, Барилга, хот байгуулалтын сайдаар Ц.Цолмонг томилох боломжгүй гэсэн Эдийн засгийн байнгын хорооны саналыг дэмжье.

 
Зөвшөөрсөн 
10


Татгалзсан

43


Бүгд


53


81.1 хувийн саналаар Барилга, хот байгуулалтын сайдаар Ц.Цолмонг томилохоор шийдвэрлэв.


Засгийн газрын зарим гишүүнийг томилох тухай Монгол Улсын Их Хурлын тогтоолын төслийг батлая.


Зөвшөөрсөн

53


Татгалзсан

3


Бүгд


56


94.6 хувиар тогтоолын төсөл батлагдлаа.


Засгийн газрын гишүүдийг чөлөөлөх тухай Монгол Улсын Их Хурлын тогтоолын төслийг батлая.


Зөвшөөрсөн 
51


Татгалзсан 

4


Бүгд


55


92.7 хувиар тогтоолын төсөл батлагдлаа.


Монгол Улсын Ерөнхий сайд С.Баяр Засгийн газрын зарим гишүүд томилогдсонтой холбогдуулан үг хэлэв.


Дээрх тогтоолын төслүүдийн эцсийн найруулгыг УИХ-ын гишүүд сонссонд тооцов.


Хуралдаан 22 цаг 10 минутад өндөрлөв.

Тэмдэглэлтэй танилцсан: 


ТАМГЫН ГАЗРЫН ЕРӨНХИЙ 

 
НАРИЙН БИЧГИЙН ДАРГА 




Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА






Д.ЦЭНДСҮРЭН
УЛСЫН ИХ ХУРЛЫН  2007 ОНЫ НАМРЫН ЭЭЛЖИТ ЧУУЛГАНЫ

12 ДУГААР САРЫН 05-НЫ ӨДӨР /ЛХАГВА ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Идэвхтэн: Ардчилсан намын зөвлөлийн дарга Гансүхтэй ярьсан. Тэд нар дотроо ярих юм байгаа юм байна. 

Нийгмийн бодлогын байнгын хороон дээр нэг хүний асуудал яригдаагүй байгаа юу, Ганди даргаа. 

Ганди даргын микрофоныг өгөөдөх.

Т.Ганди: Чуулган нээгдэж байж завсарлага авдаг процедуртай биз дээ. Тийм учраас чуулган нээгдэхээр Байнгын хорооны хурлаа дэгийн дагуу эхэлнэ гэж би бодож суугаа. Яагаад вэ гэхээр Ардчилсан намын зөвлөл Байнгын хорооны 50+1 хувийг эзэлдэг учраас эндээс завсарлага аваад ч гэсэн Байнгын хорооны хуралд ирцийн хувьд боломжгүй болно шүү дээ.

Нийгмийн бодлогын байнгын хороо нэг сайдынхаа нэр дэвшигчийн асуудлыг шийдвэрлэхийг хүсч байна. Тийм учраас хуралдуулах боломжийг эрхэм  дэд дарга та гаргаж өгнө үү.

Д.Идэвхтэн: Нийгмийн бодлогын байнгын хороо хуралдах зорилгоор чуулганы хуралдааныг түр завсарлуулъя. 11.00 цаг хүртэл завсарлаж байна яг орж ирээрэй.

Хуралдааны танхимд орж ирэх боломжтой боловч орж ирэхгүй байгаа гишүүдийн нэрсийг дуудъя. 

Амаржаргал, Бакей, Батаа, Батбаатар, Батжаргалын Батбаяр, Нямжавын Батбаяр, Бат-Үүл, Баттулга, Дашдэмбэрэлийн Бат-Эрдэнэ, Баярсайхан, Гансүх, Гантөмөр, Ганхуяг, Гүндалай, Гончигдорж, Жаргал, Жаргалсайхан, Ламбаа, Мөнхтуяа, Мурат, Одхүү, Отгонбаяр, Саираан, Содномцэрэн, Тэрбишдагва, Цэрэнбалжир, Эрдэнэбат, Эрдэнэбүрэн нарын гишүүд хуралдааны танхимд орж ирэх боломжтой боловч орж ирэхгүй байна. Эдгээр гишүүдийг хуралдааны танхимд орж ирэхийг урьж байна.

Лүндээжанцан дарга, Санжмятав гишүүн,  Авдай гишүүн, Очирхүү гишүүд Канад Улсад томилолттой явж байгаа. Баярцогт гишүүн Япон Улсад, Амаржаргал гишүүн Австралид томилолттой явж байна. 

Бадамдамдин, Занданхүүгийн Энхболд нарын гишүүд Өвөрхангай аймагт томилолттой явж байна. Батхүү гишүүн өвчтэй байгаа. Бусад гишүүд бүгдээрээ ирэх боломжтой. Саяын нэр дурдсан гишүүд хуралдааны танхимд орж ирэхийг урьж байна.

Ардчилсан намын зөвлөл хуралдаанаа дуусгаж хуралдааны танхимд орж ирээрэй.

Ирц чуулганы хуралдаанд 39 хүн ирж, 51.3 хувийн ирцтэй байна. 

2007 оны 12 дугаар сарын 5-ны өдрийн чуулганы нэгдсэн хуралдааныг нээснийг мэдэгдье.

Ардчилсан намын зөвлөлийнхөн орж ирнэ байхаа гэж найдаж байна. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Засгийн газрын гишүүдийг томилох тухай асуудлыг өнөөдөр хэлэлцэнэ. Хэлэлцэх асуудлыг та бүхэнд танилцууллаа.

Одоо Засгийн газрын зарим гишүүдийг томилох тухай асуудлаар Монгол Улсын Ерөнхий сайд Баяр дарга танилцуулга хийнэ. Баяр даргыг индэрт урьж байна.

С.Баяр:  Монгол Улсын Их Хурлын эрхэм дэд дарга, УИХ-ын эрхэм гишүүд ээ.

Монгол Улсын Үндсэн хуулийн 39 дүгээр зүйлийн З дахь хэсэгт Засгийн газрын гишүүдийг Ерөнхий сайдын өргөн мэдүүлснээр УИХ хүн бүрээр хэлэлцэж тохирно гэж заасны дагуу Засгийн газрын тухай хуулийн 23 дугаар зүйлийн 1 дэх хэсгийн 1-д заасныг үндэслэн Засгийн газрын гишүүдийг томилуулах асуудлыг Монгол Улсын Ерөнхийлөгчтэй зөвшилцөн УИХ-д оруулж байна.

Засгийн газрын гишүүнээр томилуулахаар нэр дэвшүүлэхдээ ажлын чадвар, мэргэжлийн туршлага, Засгийн газраас дэвшүүлж байгаа гол гол зорилтыг шийдвэрлэхэд мэргэжлийн түвшинд ажиллах бүрэлдэхүүн байх, жендерийн зохистой харьцааг харгалзан үзэж удирдан зохион байгуулах авъяас чадвар, шударга зарчимч ажил хэрэгч чанарыг удирдлага болгосон. Эдгээр шалгуурыг үндэслээд Миеэгомбын Энхболдыг Монгол Улсын Засгийн газрын гишүүн, Монгол Улсын шадар сайдаар, Цэрэнгийн Даваадоржийг Монгол Улсын Засгийн Даваадоржийн асуудлыг Бүгд Найрамдах намтай зөвшилцөөгүй учраас гэрээнд гарын үсэг зураагүй учраас одоо би оруулж ирэх бололцоогүй байна.

Цэрэндашийн Цолмонг Монгол Улсын Засгийн газрын гишүүн, Барилга, хот байгуулалтын сайдаар, Жамъяндоржийн Батхуягийг Монгол Улсын Засгийн газрын гишүүн Батлан хамгаалахын сайдаар, Нордовын Болормааг Монгол Улсын Засгийн газрын гишүүн, Боловсрол, соёл, шинжлэх ухааны сайдаар, Санжаасүрэнгийн Монгол Улсын Засгийн газрын гишүүн, Гадаад хэргийн сайдаар, Чүлтэмийн Улааныг Монгол Улсын Засгийн газрын гишүүн, Сангийн сайдаар,  Халзхүүгийн Наранхүүг Монгол Улсын Засгийн газрын гишүүн, Үйлдвэр, худалдааны сайдаар, Дамдингийн Дэмбэрэлийг Монгол Улсын Засгийн газрын гишүүн, Нийгмийн хамгаалал, хөдөлмөрийн сайдаар, Цэндийн Мөнх-Оргилыг Монгол Улсын Засгийн газрын гишүүн, Хууль зүй, дотоод хэргийн сайдаар, Цэрэндоржийн Ганхуягийг Монгол Улсын Засгийн газрын гишүүн, Хүнс, хөдөө аж ахуйн сайдаар, Бямбаагийн Бат-Сэрээдэнийг Монгол Улсын Засгийн газрын гишүүн, Эрүүл мэндийн сайдаар, Нямаагийн Энхболдыг Монгол Улсын Засгийн газрын гишүүн, Засгийн газрын Хэрэг эрхлэх газрын даргаар тус тус томилуулахаар санал болгож байна.

Засгийн газрын гишүүн сайдаар томилуулахаар танилцуулж байгаа хүмүүсийн 7 нь буюу 43.7 хувь нь УИХ-ын гишүүн бөгөөд төрийн албанд ажилласан дундаж жил нь 22 жил байна. Засгийн газрын гишүүнээр томилогдож байгаатай холбогдуулан бүрэн эрх нь дуусгавар болж байгаа өмнөх Засгийн газрын гишүүдийг үүрэгт ажлаас нь чөлөөлөх тухай УИХ-ын тогтоолын төслийг боловсруулж өргөн мэдүүлж байгаа болно. Их баярлалаа.

Д.Идэвхтэн: Ерөнхий сайдад их баярлалаа.

Чуулганы хуралдааны дэгийн тухай хуулийн 37.9-д нэгдсэн хуралдаан дээр гишүүд Ерөнхий сайд, нэр дэвшигчдэд асуулт тавьж хариулт авна, үг хэлж болно гэсэн заалт байгаа. Энэ дэгийн заалтын дагуу Ерөнхий сайдаас асуух асуулттай гишүүд нэрсээ өгөхийг хүсч байна.

Мөн Чуулганы хуралдааны Дэгийн тухай хуулийн 37.7-д Байнгын хороод Засгийн газрын гишүүнд нэр дэвшигчийн талаар санал, дүгнэлт гаргасны дараагаар нэгдсэн хуралдаанд оруулж хүн бүр дээр хэлэлцэнэ гэсэн заалт бий. Тэгэхээр хүн бүр дээр хэлэлцэх болно.

Ингээд асуух асуулттай гишүүд алга байна. Тийм учраас Ерөнхий сайдаас асуух асуултыг тасаллаа.

Жаргалсайхан гишүүний нэр одоо орж ирж байна. Жаргалсайхан гишүүн.

Б.Жаргалсайхан: Би энэ МАХН-ын дарга байсан Миеэгомбын Энхболдыг ямар үнэлгээгээр яах гэж энэ Засгийн газар авч үлдсэнийг асууж сонирхох гэсэн юм. Саяхан болсон МАХН-ын Намын их хурлаараа Миеэгомбын Энхболдыг хариуцлагагүй, улсын өчнөөн төчнөөн өмч хөрөнгийг шамшигдуулж үрсэн ийм хэргээр ял шийтгэл сонсгочихоод буцаад шагнал мэт шадар сайд болгоно гэдэг ямар ёс суртахуун, ямар журам, дүрэмтэй нам болоод энэ хүнийг ингээд дэвэргээд байгаа юм бэ гэдгийг асуух гэсэн юм Ерөнхий сайдаас.

Д.Идэвхтэн:  Ерөнхий сайд хариулъя.

С.Баяр: УИХ-ын гишүүн Жаргалсайханы асуултад хариулъя. Ерөнхий сайдын хувьд би Засгийн газрын гишүүнээр томилуулахаар ямар нэгэн ял шийтгэл, гэм буруутай хүнийг өргөн мэдүүлээгүй гэдгийг юуны өмнө хэлье.

Монгол Улсын Засгийн газрын гишүүн, шадар сайдаар Миеэгомбын Энхболдыг дэвшүүлэхдээ би юуны өмнө ажлын чадвар, мэргэжил, туршлага, хариуцуулсан үүргийг биелүүлэх бүрэн чадварыг нь үндэслэж асуудлыг оруулж ирж байгаа юм. Намын их хурал дээр, МАХН-ын 25 дугаар их хурал дээр Миеэгомбын Энхболдыг ямар нэгэн байдлаар ялласан тийм шийдвэр гараагүй. Их Хурлын өмнө, хойно нь, их хурлын явцад намын их хурлын төлөөлөгчид бие биеэндээ шүүмжлэлтэй хандсан зүйлүүд бий. Тэгэхдээ тэдгээр нь зөвхөн хувь хүний үзэл бодол, байр суурийн хэмжээнд л илэрхийлэгдэж байсан гэдгийг энд цохон тэмдэглэхийг хүсч байна.

Д.Идэвхтэн: Ерөнхий сайдаас өөр асуух асуулттай гишүүн байхгүй бол асуултыг үүгээр тасалж байна.

Одоо Дэгийн хуулийн дагуу хүн тус бүрээр хэлэлцэх ёстой. Тэгэхээр Засгийн газрын гишүүн, Монгол Улсын Их Хурлын гишүүн, Монгол Улсын шадар сайдад нэр дэвшигч Миеэгомбын Энхболдын талаархи асуудлыг хэлэлцэж эхэлье нэр дэвшигчийн тухай. Нэр дэвшигчээс асуух асуулттай гишүүд байвал нэрсээ өгөхийг хүсч байна.

С.Баяр: Нэр дэвшсэн сайд нарыг танхимд ирээчээ гэж хэлсэн, аль нэг газар цугласан байгаа болов уу. 

Д.Идэвхтэн: Нэр дэвшигчийг хэлэлцэх тэр үед зааланд орж ирнэ л дээ.

Нэр дэвшигч нар бүгдээрээ бэлэн байгаа байхаа гэж бодож байна. Хүн тус бүрээр нь хэлэлцэх учраас бүгдээрэнг нь бөөнөөр хэлэлцэх боломж байхгүй байна.

Нэр дэвшигчээс асуух асуулт байхгүй байна. Тийм учраас асуух асуултыг, сая Жаргалсайхан гишүүн, Отгонбаяр гишүүн нар нэрээ өгсөн байна. Жаргалсайхан гишүүн асуулт асууя.

Б.Жаргалсайхан: Би  асуулт тавъя гэж бодож байна. Энхболдыг эв нэгдлийн Засгийн газар байгуулж байхад нь би энийг эв нэгдлийн Засгийн газар биш байсан гэж бодож байгаа. Нөхөр Энхболд нь Засгийн газар тэргүүлж байхдаа асуудлыг хэзээ ч шийддэггүй, асуудлыг дандаа удирдах зөвлөл, намаараа ярина гэж гүйж явдаг, салбарын яамдуудынхаа сайдуудтай хэзээ ч нам улс, эх орны асуудлыг ярилцдаггүй, юмыг шийдэхдээ дандаа авлигал ар өврийн хаалга, танил тал ийм л хэлбэрээр Засгийн газраа удирдан зохион байгуулах гэж оролдоод муу ажиллах гэж байгаад ажлаа өгсөн болов уу гэж бодож байгаа. Мөн агуу их хувилдагч Нямдорж төрийн хутгууш, түүний хөл гар бологч нэг нутаг нэгтэй Баяртсайхан нарын эрхшээлээр Засгийн газрын яамдуудыг дарамтлах, доромжлох ийм л ажил хийж байсан болов уу гэж бодож  байгаа шүү дээ. Хотыг нураасан нь бол үнэн. Энэндээ хариулах хэрэгтэй. Тэр Улаанбаатар банк, тэр Улаанбаатар даатгал, Улаанбаатар сан, Улаанбаатар телевиз үнэн шүү дээ. Хүүхдийн парк, Голомтын Баясгалан Энхболд хоёр хамаатан, ах дүү гэдэг нь нууц биш шүү дээ. Голомтод өгөх гээд улайтал гүйж яваа. Тийм дээ ч кадастрын албыг Лу.Болд гэдэг этгээдэд өгөөд завхруулж явсан нь үнэн гэж бодож байгаа. 

Үхтэл хамгаалаад тийм биз дээ. Энийгээ та үгүй гэж хэлэхгүй байлгүй дээ. Бодвол хариулах байлгүй дээ. Тэгэхээр монголын ард түмэн нүдтэй шүү. Одоо бол та нарт хууртагдахгүй харж л байгаарай. Та нар сонгуулийн хуулийг өөрсөндөө тааруулж яаж тохируулж засаад ч дараачийн сонгуулиар гарахгүй. Юманд цаг хугацаа гэж байдаг юм. 20 жил бол монгол хүний хувьд маш их хугацаа. Та Засгийн газар байж байхдаа шинэлэг юу ч хийгээгүй. Төсвийн 120 миллиард төгрөгийг хурууныхаа салаагаар сонгуульд бэлдэж элдэв танил, талаараа хувааж тендер нэртэй авч идэх л ажил хийсэн. Өөр хийсэн юм байхгүй танд шинээр. Энийг та хүлээн зөвшөөрөх үү гэж асуух гэсэн юм.

Д.Идэвхтэн: Асуултад хариулъя.

М.Энхболд: Та бүхний энэ өдрийн амгаланг айлтгая. УИХ-ын гишүүн Жаргалсайханы асуултад би хариулъя.

Үндэсний эв нэгдлийн Засгийн газрыг 22 сарын хугацаанд тэргүүлж толгойлж ажилласан. Энэ хугацаанд үндэсний эв нэгдлийн Засгийн газраас авч хэрэгжүүлж байсан арга хэмжээ, шийдэж байсан шийдвэрүүд өнөөдөр ард түмний амьдралд тодорхой хэмжээгээр мэдрэгдэж улс орны хөгжилд тодорхой хэмжээгээр урагшлах, ахих ийм байдал нь олон түмний нүдэн дээр ил болсон байгаа. Энэ кабинетад тодорхой хугацаанд хамтран зүтгэж явсан Жаргалсайхан гишүүн ийм байдлаар асууж, асуудалд хандаж байгаад би харамсч байна. Би 20 жил төрийн албыг хашиж байгаа. Түүнээс сүүлийн 10 орчим жилд нь ямар нэгэн шатны удирдах албан тушаалыг хашиж, хийж байсан. Би төрийн ажил албыг хийж гүйцэтгэхдээ хуулийн дагуу, мэргэжлийн байгууллагын санал, дүгнэлтэд үндэслэж асуудлыг шийддэг байсан. Миний хийсэн ажил, хэрэгжүүлсэн зүйлд ямар нэгэн хууль зөрчсөн хээл хахууль, авлигал авсан ийм зүйл байхгүй гэдгийг энд зориуд хэлье гэж бодож байна.

 Саяны Жаргалсайхан гишүүний нэр дурдаад байгаа Улаанбаатар хотын өмч хувьчлалын холбогдолтой асуудлууд бол бүгд хуулийн дагуу хувьчлал явагдаж тухайн үедээ Улаанбаатар хотын төсвийн орлогод нь тодорхой хэмжээний нэмэр болж түүгээр  хот хөгжих, дэвжих, хөрөнгө оруулалтаа явуулах энэ арга хэмжээг авч хэрэгжүүлж байсан. Энэ талаар өмнө нь миний нэртэй холбогдуулж янз бүрийн шүүмжлэл, санал дүгнэлтүүд гардаг байсан. Энэ бүгдийг би хууль хяналтын байгууллагуудад хандаж үнэн мөнийг тогтоолгож байсан шүүхийн олон шийдвэр надад байдаг юм.

Улаанбаатар хотыг нураасан тухай ярьж байна. Би Улаанбаатар хотын Засаг дарга бөгөөд хотын захирагчаар бараг 7 жил ажилласан. Намайг орон нутагт ажиллаж байх хугацаанд Улаанбаатар хотод олон бүтээн байгуулалтын ажил хийгдэж байсныг нийслэлчүүд төдийгүй, бас нийслэл Улаанбаатар хоттой харьцаж ажиллаж байдаг дэлхийн бусад нийслэл хотууд, хотуудын иргэд, удирдлагууд тодорхой хэмжээгээр үнэлж дүгнэж байсан гэдгийг хэлье гэж бодож байна. Хариулт дууслаа.

Д.Идэвхтэн:  Одоо Отгонбаяр гишүүн асуулт асууя. 

С.Отгонбаяр: Баярлалаа. Засгийн газрын тухай хуулинд өөрчлөлт орж онцгой байдлын алба Монгол Улсын шадар сайдын эрхэлсэн ажлын хүрээнд хуульчлагдаж батлагдсан. Нэр дэвшигч, шадар сайдад нэр дэвшигч Энхболд даргаас нэг зүйлийг асууя гэж бодож байна.

Онцгой байдлын алба тухайн үедээ УИХ-аар намайг томилж 1 жил 7 сарын хугацаанд энэ албыг гүйцэтгэх ийм тохоон томилгоо явуулсан. Энэ хугацаанд би өөрийнхөө зүгээс хамааралтай бүх ажлуудыг хийх гэж нэлээд ажил явуулсныг Энхболд нэр дэвшигч маш сайн ойлгож байгаа тухайн үед Ерөнхий сайдаар ажиллаж байсан учраас. Энэ байгууллага өөрийнхөө чадамж, чадварыг дээшлүүлэх ийм зайлшгүй шаардлага байдаг. Харамсалтай нь төрөөс тодорхой хэмжээний дэмжлэг туслалцаа, харж хандах асуудал орхигдчихсон явж байсан. Өнгөрсөн МИ-8-ын осолтой холбогдуулж, түүнээс улбаалсан гамшиг ослын дараа тодорхой хэмжээний хөрөнгийг хуваарилж өгөх ажиллагаан дээр нэлээд хандаж ажилласан гэж ойлгож байгаа юм.

Цаашид энэ байгууллагыг хэрхэн яаж үр дүнтэй зохион байгуулж авч явах талаар та төлөвлөж байгаа зүйлүүд олон байх.

Би энэ салбарыг хариуцаж байх үедээ олон удаа танд тухайн байгууллагыг удирдаж байгаа удирдлагын арга барил нь хоцрогдсон хэсэг бүлэг этгээдүүд, тухайлбал тэнд тодорхой бүлэглэл үүсгэчихсэн, энэ байгууллагыг өөрийн өмчлөлдөө авчихсан ийм хэсэг бүлэг хүмүүсийг тэр бүлэглэлийг задлахын тулд би асуудлыг олон удаа танд нэр дэвшигчид санал болгож оруулж байсан. Харамсалтай нь энэ асуудал тухайн үед шийдэгдэлгүй өнгөрсөн. Миний өнгөрсөн ажиллаж байсан хугацаанд сайд нартай юм шиг, сайдын зиндаанд санаархдаг ийм алба хашдаг албаны агентлагийн дарга, газрын дарга нартай. Улсын өмч хөрөнгийг урьд өмнө нь тодорхой хэмжээгээр шамшигдуулдаг, хууль бус ажиллагаа явуулдаг иймэрхүү дүр зураг байсан. Цаашид та энэ эрхлэх ажлынхаа хүрээнд энэ байгууллагыг хэрхэн яаж өөрчлөн шинэчилж зохион байгуулж авч явах вэ нэгдүгээрт.

Хоёрдугаарт хийж гүйцээгээгүй миний олон тулгарсан ажлууд байдаг юм. Түрүүчээсээ амжиж хийгдсэн ч зүйлүүд байгаа, амжаагүй орхичихсон зүйлүүд байж байгаа. Тухайлбал гадаад, дотоод харилцааг өргөжүүлэх, гадаадын ижил төстэй байгууллагуудтай хамтарч боловсон хүчин бэлтгэх асуудал дээр нэлээд түлхүү анхаарал тавьж байсан. Жил болгон ОХУ-д 50 орчим хүмүүсүүдийг боловсон хүчнээр бэлтгэх ийм шаргуу хэлэлцээр хийгдэж ирсэн. Энийг хэрэгжүүлэх шаардлагатай байдаг. Мөн техник технологи, тоног төхөөрөмжийн хувьд бол хангах, тэрэнд шаардагдах тоног төхөөрөмжүүдийг нийлүүлэх асуудал онц чухал шаардлагатай байгаа.

Энэ талын асуудлуудыг бүтэц, зохион байгуулалт хийхдээ өөрчлөх юмуу, эсвэл өнөөдрийн байгаа тэр ажил үүрэг гүйцэтгэж чадахгүй байгаа ч гэсэн энэ бүтцээр нь цаашаагаа явуулах бодолтой байна уу, нэн шаардлагатай улс оронд тулгамдсан олон чухал гамшгийн асуудлуудыг шийдвэрлэх шаардлагатай байдаг. Энэний эсрэг маягтай зогсдог хүмүүс байж байгаа. Өөрөөр хэлбэл өөр намаас сайд томилогддог, агентлаг нь нэг намын биш өөр намаас, ингээд тэнд улс төрийн маягтай томилгоонууд, улс төрийн өнгө аяс ажиглагдаж гарч ирж ажилд саад тотгор болж байсан асуудал маш их байгаа. Энийг та ойрын хугацаанд эмхлэн зохион байгуулж цэгцлэх тийм бодол байна уу.

Д.Идэвхтэн: Асуултад хариулъя. 

М.Энхболд: Отгонбаяр гишүүний асуултад хариулъя. Энэ салбарыг тодорхой хугацаанд удирдаж надтай нэг кабинетад ажиллаж байсан хүний хувьд энэ салбарын цаашдын үйл ажиллагааны талаар энэ салбарын хувь заяаны талаар санаа зовинож хийж амжаагүй байгаа зүйлүүдийнхээ талаар надад асуулт тавьж байгаа боловч нөгөө талаар анхааруулж сануулж цаашид хийж хэрэгжүүлэх зүйл дээр, өмнө нь хийж байсан зүйлүүдийг үргэлжлүүлж хийгээрэй гэдэг захиа даалгаврын шинж чанартай үгийг хэлж байна гэж би бодож байна.

Би 2007 оны төсвийн тодотгол, 2008 оны төсвийн төсөл дээр хөрөнгө оруулалт болон ер нь Онцгой байдлын газрын нийт хамт олны ажиллах нөхцөл бололцоог сайжруулах талаар тодорхой саналуудыг боловсруулж оруулж УИХ-д өргөн барьж УИХ түүнийг баталсан байгаа. 2008 онд энэ салбарт нэлээд хэмжээний хөрөнгө оруулалт хийж техник, тоног төхөөрөмжийн хувьд шинэчлэл өөрчлөлт явагдана гэж тооцож үзэж байгаа.

Үүний зэрэгцээгээр энэ салбарт ажиллаж байгаа хамт олны ажлын нөхцөл, нийгмийн асуудал дээр нэлээд онцгой анхаарах ёстой гэж би үзэж байгаа. Нөгөө талаар Онцгой байдлын газар шинээр зохион байгуулагдаад удаагүй байгаа газар. Бүтцийн хувьд нь ер нь цаашдаа энэ бүтцээрээ үргэлжлүүлж ажиллах ёстой байхаа гэж бодож байгаа. Бүрэлдэхүүн, бие бүрэлдэхүүний хувьд ажил хариуцах чадварыг сайжруулах, хариуцлага тооцох энэ асуудал хийгдэх ёстой гэсэн ойлголттой байгаа.

Д.Идэвхтэн: Их баярлалаа. Эрхэм гишүүдээ одоо 13 цаг өнгөрч байна. Уг нь завсарлах ёстой. Эхний нэр дэвшигчийнхээ асуудлыг шийдчихээд завсарлая. Тэр хүртэл чуулганы хуралдааны цагийг сунгаж байна. Одоо асуулт асууж дууссан. Засгийн газрын гишүүн, Монгол Улсын шадар сайдад нэр дэвшигчийн талаархи Төрийн байгуулалтын байнгын хорооны санал, дүгнэлтийг сонсъё. 

Санал, дүгнэлтийг УИХ-ын гишүүн Дондог танилцуулна. Дондог гишүүнийг индэрт урьж байна.

Д.Дондог:  Улсын Их Хурлын дарга, эрхэм гишүүд ээ

Үндсэн хуулийн Гучин есдүгээр зүйлийн 3 дахь хэсэгт заасан журмын дагуу Монгол Улсын Ерөнхий сайдаас Улсын Их Хуралд өргөн мэдүүлсэн Монгол Улсын Засгийн газрын гишүүн, Монгол Улсын Шадар сайдаар Миеэгомбын Энхболдыг томилуулах тухай саналыг Төрийн байгуулалтын байнгын хороо 2007 оны 12 дугаар сарын 04-ны өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна. 

Засгийн газраас дэвшүүлж байгаа гол гол зорилтыг нь шийдвэрлэхэд мэргэжлийн түвшинд ажиллах, ажил үүргийг гүйцэтгэх мэргэшлийн түвшин, хуримтлуулсан туршлага, удирдан зохион байгуулах авъяас чадвар, ажил хэрэгч байдал, төрийн ажлын залгамж чанарыг хангах зэргийг харгалзан М.Энхболдыг Монгол Улсын Засгийн газрын гишүүн, Монгол Улсын Шадар сайдаар томилуулах Монгол Улсын Ерөнхий сайдын саналыг Байнгын хорооны хуралдаанд оролцсон гишүүдийн дийлэнх олонхи дэмжсэн болно.


Улсын Их Хурлын эрхэм гишүүд ээ 


М.Энхболдыг Монгол Улсын Засгийн газрын гишүүн, Монгол Улсын Шадар сайдаар томилох тухай асуудлыг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа.


Д.Идэвхтэн: Их баярлалаа. Байнгын хорооны санал, дүгнэлттэй холбогдуулж асуулт асуух гишүүд нэрсээ өгнө үү. Санал, дүгнэлттэй холбогдуулж асуух асуулт алга байна. Асуултыг тасаллаа. Одоо нэр дэвшигчийн талаар санал хэлэх УИХ-ын гишүүд нэрсээ өгөхийг хүсч байна.


Баяртсайхан, Жаргалсайхан, Отгонбаяр нарын З гишүүн нэрсээ өгч энэ гурваар үг хэлэх гишүүдийн нэрсийг тасалж байна. Одоо Баяртсайхан гишүүн үгээ хэлье.


Н.Баяртсайхан: Баярлалаа. Миеэгомбын Энхболдын удирдсан Үндэсний эв нэгдлийн Засгийн газарт би багтаж ажилласны хувьд яг эдийн засаг, санхүүгийн салбарт ямар өөрчлөлт энэ хугацаанд хийгдсэн юм бэ гэдэг талаар хэдэн зүйлийг хэлье гэж бодсон юм.

Үндэсний эв нэгдлийн Засгийн газар сайн ажилласан гэж би хувьдаа үнэлж байгаа. Энэ 2006, 2007 он бол эдийн засгийн амьдралд асар их өөрчлөлт гарсан ийм хоёр жил өнгөрлөө. Анх Засгийн газар байгуулагдаад төсвийн тодотгол хийхэд Монгол Улсын төсвийн нийт хэмжээ 800 тэрбум төгрөг байсан юм. Төсвийн тодотгол хийж анх удаа нэг триллионы босгыг алхсан. 2007 оны төсөв бол 1.7 триллион, 2008 оны төсөв 2.6 триллион төгрөгөөр саяхан Их Хурлаар батлагдлаа. Ингээд бодоод үзэхэд 2007 оныг 2006 онтой харьцуулахад төсвийн хэмжээ хоёр дахин өссөн, 2008 онтой харьцуулах юм бол З дахин нэмэгдсэн энэ бол эдийн засгийн үнэхээр эрс өөрчлөлт гэж хэлэхээс өөр арга байхгүй ээ.

ДНБ-ний хэмжээ ч гэсэн 9-10 орчим хувийн өсөлттэй байлаа. 2007 оны хүлээгдэж байгаа гүйцэтгэлээр Монгол Улсын ДНБ-ний өсөлт 10 орчим хувьтай гарах гэж байна. 2006 онд нэг хүнд ноогдох ДНБ-ний хэмжээ анх удаагаа 1000 долларт хүрсэн бол дөнгөж сая 1500 доллар болж нэмэгдлээ. Энэ бүгд бол эдийн засагт гарч ирсэн өөрчлөлт, шинэчлэлтийн илрэл гэж ойлгож байгаа юм.

УИХ-тай хамтарч эдийн засгийн томоохон шинэчлэл хийсэн. Тэрний илрэл бол энэ татварын шинэчлэлийг хийсэн явдал юм.

Татварын ажлын хэсэг хамгийн сүүлд Ерөнхий сайдын өрөөнд цуглаж Ардчилсан намыг төлөөлсөн гишүүд, МАХН-ыг төлөөлсөн гишүүд сууж байгаад эцсийн тохироо хийгээд УИХ-ын чуулганд орж ирж татварын хуулийг батлуулаад гарч байсан. Энийг та бүгд санаж байгаа байх гэж бодож байна.

Өнгөрсөн хугацаанд томоохон төсөл хөтөлбөрүүдийг хөдөлгөсөн ийм он жилүүд байсан юм. Бидэнд Тавантолгой байгаа, бидэнд Оюутолгой байгаа гэж ярьдаг байсан бол эдгээр төсөл, хөтөлбөрүүдийг үйл ажиллагаанд оруулах, тодорхой хөрөнгө оруулалтын гэрээ хийгдэж энэ чиглэлээр холбогдох хөрөнгө оруулалтын гэрээний төслийг УИХ-д өргөн барьсан энэ үйл ажиллагааг эхлүүлсэн ийм он жилүүд байсан гэдгийг хэлэх нь зүйтэй.

Урьд нь байгуулагдсан тогтвортой байдлын гэрээнүүдийг бид хянаж үзсэн. Зарим гэрээнүүдийг Монгол Улсын эрх ашигт төдийлэн нийцтэй биш байгуулагджээ гэж үзэж хөрөнгө оруулалтын гэрээнүүдийг хянаж үзсэн. Зөвхөн Бороогоулд компанитай байгуулсан хөрөнгө оруулалтын гэрээ, Цайрт минеральтай байгуулсан хөрөнгө оруулалтын гэрээгээр нийтдээ 600 тэрбум төгрөгийн урьд нь хөнгөлж чөлөөлчихсөн байсан чөлөөлөлтийг хүчингүй болгож байгаа юм. Тэгэхээр 600 тэрбум төгрөгийн нэмэлт орлогын төсөв Монгол Улсын төсөвт орж ирэх ийм боломж бололцоог бүрдүүлсэн гэж үзэж байгаа. Энэ бүгдээс авахаад үзэхэд ерөнхийдөө энэ Үндэсний эв нэгдлийн Засгийн газар бол улс орноо хөгжүүлэхийн төлөө, хүн ардын аж амьдралыг өөд нь татаж сайжруулахын төлөө бололцоотой хийх ёстой зүйлээ хийсэн ийм Засгийн газар байсан, Миеэгомбын Энхболд энэ Засгийн газрыг амжилттай сайн удирдсан гэж үзэж байгаагаа УИХ-ын энэ чуулган дээр хэлэх нь зүйтэй гэж бодсон юм баярлалаа. 

Д.Идэвхтэн: Одоо Жаргалсайхан гишүүн үг хэлнэ.

Б.Жаргалсайхан: Тэгэхээр ийм байна. Би Баяртсайхан сайдтай санал нэгтэй биш байна. Эдийн засгийн өсөлт бол дэлхийн зах зээл дээр алт, зэсийн үнэ өссөнөөс болж бид хэдэн төгрөг олсон нь үнэн. Тэрний гавьяаг Баяртсайхан өөр дээрээ наагаад хэрэггүй. Энэ нэг дэлхийн ард түмэн, дэлхийн хөрөнгийн биржид баярлах хэрэгтэй нэгдэх асуудал тэр. Тэрнээс орж ирсэн мөнгийг үр гамгүй зарах ажлыг Миеэгомбын Энхболд, Баяртсайхан та хоёр хуйвалдааны маягаар өдөр шөнөгүй зарж, цацаж байсныг харсан би. Тэрийг элдэв маргалдаад яриад байх хэрэггүй. Хотын дарга Энхболдыгоо та их магтаж байна. Улаанбаатар хотыг утаанбаатар хот болгосны төлөө л магтдаггүй юм бол нэг их гавьяа үүрүүлээд байх шаардлагагүй байхаа. Энийг нийслэлчүүд харж байгаа. Өнөөдөр нийслэлчүүд ямар хүнд, хэцүү амьдарч байгааг та хоёр яаж төсөөлөх вэ. Дандаа том жипээр яваад тийм газраа ордоггүй, зөвхөн засаж бэлдүүлсэн юман дээр л камер барьж очдог болохоос биш хэзээ хүний амьдрал дунд та нар орж үзсэн юм бэ.

Та тэр хувийнхаа Барс зах дээрээс очиод асуухгүй юү. Ард түмэн чинь юу идэж амьдарч байна Баяртсайхаан. Хувийнхаа сургуулийн оюутнуудаас очиж асуу яаж амьдарч байна вэ, тэгж худлаа яриад хэрэггүй. Эдийн засаг өссөн гэхдээ амьдралын өртөг хоёр, гурав дахин сүүлийн 4 жилийн дотор өсчихлөө. Энэний хэмжээгээр ард түмэн улам ядуурч хоосорч байгаа. Ажилгүйдэл газар авсан, бүх аймгийн төвүүд дээр залуучууд бүгдээрээ ажилгүй байна. Улаанбаатар, Дархан, Эрдэнэт, Багануур бүх залуучууд ажил, хөдөлмөргүй явж байна. Энийг та яаж үгүйсгэх гээд байгаа юм бэ. Өнөөдөр хүний амьдралаар улс орны хөгжлийг тодорхойлдог юм. Тэрнээс хятадуудад өгсөн хэдэн тендерээрээ арьс шиг нимгэн хэдэн зам тавиулснаа та эдийн засгийн өсөлт гэж яриад тэгж хүн хуураад хэрэггүй. Энд бас би галзуурчихаагүй байна, тэр Засгийн газарт чинь сууж үзсэн. Мэдэж байгаа. Тэгж худлаа яримааргүй байна.

Үндсэндээ бол Нямдорж, Баяртсайхан, Энхболд та гурав энэ хоёр жилд дур зоргоороо авирласан шүү дээ. Бүх юмыг хутган үймүүлж идэж ууж явсан нь нууц биш тэр чинь. Бороогоулд, Сентара гоулд сүүлийн 5 жилд тогтвортой байдлын гэрээгээр Монгол Улс нэг төгрөгний ч татвар төлөөгүй. Харин та очиж гэрээг нь сунгаж ямар утгаар сунгасан юм бэ би мэдэхгүй. Их мөнгө орж ирнэ гэж худлаа ярьж байгаа юм.

Битгий худлаа ярь. Тэрийг чинь мэдэж байгаа. Гайгүй хуулийн байгууллагаар шалгана, та дархан цаазалчихсан биш шүү дээ. Та надыг маш их оролдож шалгаж байгаа. Тэрийг чинь би мэднэ. Та санаа зоволтгүй таныг ч гэсэн шалгана. Та тэр Бороогуолдоос ямар авлигал авсан юм бэ тэрийгээ эртхэн шиг хэлэхийгээ бодоод л сууж бай за юү.

50 миллиард биш, 500 миллиард төгрөг татвараар авах ёстой юмыг та 50 миллиард авах гэж байгаа гэж монголчуудыг хуураад хэрэггүй. Та нарт таалагдаагүй юм гэхээр Үйлдвэр, худалдааны яаман дээр Жаргалсайхан монголын ард түмний эрх ашгийг хамгаалж ажил хийж байсан учраас таалагдаагүй та нарт.

Д.Идэвхтэн: Жаргалсайхан гишүүнээ хэлэлцэж байгаа асуудалтай холбогдуулж үг хэлье, хэлж дууслаа тийм үү.

Б.Жаргалсайхан: Дуусаагүй байна. Монрос тэр Эрдэнээ гэдэг нөхрийг нутгийн ах дүү гэж байгаад тавьчихаад та нар Асгатын мөнгөний ордыг авлигалаар та нарт өгөх гэж бэлдээд амь чинь тэмцээд явж байгаа. Би тэрнийг чинь болиулсан юм. Болиулах ч болно цаашдаа, тэрийг мэдэж аваарай харин. Тэгж худлаа ярьж амьтны толгой угаагаад хэрэггүй.

Энхболд гуай өөдтэй байсан бол энэ Улаанбаатар өнөөдөр Евро Азийн нутаг дотор хамгийн муухай нийслэл хот болж байгаа. Яаж тэгж та нар хэлж чаддаг юм бэ хүнээс ичихгүй. Мянга, мянган үзэгчид харж байгаа өнөөдрийн энэ нэвтрүүлгийг чинь. Тэгж худлаа яриад яадаг юм бэ. Бүгдээрээ ядуу, үгээгүй хоосон ийм л байгаа шүү дээ. Тэгээд хээв нэг улаан цайм худлаа яриад байх юм. Тэгж худлаа ярьж болохгүй. Бие биенийгээ дэвэргэж сагсагнуулж магтаж байдаг цаг чинь дууссан. Одоо шударгаар шүүмжилж, алдаа  дутагдлаа засаж тэр завхралаа зогсоож улс орноо хөгжүүлж, ард түмнийхээ амьдрал, ажил хөдөлмөрийг өөд нь татах цаг болсон. Одоо та нарын завхралын цаг энүүгээр дуусч байгаа, дуусгах ч болно та нар харж байгаа. Үлдсэн амьдралаа би бүгдийг нь та нартай тэмцэж дуусгана та мэдэж ав. Чи Баяртсайхан инээгээд байх хэрэггүй. Чи бол хамгийн үл бүтэх хүн. Нямдорж чинь хутган үймүүлэгч, хутгааш, хуулийн байгууллагын нэрийг барьж дандаа бусдыг айлгаж доромжилж явдаг хамгийн авлигалч уулын мухарт том ордон барьж засмал зам тавиулчихсан байж байгаа. Би ямар ч хөрөнгөгүй гэж худлаа ярина. Тэгж худлаа яриад хэрэггүй. Хамгийн их хулгайч, авлигалч бол чи Нямдорж өөрөө. Хуулийн байгууллагыг завхруулж самарч байгаа хүн бол чи өөрөө юм билээ. Монголын ард түмэн нүдтэй шүү. Чи энэний төлөө надыг янз бүрээр оролдоорой. Чи оролдоно гэж байна лээ чи оролддог.

Д.Идэвхтэн: Их баярлалаа Отгонбаяр гишүүн.

С.Отгонбаяр: Нэр дэвшигч Энхболд Ерөнхий сайдыг байх үед танхимд нь орж ажиллаж байсан. Тэгээд үндсэндээ тухайн үед нийгмийн цочирдолтой, бухимдалтай, хүнд үед энэ Засгийн газар байгуулагдаж ажлаа эхэлж байсан, үнэхээр хүнд байсан. Тэр үед тодорхой сэтгэлийн хатаар энэ Засгийн газрыг авч ажиллуулж ирсэн гэж ойлгож байгаа. Тэгээд өнөөдөр миний хариуцаж байсан салбарыг Ерөнхий сайд байсан Энхболдод хариуцуулж шадар сайдын эрхлэх ажлын хүрээнд өгч байгаа нь Монгол Улсын төр засаг энэ байгууллагыг ач холбогдлынх нь хувьд онцгой анхаарч байна гэж ойлгож болохоор байгаа юм.

Мэдээж хэрэг улс оронд тохиолдсон гамшиг осол хэлж ирдэггүй, хийсч ирдэг жаргал зовлонг давж гарахын тулд энэ байгууллагын мэргэшсэн албан хаагчид онцгой  чухал үүрэгтэй байдаг гэж ойлгож болно. Тийм учраас би юу гэж хэлэх гэж байна вэ гэвэл энэ байгууллагыг байгууллага шиг болгоход таны хүчин зүтгэл бас нэлээд тодорхой хувь нэмэр оруулах ёстой гэж ойлгож байгаа юм. Тийм учраас түрүүн би таны амнаас сонслоо. Миний хийж байсан ажлыг үргэлжлүүлж хийж зохион байгуулж явуулна гэж байгаа юм. Зүгээр тодорхой хэдэн шалтгаанууд байгаа гэдгийг та тэртэй тэргүй сайн мэдэж байгаа учраас би энд илүү нуршихыг бодохгүй байна.  Өөрөөр хэлбэл байгууллагыг удирдаж авч явдаг чадвартай, мэргэшсэн, мэргэжлийн өндөр боловсролтой хүмүүс тэнд дутмаг байгаа гэдгийг би онцлон хэлэх гэж байгаа юм.

Тухайлбал тэр байгууллагыг авч явж байгаа агентлагийн дарга өнөөдөр ажил үүргээ гүйцэтгэх ямар ч боломж нөхцөл байхгүй. Тийм хүнээр бид энэ үүргийг гүйцэтгүүлж байгаа. Засгийн газар хуулиа зөрчиж ирсэн. 2004 оны 1 дүгээр сарын 26-нд томилогдсон хүнийг түр 6 сарын хугацаатай томилогдсон хүнийг өнөөдрийг болтол 4 жил бид түр томилгоогоор хамгаалж хаацайлж хэн нэгний эрх ашгийг хамгаалсан хэлбэрээр дулдуйдуулж ирсэн. Энэ байдлыг Ерөнхий сайд ч байж байна. Ойрын хугацаанд яаралтай таслан зогсоож тэр хүний явуулж байгаа бодлогыг ажил хийдэг биш хийдэггүй цалгардуулдаг, самардаг энэ байдлаас нь салгах ёстой. Би түрүүн үгэндээ хэлсэн. Бүлэг, эдийн засгийн  сонирхолтой, тэр байгууллагыг хувьчилчихсан хүмүүс байгаа шүү. Энийг би таслан зогсоож тас цохисон. Харамсалтай нь энэ цаашаа үргэлжилсэн хэвээрээ байгаа. Тухайлах юм бол улсын нөөцийн өмч хөрөнгүүдийг өөрөө эрх нь байдаг гэдгээр далимдуулж өдий тооны өмч хөрөнгийг дур мэдэн захиран зарцуулж хуваарилдаг, тушаал, гэрээ материалуудыг баталдаг мөртлөө бүх асуудлуудыг энэ улс төрийн томилгоогоор ирсэн хэзээ ч огцрох нь тодорхой ийм хүн дээр тохож өгөөд явуулна гэсэн байр суурин дээр асуудалд хандаж хийсэн, идсэн, уусан бүх асуудлаа хүн рүү чихдэг ийм асуудал байгаа шүү. Энийг таслан зогсоох хэрэгтэй. Би энд эдгээр байгууллагын удирдлагуудыг, тухайлбал нөхөр Даш нөөцийн газрын дарга, орлогч нь гээд өдөр, шөнөгүй тэр тусгай объект руу гараа дүрж хулгай хийдэг байсан нөхдүүдийг Авлигатай тэмцэх газар, хууль хяналтын байгууллагуудад өгсөн байгаа шүү. Өнөөдөр эрүүгийн хэрэг үүсгээд явж байгаа. Энийг нь мэдсээр байгаад хамгаалаад, хаацайлаад яваад байдаг, ажил төрлийг нь үргэлжлүүлээд хийлгэдэг ийм байдлаас салах хэрэгтэй шүү.

Тийм учраас Монгол Улсын Ерөнхий сайд надад ажил хүлээлцэж авах үед хэлсэн. Энэ байгууллагыг мэдлэгтэй, боловсролтой, мэргэшсэн хүнээр удирдуулна гэж. Энийгээ хийгээрэй. Тэгэхгүй бол энэ байгууллага чинь өмчлөлийн харьяалалд шилжчихсэн төрийн биш хувийн байгууллага ХХК болчихсон явж байгаа шүү. Дээрээс нь маш олон зөрчлүүд байгаа шүү. Хийдэггүй, хий хоосон амладаг, бичиг цаасаар та бүхнийг хуурдаг. Яг нидэр   дээрээ ажил нь явдаггүй ийм болчихсон байгаа шүү. Энийг би танд зориуд энэ Их Хурлын танхимд анхааруулж хэлье гэж бодож байгаа юм. Онц чухал байгууллагыг дэмжиж өөд нь өргөж материаллаг баазыг нь нэмэгдүүлж явах нь бидний үүрэг байгаа. Хэрвээ энэ байгууллагыг ямар нэгэн хэлбэрээр бахь байдаг хэлбэрээр нь явуулах юм бол би энэ Их Хурлын индэр дээрээс байнга орилох болно шүү баярлалаа.

Д.Идэвхтэн: Баярлалаа.Нэр дэвшигчийн талаар УИХ-ын гишүүд санал хэлж дууслаа. Одоо санал хураалт явуулна. Томъёоллыг та бүгдэд уншъя. Бид нар Баярцогт гишүүнээ нэр дэвшигчийн талаар үг хэлэх гишүүдийн нэрсийг аваад Дэгийн хуулийн дагуу хаачихсан юм. Тийм учраас, тэгэхээр хугацаа сунгасан байгаа. Одоо санал хураах томъёоллыг та бүгдэд уншиж танилцуулъя.

Монгол Улсын Засгийн газрын гишүүн, Монгол Улсын шадар сайдаар Миеэгомбын Энхболдыг томилъё гэсэн томъёоллоор санал хураалт явуулна.

Санал хураалт эхэллээ.

Санал хураалтад эхэллээ. Яг Дэгийн хуулийн дагуу хэлэлцүүлэг явагдаж байна.

Санал хураалтад 53 гишүүн оролцож, 39 зөвшөөрч, 14 татгалзаж 73.6 хувийн саналаар Миеэгомбын Энхболдыг Монгол Улсын шадар сайдаар томилох санал дэмжигдлээ.

Ингээд анхны нэр дэвшигчийн асуудал хэлэлцэж дууслаа. Түрүүн бид нар 13 цагаас хугацаагаа сунгаад анхны нэр дэвшигчийн асуудлыг хэлэлцээд завсарлъя  гэж тохирсон. Ингээд завсарлага, 15 цагаас чуулганы хуралдаан үргэлжилнэ /10.30-13.15 цаг, В.Оюун/.
Үдээс өмнөх хуралдаан 13 цаг 30 минутад завсарлав.

Д.Идэвхтэн:-2007 оны 12-р сарын 5-ны өдрийн чуулганы нэгдсэн хуралдааны үдээс хойшхи хуралдаан эхлэх гэж байна. Хуралдаан эхлэхэд бэлэн боллоо. Ерөнхий сайдыг уриадахгүй юу. Үдээс хойшхи хуралдаан 48 гишүүний ирцтэйгээр үргэлжил байна. Одоо Засгийн газрын гишүүн, Монгол Улсын сайд Засгийэн газрын ХЭГ-ын даргад нэр дэвшигч Нямаагийн Энхболдыг хуралдааны танхимд урьж байна. Нэр дэвшигчээс асуух асуулттай гишүүд нэрсээ өгөхийг хүсч байна.

Дараачийн нэр дэвшигч бол Гадаад хэргийн сайдад нэр дэвшигч Оюун гишүүн байгаа. 

С.Баярцогт:-Би УИХ-ын дэд дарга Идэвхтэн, Хувьсгалт намын бүлгийн дарга Нямдорж нарт хандаж үг хэлэх гэж байна. Албан ёсны цөөнхөө байхгүй байхад олноороо хүч түрэмгийлээд Засгийн газраа байгуулдаг ийм соёлгүй алхамыг та нар хэрэгжүүлж эхэлж байна. Энэнийхээ төлөө та нар уучлалт гуйх ёстой. Ер нь олон удаагийн хуралдаан дээр МАХН-ын бүлэг ямар нэгэн завсарлага авахгүйгээр хэзээ орж ирэхээ мэдэгдэхгүйгээр та бүхэн хуралдаж байхад бусад нь хүлээгээд сууж байдаг байсан. Энэ удаагийн Засгийн газрыг байгуулах асуудал бол бидний тавьсан шаардлага, олон зүйлээс бас ялгаатай. Нэр дэвшүүлж байгаа, оруулж ирж байгаа намууд нь хүртэл нэрээ татаж авсан ийм эгзэгтэй нөхцөл байдал байсан учраас  манай намын зөвлөл энэ асуудал дээр хуралдаж байр сууриа илэрхийлэх ийм зайлшгүй шаардлага байсан. Энийг та бүхэн хүндэтгэж хүлээж байх ёстой байсан.

Хэрвээ цаашдаа аливаа асуудлыг олонхиороо хүч түрэн шийдвэрлэнэ гэж ингэж бодож байгаа бол Ардчилсан намын ард талд ард түмэн байгаа. Энэ явдлыг тэвчиж, тэсэхгүй шүү. Би дахин сануулах гэсэн юм. Буруу замаар будаа тээвэл буцахдаа шороо тээнэ. Энэ Засгийн газар хэдийгээр бага хугацаатай ч гэсэн Монгол улсын хөгжил дэвшилд маш олон асуудлуудыг шийдвэрлэх ийм чухал Засгийн газар байна гэж ингэж ойлгож байгаа. Энэ үүднээсээ энэ Засгийн газрыг байгуулахад бүх намын оролцоо оролцож, гишүүн болгон дээр тунгаан ярьж, үгээ хэлж парламентын шүүлтүүрийг давж чадсан ийм хүмүүсүүдээр Засгийн газрыг бүрдүүлэх ёстой гэсэн ийм байр суурьтай байгаа.

Гэтэл танай нам дангаараа Засгийн газрыг бүрдүүлэх гэж байгаа намуудтайгаа асуудлыг хэлэлцэж эхэлсэн ийм бүдүүлэг үйлдэл гаргаж байгаа нь олон улсын практикт байхгүй бүдүүлэг алхам. Энэнийхээ төлөө Ардчилсан намын зөвлөлөөс уучлалт гуйхыг би шаардаж байна. Энэ үгийг хэлэх гэсэн юм. Надад нэр дэвшигчээс асуух зүйл байхгүй.

Д.Идэвхтэн:-Уг нь өчигдөр өглөө өнөөдөр өглөө чуулганы нэгдсэн хуралдаантай Засгийн газрын гишүүдийн томилгооны асуудлыг хэлэлцэнэ гээд бүх гишүүдэд өчигдөр мэдээлэл хүрсэн, зар тарсан, хэлэлцэх асуудлын дарааллыг хүргэсэн. Өнөөдөр өглөө 10 цагаас хойш ирц бүрдүүлэх гэж удаан суусан. 12 цаг 40 минут хүртэл хүлээсэн. Тэгээд 12 цаг 40 минут гэхэд ирц бүрдсэн. Тэгээд хэлэлцэх асуудлыг эхэлсэн. Тэгэхээр ирц бүрдээд асуудлаа хэлэлцэж байгаа нь хууль зөрчсөн үйлдэл байхгүй. Цөөнхийг урьж оруулаагүй гэдэг утгаасаа буруутгаж байгаа бол ирц бүрдүүлэх хугацаанд олон удаа Их Хурал дахь Ардчилсан намын зөвлөлийн дарга Гансүхтэй утсаар холбоо барьсан. Хэрвээ чуулганы хуралдаанд оролцох боломжгүй бол орж ирж завсарлага аваачээ гэж хүссэн. Ингээд завсарлага ч аваагүй, орж ирээгүй ирц нэгэнт бүрдсэн учраас хэлэлцэх асуудлыг хэлэлцэж эхэлсэн. Энэ дээр илүү тайлбар хийх зүйл над алгаа.

Одоо Батбаатар гишүүн асуултаа асууя.

Б.Батбаатар:-Монгол Улсын Ерөнхий сайд С.Баярыг хоёр үндэслэлээр дэмжих боолмжгүй юмаа гэдэг үндэслэлийг хэлж дэмжээгүй. Нэгдүгээрт, Засгийн газрын тэргүүн Ерөнхий сайдын хувьд эрх ашгийн эрэмбээ төр, ард түмний өмнө хүлээх эрэмбээ байрыг нь сольсон байна, намыг урд нь гаргасан байна гэдэг байдлаар. Хоёрт, хариуцлагаас зугатаж энэ Засгийн газрыг байгуулснаар хариуцлага хүлээх үү, МАХН болоод намынх нь дарга Ерөнхий сайд хариуцлага хүлээх үү гэдэг дээр тодорхой хариулт өгөөгүй. Энэ хоёр үндэслэлээс болж Ерөнхий сайдад нэр дэвшиж байгааг нь дэмжээгүй юм.

Гэсэн хэдий боловч олонхийн саналаараа Ерөнхий сайд болсон. Тэгэхээр Засгийн газрын ХЭГ-ын дарга сайд хүн бол Засгийн газрын гал тогоог барьж, тухайн Засгийн газрын хэлэлцэх асуудлууд, шийдвэрлэх асуудлууд, сайдуудын хоорондын уялдаа холбоо, үйл ажиллагааг зохицуулагч гол төв объект нь байдаг. Энийг хариуцаж ажиллана гэдэг утгаараа 2008 онд МАХН, Иргэний Зориг Нам, Үндэсний Шинэ Нам энэ  гурван нам нийлж нэг эвсэл болж сонгуульд оролцох юм байна, хамтарч засаг байгуулж байна, олонхийг бүрдүүлж байна, 44 гишүүнтэй болж байна, УИХ-д. 

Тэгэхээр Засгийн газрын гал тогоог барьж байгаагийн хувьд энэ хамтарсан нэг эвсэл, нэг субъект болж сонгуульд оролцох гэж байгаа энэ хүчнүүдийн үйл ажиллагааг хэрхэн зохицуулж, сонгуулийн ажил руу Монгол Улсын ажил гэхээсээ илүү сонгуулийн ажил руу чиглэсэн Засгийн газар болох гэж байна гэж ойлгож байгаа учраас энэ дээр тодорхой тайлбар хэлж өгөөчээ. Ийм учраас бид нар сонгуулийн Засгийн газар бишээ, ийм байдлаар ажиллахад энэ дээр нь би Засгийн газрын гал тогоог барьж байгаагийн хувьд ингэж ажиллана гэдэг талаас тайлбар хэлж өгнө үү гэж Нямаагийн Энхболд нэр дэвшигчээс асуух гэсэн юм.

Н.Энхболд:-Батбаатар гишүүний асуултанд хариулъя. Засгийн газрыг бүрэлдүүлэх асуудал нэг тусдаа, Засгийн газар бүрэлдэн бий болсноос хойшхи үйл явц асуудал бол арай өөр тусдаа зүйл гэж ойлгож байгаа. Нэгэнт хуулийн дагуу үүссэн улс төрийн нөхцөл байдлын хүрээнд Засгийн газар бүрэлдээд тогтсоноос хойш тэр Засгийн газар дотроо аль нэг намын ч юмуу, сонгуулийн гэхээсээ илүү Засгийн газар хуулийн дагуу хүлээсэн үүргээ улс орны өмнө, ард түмний өмнө, УИХ-ын өмнө хариуцаж хэрэгжүүлж ажиллах ёстой. Энэ хүрээнд л хэрэв УИХ итгэл үзүүлээд Засгийн газрын ХЭГ-ын даргаар томилбол Засгийн газрын ХЭГ ямар үүрэгтэй байх ёстой юм, Засгийн газрын үйл ажиллагааг явуулахад ямар нөхцөл бүрдүүлэх ёстой юм. Ямар хууль тогтоомжийг ягштал мөрдөж ажиллах ёстой юм тэр хэмжээнд ажиллана гэж бодож байна. Ингэж ч бодож Ерөнхий сайдын тавьсан саналыг хүлээж авсан юм.

Д.Идэвхтэн:-Нэр дэвшигчээс асуух асуулт дууслаа. Одоо Засгийн газрын гишүүн Засгийн газрын ХЭГ-ын даргад нэр дэвшигчийн талаарх Төрийн байгуулалтын байнгын хорооны санал дүгнэлтийг сонсоё. Санал дүгнэлтийг УИХ-ын гишүүн Байнгын хорооны дарга Дондог танилцуулна.

Д.Дондог:-УИХ-ын дэд дарга, эрхэм гишүүд ээ,

Үндсэн хуулийн 39-р зүйлийн 3 дахь хэсэгт заасан журмын дагуу Монгол Улсын Ерөнхий сайдаас УИХ-д өргөн мэдүүлсэн Монгол Улсын Засгийн газрын гишүүн, Засгийн газрын ХЭГ-ын даргаар Нямаагийн Энхболдыг томилуулах тухай саналыг Төрийн байгуулалтын байнгын хороо 2007 оны 12-р сарын 4-ний өдрийн хуралдаанаараа хэлэлцээд дараахь санал дүгнэлтийг УИХ-ын нэгдсэн хуралдаанд оруулж байна.

Засгийн газраас дэвшүүлж байгаа гол гол зорилтыг шийдвэрлэхэд мэргэжлийн түвшинд ажиллах, ажил үүргээ гүйцэтгэх мэргэжлийн түвшин, хуримтлуулсан туршлага, удирдан зохион байгуулах авьяас чадвар, ажил хэрэгч чанар зэргийг харгалзан Н.Энхболдыг Монгол Улсын Засгийн газрын гишүүн, Засгийн газрын ХЭГ-ын даргаар томилуулах Монгол Улсын Ерөнхий сайдын саналыг Байнгын хорооны хуралдаанд оролцсон гишүүдийн дийлэнх олонхи дэмжсэн болно.

УИХ-ын эрхэм гишүүд ээ,

Н.Энхболдыг Монгол Улсын Засгийн газрын гишүүн, Засгийн газрын ХЭГ-ын даргаар томилох тухай асуудлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Идэвхтэн:-Их баярлалаа. Одоо Байнгын хорооны санал дүгнэлттэй холбогдуулан асуулттай гишүүд  нэрсээ өгнө үү. Асуулттай гишүүн алга байна, асуултыг тасаллаа. Мөн Байнгын хорооны санал дүгнэлттэй холбогдуулж санал хэлэх гишүүн нэрсээ өгөхийг хүсч байна.

Б.Жаргалсайхан:-Сая их гоё гуншин уншиж, их сайхан үг ярьж байна. Сайхан үг хэлж бие биендээ тал засах ч яахав, засдаг л юм байгаа биз. Энхболд гишүүнтэй би хамтарч ажиллаж байсан Засгийн газар. Монголын эдийн засгийн нэг том яамны ажлыг дэмжиж байгаа үгүйг нь их сайн санадаг юм. Яаж ажлыг нь хойш нь татахав, яаж яамных нь сайдын нэр хүндийг унагахав, яаж ажлыг нь аль болохоор хийлгэхгүй байлгахав, тэр ч битгий хэл гадаадад хүртэл албан ажлаар томилолтоор явахад нь явуулахгүй гэж хориг тавьж гүйж явсан. Үйлдвэр, худалдааны яам Орос, Монголын комиссыг толгойлдог сайд нь. Тэрнийг хүртэл булаацалдаж, булааж авч хүртэл гүйж байсныг санаж байна. Ийм маягаар ажил хийлгэдэг юм байна лээ. Энэнд Энхболд сайд маань их идэвх чармайлт гаргаж байсан, манай намын шийдвэр гэж. Яг энэ чигээрээ дахиад Засгийн газрын ХЭГ оччихоод нам, сүүдрээр нь ялгаад хөөрхий муу Оюун гишүүнийг арай хийж нэг сайд болоход нь бас л ад үзээд гадаад дотоод явуулахгүй арай хийж нэг юманд явахад нь саад болоод байх юм биш биз дээ. Тэгдэг юм байна лээ шүү, тэгж ялгаварладаг юм байна лээ. Ажлыг нь хийлгэдэггүй юм байна лээ. Бүх юмыг хуйвалдааны журмаар явуулдаг юм байна лээ. Үнэн. Ингэж ажил хийлгэж байгааг би их харамсдаг юм. Уг нь хийвэл их юм бий. Энэ улс оронд. Харамсалтай нь хийлгэдэггүй юм байна лээ.

Тийм учраас Энхболд сайдыг тэр болчимгүй, арчаагүй, коммунист аргуудаасаа сал, одоо явахгүй. Энэ ардчилсан нийгмийн тогтолцоог хүлээн зөвшөөр, ард түмэн чинь юмыг эрх чөлөөтэй боддог болсон ийм нийгэм бий болчихоод байна. Нөгөө л хуучин хэвээрээ, нөгөө л захиргааддаг, даналздаг, дээрэлхдэг, доромжилдог, айлгадаг, сүрдүүлдэг Нямдорж шиг. Нямдорж бол үргэлж л хүн айлгаж сүрдүүлж байдаг шүү дээ. Ерөөсөө гол хийдэг ажил нь тэр. Хуулийн байгууллагад үндсэн хийж сурсан ажил нь тэр юм билээ. Хамгийн мулгуу, хамгийн бүдүүлэг, орон дотроо хууль засдаг хүн бол Нямдорж гуай шүү дээ. Хээв нэг яадаг юм би засдаг юм гээд. Би энийг нь бодоод байгаа юм. Энэ ер нь Хятадын тагнуул гэдэг нь одоо бол нотлогдоод байгаа. Энэ төрийг хутгууш хийж үймүүлж байгаа байдал нь, зан чанар нь ерөөсөө л хятадын тагнуул. Тэгээд дараачийн сонгуулиар манай ард түмэн харж байгаа биз дээ, Нямдоржийг хэзээ ч битгий сонгоорой гэж хүсэх гэсэн юм. Нийт телевиз үзэгчиддээ хэлж. 

Тэгээд энэ бүдүүлэг аргуудаасаа салах цаг болсон. Бид нэг эх оронтой. Бид нэг л ард түмэнтэй. Энэ ард түмнийхээ сайн сайхныхаа төлөө бүгдээрээ ухаанаа уралдуулж, эв эеэ хичээж, хамтарч ажиллаж байж улс орон сая нэг хөгжих ёстой. Харамсалтай нь ноён Энхболд та тэгж боддоггүй юм байна лээ шүү. Бүх юмыг мөнгө, сонирхол хувийн, тэрүүгээрээ харж явдаг юм байна лээ. Тэгээд тэрүүгээрээ баларч байгаа нь тэр. Харин ичихгүй өнөөдөр Засгийн газарт орно гээд мэлтийтэл суугаад байгаа бол би бол ичээд үхчихсэн. Зарим нь улайраад ногоороод ичихээ больчихсон байдаг юм байна лээ шүү. 

Дараа нь, энэ чадамжтай Засгийн газар гээд байх юм. Уг нь УИХ-д хоёр л нам байгаа шүү дээ. Албан ёсны УИХ-д анх орж ирсэн бүртгэлтэй МАХН, Монголын Бүгд Найрамдах Нам, тэгтэл энэ гэрээн  дээрээ бичсэн байгаа юм. Засгийн газар байгуулахдаа суудал бүхий намтай зөвшилцөнө гээд гэрээ байгуулсан байгаа. Энэ бусад намууд чинь суудал байхгүй шүү дээ. Нэг намаар орж ирчихээд тэрнийгээ тараачихсан. Тэрэнд Оюун дарга бол хамгийн их гавьяа, үүрэг гүйцэтгэсэн, тэрнийгээ задлахад. Тэгчихээд одоо хууль бусны ийм Засгийн газар байгуулна гээд л яриад л, маргалдаад, хор найруулаад, хэрэлдэцгээгээд л, элдвээр бие биенээ доромжлоод тэгээд явж байдаг бол жаахан хэрэггүй л байна даа, нөхдүүдээ, эх нь булингартай бол адаг нь булингартай л байдаг юм даа, юм бол. 

Тийм учраас хууль ёс бусны Засгийн газар байгуулах эрхийг ард түмэн сонгосон. Би сонгоогүй. МАХН чүү чаа хийж нэг 38 суудал, булхай луйвраа хийж байгаад нэг юм авсан болсон. Тэгээд ер нь Бүгд Найрамдах Нам харин шударгаар явж байж 20 жил тэмцэж явж байж нэг суудал авсан шүү. Тэгж байж бид 39 болж байж Засгийн газрыг эмхлэн байгуулах эрхийг бүрдүүлсэн. Та нар энийг Нямдорж чи цэц дээрээ очоод заргалдаад явж л байг, тэр муу цэц юу юм гэж ярьж байна лээ. Хууль өөрөөс чинь том. Энийг ойлго. Өөрийгөө битгий овойлго. Саддам Хуссейн ч гэсэн галзуурч байж яалаа? Дэндүү Саддам Хусейндээд байх юм бол тэгээд явахгүй шүү дээ. Тэгээд л нэг их худлаа, дотроо бол үхэх гэж байгаа. Амь чинь тэмцэж байгаа, Жаргалсайханг устгана гэж бодож байгаа. Чадахгүй. Тэр үе чинь өнгөрсөн. Би чамд хэлье. Чадахгүй.

Л.Гантөмөр:-Энхболд сайдад хандаж ганц зүйлийг хэлэх гэсэн юм. Танай Засгийн газарт ирэх сонгууль хүртэл ажиллах богинохон хугацаа. Мэдээж энэ богинохон хугацаанд хийх маш их ажил байгаа. Энэ ажлуудын хандлага 1 сар, 2 сар гээд магадгүй сонгууль руу ихэнх нь чиглэгдэх байхаа. Тэгээд энэ төрийн ажил гэхээсээ илүү нам, магадгүй сонгууль руу хандсан уур амьсгалыг гол зохицуулах хүн нь, гол тормос гишгэх хүн нь та болох юм байна. Яагаад гэвэл Засгийн газрын гал тогоог барих хүн нь та болох нь байна, бодлого яаж гарах вэ, ямар дэс дараалалтайгаар байх вэ гэдгийг шийдэх хүн та болох нь ээ. Тийм учраас би таныг төрийн албыг хурдтай, цомхон, зөв ажиллуулах тал дээр анхаарч ажиллаасай гэж нэгдүгээрт хүсч байгаа юм.

Энэ чиглэлээр Их Хурлын гишүүний хувьд гаргаж тавьсан санал байгаа. Ялангуяа сүүлийн үед энэ төрийн алба хэтэрхий томорч байна. Төрийн албанд ажиллах хүмүүсийн тоо хэтэрхий ихэсч байна. Гаргаж байгаа зардал маш их болж байна. Энэнтэй бодитойгоор тэмцэж чадах газар нь Их Хурал гэхээсээ илүү Засгийн газар байгаа. Энэ тэмцлийг таныг магнайлаачээ гэж хүсч байгаа юм. Засгийн газарт Улаанбаатар хотод ланд круизер мэтийн томоохон том оврын автомашинуудыг битгий хэрэглээчээ гэдэг саналыг тавиад нэлээн удчихлаа. УИХ 2008 оны нийгэм, эдийн засгийн үндсэн чиглэлд энэ саналыг оруулаад дэмжээд явуулчихсан байгаа. Баталчихсан байгаа. Тэгэхээр энэ ажлыг та 2008 оны 1 сарын 1-нээс эхлээд ажил болгоочээ. 12 сарын эхнйи хагаст багтаагаад энэ ажлыг яаж хийх тухайгаа монголын ард түмэнд, Монгол Улсын Их Хуралд маш ойлгомжтойгоор тайлбарлаачээ гэж танаас хүсч байгаа юм. Маш ойлгомжтойгоор хөтөлбөр болгож гаргах хэрэгтэй. 

Төрийн албанд явж байгаа машины хажуугаар орон нутгийн албанд, орон нутгийн засаг захиргаанд үйлчилгээнд явж байгаа орон нутгийн дарга нарын унааны асуудал байгаа. Дарга нарын хэрэглээний асуудал байгаа, та ХЭГ-ын даргын хувьд шууд Засаг дарга нартай харьцаж ажилладаг үүрэгтэй. Энэ үүргийнхээ хүрээнд бас тодорхой ажлыг зохион байгуулж, энийгээ Их Хуралд тайлагнаачээ гэж хүсч байна. Жишээлбэл, өнөөдөр Улаанбаатар хотын бүх дүүргийн Засаг дарга нар, бүх Иргэдийн хурлын дарга нар хотын тодорхой агентлаг, хэлтсийн дарга нар том оврын үнэтэй автомашин хэрэглэж, их хэмжээний зарлага гаргаж байгаа байдал бол хавтгайрсан байгаа. Энэнтэй та тэрнийг хариуцаж ажилладаг хүний хувьд тодорхой алхамуудыг хийгээчээ гэж танаас хүсч байна.

Батболд сайдтай сүүлийн үед нэлээн тодорхой, бичиг баримтууд дээр хувь гишүүний хувьд суугаад нэлээн ойртчихсон, санал нэгдчихсэн юмнууд байсан. Энэ ажлыг та гүйцээж ажил болгоочээ гэж танаас хүсч байна. Баярлалаа.

Д.Идэвхтэн:-Үүгээр нэр дэвшигчийн талаар УИХ-ын гишүүд саналаа хэлж дууслаа. Одоо санал хураана. Монгол Улсын Засгийн газрын гишүүн, Монгол Улсын сайд, Засгийн газрын ХЭГ-ын даргаар Нямаагийн Энхболдыг томилъё гэсэн томъёоллоор санал хураалт явуулж байна.

Санал хураалтанд 51 гишүүн оролцож, 46 зөвшөөрч, 90.2 хувийн саналаар Нямаагийн Энхболд гишүүнийг томилох шийдвэр гарлаа.

Одоо дараагийн нэр дэвшигчийн асуудлыг хэлэлцье. Засгийн газрын гишүүн, Гадаад хэргийн сайдад нэр дэвшигч Санжаасүрэнгийн Оюун гишүүнийг урьж байна. Нэр дэвшигчээс асуулт асуух гишүүд нэрсээ өгнө үү.

С.Баярцогт:-Би Иргэний Зориг Нам энэ Засгийн газарт орж байгаад гайхаж байгаа учраас гол нь намтай нь холбогдуулж асуух гэж байгаа юм. Би хувь хүний ажил хариуцах чадварын хувьд нь төрийн ямар ч өндөр албан тушаалыг хашчих бололцоотой хүн гэдгийг нь ойлгож байгаа. Би гол нь юу гэж асуух гээд байна гэхээр сүүлийн үед сонингуудыг уншихаар телевизээр бас МАХН ч болохгүй сайн цагийг Иргэний зориг авчирна гээд гараад сонин дээр бол өөрийн чинь зураг, Ганхуягийн зураг, энэ сайд болох гэж байгаа хүмүүсийн зураг гараад байгаа. Тэгэхээр би бас төсөөлж бодож байна л даа. Сайн цаг гэхээр швейцарь цаг шиг яг таг заадаг, доторх механизм нь хүртэл харагддаг, ус нэвтэрдэггүй тийм мундаг. Энүүгээр би юу хэлэх гэж байгаа гэхээр авилгалгүй, ард түмнийхээ өмнө тунгалаг байдаг, ажлаа яг таг хийж чаддаг ийм засгийг та нар авчирна гээд сурталчилгаагаа удаан явуулсан. Тэгээд энэ цагийг авчирхад мэдээж та нарт хань хэрэгтэй байна л даа. Сонгож авсан хань чинь МАХН байна.

Гэхдээ энэ сурталчилгааны чинь эхэнд МАХН бол хуучин цагтай. Өөрөөр хэлбэл, миний мэдэхээр хуучин цаг гэхээр хөхөөтэй цаг байдаг байсан, гоё донгоддог, цагаа бол буруу заадаг. Ийм цагийг ингэж хамт авчрах гэж байгаа юмуу? Ер нь бол яахав шинэ юм гэдэг мартагдсан хуучин юм гэж байдаг гэж ярьдаг. Та нар бол ийм сайхан шинэ цагийг авчирна гэж байгаад гоё л донгоддог болохоос хуучин цаг авчрах гэж байгаа юм шиг ийм байр суурь барьж байна гэж ойлгож болох уу? би ойлгохгүй байгаа учраас асууж байна. 

Хоёрдугаарт, Ардчилсан нам ганцаараа энэ Засгийн газарт ороогүй сөрөг хүчин болж үлдэж байгаа гэж та ойлгож байна уу? урд нь Иргэний зориг, Бүгд найрамдах нам бол эв нэгдлийн Засгийн газрыг байгуулахад Ардчилсан намтай нэг байр суурь илэрхийлж, сөрөг хүчин байж үйл ажиллагаагаа явуулъя гэсэн. Одоо энэ Засгийн газрын бүтэц бүрэлдэхүүнийг харах юм бол өмнөх Засгийн газрын бүтэц бүрэлдэхүүнээс зарчмын хувьд бол ямар ч өөрчлөлт ороогүй байна. Энэ улс төрийн байр сууриа яаж дүгнэж тайлбарлаж байгаа вэ? би бол байнга тэр сайн цагны тухай бодоод байгаа учраас асуултаа асууж байна. Баярлалаа.

С.Оюун:-Иргэний Зориг нам 2000 онд анх байгуулагдсанаасаа хойш Монгол Улсын улс төр эдийн засаг, нийгэмд шинэ хэм хэмжээ оруулах ийм шаардлагатай, энэний төлөө явна гэсэн ийм зарчимтай байсан. Өөрөөр хэлбэл, улс төр нь илүү эрүүл, эдийн засаг нь илүү эрүүл байх ёстой. Нийгэм нь бий болж байгаа тэр баялгаа зөв хүртдэг ард түмэн. Тийм шинэ хэм хэмжээг оруулахгүй бол ерөнхийдөө луйврын аж төрөх ёс гэх юмуу даа тийм зүйл бол хэт их манай улсад орон зайгаа эзэлчихсэн байсан 2000 онд. Одоо тэр хумигдаж чадахгүй байгаа.

Тийм учраас бидний яриад байгаа сайн цаг бол энэ шинэ хэм хэмжээний асуудлыг ярьж байгаа. Ерөнхий сайдаар томилогдсон Баяр өөрийнхөө анх хэлсэн үгэндээ УИХ-ын чуулган дээр хээл хахууль авилгалтай тэмцэх шаардлагатай байна. Эдийн засгийг эрүүлжүүлж, далд эдийн засгийг эрүүл эдийн засаг болгох шаардлагатай байна. Бий болж байгаа баялгаа бас олон түмэнд хүртээлтэй, энэ зарчмын төлөө Засгийн газар ажиллана гэсэн учраас Иргэний Зориг нам энэ бодлогыг нь дэмжиж хамтран ажиллахаар болж байгаа юм.

Улс төрийн түншийн хувьд бол 2004 онд Эх орон Ардчилал эвслийн түнш нам байсан. Эх орон эвсэлтэй хамгийн тууштай байсан нам бол Иргэний Зориг нам. Эх орон Ардчилал эвслийг задрахын эсрэг байсан. Тийм ч учраас бид Элбэгдоржийн Засгийн газрыг дэмжиж ажилласан. Тийм ч учраас сайн муу хэлүүлээд том бүлгийг бүдүүн бүлэг гэж хаягладаг. Тэр бүлэгт та бүгдтэй хамт орж муу сайн хэлүүлсэн. Дараа нь энэ Засгийн газар Элбэгдоржийн Засгийн газрыг унагаахад Засгийн газрыг унагаах нь буруу байсан учраас гэсэн энэ зарчмын байр суурьтай байсан учраас Үндэсний эв нэгдлийн Энхболдын Засгийн газарт ороогүй юм. Тийм учраас харин хамгийн тууштай байсан нам бол манай Иргэний Зориг Нам.

Одоо нөхцөл байдал өөр байна. Эх орон Ардчилал эвсэл аль хэдийнэ 2004, 2005 онд задарсан. Элбэгдоржийн Засгийн газар огцорсон. Энхболд Ерөнхий сайдын Засгийн газар бас огцорлоо. Тийм учраас 3, 4, 5 жилийн өмнөх тэр эвсэлдээ тууштай байсан бол тууштай. Одоо бол Ардчилсан намтай бид ямар нэгэн гэрээ байгуулаагүй байгаа шүү дээ, Баярцогт гишүүн ээ. Ардчилсан нам бол Иргэний Зориг намыг нэгд, нэг нам бол гэж хүсдэг, санал тавьдаг, шаарддаг. Бид нэгдэх боломжгүй, бид бие даасан бодлоготой, бие даасан улс төрийн нам. Дараагийн сонгуульд эвсэх асуудал дээр бид нар ярих боломжтой гэхэд Ардчилсан нам бид эвсэхгүй, нэгдэнэ гэсэн ийм байр суурийг илэрхийлдэг. Би нуугүй ярьчихъя. 

Тийм учраас Иргэний Зориг нам бие даасан намын хувьд ийм байр суурь гаргаж, ийм шийдлийг гаргасан юм.

Б.Жаргалсайхан:-Би Оюун гишүүнийг дэмжиж байна. Сайд хийхэд нь. Тэгэхдээ хүн үзэл бодлоо өглөө болгон өөрчлөөд байвал сүүлдээ өөрийгөө танихаа больчихно шүү Оюун даргаа. Зарим нь өөрийгөө мартчихдаг юм шүү дээ. Өөрийгөө мартав гэж би ярьж байна, солихыг нь яриагүй Бат-Үүл даргаа. Та хуримаа хийх гэж байсан болохоороо хурим хийгдэхгүй болохоор уурлаад байх шиг байна, хэрэггүй дээ. Одоо цаг чинь зөндөө л авгай хүүхдээ сольдог цаг болчихсон шүү дээ.

Миний нэг ийм асуулт байна. Иргэний Зориг нам, Үндэсний шинэ нам аль аль нь УИХ-д суудалгүй нам шүү дээ. Сонгуулийн хуудсанд МАХН, Бүгд Найрамдах нам гэж байгаа. Эх орон Ардчилал эвсэл гэж байж байгаа. Эх орон Ардчилал эвсэл маань байхгүй болсон. Та нар өөрсдөө мэдэж байгаа тэрнийг. Засгийн газар байгуулахдаа суудал бүхий намтай зөвшилцөнө гэж байгаад зөвшилцөөнийхөө гэрээ хэлэлцээрийг хийсэн юм билээ. Тэгээд энэ авилгалтай тэмцэнэ, шударга ёсыг тогтооно, үнэн шударга явна, гоё байна гээд зөндөө л сонингоор Иргэний Зориг нам ярьж байна л даа. Энэ Үндсэн хуулиа ингэж зөрчиж байгаа юм чинь шударга ёс тогтоож чадах болов уу? яадаг бол?

Гончигдорж гуай өчигдөр бас хариуцлага хүлээнэ ч гэх шиг юм яриад байсан, 20 жил болоход МАХН Ардчилсан нам хоёрыг би хариуцлага хүлээснийг нь ард түмнийхээ өмн өерөөсөө үзээгүй, харин өөрсдийгөө дандаа магтан дуулж байхыг чинь харсан. Үндсэн хуулиа зөрчиж болж байгаа юмуу гэж би асуугаад байна л даа. Баяр даргад ч бас, энэ Оюунд ч. Тэр яахав сайд хийж бололгүй яахав аавын хүүхдүүд, ээжийн охидууд хийнэ шүү дээ, хийх ёстой бол хийж л таараа, хүнээс дутаад байх юу байсан юм. Харин жаахан болгоомжлох хэрэгтэй шүү. Цаадуул чинь оруулж байгаад ажлыг чинь хийлгэхгүй байж магадгүй. Гадаад явуулахад чинь ганц хоёр боорцог хармайнд чинь хийж өгчихөөд тэгээд энүүгээр явчихаад ир гээд загнаад. Тийм л юм руу яваад орчихдог юм билээ.

Би урд нь МАХН-ыг арай өөр байх гэж бодож байсан. Үнэндээ Монгол улсынхаа төлөө зүтгэнэ дээ гэж бодож ажилласан. Тэгж ажил хийлгэдэггүй юм байна лээ, тэр бол худлаа юм байна лээ. Тийм учраас Оюуныг Үндсэн хууль зөрчиж байгаагаа юу гэж байнаа, энийгээ яах гэж байгаа юм бэ? энэ бол хамаагүй юу, энэ цайрчихсан юм чинь. Авилгалтай тэмцэх гэж байгаа юм чинь хууль зөрчихөд юу ч биш гэж бодож байгаа бол одоо яахав хийхээс л биш, санал хураалтаар. 

С.Оюун:-Жаргалсайхан гишүүний асуултанд хариулъя. Мэдээж хуулийн маргаан байгаа бол хуулийн маргааныг Үндсэн хуулийн цэц дээр л шийдэх байх л даа. Гэхдээ Улсын дээд шүүхийн тайлбарыг бид 2001 оны Ерөнхийлөгчийн сонгуулийн үеэр анхааран авч үзэж байсан. Яагаад гэвэл 2000 оны сонгуульд Иргэний Зориг, Ногоон намын эвслээр оролцоод Иргэний Зориг намын Оюун гишүүн болоод дараа нь хэдийгээр Иргэний Зориг нам, Ногоон нам эвсэл байхгүй зөвхөн Иргэний Зориг намаараа Их Хуралд сууж байсан ч гэсэн 2001 оны сонгуульд манай намаас Дашням гуай нэр дэвшээд Парламентад суудалтай намын хувьд Ерөнхийлөгчийн сонгуульд нэр дэвшээд явсан. Дашням гуайг Жаргалсайхан гишүүн та ч гэсэн тухайн үедээ дэмжиж үг хэлж байсан.

2005 оны Ерөнхийлөгчийн сонгуульд ч гэсэн Парламентад суудалтай гэсэн намууд нэрээ дэвшүүлсэн. Гэхдээ би энд бол хуулийн маргааныг дэгдээмээргүй байна. Шаардлагатай бол Үндсэн хуулийн цэц энэ хуулийн маргааныг шийдвэрлэх биз дээ.

Д.Идэвхтэн:-Асуулт асууж дууслаа. Одоо Засгийн газрын гишүүн, Гадаад хэргийн сайдад нэр дэвшигчийн талаарх Аюулгүй байдал, гадаад бодлогын байнгын хорооны санал дүгнэлтийг сонсоё. Санал дүгнэлтийг УИХ-ын гишүүн Одончимэд танилцуулна.

Л.Одончимэд:-УИХ-ын дэд дарга, эрхэм гишүүд ээ,

УИХ-ын гишүүн Санжаасүрэнгийн Оюуныг Монгол Улсын Засгийн газрын гишүүн, Гадаад хэргийн сайдаар томилуулахаар Монгол Улсын Ерөнхий сайдаас 2007 оны 12-р сарын 4-ний өдөр УИХ-д өргөн мэдүүлснийг УИХ-ын Аюулгүй байдал, гадаад бодлогын байнгын хорооны хуралдаанаар хэлэлцээд дараахь санал дүгнэлтийг гаргаж байна.

Засгийн газрын өмнө дэвшигдэж байгаа зорилтыг хэрэгжүүлэх, Засгийн газрын танхимын нэгдмэл байдлыг хангах, тухайн ажлыг хариуцах чадвар болон улс төрчийн хувьд хүлээн зөвшөөрөгдсөн байдал зэргийг харгалзан Санжаасүрэнгийн Оюуныг Монгол Улсын Засгийн газрын гишүүн, Гадаад хэргийн сайдаар томилуулахаар ирүүлсэн Монгол Улсын Ерөнхий сайдын саналыг Байнгын хорооны хуралдаанд оролцсон гишүүд санал нэгтэй дэмжсэн болно.

УИХ-ын эрхэм гишүүд ээ,

УИХ-ын гишүүн Санжаасүрэнгийн Оюуныг Монгол Улсын Засгийн газрын гишүүн, Гадаад хэргийн сайдаар томилохыг дэмжсэн Байнгын хорооны санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Идэвхтэн:-Байнгын хорооны санал дүгнэлттэй холбогдуулж асуух асуулттай гишүүд нэрсээ өгнө үү.

Д.Ганхуяг:-Монгол Улс бол олон тулгуурт гадаад бодлого хэрэгжүүлж байгаа. Хоёр хөрштэй уламжлалт сайхан харьцаатай. Гэлээ гэхдээ хоёр хөрштэй харьцаж байгаа харьцааг дэлхийн хамтын нөхөрлөлийн орнуудын түвшинд нэн яаралтай хүргэх. 

Хоёрдугаарт, хоёр хөрш маань дэлхийн худалдааны байгууллагад элсэж байгаа. Энэ боломжийг ашиглаад олон улсын эрх зүйн хэм хэмжээнд өмнө нь 1990 оноос өмнө байгуулагдсан гэрээ хэлэлцээрүүдийг нийцүүлэх талаар ямар нэгэн зүйл Байнгын хороон дээр яригдсан уу?

Үндсэн хуулинд харшилсан, олон улсын гэрээ конвенцид харшилсан, 71 оны хэлэлцээр гээд. Ийм хэлэлцээрүүд байгаа. Тухайн хэлэлцээрийг байгуулж байх үед Монгол Улсад холбогдох хууль байхгүй байсан учраас Монгол Улсын хууль, Үндсэн хууль болон бусад хуулиуд дээгүүр нь байх ёстой. Энэ дээр ерөөсөө Гадаад харилцааны яам ажилладаггүй. Тусламжийн зориулалттай байр бол нэг бол тусламжийн зориулалттай хөрөнгө бол нэг бол аваад гардаг, нэг бол тухайн оронд нь үлдээдэг. Тэгэхэд тэр тусламжийн зориулалттай хөрөнгөө түрээслээд 16 жил Монгол Улсын Үндсэн хууль, Татварын тухай хууль, Газрын тухай хууль бүгд хууль зөрчигдөөд байхад өнөөдөр арга хэмжээ авахгүй, авагдаагүй байгаа.  Үе үеийн Засгийн газар энэ дээр олигтой алхам хийгээгүй. Хамгийн гол нь хоёр хөршийн ард түмний хүсэл эрмэлзэл ч гэсэн олон улсын эрх зүйн хэм хэмжээний хүрээнд уламжлалт харьцаагаа хөгжүүлээсэй гэдгийг хүсч байгаа нь тодорхой.

Тийм учраас энэ ажлыг эрчимтэй хийх, энэ ажлыг Монгол Улсын хөгжилд дорвитой хувь нэмэр оруулахад зориулж гадаад бодлогын талаар ямар нэгэн зүйл яригдсан уу? Өнөөдөр жишээлбэл, ийм асуудал байна. Хоёр орны төрийн хөрөнгө оруулалттай аж ахуйн нэгжийн асуудал бол гадаад худалдааны ерөнхий хэлэлцээр, хөрөнгө оруулалтыг хамгаалах хэлэлцээр энэ түвшинд явагддаг байсаар байтал аж ахуйн нэгж болгон дээр Засгийн газрын комисс ажилладаг ийм харилцаа дэлхийн аль ч оронд байхгүй. Энүүгээрээ өөрөөр хэлбэл зонхилон ихэвчлэн үзэгддэг. Улс төрд дамжиж хуйвалдаан үүсдэг, ард түмний баялгийг дур мэдэн зардаг хуучин тогтолцоо хэвээр байна, энэ дээр яригдсан зүйл байна уу?

Д.Идэвхтэн:-Байнгын хорооны санал дүгнэлттэй холбогдуулж асуулт тавилаа. Дүгнэлт уншсан Одончимэд гишүүн хариулах уу?

Л.Одончимэд:-Байнгын хорооны гишүүний хувьд орж ирж байгаа ялангуяа гадаадын гэрээ конвенцтой холбогдсон асуудал дээр бид нар нухацтай ярилцаж, шаардлага хангаагүй гэдгийг нь буцаадаг шүү дээ. Өчигдөр жишээлбэл, Монросцветмет нэгдлийн ОХУ-тай хийсэн гэрээ хэлэлцээрийг манай Байнгын хороо буцаахыг та бүгд харсан байх. Оюун гишүүнд хандаж асууж байгаа бол Гадаад хэргийн яам гэдэг утгаараа бол бас эдийн засгийн холбогдолтой гэрээ хэлэлцээрүүд бол бүгд тэр яамаар орж орчуулагдаж, баталгаажиж ингэж орж ирдэг. Бусдаар бол энэнээс илүү тодорхой зүйлийг би ярих бололцоо алга байна. Манай байнгын хорооны дарга одоогоор эзгүй байна.

Д.Идэвхтэн:-Оюун гишүүнд нэмж тодруулах зүйл байна уу? Байнгын хорооны санал дүгнэлт л дээ. Энэ гишүүнд холбогдолгүй зүйл. Ингээд Байнгын хорооны санал дүгнэлттэй холбогдуулан асуух асуулт дууслаа. Одоо нэр дэвшигчийн талаар санал, үг хэлэх гишүүд нэрсээ өгөхийг хүсч байна.

Д.Одхүү:-Оюун гишүүнд нэг асуудлын тухай анхаарал тавиачээ гэж санал хүсэлт тавьж байгаа юм. Сүүлийн үед сүүлийн хэдэн жил манай дипломат корпуст ажиллаж байгаа хүмүүсийн дотор ёс зүйгүй байдал нэлээн газар авсан, Монгол Улсын гадаад харилцааны байгууллагын хүмүүсийн талаар таагүй мэдээллүүд дэлхийн олон улсад бас Монгол Улсад гарч байгаа элдэв янзын наймаа, тамхины хэрэг, хууль зөрчсөн хэрэг, ял хүртэл саяхан нэг хүн авсан шүү дээ. Тэгэхээрэнэ Монгол Улсыг гадаадад төлөөлж сууж байгаа, дипломат корпуст ажиллаж байгаа улсуудынхаа шалгуурыг өндөр болгож, тэдэнд тавих шаардлагаа чангатгахгүй бол Монголын дипломатууд чинь хууль бус, хил давсан наймаа, тамхины наймаа, элдэв янзын юманд орооцолддог, төрийнхөө нүүрийг сайн нэрээр тахлах биш, муу нэрээр бузартуулдаг улсууд нэлээн их шургалсан юм шиг харагдаж байгаа учраас өөрийг чинь бас тодорхой хэмжээгээр үргэлж, улс төрд орсоноосоо хойш шударга ёс, хууль ёс, зарчим гэдэг юм ярьдаг учраас энэ дээрээ ядахдаа толгойлохоор очиж байгаа яамныхаа тэр асуудал дээр томоохон тэмцэл хийчихээсэй гэж гол нь хүсэх гэсэн юм.

Яагаад гэвэл энэ асуудлыг та надаар яриулалтгүй судалж мэдсэн байх. Тэр бол заримдаа ичиж үхмээр юмнууд хүртэл яригдаж байгаа шүү дээ. Монголын дипломатууд юу хийж яваа, яаж яваа гэдгийг зөвхөн жаахан хэсэг нь энд яригдаж байгаа. Үнэхээр системтэй болчихсон юм шиг ийм дипломат корпусынхны дунд яригддаг ийм юм болж байна.

Хоёрдугаар нэг асуудал нь, гадаадад сууж байгаа Элчин сайдууддаа нэг айхтар том шаардлага тавиач. Тэр улсууд тэнд байгаа дарга нар биш, тэнд бол тэнд амьдарч, жишээ нь, Солонгос, Америк бусад европын орнуудад байгаа Монгол иргэдийнхээ эрх ашгийг хамгаалдаг, тэдэнд үйлчилдэг, тэднийхээ төлөө явдаг тийм сэтгэлийг яаж шингээх вэ гэдэг асуудал байгаа юм. Миний мэдэж байгаагаар энгийн нэг иргэн битгий хэл сул гишүүдийг очиход хүртэл бараг утсаар мэндэлдэг ч үгүй, хаана ч явж байгаа нь мэдэгддэггүй сайд нар олон байгаа шүү, гадаадад. Тэгээд л хамар дээрээ баас наачихсан юм шиг тийм нэг том айхтар том дипломатууд, дарга нар. Хэдэн дарга нар ирэхээр дагаж давхиж сайн чаддаг. Өөр юм байдаггүй.

Гэтэл энгийн иргэн нь очоод гаднын хүнээр дээрэлхүүлчихсэн, эрх нь зөрчигдчихсөн гээд яваад ороход авч хэлэлцэхгүй хөөгөөд гаргадаг ийм эрхэм ноёд дипломатууд олон байгаа шүү. Энийгээ нэг татвар төлөгчдийн хөрөнгөөр тэнд амьдарч байдаг юм бол тэр хөөрхий татвар төлж байгаа иргэдийнхээ эрх ашгийн төлөө явдаг, гүйдэг ийм хүмүүсээр жаахан дүүргэж өгөхийг бодоорой гэсэн ийм хоёр хүсэлт, захиас байна даа. Баярлалаа.

Э.Бат-Үүл:-Баярлалаа. 90 оноос хойш бид нар бүрэн эрхт байдлаа жинхэнэ утгаар олж аваад бидний хамгийн их бахдам амжилт олсон газар бол гадаад харилцааны салбар байгаа юм. Энэ бол монголчууд бид нар, монголын төр бол бахдаж болох энэ салбар байгаа юм. Бид 90 онд ер нь дэлхий ертөнц өөрчлөгдөж, их ороо бусгаа болж, гадаад харилцаа өөрөө их шинэчлэгдэх байдалтай ийм үед бол бид уламжлалт харилцаагаа тууштай хөгжүүлэх чиглэлийг сонгож аваад энийгээ бид үнэхээр санасандаа хүрч чадсан. Бид жишээ нь Кубыг ганцаардуулахгүй гэсэн энэ байр сууриа хадгалж чадсан. Энүүгээрээ бид Кубатай харилцаж байсан уламжлалт харьцаагаа их сайн барьж чадсан. Бид хойд Солонгостой тогтоосон харилцаагаа тууштай баримталсан. Ингээд энэ өөрийн нэгэнт сонгож авсан харилцаа, найрамдалт хамтын ажиллагаандаа их үнэнч байдгаа монголын тал удаа дараа илэрхийлж чадсан. Би бас энд тэнд явж байхдаа бидний энийг маш их магтаж ярьдаг юм байна лээ. 

Өнөөдөр гэхэд бид нар бүс нутагтаа бүх улстайгаа сайн харилцаатай байгаа ганцхан орон шүү дээ. Ерөөсөө бүх улстайгаа сайн харилцаатай ганцхан орон. Бид гадаад бодлогын зарчмаа тогтоохдоо хоёр хөрштэйгээ сайн хөршийн найрсаг, хамтын ажиллагаа хөгжүүлнэ гэдэг тэргүүлэх чиглэл болгосон бол үнэхээр маш зөв болсон. Бид бас гуравдагч хөршийн харилцаа гэдэг энэ дэлхийн улс орнууд, жижиг улс орнууд дотор анх удаа ийм зарчмын шинэ томъёоллыг оруулж ирж одоо энэ олон улсын харилцаанд хэвшмэл зүйл болж эхэлж байна. Биднээс ч үлгэр жишээ авах байдалтай болж байна. Бид цөмийн зэвсэггүй статусаа тогтоохын төлөө их чармайн ажилласан. Энэ бол маш чухал ажил байгаа, энийг цааш нь үргэлжлүүлэх ёстой. Миний санаж байгаагаар хоёр хөрштэй энэ чиглэлээ ер нь харилцан тохиролцоход бараг бэлэн байдалд орсон байх гэж би дуулж байгаа. Энэ бол маш их тийм чухал зүйл гэдгийг хэлээд. Тийм учраас энэ ололтыг улам бүр арвижуулаач гэж хүсэх байна.

Хоёрдугаарт, харин бид нар нэг зүйлийг их анхаарах ёстой, гадаад харилцааны салбарт авилгалтай тэмцэх НҮБ-ын конвенцийн үндсэн дээр бид нар хоёр хөрштэйгээ авилгалтай тэмцэх ийм хоёр талын хэлэлцээр хийвэл их зүгээр байнаа гэж. Энэ ажлыг Гадаад яам санаачлаачээ гэж ингэж хүсмээр байгаа юм. Яагаад би хоёр хөрштэйгээ гэж зориуд цохож хэлээд байгаа юм гэхээр зэрэг өнөөдөр би энэ дээр ер нь хоёр хөрш маань өөрийн дотоодод авилгалтай их хатуу ширүүн тэмцэл хийж байгаа. Авилгалтай тэмцэх асуудлыг тэргүүн зорилт болгож байгаа. Гэхдээ тэд нар харин яагаад ч юм монголд тэдний хөрөнгө оруулагч нар ирж авилгалын нийлүүлэлт хийж байгаа, өөгшүүлж байгаа явдлыг ерөөсөө хайхрамжгүй хандаад байгаа юм. Энэ бол харилцан итгэлцсэн хамтын ажиллагаанд таагүй зүйл гэдгийг бид иш үндэс болгох ёстой. Энэ манай үндэсний аюулгүй байдал, бүрэн эрхт байдалд заналхийлж байгаагаас гадна манай Монгол улсын нутаг дэвсгэр дээр үйл ажиллагаа явуулах гэж байгаа хөрөнгө оруулагчдын хувьд их тэнцвэргүй байдал үүсэх гээд байгаа юм. 

Энийг бид нар маш их анхааралдаа авч хятадын талд, оросын талд авилгалтай тэмцэх хоёр талын хэлэлцээрийг хийх ажлыг Гадаад яам санаачлах хэрэгтэй гэж.

Гуравдугаарт, харин энийг Их Хуралтай хамтарч шийдээчээ, Их Хуралд оруулж ирэчээ. Одоо байдал нэг их эвгүй зүйл яваад байдаг юм, одоо болтол. Элчин сайдуудыг бид нар томилохдоо их илэн далангүй Их Хурал дээр ярьж томилдог юм. Тэгээд нөгөөх эвлэл мэдээлэл, зарим нэг янз бүрийн мэдээлэл аваад Их Хурал дээр хэвлэл мэдээллээр Элчин сайдыг цаад орон хүлээж авахаас нь өмнө бид нар персононграф болтол аваад хаячихдаг байхгүй. Элчин сайдаа өөрсдөө гутааж хаяад, нөгөө цаад орон нь баримт материалаа харчихаад энийг авахгүй гэх хэцүү, авъя гэх хэцүү ийм хөгийн байдалд ордог байхгүй юу. Тийм учраас бусад улсын парламент бол Элчин сайд томилох асуудлыг Байнгын хороодоороо хаалттай хуралддаг. Зарим газар бол шууд Засгийн газар нь томилоод явчихдаг ийм журамтай юм байна лээ л дээ, энийг бид нар цэгцлэх цаг болсон шүү. Энэ бол  манай гадаад харилцаанд нэлээн хүнд байдал учруулдаг. Би нэг газар очиход танайхан нээрээ элчин сайдыг чинь хүлээж авах боломжгүй болтол аваад хаячих юмаа гээд. Тэгээд нөгөөдөх нь оччихсон байдаг байхгүй юу, хамгийн гол нь. Энэ бол аягүй том дутагдал.

Б.Батбаатар:-Анзаарч байхад Ардчилсан нам, Хувьсгалт нам хоёр сайн муу их олон зүйлд байнга хэлүүлж байдаг. Ардчилсан нам ингээд болохгүй байна, засаг барихдаа ингэлээ, хувьсгалт нам ингэж байна. Ийм зүйл хийж байна гээд. Бусад нь сүүдэрт байсан. Тэгэхээр одоо сүүдрээсээ гарч гэрэлд гарч ирж байна. Нөгөө чийгтэй орчин нь алга болж байна, халуун нар гарч ирнэ. Хувьсгалт намын нөхдүүд минь сайн усалж өгөөрэй. Нэгэнт сүүдрээс гарсан юм чинь сүүдрийн Засгийн газар гэж байгаа. Өөрөө өөртэйгээ тэмцээд яахав, тэр сүүдрийн Засгийн газраа санал хураалтын энд Идэвхтэн даргын алх тогшиход огцорч байгаагий нь бас зарлаад тэрнийгээ хаачихна биз дээ.

К.Сайраан:-Оюун гишүүнийг бид дэмжих ёстой. Гадаад харилцааны салбарт ийм туршлагатай хүн, ийм нэр хүндтэй хүн очиж байгаад бол монгол төрд хэрэгтэй, монголын Засгийн газарт хэрэгтэй. Энэ Засгийн газарт ажиллах нь нэлээн амаргүй зүйл гэдгийг Оюун гишүүн сайн мэдэж, ухаарч орж ирж байна гэдэгт би итгэж байна. Гадаад бодлогын салбарт, гадаад харилцааны салбарт хийх зүйл маш их байна. 6 сарын дотор та юуг амжихыг би сайн мэдэхгүй байна. Гэхдээ хамгийн түрүүнд анхаарах хэд хэдэн чухал зүйл байна шүү гэдгийг би сануулах гэсэн юм. Монгол Улсын гадаад бодлогын үзэл бодол 1992 онд батлагдсан. 1992 оноос хойш өнөөдөр 2008 он гэхэд дэлхий ертөнц орвонгоороо эргэсэн өөр болсон, үүнд тохирсон үзэл бодлоо өөрчлөх шаардлагатай гээд бид нар 2000 оноос хойш удаа дараа ярьсан, томилогдсон сайд болгон үүнийг амалсан. Хийнэ гэсэн. Одоо хүртэл энэ асуудал Их Хуралд орж ирээгүй шүү. Үүнийг хамгийн түрүүнд анхаарах шаардлагатай гэдгийг хэлмээр байна.

Хоёрдугаарт, удаа дараа яригдсан бас нэг асуудал бол гадаадад суугаа Элчин сайдуудын байршлын асуудал. Өмнөх сайд нар бололцоогоороо хийх гээд оролдсон. Ганц нэг газрыг шинээр Элчин сайдаа нээх тухай асуудал яригдсан. Энийг бүр системээр нь шинэчлэх, өөрчлөх шинэ санаа оруулж ирэх шаардлагатай. Европын холбоо гээд бүхэл бүтэн тив улс бий болж байна. Зүүн европт манайхны өмнөх үеэс үлдсэн баахан элчин сайдын яам байдаг. Энэ дэлхий ертөнцөд бас үүрэг ролиороо толгой цохиж байгаа бүс нутаг районууд байна. Энэ бүс нутагт Элчин сайд байх шаардлагатай. Энэ асуудлаар та ханцуй шамлан нэн даруй орох шаардлагатай гэж би үзэж байгаа. 

Гуравдугаар асуудал, их дээд хэмжээний айлчлалын үеэр маш олон үр бүтээлтэй, үр дүнтэй яриа хэлэлцээнүүд явж өнгөрдөг юм. Зөвхөн энэ жил гэхэд ОХУ, АНУ, Казахстан, Арабын орнууд гээд Монгол Улсын Ерөнхийлөгчийн хийсэн айлчлалын үр дүнд хийх, цаашдаа хэрэгжүүлэх маш оолн ажлууд байгаа. Энийг тэр болгон Засгийн газар, бусад яамдууд хийж чадахгүй байгаа. Энийг зангидах, гадаадын хөрөнгө оруулалтын талаар зангидан ажиллах үүрэг Гадаад яаманд байх ёстой. Энэ үүргээ илүү анхаараачээ гэж хүсмээр байна. Танд амжилт хүсье.

Р.Раш:-Баярлалаа. Би Оюун гишүүнийг Гадаад хэргийн сайд болж байгаа явдалд дэмжиж, талархалтай байна. Хэд хэдэн зүйл ярья гэж бодож байна.

Нэгдүгээрт, гадаадад суугаа хугацаа нь дууссан сайд нар цөөнгүй байгаа. Зарим нь бүр 6, 7 жил болсон улс амьтан ч бий байх. Энэ асуудлыг хурдхан шиг нэг мөр болговол бас зүгээр байгаа юм шиг санагддаг юм. Алба амины ажлын чирэгдэл зөндөө л байдаг бололтой юм билээ. 

Хоёрдугаарт, манайд элчин сайд яам нь байдаг мөртлөө энэ гадуур тарсан яриа шүү. Визийг Бээжингээс очиж авах юм гэнээ гэсэн. Тухайлбал, Англи улсын Элчин сайдын яам гэх шиг. Энэ яахаараа тийм юм болдог юм бол. Энд баахан урьдчилсан бүртгэл энээ тэрээ болж явчихаад тэгээд дараагаар нь визээ авах гэж Бээжин рүү яваад, буцаж ирээд, тэгээд баахан чемодан саваа баглаж аваад нэг мөр явах л ийм л хойш урагшаа холхих байдал бий болох вий гэж ингэж болгоомжилж байгаа юм. Манайхаас бас нөлөөлдөг тийм тал байдаг болдог юм болов уу, үгүй юм болов уу?

Гуравт, дээр үед тэр үед ч яахав ЗХУ хажууд талд мундаг гүрэн болохор дэмжээд байсан байх. Ер нь манай улсын эрх ашигтай холбоотой янз бүрийн юм энд тэнд дуулдахад эсэргүүцлийн нот сүрхий гардаг байсан. Энийг би сөргөлдөөд бай гэсэн утгаар ярьж байгаа юм биш л дээ. Бас бага айлын зовлон ч гэж  байдаг л байх. Зарим үед ингээд харахад иргэд аливаа улсын болоод хувийн юмаа эзэнгүй маягтай яваад байгаа ч юм шиг юм ингэж бодогдох юм. Энийг эргүүлж тойруулж харвал ямар байдаг юм бол гэж бодогдож байна.

Цааш нь бид нар цөмөөрөө мэдэж байна, импортын барааны үнийн өсөлтийн тухай асуудал. Энэ талаарх ялангуяа импортлож авдаг үндсэн нэрийн бараа, гурил будаа гэх мэтчилэн нефть. Эдгээр орнуудад сууж байгаа Элчин сайдын яамд маань ядаж ингэх гэж байна шүү гэсэн нэг тийм урьдчилсан юмыг дөмөгхөн хөөцөлдөж, эрэл хайгуул хийж, хэвлэл, мэдээлэл, энээ тэрээ гэж явж байгаад тэгээд бидэндээ өгч баймаар байна. Ийм маягийн юмыг хийгээчээ. Болж өгвөл УИХ дээр урьдчилсан тийм, Байнгын хороод ч байх юмуу, өөр орны дотоод хэрэгт энээ тэрээ гээд нарийн л юмнууд байх байх л даа, тэрнийг бид зохицуулж бололгүй яах вэ, ийм маягийн юм хийвэл ямар байдаг юм бол бидэнд бас судалгаа дүгнэлт, урьдчилж прогноз юмаа хийж байхад зүгээр мэтээр ингэж санагдаж байдаг юм.

Цааш нь энэ ОХУ-тай чинь ч эдийн засгийн харилцаа гэдэг юм ер нь умаахум тал руугаа явж байгаа шүү дээ. Жаал зугаа нефть авч байна, тэгээд ер нь өөр юм ерөөсөө. Манайхаас авч байгаа юм Орос руу явж байгаа юм бараг байхгүй. Өвлийн цагаар жаахан хөлдүү мах л зардаг байх, өөр тоймлоод байх юм байхгүй шүү дээ. Дээр үед бол ЗХУ чинь манай экспорт, импортын гадаад харилцаан дээр 80 гаруй хувийг эзэлдэг байсан. Өнөөдөр ийм болоод байгаа явдал. Энэ том хөрш, бас удахгүй энэ өдрүүдэд том зөвлөгөөн Улаанбаатарт болох юм байна лээ. Энийг зүгээр нэг хурал болгоод бие биенээ үгүйлсэн ах дүү нар жаал тэврэлдэж үнсэлдэж байгаад тэгээд салахгүй байвал уг нь зүгээр байгаа юм. 

Хэдхэн хоногийн өмнө Мянганы сорилын гэрээнд Ерөнхийлөгч маань АНУ-ын Ерөнхийлөгчтэй гэрээ байгуулаад гарын үсэг зураад ирсэн. Энэ ажлыг хурдавчлах талаар нэлээн даацтай хөөцөлдөх хэрэгтэй байхаа. /15.25-16.25-Ц.Нарантуяа/

Ялангуяа Америкт сууж байгаа манай Элчин сайдын яам, за тэгээд холбогдох газруудаар дамжуулж. Тэгээд энэ чинь бүр үйлдвэрлэж бариад орж ирэх юмнууд энд зөндөө байгаа шүү дээ. Тухайлбал, манай төмөр замын тээврийн хэрэгслэлүүд байж байна. Тэр бол 2 жил үйлдвэрлэгдэнэ. За тэгээд ухаан нь одоо…

Д.Идэвхтэн: - За их баярлалаа. Одоо Ө.Энхтүвшин гишүүн үг хэлнэ. Ингээд Ө.Энхтүвшин гишүүний дараагаар санал хураалт явагдана. Гишүүд хуралдааны танхимд орж ирээрэй. 


Ө.Энхтүвшин: - За Иргэний Зориг намыг энэ Засгийн газрын бүрэлдэхүүнд орж ирж байгаад би талархалтай байгаа. За ингээд парламентэд байгаа бүх намтай манай нам хамтран ажиллах ийм бололцоо бүрдэж байна л даа. 


За тэгээд С.Оюуны хувьд бол бас нэлээн томоохон эмэгтэй улс төрчдийн нэг. Бас одоо түргэн өсөөсэй, сайн яваасай гэж боддог юм. Аав нь ч одоо миний хайртай багш байсан. Засгийн газарт хандаж нэлээн их шүүмжлэл хэлдэг, С.Оюун гишүүн. Тэрний нэлээд нь бол бидний ажилд хэрэг болдог. 


За нэг зүйл нэлээн олон удаа, их олон хэлж байна лээ. Тэр бол жаахан эргэлзээ төрүүлдэг юм. Энийг одоо Засгийн газрын гишүүн болсоны дараагаар түргэн засаасай гэж боддог. Тэр юу юм бэ гэхээр Засгийн газар шинэ юмнууд юу хийсэн юм бэ гэж дандаа тэгж ярьдаг. Шинэ юм юу юм бэ, юу юм бэ, хүүхдийн цай биш шүү дээ, танай санаачлага биш, 68.0 хувь биш шүү дээ, Мянганы зам биш шүү дээ, эрчим хүчний юу биш шүү дээ, юу юм бэ? Шинэ юм юу байна аа, юу ч алга гэж дандаа ингэж ханддаг. Засгийн газрын үүрэг бол ШБОС [шинэ бүтээл, оновчтой санал] байх ёстой биш. Нөгөө дээр үеийн олон патентын гэрчилгээ энэ тэр цуглуулчихсан. Тийм ч юмыг санаачилсан, ийм ч юмыг сэдсэн гэдэг асуудал биш. УИХ-аас батлаад өгсөн тэр төсвийг хэрэгжүүлэх, УИХ-ын бодлогыг шууд хэрэгжүүлэх энэ л явдал Засгийн газрын чиг үүрэг байгаа. 


Ер нь Засгийн газрын юу хийсэн юм бэ гэж ярих юм бол улсын төсвийг өргөнө гэдэг чинь өөрөө Засгийн газрын санал санаачлага явж байна. Хуулиудыг өргөн барьж байна. Энэ чинь бас санал санаачлага л явж байна. Энэ утгаараа ч бас ингэж ойлгож болох юм. Тэгээд урд хийж байгаа зүйлийг цааш нь амжилттай хэрэгжүүлэх, тэгээд тэр нь дээр тухайн үеийн шинээр үүссэн нөхцөл байдалд бас одоо нийцүүлж зарим зүйлийг өөрчлөх явдал бол чухал байх аа. Тийм учраас түргэхэн Засгийн газар бол дандаа шинийг эрэлхийлээд байдаг биш УИХ-аас баталж өгсөн тэр л бодлогыг шууд амжилттай хэрэгжүүлэхийн төлөө л ажилладаг байгууллага гэдэг дээр л одоо цаашдаа их санаа тавьж ажиллаасай гэж хүсэж байгаа юм. 


Д.Идэвхтэн: - Их баярлалаа. С.Ламбаа гишүүн үг хэлье. 


С.Ламбаа: - За би нэг хоёр асуудал хэлэх гээд байгаа юм аа. Би зүгээр нэг зүйлд сүүлийн үед их эргэлздэг болоод байгаа л даа. Бид чинь одоо Монгол үндэстэн л баймаар байгаа юм. Зарим улсууд бол үндэсний үзэл гээд их сайн ярьдаг. Тэгээд одоо ер нь бол гадаадад байсан ч, дотоод байсан ч, монголдоо байсан ч гэсэн энэ төрийн өндөр алба хашиж байгаа улсууд тухайн орны улсуудтай дандаа одоо гадаад хэлээр харилцдаг болсон. 


Би бол дипломат ёсны үүднээсээ их сонирхдог юм, энийг. Ер нь бол үндэстэн өөрийнхөө үндэсний хэлээр дипломат алба явуулах асуудал. Тэгээд л одоо нэг нөхөр гадны хүн ороод ирэхээр, уулзалт хийхээрээ л тэр англи хэлээрээ яриад одоо ингэдэг. Ямар ч протокол байхгүй. Би бол одоо Монгол Улсын Ерөнхийлөгч, Ерөнхий сайд, Их Хурлын дарга нар бол хаа газар очихдоо хоёулахнаа уулзаж байгаа үед бол ярьж болдог гэж би дипломат ёсноосоо ойлгодог. Бусад цагт бол заавал орчуулагчаар дамжиж протоколддог. Энэ бол Монголын өөрийнх нь үндэсний бодлого байх ёстой байхгүй юу. 


Өөрийнхөө хилээр ярьж харьцдаг. Гэтэл одоо ер нь дуртай нь л юугаа ч яриад байгаа юм бүү мэд. Юу ч хэлэлцээд хүрээд ирсэн юм бүү мэд. Нөгөө дагаж явж байгаа сурвалжлагч, одоо тэгээд улсууд нь ч мэддэггүй. Ийм байдлаасаа энэ салах ёстой юм биш үү, С.Оюун гишүүн ээ. 


Ер нь бол албан ёсны, төрийн албан ёсны уулзалтыг бол, хэлэлцээр янз бүрийн юм аа бол энэ үндэснийхээ хэл дээр явуулдаг байвал яасан юм бэ? Энэ төрийн бодлого баймаар байх юм. Одоо бол угаасаа л зүгээр л ярьчихаж байгаа шүү дээ. Зүгээр л уулзаад л яриад байдаг одоо. Одоо гадаадад айлчилж байгаа улсууд одоо жишээлэх юм бол шууд зүгээр л одоо хоорондоо ярьчихаж байгаа шүү дээ. Ямар ч хүнтэй уулзсан. Энэ дээр бас нэг анхаарлаа хандуулаач. 


Хоёрдугаар асуудал ер нь энэ гадаадад суугаад элчин сайдын яамдууд чинь бол нэг хоёр асуудалд л анхаарлаа хандуулмаар байна. Тухайн улс орныг Монгол Улсын эдийн засгийг хөгжүүлэх асуудалтай холбож эдийн засгийн бодлогын асуудлыг их нарийвчилж судалдаг, судалгаа гаргадаг, янз бүрийн технологийн асуудал дээр элчин сайдын яам их анхаарч ажилламаар байгаа юм. Улс төр гэхээсээ илүү, одоо. Эдийн засгийн харилцааны хүрээнд хамтын ажиллагаа бэхжүүлэхэд үнэхээр чухал ажиллагаа явуулмаар байна, гадаадад суугаа. 


Хоёрдугаар асуудал нь бол энэ гадаадад байгаа Элчин сайдын яамд чинь тухайн оронд байгаа иргэнээ одоо мэдэхгүй юм байна шүү дээ. Ер нь бол иргэдийнхээ эрх ашгийг хамгаалах ёстой юм байгаа биз дээ. Одоо бол хэдэн хүн, Монголын хэдэн хүн байна гэхэд бол за ер нь бол багцаагаар л хэлж байгаа. Дандаа. Сурч байгаа оюутнуудаа ч мэдэхгүй байгаа шүү дээ. Тийм учраас цаашдаа бол суралцахаар явсан хувийн болон ямар ч зардлаар очиж суралцах гэж байгаа хүн элчин сайдын яамандаа очиж бүртгүүлдэг, хяналтад ордог, эрх ашгаа хамгаалуулдаг, ийм бүр нарийвчилсан тогтолцоог бүрдүүлж өгмөөр байна. Тэгэхгүй бол зүгээр ерөөсөө одоо тэнд байж байгаа улсууд чинь эзэнгүй юм шиг л явж байна шүү дээ. 


Би энэ хоёр зүйлийг одоо та хэрвээ одоо Гадаад хэргийн сайдаар томилогдвол анхааралдаа авч ажиллаачээ гэж ингэж хүсэх гэсэн юм. Баярлалаа. 


Д.Идэвхтэн: - За их баярлалаа. За УИХ-ын гишүүд нэр дэвшигчийн талаар саналаа хэлж дууслаа. Одоо санал хураана. Гишүүд суудлаа эзлээрэй. Санал өгөхөд бэлтгээрэй. 


Монгол Улсын Засгийн газрын гишүүн, Гадаад хэргийн сайдаар Санжаасүрэнгийн Оюуныг томилъё гэдгээр санал хураая. 


Санал хураалтад 58 гишүүн оролцож, 54 зөвшөөрч, 93.1 хувиар С.Оюун гишүүнийг Гадаад хэргийн сайдаар томилъё гэдэг санал дэмжигдлээ. 


За их баярлалаа. С.Оюун гишүүнд амжилт хүсэж байна. 


Одоо дараагийн асуудлыг хэлэлцэж эхэлье. Засгийн газрын гишүүн, Батлан хамгаалахын сайдад нэр дэвшигч Жамъяндоржийн Батхуягийг урьж байна. Нэр дэвшигчээс асуух асуулттай гишүүд нэрсээ өгөхийг хүсэж байна. 


За асуух асуултыг С.Ламбаа гишүүн, Б.Жаргалсайхан гишүүн хоёроор тасаллаа. За Б.Жаргалсайхан гишүүнээр тасаллаа. Б.Жаргалсайхан гишүүн асуултаа асууя. 


Б.Жаргалсайхан: - Би больсон. 


Д.Идэвхтэн: - За асуулт, С.Ламбаа гишүүний нэр алга байна. Тийм үү? За С.Ламбаа гишүүн асуултаа асууя. 


С.Ламбаа: - Би нэр дэвшигчээс асуух асуулт бол алга л даа. Ерөнхий сайдаас л асуумаар байна. 


Д.Идэвхтэн: - Ерөнхий сайдаас асуулт асууж дууссан шүү дээ. Хуралдааны дэгээр бол. 


С.Ламбаа: - Үгүй, энэ хүнтэй нь холбож асууж болдоггүй юм уу? Аан? 


Д.Идэвхтэн: - За асуучих. Ер нь тийм. Ерөнхий сайдаас асуух асуулт бол дууссан. Одоо нэр дэвшигчээс асууна. Байнгын хорооны санал, дүгнэлтээс асууна. Нэр дэвшигчийн талаар үг хэлэх ийм л 3 боломж байгаа. Хуралдааны дэгээрээ бол. 


С.Ламбаа: - За тэгвэл би Байнгын хорооных нь дүгнэлтээс асууя. 


Д.Идэвхтэн: - За ингээд асуух асуулт дууслаа. Одоо Засгийн газрын гишүүн, Батлан хамгаалахын сайдад нэр дэвшигчийн талаарх Аюулгүй байдал, гадаад бодлогын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Л.Одончимэд танилцуулна. Л.Одончимэд гишүүнийг индэрт урьж байна. 


Л.Одончимэд: - УИХ-ын дэд дарга, эрхэм гишүүд ээ, 


УИХ-ын гишүүн Жамъяндоржийн Батхуягийг Монгол Улсын Засгийн газрын гишүүн, Батлан хамгаалахын сайдаар томилуулахаар Монгол Улсын Ерөнхий сайдаас 2007 оны 12 дугаар сарын 04-ний өдөр УИХ-д өргөн мэдүүлснийг УИХ-ын Аюулгүй байдал, гадаад бодлогын байнгын хорооны хуралдаанаар хэлэлцээд дараахь санал, дүгнэлтийг гаргаж байна. 


Засгийн газрын өмнө дэвшигдэж байгаа зорилтыг хэрэгжүүлэх, Засгийн газрын танхимын нэгдмэл байдлыг хангах, тухайн ажлыг хариуцах чадвар болон улс төрчийн хувьд хүлээн зөвшөөрсөн байдал зэргийг харгалзан Ж.Батхуягийг Монгол Улсын Засгийн газрын гишүүн, Батлан хамгаалахын сайдаар томилуулахаар ирүүлсэн Монгол Улсын Ерөнхий сайдын саналыг Байнгын хорооны хуралдаанд оролцсон гишүүдийн олонхийн саналаар дэмжсэн болно. 


УИХ-ын эрхэм гишүүд ээ,


УИХ-ын гишүүн Жамъяндоржийн Батхуягийг Монгол Улсын Засгийн газрын гишүүн, Батлан хамгаалахын сайдаар томилохыг дэмжсэн Байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Идэвхтэн:  За их баярлалаа. Одоо Байнгын хорооны санал, дүгнэлттэй холбогдуулж асуулт асуух гишүүд. За С.Ламбаа гишүүн нэр өглөө. С.Ламбаа гишүүнээр асуух асуулттай гишүүний нэрсийг тасаллаа. С.Ламбаа гишүүн. 


С.Ламбаа: - Би зүгээр түрүүн Ерөнхий сайдаас асуух гээд болдоггүй юм байна л даа. Байнгын хорооноос л асуухаас. Тухайн ажил үүргээ гүйцэтгэх мэргэжлийн түвшин, хуримтлуулсан туршлага гэж байгаа юм л даа. Би бас нэг Ардын армид алба хаасан хүн л дээ. Тэгэхээр одоо Ж.Батхуяг гишүүнийг би сайн мэднэ л дээ. Ер нь одоо Батлан хамгаалах, зэвсэгт хүчин, энэ салбараар одоо Монголын төр бол тоглож дуусч байгаа л даа. 


Би зүгээр цэргийн алба хаасан хүний хувьд их нарийн дэг журамтай ийм салбар гэж ингэж ойлгодог юм л даа. Тэр утгаар нь одоо би Байнгын хорооноос асууж байна. Ямар ажил үүргээ гүйцэтгэж, мэргэжлийн түвшин нь одоо юугаараа их гайхамшигтай, ямар хэмжээний туршлага хуримтлуулсан юм бэ гэдэг дээр хариулт өгөхгүй юу?


Д.Идэвхтэн: - За асуултад Л.Одончимэд гишүүн хариулъя. Л.Одончимэд гишүүний микрофоныг өгөөрэй. 


Л.Одончимэд: - Батлан хамгаалах салбар ер нь энгийн удирдлагатай болоод олон жил болж байгаа шүү дээ. Энэ туршлага бол би ойлгохдоо танай намыг Засгийн газар толгойлж байх үед анх гарсан болов уу гэж ингэж бодож байна. Сайдын албан тушаал бол өөрөө улс төрийн албан тушаал болохоос биш энэ бол мэргэжлийн албан тушаал биш шүү дээ. 


Батлан хамгаалах салбар бол өөрөө тогтсон маш бат бэх системтэй, мэргэшсэн, тогтсон албадтай. Энэ бол улс төрийн томилгоо гэдгийг та бүхэн бүгдээрээ мэдэж байгаа шүү дээ. Ийм учраас манай Байнгын хороон дээр Засгийн газраас дэвшүүлж байгаа зорилтыг хэрэгжүүлэх, Засгийн газрын танхимын нэгдмэл байдлыг хангах, тэгээд энэ УИХ-ын гишүүн энэ ажлыг төрийг өмнө ажил хариуцах чадвартай гэсэн ийм танигдсан улс төрчөө гэсэн ийм дүгнэлтүүдийг гаргасан байгаа. Энийг би та бүхэнд сая танилцуулсан. Энэ бүхнийг үндэслээд Ж.Батхуяг гишүүнийг энэ ажлыг хийж чадах бүрэн чадвартай хүн гэсэн ийм дүгнэлтийг манай Байнгын хороон гаргасан гэдгийг танилцуулъя. 


Д.Идэвхтэн: С.Ламбаа гишүүн тодруулж асуулт асууя. 


С.Ламбаа: - Батлан хамгаалах яам бол төлөвлөчихсөн дарга цэрэгтэй ухааны юм ярилаа л даа. Тэгвэл одоо сайдаар яах юм? 


Д.Идэвхтэн: - Л.Одончимэд гишүүний микрофоны өгдөө. 


Л.Одончимэд: - Сайдтай сайдгүй байх асуудлыг бол манай Байнгын хороо мэдэхгүй шүү дээ. Би ч мэдэхгүй. 


Д.Идэвхтэн: - За ингээд асуулт асууж дууслаа. Одоо нэр дэвшигчийн талаар санал хэлэх гишүүн байвал нэрсээ өгөхийг хүсэж байна. Нэр дэвшигчийн талаар санал хэлэх гишүүн 2 байна. Л.Гансүх гишүүн, У.Хүрэлсүх гишүүн хоёр. Энэ хоёроор тасалбар болгож байна. За Л.Гансүх гишүүн үг хэлье. 


Л.Гансүх: За баярлалаа. Би бол яг нэр дэвшигчид нь зориулж хэлмээргүй байна л даа. Ерөнхий сайдад хандаж хэлмээр байна. Юу вэ гэхээр бид нар бол Ардчилсан намаас юу хэлж байсан бэ гэхээр Засгийн газрыг ер нь дангаараа бүрэлдүүлэх бүрэн боломж Монгол Ардын Хувьсгалт Намд байгаа. Одоо бол тэр нэг харамсалтай явдал болсноос хойш 38 бол олонхи шүү дээ. Гэтэл танайх бол 39 хүнтэй. 


Хоёрдугаарт, түрүүн Б.Жаргалсайхан гишүүний хэлээд байдаг, үнэхээр хэрэгтэй юм бол та нар гаднаас анх удаагаа, юу сонгууль, 2004 оны сонгуулийн үед бүрэн эрхээ одоо дангаараа одоо орсон. Бүгд Найрамдах намтай яах вэ Үндсэн хуулийн цэцийн түвшинд эвсэх бүрэн боломж байсан. Гэтэл одоо энэ нэг Монгол Үндэсний Шинэ нам гэж нэг намд л зүгээр нэг сайд л болгодог нэг гурав дөрвөн хүнтэй, ээлжилж сайд болдог нэг ийм намд заавал сайд өгөхийн тулд ингээд хүнийг эвгүй байдалд оруулж байгаа байхгүй юу. Ж.Батхуяг бол боловсролтой. Эдийн засаг, сайн боловсролтой залуу. Тэгэхдээ яг Батлан хамгаалах яамны салбар дээр очиход яг үнэндээ С.Ламбаа гуайн асууж байгаа үнэн шүү дээ. Асуудал хүндрэх байхгүй юу. 


Жишээлбэл, бид нар сая ажлын хэсэг очоод ажиллахад бол тэнд үнэхээр зэвсэг техникийн шинэчлэлээс авахуулаад маш олон юмнуудыг мэргэжлийн түвшинд анхаарах хэрэгтэй юм билээ. Бид нар бол сая энэ төсвийн асуудал дээр ярьж байгаад ямар ч байсан ажлын хэсэг уг нь нэлээн эрчимтэй ажлын үр дүнд 10 тэрбум төгрөг тавьсан байгаа. Тэгэхээр энэ нэг олонхи бүрдүүлэх гэж байгаа нэрийн доор ингэж нэг цөөхөн суудалтай намуудыг заавал ингэж сайдын дамжааны курст суулгаж байх хэрэг байсан юм уу, үгүй юм уу гэдэг дээр үнэхээр эргэлзэж байгаа. Тэгээд одоо яах вэ нэгэнт одоо оруулаад ирсэн байгаа юм чинь. Тэгэхдээ ийм юм хойшид бол энэ тал дээр нэлээн бодож байх ёстой. Энэ сайдын дамжаа гэдэг чинь ийм 6 сарын ч юм уу, ийм төлбөртэй ийм байх ёсгүй шүү дээ. Энэ чинь Монгол Улсын эрх ашиг гэж нэг юм байх ёстой. 


Тэгэхээр энэ утгаараа бол энэ хүнээр бол нэг ёсондоо тоглож байна гэж хэлэх гэж байгаа байхгүй юу. Тэгэхээр бол Ерөнхий сайд бол одоо энэ салбар дээрээ нэлээн сайн анхаарлаа хандуулаарай гэж хүсмээр байна. За баярлалаа. 


Д.Идэвхтэн: - За их баярлалаа. За У.Хүрэлсүх гишүүн үг хэлнэ. 


У.Хүрэлсүх: - За баярлалаа. Ж.Батхуяг гишүүнийг Батлан хамгаалахын сайд болж байгааг дэмжиж байна. Энэ парламентэд 3 жил ажиллаа. Ноён нуруутай, аятайхан залуу юм байна гэж ер нь зүгээр дотроо бодож явдаг. Батлан хамгаалахын сайдаар урд нь ажиллаж байсан М.Сономпил сайд Батлан хамгаалахын сайдын ажлыг бас нэр төртэй хийж хэрэгжүүлж, Батлан хамгаалахын зэвсэгт хүчний шинэчлэлийг хөгжүүлэхэд бас тодорхой хувь нэмэр оруулсан гэж би бас дотроо бодож явдаг. 


Өөрөө Батлан хамгаалахын их сургууль, Цэргийн нэгдсэн дээд сургуулийг төгссөн мэргэжлийн хүн учраас бас цэрэг, армитайгаа ойрхон байж цэргийн хэргийн мэдлэгийнхээ түвшинд энэ салбарыг бас олны өмнө нүүр улайлгахгүйгээр хийх ёстой ажлыг нь хийж, залгах ёстой албыг янз бүрийн байдлаар улстөржүүлэлгүйгээр хийж ирсэнд М.Сономпил сайдад бас талархал дэвшүүлж байна. 


Ж.Батхуяг сайд мэдээж одоо ингээд томилогдох байх л даа. Тэгэхдээ бас хэд хэдэн зүйл дээр анхаарч ажиллаарай гэж хэлэхийг хүсэж байна. Мэдээж сайдын ажил бол улс төрийн албан тушаал. Сайдад бас улс төрийн ажил гэж бас байгаа. Түүний хажуугаар нэг том ажил байгаа. Энэ бол төрийн ажил. Тэр тусмаа Батлан хамгаалах яам, зэвсэгт хүчинтэй холбоотой ажлыг хийхдээ янз бүрийн байдлаар улстөржсөн байдалтай хандаж огт болохгүй ээ гэдгийг одоо сайн бодож ажиллах нь зүйтэй байх аа гэж хэлэхийг хүсэж байна. 


Нөгөө талаар бас хэдийгээр энгийн хүн, эдийн засагч хүн ч гэсэн өөрийг нь бас дэмжээд, цэргийн хэргийнх нь талаас нь аваад явах мэргэжлийн анги салбарууд ч байгаа, мэргэжлийн удирдлагууд байгаа. Чадалтай генерал, офицер, бие бүрэлдэхүүн байгаа. Тэр хүмүүсийнхээ бас үгийг их сайн сонсож, тэдэнтэйгээ их ойр дотно нягт хамтарч ажиллабал бас энэ салбарын ажил цаашдаа бас ахиц дэвшил гарах ийм боломж нөхцөл байгаа гэж ингэж бодож байгаа. 


Ер нь зүгээр сүүлийн жилүүдэд батлан хамгаалах, зэвсэгт хүчнийхээ нэр хүнд дээр манай Монгол Улсын нэр хүнд гадаад талд олон улсын тавцанд бас ихээхэн өсөж байгаа. Монголд орж ирж байгаа хөрөнгө оруулалтууд ч гэсэн бас одоо Батлан хамгаалах салбар, зэвсэгт хүчний салбартай холбоотой байгаа гэдгийг одоо бид нар бүгдээрээ сайн мэдэрч ухаарч байгаа. Тийм учраас энэ чиглэлд их сайн анхаарч, зэвсэг техникээ шинэчлэх, бие бүрэлдэхүүнийхээ бэлэн байдлыг улам төгөлдөржүүлэх, анги салбарынхаа удирдлагууд, анги салбарт ажиллаж байгаа офицер ахлагч нартайгаа ойр дотно ажиллаж, бас тэднийхээ санаа бодлыг сонсож, цэргийн хэргийн мэдлэг боловсролыг бас нэлээн анхаарч ингэж ажиллах нь зохилтой болов уу гэж ингэж бодож байна. 


Эдийн засагч хүн томилогдож байгаад нь бас нэг талаас баярлаж байгаа. Батлан хамгаалах салбарын нэг дутагдалтай, доголдолтой зүйл бол санхүү, хөрөнгө мөнгөний асуудал байдаг. Цаашдаа энэ чиглэлд нь бас нэлээн анхаарч парламенттэй, кабинет дээрээ бас нэлээн сайн ажиллаж, нэн ялангуяа тэр олон улстай тогтоосон Энхийг сахиулах хүчинтэй тогтоосон энэ харилцаа холбоог улам бэрхжүүлж ажиллах талд бас Ж.Батхуяг гишүүнийг бас ихээхэн анхаарч ажиллах нь зүйтэй болов уу гэж ингэж бодож байна. 


Ер нь зүгээр аливаа юм бол боловсон хүчин дээрээ тогтдог шүү дээ. Батлан хамгаалах салбарыг нуруун дээрээ үүрч авч явж байгаа нэг газар бол нэг ёсондоо дарханы газар нь бол тэр Батлан хамгаалах их сургууль байгаа юм. Тэр Батлан хамгаалахын их сургуульд их ойр дотно байж, энэ их сургуулийг материаллаг баазаар нь бэхжүүлэх, багшлах боловсон хүчнийг нь чанаржуулах, сайжруулах, тэднийг бас сурган бэлтгэх энэ чиглэлд сайд бас өөрөө бас бодлого гаргаж, энэ чиглэлийнхээ боловсон хүчнийг бэлтгэх чиглэлд ихээхэн анхаарах нь зүйтэй юм болов уу гэж бас өөрөө энэ салбарт ажиллаж, амьдарч байсан, энэ сургуулийг бас төгссөн хүний хувьд боддог юм. 


Сүүлийн жилүүдэд бас харьцангуй бас Батлан хамгаалах салбарт ажиллаж байгаа бие бүрэлдэхүүн, боловсон хүчний мэдлэг боловсрол бол дээшилж байгааг үгүйсгэхгүй. Тэгэхдээ олон улсын хэмжээнд, олон улсын түвшинд, олон улсын хэмжээнд цэргийн үүрэг гүйцэтгэх хэмжээний чадварлаг боловсон хүчнийг бэлтгэх чиглэлд сайд бас их анхаарч ажиллаарай гэдгийг одоо бас хэлэхийг хүссэн юм. Тэгээд бас амжилт хүсье. Баярлалаа. 


Д.Идэвхтэн: - За их баярлалаа. Одоо УИХ-ын гишүүд нэр дэвшигчийн талаар саналаа хэлж дууслаа. Санал хураалт явуулна. УИХ-ын гишүүд үг хэлж дууссан, нэр дэвшигчийн талаар. 


Монгол Улсын Засгийн газрын гишүүн, Батлан хамгаалахын сайдаар Жамъяндоржийн Батхуягийг томилъё гэдэг томъёоллоор санал хураалт явуулъя. 


Санал хураалтад 59 гишүүн оролцож, 39 зөвшөөрч, 66.1 хувийн саналаар Батлан хамгаалахын сайдаар Ж.Батхуяг гишүүн томилогдлоо. 


Одоо УИХ-ын гишүүн, Хууль зүйн сайдад нэр дэвшигч УИХ-ын гишүүн Ц.Мөнх-Оргилыг урьж байна. Нэр дэвшигчээс асуух асуулттай гишүүд нэрсээ өгөхийг хүсэж байна. За С.Отгонбаяр, С.Ламбаа гишүүнээр асуулттай гишүүдийн нэрсийг тасалбар болгож байна. С.Отгонбаяр гишүүн асуултаа асууя. 


С.Отгонбаяр: - За баярлалаа. Нэр дэвшигчээс нэг зүйлийг бас асууя гэж бодож байна л даа. Энэ өнгөрсөн Ми-8 нисдэг тэрэгний осолтой холбогдуулаад хууль эрх зүйн тал дээр нэлээн маргаанууд гарсан шүү дээ. Өөрөөр хэлбэл энэ хилийн цэрэг, зэвсэгт хүчний командын мэдэлд байхаар хуульчлагдсан асуудал байдаг. Тэгээд тэрэнд бол эрх зүйн зохицуулалт хийгдээгүй байсан учраас Батлан хамгаалахын салбар хариуцаж байсан сайд, Хууль зүйн сайд, Зам тээвэр, аялал жуулчлалын сайд гээд ингээд шууд осолтой холбогдуулж буруутгаж байсан гэдгийг та бүхэн санаж байгаа. Энэ эрх зүйн орчинг өнөөдрийг хүртэл шийдвэрлэж ирээгүй юм билээ. 2000 онд хилийн цэргийг Зэвсэгт хүчний жанжин штабын мэдлээс гаргаад хилийн цэрэг рүү шилжүүлсэн мөртлөө хуульд батлан хамгаалах цэргийн жанжин штабын мэдэлд үлдээсэн байгаа энэ асуудал өнөөдрийг болтол шийдэгдэхгүй явж ирсэн асуудал байж байгаа. Энэ дээр одоо та ер нь ямархуу байр суурьтай байж байна вэ? Олон жил эрх зүйн зохицуулалтыг хийгээгүй асуудлыг энэ үлдэж байгаа хугацаанд хийх тийм бололцоо байх уу, үгүй юу гэдэг тал дээр нэг саналаа хэлэхгүй юу гэж. 


Ялангуяа, дараагийн нэг асуудал нь, ялангуяа энэ хууль, хяналтын байгууллагуудад ажиллаж байгаа ажилтан, албан хаагчид, хуулийн мэргэжилтэнгүүд ард иргэдийг тодорхойгүй бус шалтгаанаар зохиомол хэрэг үүсгэж хэлмэгдүүлдэг асуудал газар авчээ. Үнэхээр одоо энэ ард иргэдээс ирж байгаа олон санал, гомдлууд ерөөсөө хуулийн байгууллагуудын ажилтан албан хаагчидтай шууд холбоотой. Цагдаагийн байгууллага, прокурор гэсэн таны мэдлээс бас тусдаа байгууллагууд байна л даа. Ялангуяа улсын мөрдөн байцаах газартай холбогдсон асуудлууд нэлээдгүй их гарч ирдэг. Дандаа хүмүүсийг хэлмэгдүүлсэн, их бага жижиг гэсэн хэрэг зохиомлоор үүрүүлэх ийм ажиллагаанууд бол тогтмол явагдаж ирсэн асуудал байж байгаа. Тийм учраас энэ тал дээр таны байр суурь, хуучин Хууль зүйн яамны дэд сайд байсан бас тодорхой энэ салбарыгаа мэддэг байсан хүний хувьд энэ тал дээр дорвитой арга хэмжээ авах тийм бололцоо нөхцөл гарах болов уу гэсэн ийм асуудлууд байна. Баярлалаа. 


Д.Идэвхтэн: За асуултад хариулъя. Ц.Мөнх-Оргил гишүүний микрофоныг өгөөрэй. 


Ц.Мөнх-Оргил:  Баярлалаа. С.Отгонбаяр гишүүний асуултад хариулъя. Улсын нисэхийн тухай хуулиар С.Отгонбаяр гишүүний тавьсан асуултууд үндсэндээ зохицуулагдсан гэж ойлгож байгаа. Харин энэ хуулийг дагаж гарах ёстой журам, зааврууд тухайн үедээ батлагдаагүй хугацаа хоцорсон. Гарсан ганц нэг журам нь хоорондоо уялдаа, хэлхээ холбоо муутай байсан ийм асуудал байсан юм билээ гэж ойлгож байгаа. Тэгээд энэ асуудлыг цаашид засаж залруулж, батлах ёстой журмуудыг баталж Их Хуралд оруулах ёстой, Засгийн газарт оруулах ёстой журмуудыг оруулж батлуулах тал дээр анхаарч ажиллана гэж бодож байна. 


Хоёр дахь асуултын хувьд С.Отгонбаяр гишүүн илүү саналын чанартай зүйл хэллээ гэж ойлголоо. Энд тавьсан асуудлыг анхааралтай судалж үйл ажиллагаандаа анхааралтай авч хэрэгжүүлнэ гэж бодож байна. 


Д.Идэвхтэн:  С.Ламбаа гишүүн асуултаа асууя. 


С.Ламбаа: Би ганцхан асуулт асуух гэсэн юм. Хууль зүйн байнгын хорооны даргаар ажиллаж байгаа л даа. Тэгэхээр одоо Хууль зүйн сайд болох нь. Энэ хадгаламж зээлийн хоршооны хохирогчдын мөнгөний тараалтын байдлыг би асуух гэж байгаа юм л даа. Бид бол төсвийн тодотголоор 2007 онд хийж өгсөн. 33.0 тэрбум төгрөг. Тэр улсууд бол маргааш нь авна гээд баярлаад гарсан улсууд. Одоо өнгөрсөн долоо хоногоос тавьж эхэллээ. Тавьж эхлэх явцад бол маш их будлиан гарч байгаа юм байна л даа. Энийг ер нь бол та одоо юу гэж ойлгож байгаа вэ? Энэ асуудал дээр ер нь ямар байр суурьтай байгаа вэ гэдгийг л асуух гэсэн юм. Энэ бол дахиад одоо жишээлэх юм бол үлдэгдлээ УИХ-д оруулах тухай ярьж эхэлж байх шиг байна л даа. Нөгөө 50 хувиа дахиад авна гэж. Энэ дээр би таныг зүгээр байр суурийг сонсох гэсэн юм. 


Д.Идэвхтэн:  За асуултад хариулъя. 


Ц.Мөнх-Оргил: УИХ-аар хууль батлагдаж гарсан. Тэр хуулийнхаа хүрээнд 50.0 хувийн хохирлыг нөхөн барагдуулах ёстой. Энэ хэмжээгээрээ энэ нотлогдсон хуулийн хүрээнд асуудал шийдэгдэх байх гэж бодож байна. Харин мөнгө тараах, мөнгө, хуулийг хэрэгжүүлж хохирогчдод 50.0 хувийн хохирлыг төлж эхлэх асуудал техникийн болон зохион байгуулалтын шалтгаанаас болоод жаахан хоцорсон байна лээ. Өнгөрсөн долоо хоногоос эхлээд нэлээн олон хадгаламж зээлийн хоршоодын хохирогчдын мөнгө тавигдаж эхэлж байгаа юм билээ. Энэ албан тушаалыг эрхлэх юм бол энэ асуудал дээр анхаарч хуулийн хүрээнд, хуулийн заасан хэмжээнд хэрэгжүүлж дуусгах ёстой гэж бодож байгаа. 


Д.Идэвхтэн: - За нэр дэвшигчээс асуух асуулт дууслаа. Одоо Засгийн газрын гишүүн, Хууль зүй, дотоод хэргийн сайдад нэр дэвшигчийн талаарх Хууль зүйн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Ц.Шаравдорж гишүүн танилцуулна. Ц.Шаравдорж гишүүнийг индэрт урьж байна. 


Ц.Шаравдорж: - УИХ-ын дэд дарга, эрхэм гишүүд ээ, 


Монгол Улсын Ерөнхий сайд С.Баяр Засгийн газрын гишүүн, Хууль зүй, дотоод хэргийн сайдаар УИХ-ын гишүүн Ц.Мөнх-Оргилыг томилуулахаар саналаа 2007 оны 12 дугаар сарын 04-ний өдөр УИХ-д өргөн мэдүүлсэн билээ. 


Дээрх Засгийн газрын гишүүнийг томилох тухай асуудлыг Хууль зүйн байнгын хороо 2007 оны 12 дугаар сарын 04-ний өдрийн хуралдаанаараа хэлэлцлээ. 


Нэр дэвшигч Ц.Мөнх-Оргил нь 1988-1991 онд Гадаад харилцааны яаманд НҮБ-ын асуудал хариуцсан дипломат ажилтан, 1991-1995 онд АНУ-ын Нью-Йорк хотноо Монгол Улсаас НҮБ-ын дэргэд суух Байнгын төлөөлөгчийн газар дипломат ажилтан, 1996-1997 онд АНУ-ын Вашингтон хотноо “Собл-Ассошейтс” хуулийн пүүст хуульч, 1997-2000 онд “Мөнх-Оргил Идэш бас Линч” хуулийн зөвлөгөө өгөх компанид хуульч, 2000-2004 онд Хууль зүй, дотоодын хэргийн дэд сайд, 2004-2006 онд Монгол Улсын Засгийн газрын гишүүн, гадаад хэргийн сайд, 2004 оноос УИХ-ын гишүүнээр сонгогдон ажиллаж, 2006 оноос Хууль зүйн байнгын хорооны даргаар ажиллаж байна. 


Байнгын хорооны хуралдаанаар дээрх асуудлыг хэлэлцэх явцад УИХ-ын гишүүн Э.Бат-Үүл “МАХН Засгийн газраа дангаараа байгуулах нь зүйтэй” гэсэн үндэслэлээр Засгийн газрын гишүүдийг томилуулах тухай Монгол Улсын Ерөнхий сайдын саналыг дэмжих боломжгүй гэсэн саналтай байсныг дурдаж байна. 


УИХ-ын гишүүн Ц.Мөнх-Оргилыг Засгийн газрын гишүүн, Хууль зүй, дотоод хэргийн сайд нэр дэвшүүлэх асуудлыг Хууль зүйн байнгын хорооны хуралдаанд оролцсон гишүүдийн олонхи дэмжсэн болно. УИХ-ын эрхэм гишүүд ээ, Засгийн газрын гишүүн, Хууль зүй, дотоод хэргийн сайдад нэр дэвшүүлэх асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 


Д.Идэвхтэн: - За их баярлалаа. Одоо Байнгын хорооны санал, дүгнэлттэй холбогдуулж асуух асуулттай гишүүд нэрсээ өгнө үү. За асуулттай гишүүд алга байна. 


Одоо нэр дэвшигчийн талаар УИХ-ын гишүүд санал хэлэх хүн байвал нэрсээ өгнө үү? За Ц.Нямдорж, Б.Батбаатар, Б.Жаргалсайхан, Р.Раш, Ч.Содномцэрэн гэсэн 5 гишүүний нэрсээр тасалбар болголоо. За Ц.Нямдорж гишүүн үг хэлнэ. 


Ц.Нямдорж: - За баярлалаа. Ц.Нямдорж гишүүнийг Ерөнхий сайд санал болгосон явдалд талархаж байна. Бас гишүүн энэ ажлыг авах зориг гаргасанд талархаж байна. Ажлаа сайн хийхийг хүсэж байна. 


Сүүлийн жилүүдэд эрүүгийн нөхцөл байдал хүндрээд гэмт хэргийн гаралт жил жилд 20.0 орчим хувиар 2005 оноос хойш өсөөд байгаа байдалд дээд зэргийн дүгнэлт хийж ажиллах шаардлагатай. Холбогдох албад энэ ажилд анхаарал хандуулах шаардлагатай гэж бодож байна, нэгдүгээрт. 


Хоёрдугаарт, энэ эрүүгийн нөхцөл байдал хүндрэхэд нөлөөлсөн шалтгаанууд, эрүүгийн ертөнцийн хөдөлгөөнд тавих хяналтыг чангатгах шаардлагатай. Дэндүү замбараагүй нөхцөл байдал, тулгалт энэ нийгэмд нүүрлэж байгаа гэдгийг бас бодолцох шаардлагатай. Зориг, зүрх гаргаж ажиллах шаардлагатай. Зориг, зүрх гаргаад ажиллахаар дарамт шахалт их ирнэ. Өнөөдөр ч гэсэн энэ заалнаас миний гэрийн хаягыг байрлаар нь судалчихсан хүн үг хэлээд сууж байна. Ямар зорилгоор, ямар шахалт дарамт надад ирүүлэх гэж байгааг би мэдэж байна. Ийм ийм юмнуудаас үл халширч ажлаа сайн хийгээрэй гэдгийг хэлье. 


Хууль зүй, дотоод хэргийн сайд хэний ч өмнө толгой бөхийлгөлгүй Монгол төрийн ажлыг ёс журмаар нь хийх ёстой юм шүү гэдгийг энд дашрамд бас хэдийгээр хамт ажиллаж байсан ч гэсэн сануулахад илүүдэхгүй гэж бодож байна шүү. Эрүүгийн ертөнц Монголын төрд, Монголын ард түмний засагт олон жил ноёрхлоо тогтоох гэж оролдож ирсэн. Төлөөнийх нь хүмүүс энэ Их Хуралд зарим нь шургалаад орчихсон байгааг ч би үгүйсгэхгүй. Хууль хүчнийхнийг ил далдуур хахуульдчихсан 1994 оноос эхлээд цагдаа, тагнуул, прокурор, шүүхийнхэнд PATROL [Nissan, Patrol] машин өгснөөс эхлээд. Ийм ийм юмнууд байгаа гэдгийг нэг сануулчих хэрэгтэй байх гэж бодож байна шүү. 


Би өнөөдөр зарим гишүүн над руу дайрч байгаад их баяртай байгаа. Би Монгол төрийн сан хөмрөгт бохир гараа хийдэг, төрийн ажилд очихоороо төрийн биш дандаа хувийн юм хийж засгийн ажил самгардуулдаг ийм этгээдүүдтэй эцсийн амьсгалаа хураах хүртлээ би тэмцэнэ. Сангийн сайдад зүтгэсэн нь үнэн, чадаагүй нь үнэн. Бүгд Найрамдах намтай хамтарч ажиллахыг би эрс эсэргүүцэж байсан. Цаашдаа ч эсэргүүцэх болно. Монголын төрд ийм цагаандаа гарсан луйварчид цаашдаа шургалах ёсгүй юм шүү гэдгийг энд бас хэлчихье. Баярлалаа. 


Д.Идэвхтэн: - За одоо Б.Батбаатар гишүүн үг хэлнэ. 


Б.Батбаатар: - Энэ хуулийн хатуу хүтүү, хуулийн зангараг бол хэрэг хийж байгаа, хэрэг үйлдсэн хүмүүс тодорхой эрх мэдлийн хүрээнд хаацайлагддаг, намын харъяаллаар хаацайлагддаг тэр хүмүүст тэр хуулийн зангараг, хуулийн засаглал нь үйлчилж байх ёстой. Харин тийм нэрийн доор улстөржих, хүний эрхийг эвдэх энэ чиглэл рүү ажилладаг байдалтай хатуу тэмцэх хэрэгтэй байх аа гэж бодож байна. 


Өнөөдөр Монгол Улсад хүний эрх их олон газар зөрчигдөж байна. УИХ-ын  хүний эрхийн дэд хороо, Хууль зүйн байнгын хороо, Аюулгүй байдлын хороонд өргөдөл, санал, гомдол ирж байна. Саяхан бид нарын баталж байгуулсан мөрдөн шалгах, тагнах, чагнах эрх бүхий байгууллагууд маань хүний эрхэд ноцтойгоор халдаж байна. Нөгөө талаасаа энэ байдлаар халдахаас гадна өнөөдөр энгийн амьдрал дээр иргэдийн тэр хүний эрхэд бас ноцтойгоор халдаж байна. 


Саяхан Хүүхдийн эрхийн конвенцид нэгдсэний 18 жилийн ой болж өнгөрсөн. Тэгэхэд 18 нас хүрээгүй хүүхэд бидний ярьдагаар Ганц худагт 30 гаруй хоног болоход мөрдөн байцаагч нь нэг ч удаа очиж уулзаагүй байж байсан. 


Иймэрхүү зүйлүүдийг яриад Хууль зүйн байнгын хороон дарга хурал удирдаж байхад нь хүүхдийн чиглэлээр хүүхдийн лобби бүлэг УИХ-д 12 гишүүнтэй бүлэг байдаг. Ийм зүйлийг оруулмаар байна гэхэд тэр нь дээр бодитой дэмжлэг үзүүлэх тал дээр хөдөлгөөн султай хандаж, тэр санал унасан. 


Тэгэхээр хүмүүсийн гаргаж байгаа, иргэдийн гаргаж байгаа тэр хүсэл, тэр гомдлыг яаралтай шийдвэрлэж асуудалд ханддаг байгаасай гэдэг дээр хэлмээр байна. 


Ардчилал хоёр зүйл дээр, хоёр гол тулгуур зарчим дээр тогтдог гэж боддог. Нэгдүгээрт нь, хүний өөрийгөө илэрхийлэх, улс төрийн болоод бусад зүйл дээр өөрийгөө илэрхийлэх тэр итгэл үнэмшлийг нээлттэй байлгах, тэр эрхийг хамгаалах, нөгөөдөх нь хүний хувийн өмчийн өмчлөх эрх байдаг. Тэгэхээр энэ хоёр дээр анхаарч ажиллаж, тэр хүний эрх чиглэлд нь түлхүү анхаараасай гэж бодож байна. Түүнээс дан ганц далайлгадаг, энгийн иргэдийн эрхийг нь зөрчдөг байдлыг давраахгүй байх тал дээр яаралтай ажилд орох цаг болсон байна гэдгийг хэлэх гэсэн юм. 


Д.Идэвхтэн: - За их баярлалаа. Одоо Б.Жаргалсайхан гишүүн үг хэлнэ. 


Б.Жаргалсайхан: - Тэгэхээр ийм байна л даа. Ц.Мөнх-Оргил гишүүн маань хуучин бас Шадар сайд хийж байсан байх, Хууль зүйн яаманд. Тэр үед бол нөхөр ноён Ц.Нямдорж бол миний бие Б.Жаргалсайханыг маш их доромжилж дарамталж байсан. Марубени корпораци гэж байгаад цагдаа, тагнуул, бүгдийг нь оруулж өдөр шөнөгүй сэгсэрч шалгаж байсныг чинь би мартаагүй. Би өөрийг чинь бодвол Монголын ард түмний хөгжлийн төлөө хоёр үйлдвэр барьсан. Монголын төсөв, Монголын ард түмний хөрөнгийг хулгай хийж идээгүй. Өөрөө бол нутгийн зөвлөл нэрийн доор хулгай хийж иддэгийг чинь бүх ард түмэн мэднэ. Тэрийг чинь л хэлсэн юм. Лагерийнхаа байшин руу засмал зам тавина гэдэг бол та их хөрөнгөтэй байгаа хэрэг шүү дээ. 


За дараачийн асуудал. Одоо энэний түрүүчийн түрүүчийн УИХ-ын сонгуулиар Увс аймагт манай намаас нэр дэвшсэн. Та тэнд 6 сартай жирэмсэн эмэгтэйг Бүгд Найрамдах намыг дэмжсэн хэргээр шоронд суулгаж байсаан, сонгуулиар. Ингэж та хүний эрх зөрчиж байсан шүү дээ. Тийм учраас та сайд болсон Ц.Мөнх-Оргилд битгий саад хийгээрэй. Ажил хийхэд нь. Ах нь, аав нь гэж худлаа ярьж байгаад тэгээд толгойг нь эргүүлээд, нэг их шударга дүр эсгэж баг зүүдэгээ одоо боль. Тэр маскаа ав. Та хамгийн хударгагүй хүн гэдгийг чинь би энэ 3 жил харсан. Яг үнэнийг хэлэхэд хажуудаа сууж байгаа М.Энхболдыг бол та үзэн ядаж, өдөр шөнөгүй ажлыг нь хийлгэхгүй огцруулна гэж айлгаж байсныг чинь санаж байна. Тэрнийхээ хариуг М.Энхболд хүлээж авсан. Мөн одоо та С.Баяр даргын урдуур хойгуур нь гүйнэ. Ая тал засаж. Тэрийгээ болих хэрэгтэй. 


Энэ төрийг хутган үймүүлдэг тэр зангуудаа одоо болих хэрэгтэй. Тэр хятадын тагнуулын үйл ажиллагаагаа одоо болих хэрэгтэй. Энэ төр тэрийг чинь харин зогсооно шүү, эрт орой. Эрт орой. Одоо дарангуйлалын нийгэм дууссан. Хуулийн байгууллага гэдэг бол монголчуудын эрх ашгийг хамгаалах гэдэг байгууллага болохоос монголчуудыг хуулиар дамжуулж дарангуйллыг бий болгодог байгууллага биш. 


Тийм учраас Ц.Мөнх-Оргил сайд болох гэж байна. Гишүүний хувьд бол энэ хуулийн байгууллагыг хуулийн байгууллагын хэмжээнд нь байлгаарай. Энэ бусдыг дарангуйлдаг, дарамталдаг байгууллага болгож болохгүй шүү. Энэ хуулийн байгууллагыг Ц.Нямдоржоос ангид байлгах хэрэгтэй. Ангид. Ойлгож байна уу. Энэ бол их хатуу. 


Тийм учраас та, өшөө би юм яривал их юм ярина таньтай. Та түрүүн ярьж байна. Эрүүгийн гэмт хэрэг ихсэж байна гэж байна. Та өөрөө Хууль зүйн яамны сайд байхдаа тэгвэл багасгах чинь яасан юм. Багасгаагүй. Та иргэд ядуурч, үгээгүй ядуу хоосон болсон иргэд талхныхаа 5 төгрөгийг хулгай хийсний төлөө 5 жилийн ял өгөөд сууж байсан хүн шүү дээ. Тийм ээ. Та өгүүлж байсан за юу. Таны санаачилсан хуулийн дагуу. Өнөөдөр задарсан дарга нар хэдэн миллиардаар нь идэхэд та толгойг нь илээд сууж байгаа. 


Таны ард сууж байгаа нутгийн гээд байгаа Н.Баяртсайхан чинь Монголын ард түмний Бороо гоулдыг татвараас нь чөлөөлчихөөд магадгүй авлигал авсан байж магадгүй. Тэр нөхрөө шалга. Санхүү, зээлийн хоршоо. Бас л мөнгийг нь идсэн наад нөхөр чинь. Та хоёр бол дундаа компаниудтай. Битгий худлаа ярь. За юу та нар. Шадарга дүр исгэдэгээ одоо боль. 


Тийм учраас Ц.Мөнх-Оргил залуу хүний хувьд одоо жаахан шударга нийгмийг байгуулъя. Одоо болоо шүү дээ. 20 жил бага хугацаа биш. Биднийг эргэн тойрон энэ улс орнууд яаж хөгжиж байна вэ. Бид яаж завхарч байна. Энэ ард түмэн өнөөдөр ядуураад гэмт хэрэгт орж байгаа бол энэ улс төрчидтэй холбоотой зүйл. Муу ард түмэн гэж байдаггүй юм. Муу удирдагчид гэж байдаг юм гэсэн. Тийм учраас Ц.Мөнх-Оргилыг энэ дээр хатуу биеэ дааж хуулийн дагуу, хуулийг ангид энэ завхралаас авч явна байх аа гэж найдаж байна. 


Д.Идэвхтэн: - Одоо Р.Раш гишүүн үг хэлнэ. Товчхон хэлэхийг хүсэж байна. 


Р.Раш: - За баярлалаа. Түрүүнд Ц.Нямдорж дарга ярьсан. Тэр гэмт хэргийн нөхцөл байдал гэдэг тухай. Энэ бол үнэхээр одоо өнөөдөр ард түмний сэтгэлийг зовоож байгаа хамгийн эмзэг тийм юм байгаа байх. Тэгэхээр энэ дээр л одоо гол анхаарлаа төвлөрүүлж ажиллах ёстой гэж би боддог. Нөгөө талаар зүгээр тэр хэргийг бүртгэх систем өөрчлөгдсөн гэж би дуулж байсан. Үүний зэрэгцээгээр бас бууруулж байгаа нь энэ гээд худлаа цаасан дээр, цаасан дээр бууруулдаг ийм юм бас байдаг бололтой юм билээ. Энийг одоо анхаараасай билээ гэж бодож байна. 


Хоёрдугаарт, байнга үглэн дуулж байгаа. Яг одоо нөгөө хөдөө нутагт чинь идэш хоолны үе, энэ малын хулгай гэж одоо бид нар зүгээр л хөдөөгөөс сонгогдсон хэдэн гишүүд л ярьдаг юм шүү дээ, амаа цангатлаа одоо ярина. Олигтой юм бол байхгүй. Хот, орон хийгээд улс амьтан үнэхээр зутарч байгаа. Цас олигтой ороогүй. Худаг дээр ингээд өнждөг. За тэгээд шөнө нь болохоор зэрэг сүүлтэй сүүлгүй нохойнууд ухаан нь ингээд хотыг нь өнгөлзүүлээд, ингээд ухаан нь одоо хулгайн тухай асуудал бол хумигдахгүй байна. Энийг одоо тэр орон нутгийн хууль хяналтын байгууллага, цагдаагийн байгууллагад дөмөгхөн эрчимтэй ажиллуулах талаар дорвитой арга хэмжээ яамны зүгээс авмаар байна. 


За цааш нь энэ зам, барилга, эрчим хүч барих гээд гадаадын иргэд бөөн бөөнөөрөө дулааны улиралд орж ирдэг. Тэгээд эдгээр хүмүүсээс нэлээд нь эргэж буцахгүй эндээ үлддэг ийм юм одоо байна шүү дээ энэ чинь. Тэгээд удахгүй нэг домог юм шиг орж ирэх байх л даа. Нөгөө цагаачлалын хуулийн тухай гээд жил болгон. Тэгээд л нэг 250-иас 300 цагаач хүн байна гээд л ингээд яадаг юм билээ. Гэтэл албан ёсны цагаач биш, за тэгээд нуугдмал, хараар амьдарч байгаа одоо гадаадын иргэд бол ер нь тоймоо алдлаа шүү дээ. Энэ дээр ер нь ямар бодлого бид нар яаж явуулах ёстой юм болоо. Гадаадын иргэдийн хэргийг хамаарах газар тус яаманд байдаг учраас би энэ асуудлыг одоо тавьж ярьж байгаа юм. 


Мөн цааш нь сүүлийн үед энэ чинь манай оронд зах дээр ухаан нь мах ховор гэж ярьж байдаг. Махны хомсдолд орох нь гэж одоо бид нар яриад байдаг. Мах складлана гэж одоо ингэж яриад байдаг. Тэгсэн мөртлөө өдөрт 40, 50 тонноор нь хятад иргэд мах худалдаж авч байна гэсэн ийм юмыг улс амьтан яриад уналаа. Тэр дундаа ямааны мах. Яах гэж байгаа юм бол тэр. Дарж байгаад үнэд оруулах гэж байгаа юм уу? Энийг бас би одоо хэлье гэж ингэж бодож байна. 


За гадаад иргэд хэрэг төвөг их тарих юм аа янз нь. Хэвлэлээр нэг гараад л. Энэ дээр энэ улс амьтаны нэг жиг жуг яриа бол манай хууль хяналтынхан бас ухаан нь одоо хөөрхийдөө харь оронд яваа юм. Энийг нэг их дээрэлхээд яах вэ гэж одоо Монгол хүний уян уярам, энэрэнгүй сэтгэлээр одоо ханддаг юм уу, тэгс ингэс хийж байгаад л тэгээд одоо чимээгүй болгодог гэсэн юм яриад байх юм. Энэ чинь эх орондоо, эрх чөлөөтэй Монгол Улсад байж байгаа Монгол иргэн яахаараа ухаан нь одоо гадаадын иргэдэд зодуулчихаад, тэгээд эмнэлэгт ухаан нь одоо нүүр ам нь мэдэгдэхгүй болчихсон ингэж хэвтэж байхад тэгээд тэрийг хэрэгсэхгүй болгодог байна аа. 


Д.Идэвхтэн: - За их баярлалаа. Одоо Ч.Содномцэрэн гишүүн үг хэлнэ. 


Ч.Содномцэрэн: - УИХ-аар Хууль зүйн сайдын томилгооны асуудал орж ирэхэд л байнга яригддаг нэг асуудал байдаг юм. Сая Р.Раш гишүүн бас цухуйлгачихлаа. Малын хулгай. УИХ-ын хэсэг гишүүд саяхан малын хулгайтай тэмцэх тухай хуульд өөрчлөлт оруулах хуулийн төслийг өргөн барьсан байгаа. Өмнө нь нэг оруулаад унасан. Малын хулгайтай тэмцье. Хулгайч нарт хатуу арга хэмжээ авъя. Унаж явсан машин техникийг нь хураая гэсэн тухай ийм. Тэгээд одоо тэр олон цөөн гэж ялгадгийг нь болиулъя. Олон хулгайлсан нь шийтгэгддэг, цөөнч хулгайлсан шийтгэгддэг. Ийм болгоё гээд оруулаад, энэ хууль бол өмнө нь унаж байсан юм. Тэгээд Ц.Мөнх-Оргил сайд одоо бас Хууль зүйн байнгын хорооны дарга байсан, хуучин Хууль зүйн дэд сайд байсан хүн. Одоо энэ дээр нэг анхаарлаа төвлөрүүлээд, энэ хуулийг нэг батлуулахад нэг хүчин зүтгээчээ гэж хэлэх гэсэн юм. Энэ хөдөөгийн хэдэн малчид чинь бас хөөрхий байна шүү дээ. Жаахан мал нь өсөөд ирдэг, тэгээд хулгайч нар нь аваад явчихдаг. Өөрсдөө борлуулж чаддаггүй. 


Одоо энүүнхэн та нар гараад үзээрэй. Энэ Багануур, Эрдэнэ, Баяндэлгэр гээд очоод уулзаарай, малчидтай. Юу ярих вэ, малын хулгай л ярина. Хамгийн ойрхон сумдууд. Ерөөсөө ярьдаг юм нь л энэ. Тэгэхээр энэ дээр нэг анхаарлаа төвлөрүүлээчээ. 6 сарын хугацаанд бол их том том юм хийж амжихгүй байх л даа. Энэ нэг ганцхан одоо энэ малын хулгайтай тэмцэх энэ асуудлыг барьж аваад энэ нэг цөөхөн хугацаанд сарын хугацаанд бол энэ асуудлыг нэг тийш нь болгоод, хуулийг нь гаргаад, тэгээд тэр хулгайч нарт нь хатуу арга хэмжээ авдаг болгоод, тэгээд ийм ажлыг нэг хийгээд өгөөчээ л гэж одоо хүсмээр байх юм. 


Өмнөх сайдуудад би бас хүсэлт тавьж байсан. Харамсалтай нь тэр хууль нь гарч чадаагүй. Хуулийг батлуулж, бид нар одоо баталж чадаагүй учраас арга хэмжээгээ авч чадаагүй. Тэгээд энэ нөгөө мал хулгайлдаг юм нь хэвээрээ. Одоо энэ Улаанбаатарынхан чинь яг юуны мах идэж байгаа нь мэдэгдэхгүй байна шүү дээ. Хулгайн мах юм уу, жинхэнэ гарал үүслийн гэрчилгээтэй мах юм уу? Мэдэгдэхээ байсан шүү дээ. Тэгээд ерөөсөө ороод л аваад л иддэг. Тэгээд юуны мах идээд байгаа нь мэдэгдэхгүй. Лав л тэрийг одоо ялгаж салгадаг юм бол байхгүй байна. Өчнөөн заавар журам гараад ч нэмэр алга. Өчнөөн энэ пост гараад ч нэмэр алга. 


Тэрийг чинь одоо ингэдэг гэж байна шүү дээ. Сүүлийн үед тэр малчидтай уулзаад ярьж байхад чинь бүр 69-д жижиглээд ингээд шуудайд хийгээд, 69, бүр жижигхэн тэргээр зөөчихдөг болсон гэж байна шүү дээ. Экселээр. Тэгээд л зөөчихдөг гэж байна. Тэгэхээр чинь ерөөсөө баригддаггүй гэнэ ээ энэ чинь. Одоо энэ дээр нэг яагаач. 


Хоёрдугаарт, тэр баригдсан хулгайч нар бол ерөөсөө тэр малчныг хэрвээ гомдол гаргах юм бол бас заналхийлдэг гэж байна шүү дээ. Чи ахиад хэлээд үзээрэй. Ахиад чи цагдаагаар яваад үзээрэй гэж ийм гомдол гаргадаг. Малчид бол одоо дуугарч чадахаа байлаа гэж байна шүү дээ, ерөөсөө. Хулгайчаасаа айгаад. Хулгай чинь бүр тодорхой байдаг гэнэ ээ. Хэдхэн хүн байдаг гэнэ. Сум суманд нь бүр тодорхой байдаг гэж байна. Бүр ах дүүгээрээ ч байдаг гэж байна. Бүр тийм мэргэшсэн. Тэрүүгээрээ одоо мөнгө олж байдаг, амьдарч байдаг. Тийм улсуудыг бол нэрлэж байна лээ. Энийг бол одоо манай цагдаагийнхан мэддэг юм байна. Нөгөө улсууд нь мэдээж яадаг вэ гэхээр хэргээ хүлээдэггүй гэнэ. Би бас цагдаагийнхантай уулзаж ярьж үзэж байсан. Одоо ингээд зүсээр нь ингээд нөгөө малчнаас яахаар чинь зэрэг нөгөө нөхөр хэргээ хүлээдэггүй гэнэ. Тэгэхээр хэрэг хүлээхгүй болохоор бид нар одоо тулгаж хүлээлгэж болохгүй шүү дээ гэж байгаа юм. 


Тэгэхээр энийг бол одоо яадаг юм, одоо ямар танай энэ хуулийн байгууллагын ямар арга зүй, аргачлал байдаг юм, тэрийг илрүүлдэг. Хэрвээ тийм юм дутагдалтай байдаг юм бол Их Хуралд Засгийн газар саналаа оруулж ирээд тэр багаж тоног төхөөрөмжийг нь аваад лаборатори, тэр техник хэрэгслэлээ сайжруулж болно шүү дээ. Тэрийг илрүүлдэг. Цагдаад тийм лаборатори дутмаг байдаг юм бол. 


Тэгэхээр зэрэг энэ дээр нэг анхаараачээ. Би ерөөсөө ганцхан энэ саналыг хэлэх гэсэн юм. Өмнөх сайдад хэлж байсан. Тэрний өмнөх сайдад бас хэлж байсан юм. Энэ саналыг л хэлье гэж бодсон юм. 


Д.Идэвхтэн: - За их баярлалаа. За нэр дэвшигчийн талаар гишүүд саналаа хэлж дууслаа. Одоо санал хураана. Санал хураах томъёоллыг та бүгдэд уншиж танилцуулъя. 


Монгол Улсын Засгийн газрын гишүүн, Хууль зүй, дотоод хэргийн сайдаар Цэндийн Мөнх-Оргилыг томилъё гэсэн томъёоллоор санал хураая. Санал хурааж эхэллээ. 


Санал хураалтад 58 гишүүн оролцлоо. 53 гишүүн зөвшөөрч, 91.4 хувийн саналаар Цэндийн Мөнх-Оргилыг Хууль зүй, дотоод хэргийн сайдаар томилохыг дэмжлээ. 


Одоо Засгийн газрын гишүүн Сангийн сайдад нэр дэвшигч Чүлтэмийн Улаан гишүүнийг урьж байна. Ч.Улаан гишүүнээс, нэр дэвшигчээс асуух асуулттай гишүүн нэрсээ өгөхийг хүсэж байна. За асуулттай гишүүн алга байна. Асуултыг тасаллаа.


Одоо Засгийн газрын гишүүн Сангийн сайдад нэр дэвшигчийн талаар Төсвийн байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн Л.Пүрэвдорж гишүүн танилцуулна. Л.Пүрэвдорж гишүүнийг индэрт урьж байна. 


Л.Пүрэвдорж: - УИХ-ын дэд дарга, эрхэм гишүүд ээ, 


Монгол Улсын Ерөнхий сайд С.Баяр Засгийн гишүүн, Сангийн сайдаар УИХ-ын гишүүн Чүлтэмийн Улааныг томилуулахаар саналаа УИХ-д 2007 оны 12 дугаар сарын 04-ний өдөр өргөн мэдүүлсэн билээ. Засгийн газрын гишүүнийг томилох тухай асуудлыг Төсвийн байнгын хорооны 2007 оны 12 дугаар сарын 04-ний өдрийн хуралдаанаараа хэлэлцээд дараахь дүгнэлтийг гаргаж байна. 


Чүлтэмийн Улаан 1954 онд Сүхбаатар аймагт төрсөн. Үйлдвэрийн инженер, эдийн засгийн мэргэжилтэй. Эдийн засгийн ухааны доктор. Эхнэр хүүхдийн хамт амьдардаг. Ч.Улаан 1977-1985 онд Улсын төлөвлөгөөний комисст мэргэжилтэн, хэлтсийн дарга. 1985-1990 онд МАХН-ын Төв Хороонд зааварлагч, тасгийн эрхлэгч, хэлтсийн орлогч эрхлэгч, намын даргын зөвлөх. 1992-1996 онд Монгол Улсын Засгийн газрын гишүүн, Үндэсний хөгжлийн газрын дарга, Монгол Улсын сайд. 2000-2004 онд УИХ-ын гишүүн, Засгийн газрын гишүүн. Санхүү, эдийн засгийн сайд. 2004 оны 10 дугаар сараас 2006 оны 2 дугаар сар хүртэл Монгол Улсын Засгийн газрын гишүүн Монгол Улсын шадар сайдаар. 2006 оноос УИХ-ын Төсвийн байнгын хорооны даргаар сонгогдон ажиллаж байна. 1996 оноос УИХ-ын гишүүнээр сонгогдон ажиллаж байна. 


Монгол Улсын Ерөнхий сайд Чүлтэмийн Улааныг Засгийн газрын гишүүн, Сангийн сайдаар дэвшүүлэхдээ ажлын чадвар, мэргэжлийн туршлага, Засгийн газраас дэвшүүлж байгаа гол зорилтыг шийдвэрлэхэд мэргэжлийн өндөр түвшинд удирдан зохион байгуулан ажиллах чадвар, шударга, зарчимч, ажил хэрэгч чадварыг удирдлага болгожээ. 


Ч.Улааныг Засгийн газрын гишүүн, Сангийн сайдаар нэр дэвшүүлэх асуудлыг Төсвийн байнгын хорооны хуралдаанд оролцсон гишүүд 100.0 хувийн саналаар дэмжсэн болно. 


УИХ-ын эрхэм гишүүд ээ, 


Засгийн газрын гишүүн, Сангийн сайдаар нэр дэвшүүлэх тухай асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Идэвхтэн: - За их баярлалаа. Байнгын хорооны санал, дүгнэлттэй холбогдуулж асуух асуулттай гишүүд нэрсээ өгөхийг хүсэж байна. За тийм гишүүн алга байна. Асуултыг тасаллаа. 


Нэр дэвшигчдийн талаар үг хэлэх гишүүд нэрс авч байна. За Б.Батбаатар гишүүн нэр өгсөн байна. Б.Батбаатар гишүүнээр үг хэлэх гишүүний нэрсийг тасаллаа. Б.Батбаатар гишүүн үг хэлнэ. За Ц.Баярсайхан гишүүний нэр орж ирж байна. Б.Батбаатар гишүүний микрофоныг өгөөрэй. 

 (16:20-17:20 Ц.Алтан-Од)


Б.Батбаатар: Асуултан дээр уг нь дарсан юм, тэгээд Идэвхтэн дарга харахыг хүсэхгүй алхаа цохиод л явчих шиг болох юм. Нэг зүйл асуух гэж байсан юм.  Өмнө нь Засгийн газарт шадар сайдаар ажиллаж байсан, Засгийн газарт хамтран ажиллаж байсан сайдуудыг  толгойлж, Засгийн газраас гарсан, тэгээд Засгийн газар байгуулагдаад, энэ Засгийн газар байх нь буруу, шинэ Засгийн газар байх нь зүйтэй гээд  шинэ Засгийн газар байгуулагдсан. Тэгээд тэр Засгийн газрыг болохоор төрийн ажилд  нухлагдаагүй, төрийн ажил хийж чадахгүй, одоохондоо суралцах түвшинд яваа ийм хүмүүс яаж ажил хийхэв дээ гэдэг байдлаар сонин хэвлэлд хүртэл ярилцлага өгч байсан л даа. Тэгээд энэ асуудлаар нь Байнгын хороо  юу гэж ямар нэг байдлаар ярилцах, асуух зүйл  гараагүй л юм шиг байх юм. Тийм болохоор саналаа хэлье. 


Ерөнхий сайд нь батлагдаад индэр дээрээс хэлсэн. Авлигалд холбогдуулсан асуудлыг би өөрөө өгч шалгуулна, хянуулна гэсэн.  Тэгээд түүнд бас бусдыгаа уриалан дуудсан, эрх барьж байгаа олонхийн  гишүүд, эрх барьж байгаа намын гишүүдээ, үүнийгээ бүгдээрээ шалгуулцгаая гээд төрд ажиллаж байгаа түшмэлүүддээ тушаал зааврыг нь өгөөд шалгуулах юм шиг байгаа.  Бас тэгж шалгуулаарай гэдгийг бас тийм уриалгыг нь дэмжиж ажиллаарай гэдгийг хэлэх гэсэн юм. 


Сангийн сайдаар ажиллаж байх хугацаандаа  орон нутгийн бие даасан эрх мэдэл, орон нутгийн биеэ даасан тэр тогтолцоог идэвхжүүлэх чиглэлд нэлээн олон алхмууд хийгдсэн. Бүх зүйлд төсөв, бүх зүйл сангийн гар дээр төвлөрч, тэндээс төвлөн зардаг хараат байдал руу оруулсан. Тэгэхээр тийм үйлдлийг дахин давтахгүй байх талаас анхаарч ажиллаарай. Улсын Их Хурал бол орон нутгийн эрх мэдэл, орон нутгийн засаглалыг дэмжих чиглэлээр хуулиуд дээр хүртэл өөрчлөлт оруулж, нэлээн ажлууд хийсэн байгаа. 


Энэ асуудал дээр Сангийн яамны  Улсын Их Хурлын барьсан байр суурийг өөрчлөх алхмыг эргэж битгий оруулж ирээсэй гэдэг зүйлийг  анхаарч ажиллахыг хүсч байна. Хэрвээ энэ асуудал орж ирвэл  Улсын Их Хурал дээр өнөөдөр хэлж байсныг давтаж ярих шаардлага гарах байхаа гэж бодож байна.


Д.Идэвхтэн: Баярсайхан гишүүн

Ц.Баярсайхан: Би  нэр дэвшигчид хандаж хоёр зүйлийг ажил хэргийн ийм саналтай байна. Нэгдүгээрт нь энэ удаагийн парламент орон нутгийн бие даасан байдлыг хангахын тулд  хуучин нэлээн төвлөрөлт явуулж, ялангуяа боловсон хүчний хувьд ч тэр, хөрөнгө санхүүгийн хувьд ч тэр байсныг өөрчилж, боловсон хүчнийг томилох асуудлыг хэвтээ тогтолцоонд нэлээн шилжүүлсэн. Одоо бол төсвийн удирдлага, санхүүжилтийн хуулийн нэмэлт өөрчлөлт, төсвийн хуулийг гишүүд бас өргөн барьсан байгаа. Тэгээд орон нутгийн бие даасан байдлыг хангах чиглэлээр энэ хуулиудад тодорхой хэмжээний өөрчлөлт оруулахгүй бол орон нутаг бол бүхэлдээ дээрээсээ дохио зангаа хүлээсэн, шийдвэр муутай, хөрөнгө санхүүгийн бололцоо тааруухан ийм л нөхцөлд орон нутгийн удирдлага хэрэгжиж байна. Цаашдаа орон нутаг, бүс нутгуудад хөгжинө, энэ асуудал дээр зайлшгүй анхаарах ёстой орон нутгийн энэ төсөв санхүүгийн эрх мэдлийг тодорхой хэмжээнд бий болгож, орон нутгийн хөгжлийн асуудалд анхаарал хандуулахаас өөр аргагүй ээ. Саяхан ашигт малтмалын хуульд орсон нөөц ашигласны болоод мөн роялтын төлбөрийн тодорхой хувь бол орон нутагт нь үлдэж байгаа.


Хуулийн заалтаараа энэ үлдэж байгаа хөрөнгө нь төсвийн зарлагын хэмжээнээс хэтрэхгүй гэсэн нэг заалт байгаа. Тэгээд үүнийг нэг мөр ойлгохгүй бол орон нутаг бол төсөв дээрээ нэмэлт орлого болж байгаа гэсэн ойлголттой байдаг. Гэтэл орлого зарлагаар балансжуулаад, төсөв зохиох үедээ шууд төвлөрүүлж байгаа нь бол бас л болохгүй байна. Энэ дээр нэгдсэн бодлого зайлшгүй гаргах хэрэгтэй байна гэдэг нь харагдаж байна. Үүнийг шийдэх юм бол орон нутгийн иргэдийн хурал, өөрөө удирдах ёсны байгууллагууд, нутаг дэвсгэр дээрээ байгаа баялагтаа эзний ёсоор хандаж,  зохистой ашиглуулах, хэрэглээгий нь бас зохицуулах, хайгуул хийж байгаа, ашиглалт явуулж байгаа газруудтайгаа  харьцахад их дөхөмтэй болно. Тийм учраас энэ заалтыг бас нэг эргэж харж үзээд орон нутгийн эрх мэдлийг нэмэгдүүлэх чиглэлээр ажилламаар байна.


Хоёрт нь,  Баяр Ерөнхий сайд бас хэлсэн. Энэ нь Монгол Улсын эдийн засаг, нийгмийн хөгжилд дорвитой нэмэр болохуйц уул уурхайн томоохон  төслүүдийг дэмжиж ажилламаар байна. Эдгээрийг эргэлтэнд оруулъя гэж. Таван толгойн талаар барьсан хөрөнгө оруулалтынхаа гэрээг  татаж авч байгаа юм байна. Тэгэхээр үүнээс үүдэгдээд юу бодогдож байна вэ гэхээр ийм томоохон объектууд ашиглалтанд орж байгаа нөхцөлд тухайн бүс нутгийн оролцооны асуудлыг их анхаармаар байна. Одоо шинээр байгуулагдах гэрээн дээр  ер нь тодорхой орд газар ашиглалтанд орох юм бол тухайн бүс нутгийн тэр орон нутгийн оролцоо, хөгжлийн асуудалд зөвхөн төсөвт татдаг орлого, зарлагаар биш, бас нэг тодорхой хэмжээний нөөц бүрдүүлэх талаас нь  энэ гэрээнүүдэд өөрчлөлт оруулах талаар та санаачилга гаргаач ээ. Ингэх юм бол бас хэрэгтэй. Өнөөдөр бид нар бүс нутгийн хөгжлийн үзэл баримтал гэдэг. Өмнөговь аймаг бол төвийн бүсэд ордог. Төвийн бүсийн төв нь Дархан хот. Тэгэхээр Дархан хотод бүсийн төвийг хөгжүүлж байна гэдгээр ямар нэгэн хөрөнгө оруулалт хийгээд Өмнөговь, Дундговь, Дорноговьд бол хамааралгүй болчихож байгаа юм. Харин энэ бүс нутагт нь ашиглалтанд орж байгаа томоохон ордуудтай тэр иргэдийнх нь хувь заяаг тэр нийгэм, эдийн засгийнх нь амьдралын хувь заяаг  нь холбож өгөх юм бол бас ахиц дэвшил гарнаа.  Ингэхгүй бол эцэс сүүлдээ би ярьдаг юм заримдаа, энэ шинэ колоничлогдсон маягийн сэтгэлгээ ард иргэдийн дунд үүсэх нь ээ. Тийм учраас энэ нэмэгдэл орлого төвлөрүүлэх, нутгийн оролцоог нэмэгдүүлэхэд анхаарч ажиллаач ээ гэж хэлэх гэж байна. 


Д.Идэвхтэн: Их баярлалаа.  Нэр дэвшигчтэй холбогдуулж гишүүд  саналаа хэллээ. Одоо санал хураана. Монгол Улсын Засгийн газрын гишүүн, Сангийн сайдаар Чүлтэмийн Улааныг томилъё гэсэн томъёоллоор санал хураалт явуулж байна.


Санал хураалтанд  56 гишүүн оролцсон. 47 гишүүн зөвшөөрч,  83.9 хувийн саналаар  Чүлтэмийн Улааныг Монгол Улсын Засгийн газрын гишүүн, Сангийн сайдаар томилохыг дэмжлээ.


Дараагийн асуудлыг хэлэлцье. Засгийн газрын гишүүн, Нийгмийн хамгаалал, хөдөлмөрийн сайдад нэр дэвшигч Дамдингийн Дэмбэрэлийг урьж байна.


Нэр дэвшигчээс асуух асуулттай гишүүд нэрсээ өгөхийг хүсч байна. Жаргалсайхан, Гансүх гишүүнээр асуух асуулттай гишүүдийн нэрсийг тасалбар болгоё. Жаргалсайхан гишүүн асуултаа асууя.


Б.Жаргалсайхан: Тэгэхээр манай нийгэмд өнөөдөр ядуурал гэдэг нэг том өвчин үүрлэчихлээ. Хүн амын  70-80-аад хувь нь туйлын ядуу амьдарч байна, ний нуугүй ярихад, ялангуяа хот суурин газруудад. Их сургууль өнгөрсөн  оны жишээ нь, их сургууль, дунд сургууль, цэргийн алба хаасан залуучууд маань өнөөдөр хаана явж байна вэ гэвэл барааны зах, бааран дотор л байж байна. Түүнээс өөр ажил байхгүй.  Ямар сайндаа өнгөрсөн жил аргаа бараад стадион дээр гадаадад ажилчид гаргана гэхээр З0-аад мянган залуучууд өдөр шөнөгүй стадионыг тойрч 7 хоносон. Тэгэхээр Нийгмийн хамгаалал, хөдөлмөрийн яам маань энэ иргэдийг яаж ажил хөдөлмөртэй болгож байна вэ? тэд нарын төлөө юу хийв ээ? Зөвхөн тэтгэвэр хагас өдөр ч хоолонд нь хүрэхгүй З төгрөг өгч амыг нь аргацаалаад байна уу? энэ хүмүүсийг ер нь яаж цаашдаа ажил хөдөлмөртэй амьдралтай болгох вэ? энэ дээр тодорхой санаачлаад хийж байгаа юм байна уу?  Түүнээс биш зүгээр нэг хэдэн төгрөг энэ Их Хурлаас баталсан хэдэн төгрөгийг тарааж өгчихөөд тэгээд  гоё мундаг ажил хийж байна гэж ойлгож байна уу? энэ зүйлийг би асуух гэсэн юм. Дэмбэрэл гуайгаас, бас олон жил энэ төр улсын байгууллагад ажилласан хүний хувьд. Өнөөдөр ядуурал үнэхээр газар авч байгаа. Түрүүчийн Засгийн газрын үед бол ажилгүйдэлтэй тэмцэнэ гээд  баахан уриа гаргаад байсан. Төсвийн мөнгийг тендер болгоод хятадын эдийн засгийг дэмжиж хальсан зам, хятадын жаахан хог л оруулж ирж байгаа шүү дээ, бид нар хамаг мөнгөөрөө. Энэ жилийнх  ч гэсэн тийм байгаа. Өнгөрсөн жил 1 триллион, 200 миллиард төгрөгийг  нөхөр Баяртсайхан гараа угаасан, тарааж цацаад. Тэгээд юу ч болоогүй юм шиг тэнд хэнэггүй царайлаад л сууж байгаа. Утсаараа яриад л  энэ муу Жагааг ална шүү гээд л нутгийнхандаа хэлж байгаа биз дээ. Би ч бас нутагтай, хошуутай тэгж ярих юм бол, та нараас ч нэг их айгаад байхгүй, айлгаж харагдаарай та нар.


Тэгээд Дэмбэрэл гуай энэ жил энэ төсвийн тодотгол явлаа шүү дээ,  2008 оныход. Би ойлгохдоо энэ ажилгүйдлийг шийднэ гэдэг чинь олон арван мянган орчин үеийн бүрэн автомат сайхан үйлдвэрүүд барьж байж энэ олон залуучуудыг  тэтгэвэр тэтгэмжээр биш, өөрсдөө ажил хөдөлмөр хийж, хэнийг  ч  царай алдалгүй  үр хүүхэд, эхнэрээ тэжээж авч явдаг ийм л эдийн засаг, ийм л бодлого  хэрэгтэй юм болов уу гэж боддог юм. Тэгээд та энэ  2008 оны төсөв дээрээ  юу оруулав? Нөгөө тэтгэмжээ оруулсан уу? Айл болгонд гурав гурван төгрөг өгнө гээд. Үүнийг л асуух гэсэн юм би? 


Д.Дэмбэрэл:  Ядуурлын  асуудал бол  өнөөдөр монголын нөхцөлд хамгийн төвөгтэй асуудлын нэг гэдгийг мэдэж байгаа. 1990 оноос хойш олон жилийн турш хуримтлагдаж,  ядууралтай бид олон жил тэмцлээ. Тэгэхдээ одоо шийдвэрлэх арга хэмжээнүүдийг авах тийм боломжууд төрд бүрэлдэж байгаа гэж ингэж үзэж байгаа. Энэ онд  Засгийн газар их бүтээн байгуулалтын жил, ажлын шинэ байр гаргах жил гэж зарлаад  80 мянган ажлын байр гаргахаар төлөвлөсөн.  Одоогийн байдлаар нийтдээ  70 гаруй мянган ажлын байр гаргасан байгаа.  Хэдийгээр ажилд оруулж байгаа ч гэсэн далд  ажилгүйчүүд ихтэй, зам нь жил болгон сургууль соёлоо төгсөж  18 насанд хүрч, ажил хийхээр гарч ирж байгаа залуучууд олон байгаа. Тэгэхдээ энэ бол нэлээд хэдэн жил үргэлжлэх байх, ганц хоёр жилийн дотор  үүнийг бүрэн, ядуурал ажилгүйдлийг бүрэн шийдэж чадахгүй. Тэгэхдээ урьдынхаасаа ахиц гарч байгаа гэж ингэж үзэж байгаа.


Цаашид анхаарах асуудлууд бол бий. Яагаад гэвэл манайд  үндэсний үйлдвэрлэл унасны дараа мэргэжлийн ажилчид нэг хэсэг хугацаанд  ажилгүй, мэргэжлээ мартах, нас нь ч ахисан. Тэгэхээр цаашдаа бидний хамгийн гол зүйл бол  Жаргалсайхан гишүүн ч хэлээд байгаа, үйлдвэр баръя гэж. Үйлдвэр барихаасаа илүү мэргэжлийн ажилчдаа бэлтгэе гэж одоо Монголд бол ийм лоозон дэвшүүлэх цаг ирсэн байна гэж би бодож байгаа юм. Үнэн хэрэг дээрээ газар болгонд ажил авах тухай зарлал, газар болгон ажилд авья гэж ингэж хэлж байгаа ч гэлээ гэсэн мэргэжилгүй хүн  ажил хийх боломж үгүй байна. Тийм учраас юуны өмнө хамтарч энэ монголын мэргэжилтэй ажилчдыг бэлтгэх асуудал руу  шурган орох нь зүйтэй гэж ингэж үзэж байгаа. Үүнтэй холбогдуулаад мэргэжлийн сургалт үйлдвэрлэлийн төвүүдийг Засгийн газрын төсөвт өнөө жил тусгасан байгаа. Тоогий нь хоёр дахин нэмэгдүүлэх. Мөн  мэргэжлийн сургалт үйлдвэрлэлийн төвд суралцаж байгаа хүүхдүүдийн  зардалд стипендийг нь хоёр дахин нэмэгдүүлж олгохоор тусгалаа.  Тэгэхээр дахиад 4-5 жил бид нар энэ залуу хүмүүсийг мэргэжилтэй ажилд бэлтгэж байж, тэгээд ажилд оруулах. Тиймгүй тохиолдолд та бүхэн ихээхэн шүүмжилдэг, бас  хар ажил хийх замаар арай ахиу хөлс авах гэж  гадаад, дотоод явах ажил үргэлжилж байгаа гэдгийг манай Монголын амьдралаа сайн мэддэг Жаргалсайхан сайн мэдэж байгаа байх гэж бодож байна.


Өнөө жилийн төсөвт тусгагдсан байдал гэвэл би олон юм нуршаад яахав, ер нь бол хөдөлмөр эрхлэлтийг дэмжих асуудал өнгөрсөн жил  7.5 тэрбум төгрөгөөр дэмжсэн байгаа.  7.5 тэрбум төгрөг гэдгийг хэр зэрэг мөнгө гэдгийг та бүхэн сайн мэдэж байгаа. Төсвийн тодотголоор бас  3.5-ыг нэмсэн.  2008 онд нийтдээ  хөдөлмөр эрхлэлтийг дэмжихэд  16 тэрбум төгрөг төсөвлөсөн. Энэ бол урьдынхаасаа өсч байгаа болохоор бас л  яах вэ боломжийн мөнгө. Тэгэхдээ Жаргалсайхан сайд байсан хүн сайн мэдэж байгаа.  Жижиг дунд үйлдвэрийг хөгжүүлэх асуудал бол хамгийн чухал. Энэ чиглэлд бас багагүй хөрөнгүүд орж байгаа шүү дээ. Өнөө жилийн байдлаар хөдөлмөр эрхлэлтийг дэмжих, Нийгмийн хамгаалал, хөдөлмөрийн яаманд 16 тэрбум,  Үйлдвэр худалдаа, хөдөө аж ахуйн яаманд  Сангийн яаманд үлдэж байгаа  30-аад тэрбум төгрөг байгаа. Ингээд нийтэд  40 тэрбум төгрөгөөр ажилгүй буюу  ядуурлыг цаашдаа арилгахтай холбогдсон арга хэмжээг  2008 онд авах гэж байгаа, хамтарч ажиллах байх гэж найдаж байна. Баярлалаа.


Л.Гансүх:  Баярлалаа.  Дэмбэрэл сайдаас хоёр  юм асууя. Нэгдүгээрт, бид нарын  2004 оноос хойш хамтарсан мөрийн хөтөлбөрт ороод явж байгаа, одоо хэрэгжээд эхэлж байгаа хүүхдийн мөнгө олголт маань нэг дутагдалтай яваад байдаг юм. Тэр маань юу вэ гэхээр нөгөө санхүүгийн хувьд ч гэсэн, улс орны эдийн засагт нөлөөлж байгаа нөлөөллөөрөө ч гэсэн улиралд нэг удаа  100 мянга өгнө гэдэг бол үнэхээр жаахан буруу алдаатай алхам болсон юм. Тийм учраас үүнийг сард 1О мянгаар нь хуваагаад,  8333-аар  нь хуваагаад өгөх бэлтгэл ажил ямархуу байна вэ? үүнийг ингээд өгч чадах уу? энэ дээр та нэг  хариултаа хэлээч, нэгдүгээрт.


Хоёрдугаарт, сая бид нар энэ  2008 оны төсвийг батлахтай холбогдуулан нийгмийн даатгалын шимтгэлийн  10 хувийг ажил олгогчдоос  19 байсныг нь  10 хувь болгож авахаар шийдсэн байгаа. Тэгэхээр үүний  бэлтгэл ажлыг энэ ондоо багтаагаад  2008 оны  1 сарын 1 гэхэд эхлэхэд хүндрэлтэй асуудал бий юу? байгаа бол  ямар хүндрэлтэй асуудал байна вэ? үүнийг маш хурдан шийдэх ёстой гэдэг дээр хөдөлмөр нийгэм хамгааллын яам онцгой анхаарал тавьж ажиллах ёстой гэж би бодож байна. Энэ дээр та хариулж өгөхгүй юу? 


Д.Дэмбэрэл:  Хүүхдийн мөнгийг  улирал бүр өгч байгааг сар тутам өгье гэсэн саналууд байдаг. Тэгэхдээ энэ дээр бол одоогоор бид нар, энэ чинь хуультай шүү дээ. Төрийн сангийн хуульд  байгаа. Хүүхдийн мөнгийг улиралд өгч байя гээд Улсын Их Хурал өөрөө хуулиа гаргасан байгаа. Нийгмийн хамгаалал, хөдөлмөрийн яам бол энэ хуулийн хүрээнд ажиллаж байгаа. Тэгэхээр хууль өөрчлөгдөх асуудал тавигдах уу? үгүй юу? үүнийгээ бид нар дахин батлах уу? үгүй юу гэдэг ийм асуудал байгаа юм шүү. 


Даатгалын шимтгэлтэй холбогдсон, сая УИХ-аар төсөв батлах үед гарсан хуулийн заалт, төсвийг  2008 онд хэрэгжүүлэхтэй холбогдсон асуудлаар асуудал боловсруулж байгаа, ойрын үед Засгийн газарт асуудлаа оруулж шийдвэрлүүлэх, тэгээд даатгалын асуудлыг тооцоо судалгаагий нь хийж, цаашдаа бол Нийгмийн даатгалын шимтгэлийг хувь хүмүүсээс авахыг нь болиулах, мөн ажил олгогчийн даатгалыг  10 хувь багасгах тооцоог дахин хийж байгаад, үүнтэй холбогдуулаад нэмэлт хууль гарах ёстой гэдгийг манай гишүүд сайн мэдэж байгаа байх. Нийгмийн даатгалын багц хуулийг ойрын энэ  12 сард багтааж гаргах нь зүйтэй гэсэн ийм бодолтой байгаа. Яагаад гэвэл тэнд даатгалд хамруулах хүрээний асуудлууд бол бүхэлдээ  ард үлдчихсэн байгаа. Тэр хүрээний асуудлыг шийдэж, тооцоо хийх ёстой гэдгийг бас тэмдэглэж хэлье. Баярлалаа.


Д.Идэвхтэн: Их баярлалаа. Одоо нэр дэвшигчээс Гансүх гишүүн нэмэлт, тодотгол асуулт.


Л.Гансүх:  Дэмбэрэл гуай, хуультай. Тэгэхдээ хуулийг бол танайх оруулж ирж болно шүү дээ, нэгдүгээрт.


Хоёрдугаарт юу вэ гэхээр эдийн засгийн хор холбогдол ихтэй байгаа гэдгийг та ойлгож байгаа биз дээ. Улирал тутам өгөх, сард нэг удаа өгөх нь өөрөө ямар хүндрэлүүд гаргаж байгаа вэ гэдгийг. 


Д.Дэмбэрэл:  Эдийн засгийн хор холбогдлын талаар уг нь  хуульд нийцүүлж Засгийн газар шийдвэр гаргах үед бид нар маш их тодорхой ярьсан. Улирал тутам өгөх явдлыг үнэн хэрэг дээрээ Засгийн газар энэ мөнгийг бас хүүхдийн ирээдүйн хөрөнгө оруулалтын мөнгө. Тийм учраас аль болохоор банкинд хадгаламж болгох, хөрөнгө оруулалт болгож хувиргах, сар болгон хуваах нь ахуйн юм уу, өдөр тутмынхаа сарын хэрэгцээнд зарчихгүй байх үүднээс хандаж байсан  удаатай. Тэгэхээр үүнийг  тал талаас нь сайн цаашдаа ярилцах ёстой юм шүү. Яагаад гэвэл энэ улиралд олгож байсан нь нэг талаараа, ялангуяа энэ үнэ хөөрөгдөх болон ахуйн хэрэглээндээ сар тутам  аваад хэрэглэхээсээ болгоомжлуулах талаар Засгийн газар бодлого гаргаж байсан гэдгийг ер нь энэ хэлэгдэхгүй яваад байгаа ийм тал байсан шүү. 


Д.Идэвхтэн: Их баярлалаа. Нэр дэвшигчээс асуух асуулт дууслаа. Одоо Засгийн газрын гишүүн, Нийгмийн хамгаалал, хөдөлмөрийн сайдад нэр дэвшигчийн талаарх Нийгмийн бодлого, боловсрол, соёл, шинжлэх ухааны байнгын хорооны санал дүгнэлтийг сонсоё. Санал, дүгнэлтийг УИХ-ын гишүүн Нямсүрэн танилцуулна. Нямсүрэнг индэрт урьж байна.


Р.Нямсүрэн:  Улсын Их Хурлын  дэд дарга, эрхэм гишүүд ээ

Монгол Улсын Үндсэн хуулийн  39 дүгээр зүйлийн З дахь хэсэгт заасны дагуу Засгийн газрын тухай хуулийн  23 дугаар зүйлийн  1.1-д заасныг үндэслэн Монгол Улсын Ерөнхий сайдаас Улсын Их Хурлын гишүүн Дамдингийн Дэмбэрэлийг Монгол Улсын Засгийн газрын гишүүн, Нийгмийн хамгаалал, хөдөлмөрийн сайдаар томилуулахаар өргөн мэдүүлсэн саналыг Нийгмийн бодлого, боловсрол, соёл шинжлэх ухааны байнгын хороо 2007 оны  12 дугаар сарын 4-ний өдрийн хуралдаанаараа хэлэлцлээ.


Дээрх асуудлаар хэлэлцүүлэг явуулах үед Байнгын хорооны хуралдаанд оролцсон гишүүд нэр дэвшигчдээс асуулт асууж, санал хэлээгүй бөгөөд Байнгын хорооны дарга, Улсын Их Хурлын гишүүн Т.Ганди нэр дэвшигчид хандаж Нийгмийн даатгалын бодлогыг боловсронгуй болгож оруулж ирэх, хууль эрх зүйн хүрээнд гарч байгаа  холбогдох журмуудад уян хатан өөрчлөлт хийж эхлэх, нийгмийн баялгийн хуваарилалтаас олгогдож байгаа мөнгөн тэтгэлгийн асуудлыг нийгмийн гишүүдэд тэгш хүртээмжтэй, хүнд сурталгүй шийдвэрлэх төрийн менежментийг боловсронгуй болгох асуудал дээр анхаарч ажиллах шаардлагатай гэдгийг онцлон хэлж байв.


Байнгын хорооны хуралдаанаар Засгийн газрын гишүүнийг томилох тухай асуудлыг хэлэлцээд дараахь дүгнэлтийг УИХ-ын чуулганы нэгдсэн хуралдаанд оруулж байна.


Дамдингийн Дэмбэрэл нь Засгийн газрын үйл ажиллагааны хөтөлбөрийг хэрэгжүүлж, Засгийн газраас дэвшүүлж байгаа зорилтыг биелүүлэх болон  Засгийн газрын танхимд нэгдмэл зохион байгуулалттай ажиллах чадвар, тухайн ажил үүргийг гүйцэтгэх мэргэжлийн түвшин, хуримтлуулсан  туршлага, шударга, зарчимч, ажил хэрэгч чанар, удирдан зохион байгуулах авьяас чадвартай болсон хүчин гэж үзэж, түүнийг Монгол Улсын Засгийн газрын гишүүн, Нийгмийн хамгаалал, хөдөлмөрийн сайдаар томиллуулах Ерөнхий сайдын саналыг хуралдаанд оролцсон гишүүд санал нэгтэй дэмжсэн болно.


УИХ-ын эрхэм гишүүд ээ

Дамдингийн Дэмбэрэлийг Монгол Улсын Засгийн газрын гишүүн, Нийгмийн хамгаалал, хөдөлмөрийн сайдаар томилох тухай асуудлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


Д.Идэвхтэн: Их баярлалаа. Байнгын хорооны санал дүгнэлттэй холбогдуулж асуулт тавих гишүүд нэрсээ өгье.  Асуулт алга байна. Асуултыг тасаллаа. 

Одоо нэр дэвшигчийн талаар санал хэлэх гишүүд нэрсээ өгөхийг хүсч байна.  Ламбаа, Гончигдорж, Раш, Арвин гэсэн 4 гишүүнээр үг хэлэх гишүүний нэрсийг тасалбар болголоо. Ламбаа гишүүн үг хэлье.

С.Ламбаа: Нийгмийн хамгаалал, хөдөлмөрийн яамны хүрээнд хамаарагдаж байгаа ажил нь их төвөгтэй ажил л даа.  Асар их мөнгө төсвөөс баталж өгдөг. Тэгээд түүнийг нь хуваарилах, хяналт тавих, тэгээд бас энэ нийгмийн хамгааллын чиглэлийн хууль эрх зүйн зохицуулалтыг зах зээлийн эдийн засгийн харилцаа руу шилжүүлэх энэ асуудал үнэхээр төвөгтэй. Би Дэмбэрэл  гишүүний хувьд нэг талархаж байгаа юм бол бас өөрийн гэсэн нэлээн хатуу үзэл баримтлалтай, тэндээ нэлээн зогсож чаддаг, хүмүүстэйгээ нэлээн сайн ажиллаж чаддаг юм уу гэж ингэж ажиглагдаж байгаа юм. Энэ хүний хуримтлуулсан туршлага байх. Тэгэхдээ одоо бүр төвөгтэй болж байгаа юм. Сая Нийгмийн даатгалын шимтгэлийн  19 хувийг  10 болгосонтой холбогдуулаад төсвийн хуулийг дагалдуулаад Нийгмийн даатгалын хуульд нэмэлт өөрчлөлт оруулах тухай гээд янз бүрийн хуулиуд л шуураад л баталлаа.  Гэтэл Засгийн газраас Нийгмийн даатгалын хуульд өөрчлөлт оруулах тухай маш том хуулийн төсөл өргөн барьсан байгаа. Одоо энэ хуулийг хэлэлцэх явцад нэлээн бэрхшээлүүд учирна, миний ойлгож байгаагаар. Тэгэхээр энэ гаргалгааг зөв хийх талаасаа Нийгмийн хамгаалал, хөдөлмөрийн яам магадгүй би бодоод байгаа шүү дээ. Одоо саяны хууль гарсантай холбогдуулаад энэ Энхболд Ерөнхий сайдын Засгийн газраас өргөн барьсан Нийгмийн даатгалын шимтгэлийн тухай хуулиа татаж авчихаж ч магадгүй байх. Тэгээд дахин боловсруулалт хийгээд, нөгөө саяны гаргасан нэмэлт өөрчлөлтүүдтэйгээ уялдуулаад явах юм бол нэлээн зохистой харьцаанд шилжих болов уу гэж ингэж бодож байна. Тийм учраас Дэмбэрэл сайд үүнийг бас анхааралдаа авах байх гэж найдаж байна. 

Нөгөө талаар ер нь бол бид бас  Монголын ард түмний эрх ашгийн төлөө төрийн бодлогын хүрээнд үнэхээр парламентын түвшинд хоёр нам нэлээн сайн хамтарч ажиллаж байгаа гэж би үздэг. Энэ тохиолдолд бие биендээ хүндэтгэлтэй хандаж, сонгуулийн хугацаанд амласан амлалт гээд бид яриад байгаа. Үнэндээ бол МАХН-аас дэвшүүлсэн гэр бүлд олгох  500 мянган төгрөг дээр гарсан ямар нэгэн будилаан янз бүрийн юмнуудыг Ардчилсан нам шүүрч аваад л яриад байгаа юм бол байхгүй шүү дээ. Үнэндээ бол бид хуулийг буруу тайлбарласнаас, хуулийг буруу хэрэгжүүлснээс болж ихээхэн эдийн засгийн алдагдал гарч байгаа гэдгийг би хэлэх гээд байгаа юм.  500 мянга дээр бид  яг хуулиараа бол энэ хууль батлан гаргаснаас хойш гэж гаргаад тэгээд  40-50 настай хүнийг ч хамруулаад өглөө шүү дээ. Мөн Боловсрол, Эрүүл мэнд дээр ч ялгаагүй шүү дээ. Тэгэхдээ би үүнийг эсэргүүцэж байгаа юм биш. Ер нь бол  5 жил ажилласан багш, эмч нарт  6 жилийн тэтгэмж олгох асуудал чинь бол уг нь бол бид нар энэ хуулийг гаргахдаа хөдөө рүү, баг, сум, тосгон руу багш нарыг явуулах гэж л бодлого гаргаж  гаргасан шүү дээ. Гэтэл энэ нь бас янз бүрийн хэлбэрээр илүү мөнгө зарцуулагдаад явж байгаа гэдэг нь бол бид мэдэж л байгаа.

Өөрөөр хэлбэл хууль яг хэрэгжсэн хугацаанаас хойш  5 жил ажилласан хүнд олгоно гэсэн бодлого гарсан шүү дээ. Гэтэл бид өнөөдөр  20 жил ажиллаж байгаа, 15 жил ажиллаж байгаа  26 жил ажиллаж байгаа улсууд аваад явчихсан. Одоо нэгэнт яахав өгсөн юмыг чинь гэж бодоод сая эрүүл мэндийн хуульд эмч нарыг яг ингээд л хуульчихлаа,  2001 оноос эхлээд. Тэгэхээрер нь бол энэ хууль, ялангуяа энэ нийгмийн хамгааллын чиглэлийн хуулиуд дээр Дээд шүүхийн тайлбарууд гарч ирээд янз бүр болдог. Тийм учраас бид Дээд шүүхийн тайлбар гаргахгүйгээр яг оновчтой хуулиа гаргаж байхгүй бол энэ мөнгөний урсгал чинь янз бүрийн байдлаар янз бүр болчихоод байна. Энэ хаана холбоотой вэ гэхээр манай Нийгмийн хамгаалал, хөдөлмөрийн яамтай холбоотой байгаа. Нөгөө тэтгэвэр, тэтгэмж, халамж бүгдийг нь хамаарагддаг учраас. Би ганцхан зүйлийг хэлье, ер нь халамжийн тэтгэмжийг амьжиргааны баталгаажих доод түвшингээс доогуур олгодгоо болих ёстой шүү, Дэмбэрэл сайд аа. Үүнээс дээгүүр олгох ёстой. Тэгэхгүй бол амьжиргааны түвшингээс доогуур орлоготой хүнийхээ тоог төрийн бодлогоор нэмэгдүүлээд яваад байна шүү дээ, доогуур мөнгө өгчихөөд,  35 мянгыг өгч байгаа юм чинь доогуур л байж таарна шүү дээ, 69 болчихоод байхад. Үүнийг бас бодмоор байгаа юм. 

Р.Гончигдорж: Баярлалаа. Би Дэмбэрэл сайдад, мөн шинээр дахин сайдаар томилогдох гэж байгаатай холбогдуулж З  санаа хэлье гэж бодсон юм.

Нэгдүгээрт, өнөөдөр манайх тэтгэврийн реформ, тэтгэврийн шинэтгэлийг урт хугацааны зорилттойгоор шинэчлэх тэр алхмыг хийх цаг болжээ. Сая бид нар төсвийн хуулийг батлахдаа  тусад нь Нийгмийн даатгалын санг тусад нь гаргалаа, энэ бол нэг алхам. Өнөөдөр бид нар, өнөөдөр  20 настай ажлын фронтод гарч байгаа хүмүүсүүд 40 жилийн дараа,  45 жилийн дараа ямар тэтгэвэрт хамаарагдаж, ямар хэмжээний тэтгэвэр авах вэ гэдэг тэр рүү чиглэсэн энэ бодлогыг тодорхойлох энэ цаг хүлээгдэж байна. Энэ гарахгүйгээс болоод өнөөдөр Нийгмийн даатгалын тухай хуулиудад олон янзын өөрчлөлтүүд хоорондоо нийцсэн, нийцээгүй, ирээдүйд чиглэсэн, чиглээгүй ийм зүйлүүд ихээхэн хэмжээнд гарч байна. Үүнд цэг тавих ийм цаг болжээ. Яг энэ цаг нь таны  сайд, дахин шинээр сайд томилж байгаа энэ хугацаатай давхцаж байна гэж би үзэж  байгаа юм, үүнээс оройтох юм бол олон жилээр хойшоо сунгасан ийм зүйл болно. 


Ингээд Монголын иргэд өнөөдөр  20 настай залуугаасаа эхлээд бүгд ямар тэтгэврийн системд би яаж хуримтлал үүсгэж, ирээдүйд ямар хэмжээний тэтгэврийг ямар хугацаанд ямар болзолтойгоор авах юм бэ гэдгээ мэддэг байж өнөөдөр бид нар энэ тэтгэврийн даатгалын асуудлыг Монголд шинэчилнэ. Энэ дээр эхэлсэн дэлхийн банкны болон азийн хөгжлийн банктай явуулж байгаа төслүүд дээрээ шинэчилсэн байдлаар харах ийм шаардлага бол гарч байна гэдгийг хэлмээр байгаа юм. Бид нар бол нэг алхмыг хийсэн, тэтгэврийг тэнцвэржүүлэх буюу мөнгөний  үнэ цэнийн өөрчлөлттэй холбогдсон алхмыг хийж чадсан, энэ бол болдог юмаа гэдгийн нэг алхам болж байгаа нэгдүгээр зүйл энэ.


Хоёрдугаарт нь, бид нар жил болгон олон зуун тэрбум төгрөгийн ажил гүйцэтгэлийн хөрөнгө оруулалтыг баталж байна.  Энд  Монголын ажилчдыг зохих хувь хэмжээгээр нь байлгах тухай асуудлыг энэ тендерүүдийг зарладаг яамдуудтай хамтарч, нарийвчлан хянах, нарийвчлан тогтоох энэ ажиллагааг нягтлан хийх шаардлагатай байна.  Тээр тэнд гадаадын ажиллах хүч ажиллаж байгаа бол тэднээс авдаг татварыг  мөн тэр хэмжээнд тооцож авч ажлын байрны  нөөц сан руугаа татан төвлөрүүлж чаддаг болох хэрэгтэй байна. Энд олон зуун сая төгрөг, олон тэрбум төгрөг алдагдаж байна. Мөн олон арван мянган ажлын байр монголчуудын ажлын байр алдагдаж байнаа. Энэ дээр том дүгнэлт хийж ажиллах, ийм зайлшгүй судалгаа хийж ажиллах, хяналт хийж ажиллах ийм зайлшгүй шаардлага бол өнөөдөр үүссэн байна. 


Өнгөрсөн жилийн  бас л олон арван тэрбум  төгрөгний хөрөнгө оруулалтан дээр энэ ажиглагдаж чадсангүй шүү дээ. Энэ бол юу вэ гэхээр яам хоорондын харилцан уялдаатай үйл ажиллагаа сул байснаас энэ боллоо гэж ингэж үзэж байгаа. Энэ дээр Дэмбэрэл сайд та яг хөдөлмөрийнх нь  ажлын байрных нь талаас анхаарч, тэр чиглэл дээрх өөрийн бүрэн эрхээрээ оролцооч ээ гэж ингэж хүсч байгаа юм.


Гуравдугаар зүйл бол, бас хоёр яамны хооронд байдаг нэг зүйл.  Үнэн хэрэг дээрээ Боловсрол, соёл, шинжлэх ухааны яаманд харьяалагдаж байгаа сургалт үйлдвэрлэлийн төвийн тухай асуудал. Үүнийг шууд ажлын байр гэдэгт нь, мэргэшсэн ажлын байр бий болгож байгаа үйлдвэрлэл гэдэгтэй нь холбогдуулж, танай яам энэ рүү анхаарлаа хандуулж орооч ээ. Үүнийг бас одоогийн энэ их, дээд сургуулиуд шиг зүгээр диплом авахын төлөө сургалт болгож битгий хувиргаач ээ. Энэ рүү өнөөдөр мөн олон миллиард төгрөгийн гадаад дотоодын эх үүсвэрээр бид нар дэмжлэг үзүүлж байна.  Үүнийг яг Боловсрол, соёл, шинжлэх ухааны яам, манай Хөдөлмөр, нийгэм, хамгааллын яам хоёрын хамтарсан зохих ёсны шийдвэр, заавар, стандарт, хөрөнгө оруулалт, шинэтгэлийн бодлого, гадны хөрөнгө оруулалтын бодлогууд дээр нь хамтраад энэ бол яг цоо шинээр мэргэшсэн, хөдөлмөрийн багаж тоног төхөөрөмжөөр хангагдсан, шууд  үйлдвэрлэл рүү шилжиж очсон ийм  ажлын байрыг бэлтгэх газар гэдгээр нь  зохион байгуулагдаж байна.  Энд бодлого шаардлагатай байна.  Зохицуулалт шаардлагатай байна.  Ингэхгүй бол бид нар бас одоогийнх шиг  зүгээр нэг диплом авдаг, дараа нь ажил байдаггүй ийм нэг олон арван мянган  залуучууд хүүхдүүд бэлтгэдэг үүнийг болимоор байна.


Өөр нэг зүйл бол  дараа нь  35-50 насны энэ иргэдийн хувь дахь ажлын байрыг зохих ёсны хагас мэргэшсэн байдлаар нь зохион байгуулах ажлыг хийх.


Д.Идэвхтэн: Раш гишүүн үг хэлнэ.


Р.Раш: Баярлалаа.  Би 2-З юм яримаар байна. Энэ хөдөөгийн өндөр настнууд эртүүд төсөв ярьж байхад ч бас яригдаж байсан. Малчдын тэтгэвэр ер нь бусдаас хэтэрхий бага байгаа.  Тухайн үедээ бол та өөрөө  хөдөөгийн зовлон бэрхшээлийг мэдэх ийм хүн. Ер нь зориуд нэг тийм анхаармаар байгаа юм. Ган зуд нүүрлэж байна, хэдэн малаа бараадсан хэвээрээ,  нийгмийг тэжээсэн хэвээрээ. Тэгтэл тэтгэвэрт авдаг хэд нь олигтой ахидаггүй, хамгийн доогуурх. Энэ зүйлийг ирэх жил явуулах бодлого, үйл ажиллагаандаа зориуд анхаарч үзээсэй гэж хүсч байна. 


Хоёрдугаарт нь, ер нь сорвигүй эдгэх шинжтэй болж байгаа нэг асуудал бол энэ говийн нэмэгдлийн тухай асуудал. Дээр үед яагаад жишээ нь энэ говийн нэмэгдэл гэж энэ бүсийн нэмэгдлийг олгож байсан юм бэ? өнөөдөр бол нийтэд нь, яахав төсвийн ажилтан, ажиллагсдад нэмж л байна л даа. Багш эмч мэргэжилтэй  хүмүүс нэмэгдэж л байна. Гэхдээ  ер нь хөдөөд чинь тэгээд боловсролтой, гайгүй тийм сэхээтнүүд  бол хот л бараадаад байна шүү дээ, яг л хэвээрээ.  Ийм байдлаар явахад энэ хотын утааг багасгана гэдэг асуудал бараг л үлгэр тал руу гаа явна шүү дээ. Хот руу ирэхээр л байх юм чинь, айл амьтан нэмэгдээд л байна, ямар байшин барьж суух биш,  гэр л барина.  Нүүрс л түлнэ, ийм л асуудал байна. 


Гуравдугаарт нь, энэ тогтвортой хөгжил гэсэн гадаадын төсөл удахгүй  Их Хурлаар орж ирэх юм байна. Энэ асуудал дээр тус яам бүр зориуд сайн анхаарч өгөөч. Ялангуяа тэр төслийг хэрэгжүүлэх тал дээр нь жинхэнэ газар нутгаа олсон эзнээ олсон, түүнээс биш жигдхэн аваачаад тараачих биш,  жинхэнэ хөдөөгийн амьдрал, ган зудад байнга нэрвэгдэж байдаг хөдөө нутаг,  үүнийг илүү анхаарч, тэгээд хэрэгжилтэнд нь сайн хяналт тавьж ажиллах юм бол сая бид нарын арьсанд наалдана. Түүнээс биш зүгээр аваачиж нийтэд нь хавтгайд нь цацчихаад тэгээд гурил элдэж байгаа юм шиг  ингээд явах юм бол болохгүй гэж ойлгож байгаа юм. 


Д.Арвин: Баярлалаа. Сая Жаргалсайхан гишүүн ч ярьж байна. Ядуурал гээд бид яриад байна.  2004 оноос эхлээд сүүлийн зах зээлийн нийгэм боллоо ядуурал гээд яриад байна, одоо бүр ярихаасаа ч ичиж байна, бүр айж ч байгаа юм. Яагаад гэвэл улс орны эдийн засаг өсөөд байна гээд сайдууд нь том том юм яриад, тийм ч Оюутолгой, ийм ч Таван толгой, тийм ч мөнгө гээд тэдэн хүн лиценз аваад нэг хэсэг нь бүр луйвардаж баяжаад, нэг хэсгийгээ бүр хаяад, иймэрхүү байдалтай, энэ ядуурлаас бид нар хэзээ гарах юм бэ? ард түмнээ хаясан ядуурлаас энэ засаг хэзээ гарах юм бэ?  2005 оноос эхлээд дундаж амьдралтай хүмүүсүүдийн амьдрал үнэхээрийн биш болоод эхэллээ гэж хүмүүсүүд ярьж байгаа юм, энэ  2005 оноос эхлээд. Энэ бол  яах вэ Засгийн газрын асуудал байх. Ядуурлын хувьд бид нар хөрөнгө тавиагүй биш тавьсан. Энэ чиглэлийн Нийгмийн хамгаалал, хөдөлмөрийн яамны, би Дэмбэрэл сайдыг хэлээгүй, өмнөх бүх хэмжээний сайдууд олигтой ажил хийгээгүй ээ. 


Энэ чиглэлийн дор нь ажиллаж байгаа хүмүүс бол дандаа худлаа ажил хийсэнтэй холбоотойгоор энэ чиглэлийн ядуурал ерөөсөө явахгүй байгаа юм.  Хөрөнгийн хувьд бол бид гадаадаас ирсэн буцалтгүй тусламж, жижиг, дунд үйлдвэрлэлийн сан, тогтвортой амьжиргааны төсөл, халамжийн сан, одоо ч гэсэн  40 тэрбум байгаа шүү дээ. Энэ чиглэлд ажиллаж байгаа улсууд нь бүгд худлаа ажил хийгээд байгаа Дэмбэрэл сайд аа. Би танд бас л хэлж л байсан. Бид хөрөнгө тавиад байдаг, бид бас нэг төр барьж байгаа улсууд дахиад  нэг сонгуульд очихоор ард түмэндээ бас л худлаа ярих гээд байдаг. Юм өгсөн нь тавигдаад байдаг, тэр байгууллагын улсууд  ажил хийгээгүй байгаатай нь бид эвлэрээд байгаа, дандаа хувиа бодсон. Бид ямар 20 сая хүнийг ядуурлаас гаргах гэж байгаа биш, 2 сая хүнийг гаргах гэж байгаа биш, хэдхэн зуун хүнийг зохицуулаад аваад явчихаж чадахгүй ийм яам л  олон жил ажиллаж байна шүү дээ. Бид мөнгө нь байгаад байгаа учраас. Мөнгө өгөөгүй байсан бол өнөөдөр би үүнийг ингэж шүүмжилж ярихгүй л дээ. Тэгэхээр та энэ дороо байгаа  энэ  хүний төлөө ажилладаг улсуудыг та тавьж өгөөч ээ. Тэнд бол дандаа худлаа ажилладаг улсууд байгаа. Зөв юм хийсэн хүнээ халаад явуулчихдаг зохион байгуулалттай, тэгээд хүүхдийн халамжийн тухай хуульд өөрчлөлт оруулах гэхээр оруулах гэж байгаа улсуудыг нь халчихдаг. Монголын үр хүүхдүүдийг яаж тамлаж зовоож байгааг гадаадынхантай нийлж байгаа ийм бүлэг хүн ч гэсэн танай дор ажиллаж байгаа.


Тэгэхээр энэ бол  таны 6 сард хийчих ажил биш гэж бодож байгаа. Цаашдаа намууд сонгуульд ярихдаа энэ нийгмийн хамгааллын чиглэлд ажиллаж байгаа энэ яамыг  өөрчлөх хэрэгтэй. Бид Нийгмийн хамгааллын яам гэхээсээ илүү хөдөлмөрийн яам руу оруулах хэрэгтэй. Нийгмийн хамгаалал, тэтгэвэр тэтгэмж бол яамны  ажил биш шүү дээ, энэ чинь төрөөс өгч байгаа мөнгө. Үүнийг хийгээд байгаа ажил ч биш, бидний өгч байгаа мөнгө л тавигдаж байгаа. 


Гэтэл өнөөдөр энэ яаманд юу хэрэгтэй вэ гэхээр энэ яамнаас илүү хөдөлмөрийн яам нь хэрэгтэй байгаа юм. Тэр мэргэжилтэй ажилтан, энэ хэдхэн байгаа ядуучуудаа энэ мөнгөөрөө зохион байгуулчих энэ ажлыг хийчих ийм хэмжээний яамыг дараагийн, энэ уг нь сая бүтцийн өөрчлөлтөөр энэ яамыг өөрчлөх байх гэж бодсон. Ингэж бодсоныг гишүүд бид өөрсдөө алга. Тийм учраас энэ яамыг зөв хэлбэрээр нь, манай Монголд бол Нийгмийн хамгаалал, хөдөлмөрийн хамгаалал бол хэрэггүй ээ. Энэ бол тэртэй тэргүй явдаг, тавьдаг мөнгө нь өгөгдөж байгаа. Хүмүүсийг хөдөлмөрлүүлэх чиглэл рүү ажиллуулах ийм хэмжээний яамыг цаашдаа зохион байгуулж, хүмүүст ажил олгож, жижиг хэмжээний хэдхэн  200-300-хан мянган хүнийг зохион байгуулж чадахгүй тийм сайд байгаа шүү дээ, бид үнэнийг хэлэхэд. 


Тийм учраас энэ  6 сарын дотор энэ бол худлаа. Түрүүн хэлсэн, тогтвортой амьжиргааны төсөл дээр ажилладаг улсууд бол Улсын хөрөнгө мөнгө  иддэг улсууд гэдгийг би сайн мэдэж байгаа. Энэ бол цаашдаа буцалтгүй тусламжийг ард түмэнд өгөхгүй, үүнийг хэн хэн  хувааж зохион байгуулж иддэг нь ойлгомжтой байгаа. Тийм учраас цаашдаа бид нар энэ дараагийн  2008 оноос бүрдэх Их Хурал бол энэ Нийгмийн хамгаалал, хөдөлмөрийн яамыг эрс шинэчилж, зөв хэлбэрт нь оруулж, яг энэ ядарч байгаа зовсон хүмүүстээ тусалдаг ийм яам болгох чиглэлд нь Дэмбэрэл гишүүн минь та олон жил туршлагатай парламентч хүн, ард түмнийхээ төлөө санаа тавьдаг нэг гишүүн гэж би таныг боддогийн хувьд энэ 6 сард энэ  чиглэл рүү нь оруулах талын юмыг тавьж, дараагийн сонгуулийн мөрийн хөтөлбөрт энэ яамыг зөв хэлбэрээр нь ажиллуулах чиглэлд та өөрийнхөө наад оюун ухаан, толгойгоо ажиллуулж өгөөч ээ гэж би хүсч байна.


Ингээд танд амжилт хүсье. Миний ярьсан ярианууд бол мэдээж би тантай өмнө ярьдаг л байгаа. Хүүхэд хамгааллын хууль бол өнөөдөр монголын ядарсан хүүхдүүд ихэнх нь гадны харийн хүний бараг секс жуулчин болоод явж байгааг ч би киногоор үзүүлж л байсан. Танай яам санаа тавихгүй байгаа, хуульд нь өөрчлөлт оруулаад ир гэсэн, өгөхгүй байгаа. Энэ чиглэлийн ажиллаж байгаа улсуудыг халсан байгаа. Энэ чиглэлээр танай яаманд байж байгаа улсууд бол гадаадынхантай нийлж монголын үр хүүхдүүдийг худалдаж байгаа, хуульд нь өөрчлөлт оруулахгүй, шалгалт хий гэхэд хийгээд ирсэн юмыг хүртэл зохион байгуулж өгөхгүй ийм байгаа шүү гэдгийг хэлье.


Д.Идэвхтэн: Ганхуяг гишүүн үг хэлнэ. 


Д.Ганхуяг:  Баярлалаа. 4 санал хэлэх гэсэн юм.  Хүүхдийн мөнгөний тухайд бол  сар бүр өгөх нь Монгол улсын эрх ашигт нийцнэ  гэдэг нь хэнд ч ойлгомжтой байгаа юм.  Сар бүр өгөөд тэр 100 тэрбум төгрөг хүүхдийнхээ гар дээр очоод дансанд хадгалагдахад л  20 тэрбум төгрөгөөр  доод тал нь нэмэгдэх ийм боломж байгаа юм.  Энэ зах зээлийн нийгэм бол бүтээмжийн нийгэм. Бүтээмж гэдэг бол нэгж хугацааны ажил. Тийм учраас тэр хөрөнгө Засгийн газар дээр, төрийн сан дээр хэвтэж байхаар эргэлтэнд орж байх юм бол үнэхээр үнэ цэнэ нь бий болох юм. Тийм учраас одоо энэ сонгуулийн мөрийн хөтөлбөрийн амлалт, тэр намынх, энэ намынх гэдгээсээ  болж  үүнийг заавал улирал болгон өгөөд байх шаардлагагүй юм. 


Монгол улсынхаа эрх ашгийг  дээдлээч ээ, энэ хуулийг санаачилж оруулж ирээч ээ гэж. Хялбархан тооцоо бодох хэрэгтэй. Өнөөдөр банкны хадгаламжийн хүү   15 хувь байгаа.  Хүүхэд дээр нь очоод тэр нь хадгаламжид ороход  15 тэрбум төгрөгөөр нэмэгдэх байгаа юм. Хэрэв эргэлтэнд ороод явах юм бол дахиад их үнэ цэнэ бий болохоор байгаа. Тийм учраас  Дэмбэрэл сайдын хувьд улс орны эдийн засгийн эрх ашгийг дээдлээч ээ. Үүнийг сар болгон оруулж ирээч гэсэн ийм нэг саналыг хэлэх байна. 


Хоёрдугаарт, гадаадад ажиллах хүчин гаргах, ажиллах хүчин хүлээн авахтай холбоотой бодлогыг тодорхой болгох шаардлагатай болсон байна. Манай ажиллах хүчин бол гадаадын оронд очоод боолын хөдөлмөр гэж хэлдэг таваг угаах, хог цэвэрлэх, ачаа ачих ийм ажил хийж байгаа.  Тэгвэл  бусад орнууд яаж эхэлсэн  бэ гэхээр жишээлбэл Солонгос улстай гэхэд үйлчилгээний салбарт, өөр оронтой нь гэхэд барилгын салбарт ажиллах хүчнээ бэлдэж авах, ажиллах хүчнийхээ ур чадварыг дээшлүүлэх ийм бодлого хослуулмаар байна.


Энэ хүмүүс маань монголд нэгэнт цалин бага байгаа учраас л гол нь яваад байгаа шүү дээ.  500 доллар хүрчих юм бол  заавал гадагшаа гарч ажиллаад байх шаардлагагүй. Тэгэхдээ ажиллахдаа давхар утга агуулга, ач холбогдол баймаар байна.  Монгол Улсаас ажиллах хүчин хүлээж авах улс оронтой ийм ийм чиглэлд хөдөө аж ахуйн бүтээгдэхүүн боловсруулах чиглэлд ийм ийм мэргэжилтэй ажилтан хэрэгтэй байна гэдгийг хослуулаач ээ, ийм бодлого гаргаж тавиач ээ. Тэгээд тэр ажиллах хүчин гаргах, сонгохтой холбогдсон асуудалтай нь төр битгий хутгалдаач ээ. Төр өөрөөр хэлбэл ачаагаа даахгүй байж энэ рүү ороод байх шаардлага байхгүй. Засгийн газар хоорондын гэрээ хэлэлцээр,  эрүүл мэндийн даатгал, бусад даатгалтай холбоотой тэр гэрээ хэлэлцээр, аюулгүй байдал, тухайн орны хуулийг зөрчүүлэхгүй байдалтай холбоотой гэрээ хэлэлцээрийг хийгээч ээ. Түүнээс заавал тэр гаргах, ажиллах хүчинг  гаргаж байгаа хувийн компани нь очиж  хүлээж авч байгаа. Энэ дээр төр хэдэн төгрөг олох, тэнд таньж мэддэг хүмүүсээ явуулах тийм юман дээр төр битгий оролцооч гэж хэлэх байна.


Гуравдугаарт,  мэргэжилтэй ажилтан бэлтгэхтэй холбоотой  2007 оны үндсэн чиглэлд бол мэргэжилтэй ажилтан, мэргэжлийн сургуульд сурах тохиолдолд төрөөс мөнгөөр дэмжлэг үзүүлнэ гэсэн ийм бодлого чиглэл бол орсон. Үүнийг Шинжлэх ухаан боловсролын яамтай хамтарч хэрэгжүүлэх шаардлагатай юм.  Өнөөдөр бас нэг рекордтой байгаа.  Хүн амтайгаа харьцуулах юм бол дээд сургуулийн тоогоор дэлхийд хамгийн дээд талд явж байгаа орноос 4 дахин ийм олон дээд сургуультай. Дээд сургууль төгсөгчдөөс  10 хүний 2 нь мэргэжлээрээ ажиллаж байгаа.  Ерөнхий боловсролын сургуульд хамгийн олон хүн төгсөөд түүний дараа коллеж, ТМС гээд ингээд явдаг бол дээд талдаа  дээд сургууль төгсөгчдийнх нь тоо асар олон болчихсон. Тийм учраас энэ  мэргэжилтэй ажилтан бэлтгэх,  21 дүгээр зуунд тэртэй тэргүй биеийн хөдөлмөр эрхлэх хүмүүс цагаан захтанаасаа илүү үнэ цэнэтэй, илүү өндөр цалинтай болно гэж байгаа шүү дээ.  Энэ бодлогыг энэ үндсэн чиглэлд  орсноор нь Боловсрол, соёл, шинжлэх ухааны яамтай хамт оруулж ирж тавиач ээ гэсэн ийм санал байна.


Нийгэм, халамжийн мөнгийг иргэдэд хүргэхийг янз янзаар хүргээд байх юм.  Интернэт, Онлайн сүлжээнд оруулаад хүргэчихмээр байна. Энэ иргэдэд хүрэх зардлыг багасгах, банкуудыг тендер зарлаад хүү багатай, шимтгэл багатайгаар оруулах энэ юмыг бариач ээ.  Татвар төлөгчдөөс мөнгө авахдаа төр татварын мөнгийг хамгийн үр дүнтэй зарцуулна гэсэн үүргийг л авч явдаг. 


Д.Идэвхтэн: Нэр дэвшигчийн талаар гишүүд саналаа хэлж дууслаа. Одоо  18 цаг болж байна.  Тэгэхээр энэ төлөвлөсөн асуудлаа хэлэлцэж дуустал цагийг сунгая. Санал хураагаад хэрэггүй байх,  консенсусаар ойлголцоод  явъя.  Ингэж ойлголоо шүү гишүүд ээ.


Одоо санал хураалт явуулнаа.  Монгол Улсын Засгийн газрын гишүүн, Нийгмийн хамгаалал, хөдөлмөрийн сайдаар Дамдингийн Дэмбэрэлийг томилъё гэсэн томъёоллоор санал хураалт явуулъя.


Санал хураалтанд  54 гишүүн оролцож,  46 зөвшөөрч, 85.2 хувийн саналаар Дэмбэрэлийг Нийгмийн хамгаалал, хөдөлмөрийн сайдаар томилъё гэсэн санал дэмжигдэж байна.


Дараагийн асуудалдаа оръё. Засгийн газрын гишүүн, Боловсрол, соёл, шинжлэх ухааны сайдад нэр дэвшигч  Нордовын Болормааг урьж байна.  Тамгын газрынхан Болормаа нэр дэвшигчийг оруулж ир.


Нэр дэвшигч орж ирлээ. Нэр дэвшигчээс асуух асуулттай гишүүд нэрсээ өгнө үү.  Асуух асуулттай гишүүдийн нэрсийг Ламбаа, Саираан, Батбаатар гэсэн З хүний нэрээр тасалбар болголоо. Ламбаа гишүүн асуултаа асууя.


С.Ламбаа: Би З асуулт асууя. Нэгдүгээрт,  та ер нь энэ Монгол бичгийн талаар ямар бодол саналтай явдаг юм бэ?  Ерөнхий боловсролын сургуульд З дугаар ангиас зааж байгаа. 1 дүгээр ангиас нэг хэсэг заасан, дараа нь З дугаар ангиас болгосон. Сүүлийн үед бол нэлээн суларч байгаа.  Гэтэл  үндэсний хөгжлийн цогц бодлогод англи хэл үндэсний хоёр дахь, латин хэлэнд  2012 онд шилжихэд бэлтгэл хангана гэж орж ирсэн байгаа.  Энэ асуудлыг юу гэж үзэж байна вэ? 


Хоёрдугаарт, би эмзэглэх шаардлагагүй байх гэж бодож байна. Би сонин хэвлэлээс таны ярилцлагыг уншдаг. Энхболд ч гэдэг юм уу? Батбаяр нарын хийсэн тэр юмтай бол би хутгалдахгүй.  Тэр хариуцлагыг нь ч би хүлээхгүй гээд ярилцлага өгөөд байдаг юм. Одоо  нөгөө Энхтүвшин сайдын хийж байсан ажлыг би бол  хариуцлагыг нь хүлээхгүй гээд ингээд яваад өгөх юм биш биз дээ, залгамж чанар гэж байдаг байх.


Гуравдугаар асуудал нь ЕБС-ийн  хүмүүжлийн эрхлэгчийг нийгмийн ажилтан болгосон.  Тэгээд энэ 1О жил, 2О жил хүмүүжлийн эрхлэгчээр ажиллаж байсан улсууд гомдол гаргаад байгаа л даа. Уг нь бол хүүхдийн эрхийн байгууллагыг толгойлж байхдаа та л гадны төсөл хэрэгжүүлээд нийгмийн ажилтан гэдэг юмыг бий болгоод, хүмүүжлийн эрхлэгч гэдэг юмыг байхгүй болгосон гээд яриад байдаг юм. Үүнийгээ засч, энэ цалингийн бууралтыг янзлах талаар ямар нэгэн арга хэмжээ авах уу? надтай уулзсан олон багш нар тантай уулзах гээд чадахгүй юм,  уулзахаар хөөгөөд гаргах юм гээд ярьж байна билээ. Сайд болчихоод хэдэн багш нараа хүлээж авахгүй зугатаад яваад байх юм биш биз дээ? 


Дөрөвдүгээр асуудал, шинжлэх ухааны байгууллагын  зардлыг ДНБ-ний тодорхой хувиар тогтоосон хуультай л даа. Одоо бол  0.30 хэдэн хувьтай байж байгаа. Энэ асуудлыг та анхааралдаа авч төсвийн тодотгол хийх үед шинжлэх ухааны байгууллагын зардлыг ДНБ-ний ямар хувь хэмжээнд хүртэл өсгөнө гэж бодож байна вэ?  үүнийг хуулийнх нь тогтоосон хэмжээнд хүргэх бололцоо бий гэж үздэг үү? Ийм дөрвөн асуултыг асууя.


Д.Идэвхтэн: Асуултанд хариулъя.


Н.Болормаа: Хэрвээ Боловсрол, соёл, шинжлэх ухааны сайдаар томилогдвол Монгол бичгийн талаар явуулж ирсэн, монгол хэлний урьд нь УИХ-аас баталж гаргасан энэ төрийн бодлогыг үргэлжлүүлж ажиллах ийм байр суурьтай байна. Үндэснийхээ өв уламжлал, соёл, зан заншил, түүхээ мэдэх, хүндэтгэх үүднээс ЕБС-д  үндэсний монгол бичгээ эзэмшүүлэх энэ асуудал бол чухал гэж үзэж байна. Гэхдээ хэддүгээр ангиас, ямар хэлбэрээр ямар орчин бүрдүүлж заах талаар энэ салбарын мэргэжилтэн, судлаач, эрдэмтдийн санал бодолд тулгуурлан энэ чиглэлийн шийдийг гаргах бодол байна.


ЮНЕСКО-гоос явуулж байгаа бодлого бас англи хэлэнд суурилсан энэ боловсролын бодлогыг дэмжиж байгаа. Тийм учраас гадаад хэл дээр бид англи хэл болон бусад хэлийг сонгон суралцах энэ боломжийг өргөжүүлэх ёстой гэсэн ийм байр суурьтай байна.


Хоёр дахь асуултанд хариулъя. Төрийн бодлого, төрийн ажил гэдэг бол уламжлалтай байх ёстой. Монгол Улсын Засгийн газрын тухай хуульд тодорхой заасан байдаг. Тийм учраас би кабинетын сахилгыг барьж ажиллах ёстой, нөгөө талаас өмнөх сайдын, өмнөх яамны удирдлагуудын явуулсан бодлогыг дэмжиж, төрийн ажлын уламжлалыг хадгална.


Нийслэлийн иргэдийн Төлөөлөгчдийн Хурал гэдэг бол өөрөө удирдах ёсны байгууллага. Иргэдийн эрх ашиг сонирхлыг илэрхийлэн хамгаалж байх ийм үүрэгтэй. Тэгэхээр хотын захиргаа бол гүйцэтгэх засаглалын байгууллага. Хуульд заасныхаа дагуу бид гүйцэтгэх засаглалын үйл ажиллагааны чиглэлийг тодорхойлж, тэр үйл ажиллагаа иргэдэд хэр зэрэг үр дүнтэй хүрч байгааг хянах үүрэгтэй. Энэ талаасаа нийслэл Улаанбаатар хотод бас тулгамдсан, иргэдийг бухимдуулдаг тодорхой асуудлууд бий. Тэгэхээр бид шат шатандаа энэ ажлын хариуцлагыг ярих ёстой, хурлынхаа түвшинд, захиргааныхаа түвшинд. Энэ үүднээс би асуудалд хандсан.


Гурав дахь асуултанд хариулъя. Ер нь хичээлийн эрхлэгч яагаад байхгүй болсон бэ гэхээр, сургалт хүмүүжлийн эрхлэгчийг байхгүй болгосон гол шалтгаан бол сургалт хүмүүжлийн ажлын нэгдлийг хангана гэдгээр хичээлийн эрхлэгч, хүмүүжлийн эрхлэгч хоёрыг нэг болгосон. Хуучин бол энэ бол үр ашигтай тогтолцоо байжээ гэдгийг багш, эцэг, эх сурган хүмүүжүүлэгчид  бас үгүйлдэг. Тийм учраас би зах зээл хөгжсөн орны туршлагыг судлаад нийгмийн ажилтныг бэлтгэх энэ тогтолцоо руу орсон. Ер нь нийслэл Улаанбаатар хотод байгаа бүх сургуулиудын нийгмийн ажилтнууд, сургуулийн нийгмийн ажилтны нийгэмлэгээс мөн надад энэ асуудлаар гомдол гаргаж байсан. Энэ асуудлыг хэрвээ би томилогдвол Нийгмийн хамгаалал, хөдөлмөрийн сайдтай хамтран Засгийн газрын түвшинд энэ асуудлыг шийдэх ёстой гэж  үзэж байна.


Дөрөв дэх асуултын хувьд, Монгол Улсын төрөөс баталсан шинжлэх ухаан технологийн талаар баримтлах төрийн бодлого, шинжлэх ухаан технологийн тухай  хуулинд заасан байгаа. Миний санаж байгаагаар ДНБ-ний  1.5-аас доошгүй хувийг  шинжлэх ухаан технологийн энэ чиглэлээр зарсан гэсэн ийм хуультай. Тэгэхээр хэрвээ бидэнд төсөвт тодотгол хийх ийм боломж шинэ Засгийн газарт олдвол мэдээж энэ салбарын эрдэмтэд, энэ салбарын саналыг судалж, энэ чиглэлээр бас Засгийн газарт болон УИХ-д тодорхой оруулах асуудал нээлттэй байгаа. 


Ер нь аливаа улс орны хөгжлийн үндэс бол шинжлэх ухаан дээр суурилах ёстой. Тэгэхээр энэ чиглэлийн эрдэмтэд, энэ салбарын тулгамдсан асуудлуудыг бас  бага сага гадарлаж байна. Тэгээд энэ чиглэлээр энэ салбартай олон жил ажилласан та бүхэнтэй хамтран ажиллах болно.

Д.Идэвхтэн: - Саираан гишүүн асуултаа асууя.

К.Саираан: - Дараахь асуултыг асууя. Таны нэрийг шинэ Засгийн газрын гишүүнээр томилох тухай хэвлэл мэдээлэлд гарч эхлэнгүүтээ Ерөнхий сайд Баяр өрөө төлж байна гэсэн таамаглал нотолгоо, янз янзын зүйл зөндөө  гарлаа л даа, энэ тухай таны санал бодлыг сонсох гэсэн юм. Чухам юу бодож байгаа бол, ямар тайлбар хэлж болох бол?

Н.Болормаа: - Би улс төрийн албан тушаалыг долоо дахь жилдээ хашиж байна, монголын улс төрд улс төрийн албан тушаал хашихад олон нийтийн хэвлэл мэдээллийн хэрэгслээр бодитой, үндэслэлтэй, үндэслэлгүй шүүмжлэгдэх асуудлууд байдаг, тэгэхээр харамсалтай нь би энэ сониныг тодорхойлон авч үзээгүй байна. Надад Монгол улсын Ерөнхий сайд, МАХН-ын даргаас авах ямар нэгэн улс төрийн өр авлага байхгүй. Би МАХН-ынхаа итгэсэн  энэ итгэлийг биелүүлэхийн тулд энд нэр дэвшихийг зөвшөөрсөн байгаа.

Д.Идэвхтэн: - Батбаатар гишүүн асуултаа асууя.

Б.Батбаатар: - Нийслэлийн Иргэдийн Төлөөлөгчдийн Хурал хуралдаад Чингэлтэй дүүргийн иргэдийн хурлын төлөөлөгчдийн 24 дүгээр тойрогт сонгууль хавар зарлаж байсан, сонгууль зарлаад тухайн сонгуульд зарлагдсаныг мэдээгүй нэлээд хэд хоносон, тэгээд очоод асуухаар FM-ээр 2 удаа явуулсан шүү дээ гэдэг зүйл хэлдэг, тэгээд тэр сонгууль будилаантай болсон. Будилаантай болоод 72 хүний санал дугуйлсан хуудас саналын хайрцгаас гарч ирээд сонгууль өгсөн хүнийхээ тооноос тийм тоогоор илүүгээр гарч ирсэн, 8 хүний зөрүүгээр сонгуулийн дүн гарсан. Нийслэлийн захиргааны хэргийн шүүх, Дээд шүүх, өчигдөр Дээд шүүхийн хяналтын шатны хурлаар энэ сонгууль буруу явагджээ гэдгийг нотолсон. 

Тэгэхээр сонгуулийг Нийслэлийн иргэдийн хурлын дарга байхдаа ийм байдлаар явуулдаг, мөн Нийслэлийн иргэдийн хурлын 33 дугаар тойрог дээр саяхан сонгууль явж өнгөрсөн, өнөөдрийг хүртэл тэр хүний нийслэлд сонгогдсон тэр сонголтыг нь хүлээн зөвшөөрөхгүй байгаа. 2004 оны сонгуулийн дараа таны дарга, нарийн бичгийн дарга нар ард түмний сонголтыг хүлээн зөвшөөрөхгүй гэж байсантай мөн нэгэн адилаар танайхан өргөдөл өгөөд энэ саналыг хүлээн зөвшөөрөхгүй гэдэг зүйл шүүх рүү явуулаад ингээд нийслэлийн иргэдийн сонголтыг төр засаг тодорхой орон нутгийн тэр төлөөлөл байх ёстой газар дээр хүргэхгүй хааж байгаа асуудлыг юу гэж ойлгох вэ?

Хоёрдугаарт таны энэ танилцуулга байна л даа, Монгол Улсын Ерөнхий сайд Баяр гэсэн  гарын үсэг зурсан, 12 сарын 3-ны өдөр гээд, энэний 9 дүгээрт энэ иргэнийг тухайн албан тушаалд томилуулах үндэслэл гээд 4 зүйл бичсэн байна. Засгийн газрын үйл ажиллагааны хөтөлбөр биелүүлж гол гол зорилтыг биелүүлэхээр ажиллах чадвар, нэгдмэл зохион байгуулалттай ажиллах чадвар, мэргэжлийн түвшин, хуримтлуулсан туршлага, удирдан зохион байгуулах авъяас чадвар, шударга, зарчимч, ажил хэрэгч чанар гээд тэгээд энэ та өөрөө ийм сайн юмуу гээд хараад байсан чинь энэ 12 сайд бүгдээрээ үсгийн зөрүүгүй, таслалын зөрүүгүй нэг тодорхойлолттой юм байна. Санал болгож байгаа шадар сайдаас нь авахуулаад бусад бүх сайдууд нь. Энэ хүмүүс бүгдээрээ нэг хэвэнд цутгасан бууны сумны хонгио шиг байх ёстой юм байна гэдэг үүднээс Ерөнхий сайд оруулж ирэв үү, нэг бол та энэ тодорхойлолттой өөрөө санал нэгдэж байна уу? Энэ 4 тодорхойлолт дээр юу гэж хэлэх вэ гэдгийг асуух гэсэн юм.

Тэгээд цаашаа сая Ламбаа гишүүний асуултад хүртэл хариулж л байна. Их сайн мэдэж байна, бүгдий нь бараг л харалгүй, нөгөө пионерийн байгууллагад хэзээд бэлхэн гээд тангараг уншдаг шиг уншиж чадлаа, тэгэхээр төрийн бодлогыг тодорхойлолцоход оролцох гэж яваа, Монгол Улсын Их Хуралд Монгол улсын төр ийм бодлого боловсролын чиглэлээр ийм бодлого оруулах юм, соёлын чиглэлээр ийм бодлого явуулах юм, шинжлэх ухааны чиглэлээр ийм бодлого явуулах юм гэж бодож байгаа хүн хэзээд бэлхэн гэдэг байдлаар явж болохгүй.  Өнөөдөр Монгол улсад соёлын бодлого гэж бахйгүй, шинжлэх ухааны бодлого гэж байхгүй байгаа, энэ дээр яг юу хийнэ гэж бодож байгаа юм, энийгээ нэг тодорхой хэлээч гэж ийм зүйлүүд дээр хариулт авъя.

Д.Идэвхтэн: - Асуултад хариулъя.

Н.Болормаа: - Асуултад хариулъя. Засаг захиргаа, нутаг дэвсгэрийн нэгж, түүний удирдлагын тухай хуулиар Нийслэлийн иргэдийн төлөөлөгчдийн хурал, дүүргийн иргэдийн төлөөлөгчдийн хурлын нөхөн сонгуулийг зарлах эрхтэй. Бид Чингэлтэй дүүргийн тухайн тойргийн сонгуулийг зарласан, Нийслэлийн иргэдийн хурлын нөхөн сонгууль зарласан шийдвэр бол Нийслэлийн хэвлэл мэдээллийн хэрэгслээр сурталчлагдсан байгаа. Энэ дээр зарим нэг маргаан гарсан байсан. Ер нь Нийслэлийн иргэдийн төлөөлөгчдийн хуралд Ардчилсан  намын төлөөлөл бас тэргүүлэгчдийн бүрэлдэхүүнд байдаг. Хэрвээ тэр сонгуулийг цаг хугацаа алдаж мэдэгдсэн ийм асуудал байвал энэ нь бас тухайн бидний байгуулсан сонгуулийн хороо энэ хариуцлагыг хүлээх ёстой.

Хамгийн сүүлийн 33 дугаар тойргийн хувьд нийслэлийн сонгуулийн хороо өнөөдрийг хүртэл нийслэлийн иргэдийн төлөөлөгчдийн хуралд сонгуулийн дүнг өргөн бариагүй байгаа, Сонгуулийн хорооноос энэ асуудлыг шаардахад Захиргааны хэргийн шүүх дээр энэ асуудал хэлэлцэгдэж хянагдаж байгаа учраас гэсэн ийм хариултыг өгсөн. Нийслэлийн иргэдийн хурлын тэргүүлэгчид Сонгуулийн хорооноос энэ сонгуулийн дүнг өргөн баривал бид үүнийг хэлэлцэж бүрэн эрхийн асуудлыг удахгүй болох чуулганаараа, хуралдаанаараа хэлэлцэн шийдэх байхаа гэж бодож байна.

Дараагийн асуултад хариулъя, Монгол улсын төрөөс шинжлэх ухаан, технологийн талаар баримтлах бодлого 1998 оны УИХ-аар батлагдсан  байдаг, тэгэхээр Шинжлэх ухаан, технологийн талаар бол төрөөс бодлого байна, тодорхой хууль тогтоомж нь мөн тэр үед батлагдсан, харин өнөөдөр нийгмийн эрэлт хэрэгцээ, өөрчлөлттэй уялдаад шинжлэх ухаан, технологийн салбар дахь хууль тогтоомжийн эрх зүйн орчинг сайжруулах шаардлага байгааг би ойлгож байна. 

Соёлын талаар өчигдөр болсон Нийгмийн бодлогын байнгын хорооноос байнгын хорооны даргын зүгээс бас нэр дэвшигчийн хувьд тодорхой үүрэг даалгавар, чиглэл өгсөн, энэ бол соёлын талаар явуулах төрийн бодлогод нэмэлт өөрчлөлт оруулах, шинэчлэх, ялангуяа соёлыг хөгжүүлэх талаар баримтлах, хөгжүүлэх мастер төлөвлөгөөг ойрын хугацаанд УИХ-д оруулж ирэх нь зүйтэй гэсэн ийм зөвлөгөө байсан. Хэрвээ энэ албанд томилогдвол энэ ажлыг мэргэжлийн багтай хамтран шийдэж хэрэгжүүлэх болно гэсэн бодолтой байна.

Танилцуулгыг уучлаарай, УИХ-ын гишүүдэд бидний талаар ямар танилцуулга тарсныг би үзээгүй байна.

Д.Идэвхтэн: - Батбаатар гишүүн тодруулъя.

Б.Батбаатар: - Түрүүний тэр сонгуультай холбоотой зүйл асуусан, Чингэлтэй дүүргийн иргэдийн төлөөлөгчдийн хуралд сонгууль явсны маргааш өдөр нь зарлаад хуралдаад шүүхэд асуудалтай, шүүхэд өргөдөл, гомдол нь явсан хүнийг маргааш нь хуралдаад дүүргийн иргэдийн хурлын төлөөлөгчөөр сонгочихсон, баталгаажуулаад энэ хүн сонгогдсон гээд чуулганаараа баталсан, харин нийслэл болохоор Ардчилсан намаас нэр дэвшигч ялчихаар тэндээ тийм асуудалтай юм байна гээд сонгуулийн хороо нь өнөөдрийг хүртэл нийслэлийн иргэдийн хурлын тэргүүлэгчдэд материалаа өгөхгүй байгаад байгаа юм байна. Ийм ялгавартай байдлаар хандаж байгаа гэдгээ бас хэлэх ёстой байхаа.

Нөгөөтэйгүүр танилцуулгыг 9-д байсныг одоо бодвол та нарыг ингэж танилцуулж байгаа шүү гэж нэр дэвшигч /тодруулах 1 минутын хугацаа дууссан тул микрофон тасрав/.

Д.Идэвхтэн: - Тодруулгад хариулъя.

Н.Болормаа: - Засаг захиргаа, нутаг дэвсгэрийн нэгж, түүний удирдлагын тухай хуулинд Нийслэлийн иргэдийн төлөөлөгчдийн хурал Дүүргийн иргэдийн төлөөлөгчдийн хурлыг удирдах эрх байхгүй. Зөвхөн бид мэргэжил, арга зүйн удирдлагаар хангаж байгаа. Хамгийн сүүлчийн 33 дугаар тойрогт нөхөн сонгуулийг Нийслэлийн иргэдийн хурал зарласан, Чингэлтэй дүүрэгт тухайн төлөөлөгч давхар төлөөлөлтэй байсан, тэнд бол миний ойлгож байгаагаар дүүргийн иргэдийн төлөөлөгчдийн хурал сонгууль зарлаагүй гэж ойлгож байна. Тэгэхээр хэрвээ нийслэлийн сонгуулийн хороо 33 дугаар тойрогт явагдсан нөхөн сонгуулийн дүнг Нийслэлийн иргэдийн хуралд өргөн баривал энэ асуудал хэлэлцэхэд нээлттэй байгаа.

Д.Идэвхтэн: - Нэр дэвшигчээс асуух асуулт дууслаа, одоо Засгийн газрын гишүүн, Боловсрол, соёл, шинжлэх ухааны сайдад нэр дэвшигчийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсоё. Санал дүгнэлтийг УИХ-ын гишүүн Нямсүрэн танилцуулна, гишүүнийг индэрт урьж байна.

Р.Нямсүрэн: - УИХ-ын дэд дарга,УИХ-ын гишүүд ээ,

Монгол Улсын Үндсэн хуулийн 39 дүгээр зүйлийн 3 дахь хэсэгт заасны дагуу Засгийн газрын тухай хуулийн 23 дугаар зүйлийн 1-ийн 1-д заасныг үндэслэн Монгол Улсын Ерөнхий сайдаас Нордовын Болормааг Засгийн газрын гишүүн, Боловсрол, соёл, шинжлэх ухааны сайдаар томилуулахаар өргөн мэдүүлсэн саналыг Нийгмийн бодлого, боловсрол, соёл, шинжлэх ухааны байнгын хороо 2007 оны 12 дугаар сарын 4-ний өдрийн хуралдаанаараа хэлэлцлээ. 

Дээрх асуудлаар хэлэлцүүлэг явуулах үед Байнгын хорооны хуралдаанд оролцсон гишүүд нэр дэвшигчдээс асуулт асууж, санал хэлээгүй бөгөөд Байнгын хорооны дарга, УИХ-ын гишүүн Т.Ганди нэр дэвшигчид хандаж соёлын бодлогын эрх зүйн зохицуулалт хоцорч яваа тул соёлын бодлогын мастер төлөвлөгөө боловсруулахад анхаарч ажиллах, сургуулийн өмнөх боловсролын байгууллагын болон мэргэжлийн сургалт, үйлдвэрлэлийн төвийн сургалтын стандарт, мастер багш бэлтгэх стандарт, мэргэжлийн боловсролын бүтцэд бий болсон гажуудлыг арилгах асуудлыг төсвөөр дэмжигдсэн бодлогын хүрээнд үндсэн чиглэлд заасан хэмжээнд шуурхай хэрэгжүүлж, ажиллах шаардлагатай байгааг онцлон хэлж байв.

Байнгын хорооны хуралдаанаар Засгийн газрын гишүүнийг томилох тухай асуудлыг хэлэлцээд дараахь дүгнэлтийг УИХ-ын чуулганы нэгдсэн хуралдаанд оруулж байна.

Нордовын Болормаагийн тухай ажил үүрэг гүйцэтгэх мэргэжлийн түвшин, хуримтлуулсан туршлага, шударга, зарчимч, ажил хэрэгч чанар, удирдан зохион байгуулах чадварыг нь үндэслэн Засгийн газрын үйл ажиллагааны хөтөлбөрийг хэрэгжүүлэх болон Засгийн газрын танхимд нэгдмэл зохион байгуулалттай ажллах чадвартай боловсон хүчин гэж үзэж түүнийг Засгийн газрын гишүүн, Боловсрол, соёл, шинжлэх ухааны сайдаар томилуулах Ерөнхий сайдын саналыг хуралдаанд оролцсон гишүүдийн дийлэнх олонхи дэмжсэн болно.

УИХ-ын эрхэм гишүүд ээ, Нордовын Болормааг Монгол Улсын Засгийн газрын гишүүн, Боловсрол, соёл, шинжлэх ухааны сайдаар томилох тухай асуудлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
Д.Идэвхтэн: - Баярлалаа. Байнгын хорооны санал, дүгнэлттэй холбогдуулж асуулт асуух гишүүд нэрсээ өгнө үү. Б.Батбаяр, Жаргалсайхан, Арвин, Батбаатар гэсэн 4 гишүүнээр байнгын хорооны санал, дүгнэлтээс асуух асуулттай гишүүний нэрсийг тасалбар болголоо. Б.Батбаяр гишүүн асуултаа асууя.

Б.Батбаяр: - Би нэг ийм асуудал байгаа юм. Би байнгын хорооноос ярихгүй байя гэсэн чинь бас ярихгүй, хэлэхгүй болохгүй нэг зүйл байна. Тэгээд энэ тодорхойлолт дээр их сайхан бичсэн юм байна, ажил үүргээ гүйцэтгэх мэргэжлийн түвшин, хуримтлуулсан туршлага, шударга, зарчимч, ажил хэрэгч, удирдан зохион байгуулах чадвартай, тэгээд юу юу ч гэнэ үү, мэдэхгүй, зөндөө их магтаалын үг бичиж л дээ. Тэгэхээр би өчигдөр телевизор үзээд сууж байсан юм, ер нь урьд нь ч гэсэн би сонин хэвлэлээс хараад байхад нэг их ийм магтаалын юм надад улсуудаас, иргэдээс, ард түмнээс чинь сонсогдохгүй байна лээ шүү.

Ялангуяа өчигдөр хэд хэдэн телевизээр хүмүүсийн саналыг сонсож байсан л даа, одоо ингээд сайд болгох гэж байгаа гээд тарчихаар энэ нь ямар вэ, тэр нь ямар вэ гээд асуугаад байх юм л даа. Тэгээд сонсож байхад ер нь маш олон улсууд одоо энэ манай сайдад нэр дэвшиж байгаа Болормааг эсэргүүцэж, болиулж өгөөч гэдэг ийм асуудлыг яриад байх юм. Би тэгэхээр энэ ард иргэдийнхээ саналыг ер нь юу гэж үздэг юм бол гэж Байнгын хорооноос асуумаар санагдаад байна л даа. Та нар ч үзсэн л байх. Маш олон хүн байсан шүү, ер нь Болормаа даргаас өөр хүнийг нэг их яриагүй дээ. Тэр Батсэрээдэнэ гэнэ үү, Эрүүл мэндийн сайдад дэвшиж байгаа нэг бүсгүйг жаахан ярьж байна лээ, тэр нь ч яах вэ, бас нэг мэдэгдэл хийгээд янз янзын юм болоод байсан, тэрнээс болсон уу гэж би ойлгосон. Би оройжингоо мэдээ үзсэн, оройжингоо телевизор үзсэн. Тэгэхээр яагаад ийм дүгнэлтийг ямар үндэслэлтэй гаргасан юм бол энийг би Байнгын хорооноос асуумаар байна, иргэд чинь арай өөр юм дүгнэж байна лээ шүү гэдгийг би хэлмээр байна. Энэ иргэдийнхээ дүгнэлтийг та нар ер нь юу гэж ойлгох вэ гэдгийг та нар хариулж өгөөч.

Хоёрдугаар асуудал юу гэхээр би Болормаа даргыг бас сонгуульт албан тушаалтай хүн гэж ойлгоод байгаа шүү дээ. Улаанбаатар хотод нэр дэвшээд сонгогдоод Иргэдийн хурлын гишүүн болсон, тэр нь яах вэ, иргэдийн хурал чинь сонгоод Иргэдийн хурлынхаа дарга болгосон, энэ бүх албан тушаалаа яах гэж байгаа юм бэ? Сайдын сэнтий гэдэг чинь энэ иргэдийн хурлын дарга чинь сайдын сэнтийгээс доогуур гэж үнэлж байгаа юмуу, энийг юу гэж ойлгож байгаа юм бол, энэ Байнгын хорооны дүгнэлт. Энэ чинь зөв асуудал юмуу, ямар асуудал юм? Би энэ дээр бас хариулт авмаар байна. Ний нуугүй хэлэхэд сонгуульд унахаар нь хотын иргэдийн дарга болголоо, хотын иргэдийн даргаа голохоор нь сайд болголоо, ийм юм байна гэдэг нээрээ үнэхээр зарчимгүй ийм асуудал дээрээ та нар дүгнэлт өгөө, энийгээ надад хариулж өг, баярлалаа.

Д.Идэвхтэн: - Байнгын хорооны дарга Ганди хариулъя.

Т.Ганди: - Баярлалаа, Батжаргалын Батбаяр гишүүний асуултад хариулъя. Тэгэхээр би бас 2000-2004 онд Нийгмийн бодлого, боловсрол, соёл, шинжлэх ухааны байнгын хорооны даргаар ажиллаж байсан, энэ үед Нордовын Болормаа энэ байнгын хорооны гишүүн байсан, хууль тогтоох байгууллагад бас 4 жил сууж хууль тогтоолцож, бодлого боловсруулалцаж, та бидний адил ажиллаж байсан энэ хугацаандаа бас төрийн ажилд, хууль тогтоох үйл ажиллагаанд хурдан хугацаанд чадавхижиж чадсан гэж бодож, дүгнэдэг. Орон нутгийн өөрөө удирдах ёсны байгууллага бол хамтын удирдлагын байгууллага, тийм учраас өнөөдөр гүйцэтгэх засаглалд шууд салбар толгойлоод ажиллахад энэ хүний хийж байгаа ажил, хийх ёстой ажлууд хийхээр төлөвлөж байгаа ажлууд илүү ил тод харагдах боломж нээгдэнэ гэж бодож байна. Энэ бас хүмүүсийн, ард иргэдийн хүсэн хүлээгээд байгаа хүлээлтэд энэ нэр дэвшигч хангалттай, сайн үзүүлэлттэйгээр ажиллаж чадна байхаа гэж би бодож байгаа.

Нөгөө талаар хэвлэлээр янз бүрийн асуудал ярьж байна гэж, тэгэхээр хэвлэлийн дүгнэлтэд бас шууд бүх ард түмний санал дүгнэлт юмуу, парламентын дүгнэлтийг нэгтгэж ойлгоно гэдэг өөрөө өрөөсгөл л дөө, тийм учраас байнгын хороон дээр энэ итгэлийг биелүүлж ажиллахын төлөө ийм ийм зүйл дээр анхаарч ажилла гэдэг чиглэл өгсөн, иргэдийн бас хүсч хүлээгээд байгаа зүйлд ч гэсэн ажил үйлсээрээ хариулт өгөх байхаа гэж бодож байна.

Нөгөө талаас энэ Иргэдийн төлөөлөгчдийн хурлын даргыг Засгийн газрынхаа багт урьж ажиллуулах саналыг Ерөнхий сайд өөрөө гаргах эрхтэй, ямарч ажил, албан тушаалд байсан гэсэн өөрийнхөө багт ажиллах гишүүдийг санал болгох эрхтэй учраас одоо хууль тогтоох байгууллага, түүний институцийн нэг болох Нийгмийн бодлогын байнгын хороо хүндэтгэн хүлээж авч шийдвэрээ гаргасан гэж танд хариулах байна.

Д.Идэвхтэн: - Жаргалсайхан гишүүн Байнгын хорооны дүгнэлттэй холбогдуулж асуулт асууя.

Б.Жаргалсайхан: - Би Байнгын хороогоор дамжуулж Болормаа гишүүнд ч гэсэн тавьж байна л даа. Энэ нэг телевиз радиогоор АХА нэвтрүүлэг явж байгаа шүү дээ, залуучуудын, тэр нэвтрүүлгээр манай залуучуудын боловсрол ямар түвшинд байна вэ гэдгийг маш хялбархан дүгнэж болно. Өнөөдөр бүх дээд, дунд сургуулийн оюутан, залуучуудын боловсролын дүнг эх эцгийнх нь карманы бэл бэнчингээр шийддэг болсон юм шиг харагдаж байгаа юм. Ном тэврээд ном уншиж байгаа хүүхэдгүй болчихсон, фартикаа өмчихсөн арван жилийн хүүхдүүд нь бааранд явж байгаа, ийм л байдалтай байгаа шүү дээ. Тийм учраас энэ боловсролынхоо салбар дээр ямар арга хэмжээ авах юм бэ? Тэр багш нартайгаа яаж хүүхэд залуучуудын боловсролыг дээшлүүлэх дээр хариуцлага тооцдог болох юм бэ, бид дунд сургуульд сурахдаа ном уншина гэдэг бол ямар ажил байсан гэдгийг энэ зааланд та бид бүгдээрээ мэдэж байгаа шүү дээ. Хичээлээ хийнэ, давтлагаа хийнэ гээд. Одоо өнөөдөр ном уншдаг хүүхэдгүй болчихсон, бүгдээрээ компьютерээр тоглодог, өөр үндсэн ажилгүй боллоо. Тэгээд энэ хүүхэд, залуучуудын боловсролын асуудал дээр анхаармаар байна.

Дараа нь энэ хувийн дээд сургуулиуд байж байна, асар их олон хувийн дээд сургуулиуд, энэ зарим нэгэн гишүүдийн ч сургууль байж байгаа, асар их хүүхдүүдээс их хэмжээний мөнгө авдаг, ном зааж өгнө гээд, тэгээд заасан юм байдаггүй, ерөөсөө зааж байгаа юм байхгүй. Тэгээд жаахан авилгалаар дүнгий нь тавьж өгөөд, хүүхэд хуураад, баахан дипломтой, барааны зах хэссэн, баар хэссэн хэдэн дипломтой хүүхдүүд гудамжаар нэг явж байгаа. Энэ боловсролын салбарт хэзээ аудит оруулж, энэ сургуулиудыг чанаржуулах, чанар муутайгий нь хааж цэвэрлэх ийм ажлууд хийх юм бэ? Хэдий болтол энэ олон иргэдийг хохироох юм бэ? Хууран мэхэлж мөнгий нь авах юм бэ? Ном зааж өгч байгаа нэрийн дор. Энэ асуудал дээр ямар нэгэн тодорхой бодож санаж байгаа юм байна уу гэж хэлэх гэсэн юм.

Дараа нь дээр нь хүүхэд залуучуудын хүмүүжил гэдэг юм хаягджээ. Хүмүүжилгүй хүүхдүүд мэдээж хэрэг том болоод яах вэ гэдэг нь ойлгомжтой шүү дээ. Тэгэхээр ерөөсөө сургуулиуд энэ хүмүүжил, ёс зүй, соёл гэдэг юмыг хэлж зааж өгөхөө больсон харагдана лээ. Энийг яагаад энэ боловсролын системд оруулахгүй байна вэ? Нэгдүгээр асуудал боловсрол, хоёрт хүүхэд залуучуудын боловсрол, хүмүүжил байх ёстой. Ерөөсөө хүмүүжил гэдэг юмаа хаячихжээ, зах зээл өөрөө шийдэг гээд. Тэгэхээр энэ хоёр асуудал дээр нэлээд анхаарвал яасан юм бэ? Улсын төсвийн хамаг байдаг мөнгийг боловсролын салбар руу аваачиж шидэж байгаа шүү дээ.

Дараачийн асуудал бол шинжлэх ухааны салбар байна, монголын шинжлэх ухааны салбар унаад байхгүй боллоо, хэдэн эрдэмтэд нь бүгдээрээ гадагшаа гараад яваад дуусч байна. Энэ эрдэм шинжилгээний салбаруудыг яаж өөд нь татах юм бэ, энэ дээр ямар цогц бодлого, арга хэмжээнүүд авах юм бэ? Таг чиг байна, энэ дээр. Зүгээр л нэг хэдэн тоо шинжлэх ухаан дээр тавьсан, боловсрол дээр тавьсан гээд яриад байгаа болохоос тэрний цаана юу яриад байгаа юм. Дэлхий ертөнц маань бүх юм шинэ түвшинд орчихоод байж байна, бүх үйлдвэрүүд автомат роботууд ажиллаж байна, на-но технологи хөгжиж байна, бид тэгэхэд өнөөдөр шинжлэх ухаанаа устгачихаад, бүгдээрээ ямарч боловсролгүй, зүгээр үзэмжээр юманд ханддаг. 

Улс төрөөр хүртэл боловсролгүй хүмүүсээр улс төрийн асуудлыг тавих гэж байна шүү дээ. Хэн ахиухан шүүмжлээд байвал тэр нь мундаг, тэр нь эх оронч, тэр нь хамгийн их шударга хүн гэж өөрийгөө тодорхойлдог ийм юманд орох гэж байна. Энэ юутай холбоотой вэ гэхээр шинжлэх ухаан, суурь шинжлэх ухаан маань байхгүй болж байгаагийн хэрэг байхгүй юу дээ. Тийм учраас шинжлэх ухааны салбаруудыг яаж энийгээ өөд нь татах юм бэ, энэ дээр бодож санаж байгаа юм байна уу, хүн амьтнаас асуув уу, яах вэ мэдэхгүй байж болно л доо, энэ чиглэлээр хүнээс асуух хэрэгтэй, судлах хэрэгтэй байх л даа.

Дараачийн нэг асуудал нь соёл, урлагийн байгууллагууд баахан халтуур хийсэн, баар хэссэн, хэдэн амаа хөдөлгөсөн, хальс тавьсан хэдэн уран сайханчидтай, тэгээд л болоо, амаа л хөдөлгөөд байна, тэгээд өөрсдийгөө од гээд, тэгээд бүгдээрээ гавъяат болчихсон, энэ замбараагүй, хоосон хий ийм юмнуудыг хэзээ зогсоох юм бэ, энэ олон гавъяатуудаа. Тэр Адарсүрэн гуай хичнээн сайхан дуулж байсан, яг л хоолойгоороо, ятга хөгжмөө бариад, тэрийгээ дуулсаар байгаад явсан шүү дээ, бид нар гавъяаты нь өгөөгүй шүү дээ. Тэгэхээр энэ соёл, урлагийн байгууллагаа хэзээ бас тэр түвшинд нь оруулах юм бэ, хэзээ тэр соёл, урлагийн байгууллагыг хяналт шалгалттай болгож, жинхэнэ урлагийг бий болгох тэр нөхцөлий нь бүрдүүлэх юм бэ?

Д.Идэвхтэн: - Асуулт гэхээс санал голдуу байна, гэхдээ Байнгын хорооны дарга товчхон хариулъя.

Т.Ганди: - Санал байна гэж ойлгож байна. Ер нь бол ерөөсөө бодлогогүй, хэн нэгэн гишүүн түрүүн бас асууж байх шиг байсан, хэн ч билээ. Соёлын бодлогогүй, шинжлэх ухааны бодлогогүй гэвэл өрөөсгөл шүү, бид нар бодлогыг хамтраад гаргаж байгаа. Шинжлэх ухаан, технологийн хууль, Шинжлэх ухааны академийн эрх зүйн байдлын тухай хууль, Соёлын тухай хууль, соёлын талаар төрөөс баримтлах бодлогын асуудлууд гарч байгаа. Хэрэгжүүлэх механизм дээрээ алдаж  онож байгаа, хурдтай, удаантай зүйл байгааг үгүйсгэхгүй. Тэгэхээр ийм асуудлууд дээр энэ Засгийн газрын гишүүнээр томилогдож байгаа гишүүнийг Байнгын хорооны зүгээс нэлээд бодлогын түвшинд их хурдтай ажиллах талаар шахаж ажиллана. Энэний төлөө ч бас нэлээд их эрчимтэй ажиллах хэрэгтэй байгаа.

Ерөнхийдөө Жаргалсайхан гишүүний шүүмжлэлтэй саналууд нийгэмд гарч ирж байгаа саналуудын илэрхийлэл мөн, тийм учраас Жаргалсайхан гишүүнийг ч гэсэн энэ төрийн бодлого тогтоолт, тэр тусмаа боловсрол, соёл, шинжлэх ухаан, энэ ерөнхий боловсролын сургууль, мэргэжлийн бүтцийн гажуудлыг арилгах асуудал, энэ ганцхан онолоор явахгүй, энэ үйлдвэрлэлд туршиж байгаа инновацийн түвшинд шинжлэх ухаан хөгжиж байгаа энэ асуудлыг бодит ажил хэрэгжүүлэхэд нь бид өөрсдөө юу хийх юм бэ гэдэг дээр энэ шинэ Их Хурлын томилгооноос Засгийн газрын гишүүнээр томилогдож байгаа хүндээ бас тусалж, дэмжиж, шүүмжлэлтэй хандаж шахаж ажиллуулах шаардлагатай гэж хэлэх гэж байна.

Д.Идэвхтэн: - Батбаатар гишүүн асуултаа асууя.

Б.Батбаатар: - Манай яамдууд ер нь их нэгтгэгдсэнээс болоод уран бүтээлчид байна уу, шинжлэх ухааны эрдэмтэд байна уу, энэ боловсролын салбарт олон жил үр бүтээлтэй ажилласан хүмүүс энэ бодлого алдагдчихлаа, бодлого бий болгож чадахгүй байна гэдэг зүйлийг ярьдаг, Монгол Улсын Их Хурал тэнд бодлого гээд баталдаг, тэрийг хэрэгжүүлж чадахгүй байна гэдэг зүйлийг ярьдаг. Ийм бодлого оруулах ёстой гээд Улсын Их Хурлын түвшинд бодлогы нь боловсруулж, оруулж ирж чадахгүй байна гэдэг энэ утгаар нь тэр бодлогууд нь алга болсон байна гэж хэлсэн юм, Ганди гишүүнээ, энийг тогтоогоод авчих. Таны ажиллаж байсан цаг хугацаанд ч хамаарах байх.

Нөгөөтэйгүүр МАХН-ын 25 дугаар их хурал дээр ямар, хэдэн хуудас материал гэлээ доороо дараад сууж байна гэдэг зүйл яригдсан гэсэн, энэ талаар би одоо тэрий нь мэдэхгүй учраас энэ талаар манай Байнгын хороонд байдаг Хувьсгалт намын бага хурлын, их хурлын төлөөлөгч гишүүд бодож асууж барьсан юм байна уу? Асуухаар бодож байсан зүйл байна уу, энийг л асуух гэсэн юм.

Д.Идэвхтэн: - Байнгын хорооны санал, дүгнэлттэй холбогдсон  асуулт л даа, Ганди дарга хариулъя.

Т.Ганди: - Заримы нь бүрэн сайн ойлгосонгүй, ер нь бол ийм л юм асуух гээд байна шүү дээ, Болормаа гэдэг нэр дэвшигч намын бага, их хурал дээр ярьсан асуудлыг манай байнгын хороонд харъяалалтай байгаа МАХН-ын гишүүд юу ойлгож байна гэж, юу гэж ойлгож, тайлбарлах вэ гэж асуугаад байх шиг байна, тийм үү, би тэгж ойлголоо.

Тэгэхээр хувь үг хэлсэн хүний өмнөөс өөр хүн тайлбар хийх өөрөө их ёс зүйгүй шүү дээ, хоёрдугаарт энд нэг хүний тухай ярьсан зүйлийг хоёулаа өнөөдөр нэр дэвшиж байна, нэр дэвшигчид бие биенийхээ тухай дүгнэлт гаргах нь ёс зүйн хувьд ч тэр, эрх зүйн хувьд ч тэр, өнөөдөр бас зохицуулагдаагүй, бас тийм тааламжтай зүйл биш байхаа. Би Байнгын хороон дээр энэ асуудал хөндөгдөж яригдаагүй байгаа учраас өнөөдөр Байнгын хорооныхоо гишүүдийг төлөөлж МАХН-ын бүлгийн гишүүдээ төлөөлж хэлэх шаардлага байхгүй гэж бодож байна.

Д.Идэвхтэн: - Байнгын хорооны санал, дүгнэлттэй холбогдуулан асуух асуулт дууслаа, одоо нэр дэвшигчийн талаар үг хэлэх гишүүд нэрсээ өгөхийг хүсч байна. Буд гишүүн саналаа хэлье.

Р.Буд: - Баярлалаа. Тэгэхээр Монгол улсын хөгжилд бас гол нөлөө үзүүлэх салбарын нэг бол боловсрол, соёл, шинжлэх ухааны салбар яах аргагүй мөн, ийм учраас энэ чиглэлээр бас мэргэшсэн, өмнө нь Их Хуралд сууж монголын хууль тогтоох байгууллагад ажиллаж байсан хүнийх нь хувьд би Болормаа нэр дэвшигчийг дэмжих бодолтой байгаа юм. Тэгээд бас ганц хоёр зүйл дээр цаашдаа анхаарч ажиллаарай гэдэг ийм хүсэлтийг хэлэх гэж байна.

Нэгдүгээрт нь одоо их, дээд сургуульд 170-аад их, дээд сургууль байдаг гэж байгаа, 180 гаруй байсныг таны өмнөх Боловсрол, соёл, шинжлэх ухааны сайд бас шүүж, итгэмжлэгдсэн сургуулиудаараа баталгаажуулж бас нэлээд тоогий нь цөөрүүлсэн, гэлээ гэхдээ өнөөдөр 170-аад их, дээд сургуульд 130-аад мянган хүүхэд сурч байна. Энэ нь хөдөлмөрийнхөө зах зээлтэй зохицохгүй, баахан их, дээд сургууль төгссөн, дипломтой ажилгүйчүүдийн эгнээг нэмэгдүүлсэн ийм байдал бий болоод байгаа.

Дээр нь та хотын иргэдийн хурлын дарга байсан хүний хувьд хотод бий болоод байгаа нөхцөл байдал, тухайлбал энэ хотын хүн амын механик өсөлт, дээр нь утаа униарын асуудал байна, энэнд бол би бодохдоо ерөөсөө нэлээд олон хүчин зүйл нөлөөлж байгаа боловч энэ дотор их, дээд сургуульд сурч байгаа хүүхдүүд, энд төгсөөд аав, ээжийгээ чирээд ирж байгаа хүмүүсээс нэлээд нөлөөлөл байна гэж боддог юм. Ийм учраас Засгийн газрын үндсэн чиглэлд хувийн болон их, дээд сургуулийн салбаруудыг хөдөөгийн аймаг, хотын төвд байгуулахыг төрийн бодлогоор дэмжинэ гэсэн ийм заалтыг сая энэ жил суулгаж өгсөн. Тийм учраас энийг цаашдаа хэрэгжүүлэх тал дээр анхаарч ажиллаарай, ингэвэл хотын механик хүн амын өсөлт хийгээд сөрөг нөлөөг багасгах нэг талын юм байж магадгүй. Нөгөө талаар хөдөө, орон нутагт мэргэжлийн боловсон хүчнийг бэлтгэх тал дээр чухал зүйл болох байхаа гэсэн нэгдүгээр саналыг хэлье.

Хоёрдугаарт нь ер нь цаашдаа их, дээд сургуульд сурч байгаа хүүхдүүдийн тоог бодитойгоор цөөрүүлэх тал дээр анхаармаар байгаа юм. Би саяхан олон улсын хэвлэл дээр уншиж байсан, тухайлбал Энэтхэг улс тэрбум 200 сая хүн амтай, тэдний жилд 3 сая хүүхэд их, дээд сургууль төгсдөг юм байна, энийг энэ пропорциор нь манай хүн амтай тооцоод үзэх юм бол манайд жилд 7600 орчим хүн их, дээд сургууль төгсөхөд л хангалттай юм байна лээ. Ийм учраас энэ тоог бууруулах, тэгээд энэ бууралтыг мэргэжлийн сургалт, үйлдвэрлэлийн төвөөр дамжуулан хөгжүүлэх тал дээр та бас цаашдаа анхаарч ажиллаарай гэдгийг хоёрдугаар хүсэлт болгож хэлэх гэсэн юм.

Гуравдугаарт нь энэ ерөнхий боловсролын сургуулиудыг 12 жилийн тогтолцоонд шилжүүлж байгаатай холбоотойгоор ялангуяа хөдөө, орон нутагт мэргэжлийн багш нарын, тухайлбал яамны түвшингийн мэргэжилтнүүдийн туслалцаа хөдөө, орон нутагт их байдаг юм байна. Ийм учраас орон нутгийн арван жилийн сургууль, бага сургуулиудад мэргэжлийн зөвлөгөө өгөх, тийм багш нарыг урт богино хугацаагаар томилон ажиллуулж байвал сайн байна гэсэн, энэ бол орон нутгаас гарч байгаа хүсэлт, энэ хүсэлтийг бас энэ дашрамд танд хэлье гэж бодсон юм.

Дараагийн нэг асуудал нь бол нэгээс дөрөвдүгээр ангийн хүүхдүүдийн сурах бичгийг бас сонгон шалгаруулалтаар сонгох тийм хэлбэрийг нэвтрүүлсэн юм байна, үүнтэй холбоотойгоор ухаандаа сургууль болгонд өөр шаардлага тавьдаг, бараг багш нар болгон шахуу өөр шаардлага тавьдаг учраас бид нарын үед ах эгч нарынхаа номыг уламжлал болгоод хэрэглээд явдаг тэр загвар байхгүй болж байгаа юм шиг байна. Тийм учраас энийг ядаж 1-4 дүгээр ангийнхийг нэг стандартын түвшинд хийх ийм бодлогыг бас хэрэгжүүлэх боломж байгаа асуудлыг судалж хэрэгжүүлбэл сайн байна гэсэн дараагийн зүйлийг хэлэх гэж байна.

Дараа нь хөдөө орон нутагт, хөдөөгийн сумдад компьютержүүлэх асуудал гайгүй шийдэгдэж байна, гэлээ гэхдээ сумын дотуур байруудад ерөөсөө өнөөдөр ганц ч компьютер алгаа, тийм учраас сумын дотуур байранд сүүлийн үед хүмүүс хөдөөгийн ард иргэд хүүхдүүдийнхээ боловсролын асуудалд нэлээд анхаарч, түлхүү бас дотуур байранд суудаг болж байна. Тийм учраас дотуур байранд тийм компьютерийн цэг, сүлжээ бий болгож ажиллуулах, улмаар цаашдаа энэ номыг СД ромоор, ялангуяа уран зохиол, утга зохиолын чиглэлийн номнуудыг СД ромоор уншуулах тийм боломжийг хангавал олон хүнд хүртээлтэй болох байх, нэгдүгээрт, хоёрдугаарт 21 дүгээр зуун мэдээллийн зуун учраас хөдөөгийн хүүхдүүд энэ компьютер, программтай танилцаж, хэрэглээ болгох тал дээрээ хэрэгтэй юмуу гэсэн ийм зүйлийг хэлье гэж бодсон юм.

Эцэст нь их, дээд сургуулийн төгсөж байгаа улсуудыг үйлдвэрлэлтэй холбох тал дээр нэлээд анхаарах юм биш байгаа, гадаадын их, дээд сургуулийн сургалтын тогтолцоог хараад байхад их, дээд сургууль, ялангуяа магистр, түүнээс дээшхи сургалтын түвшинд үйлдвэрлэлтэй маш их холбож өгдөг. Үйлдвэрлэл, их, дээд сургуулийн энэ сургалтын холбоог сайжруулснаар тэнд шинэ техник, технологи нэвтэрч байна, хүмүүс лабораторид их ажиллаж байна. Түүгээрээ дэлхийн түвшинд хүрсэн мэргэжилтнүүд бэлтгэгдэх ийм сайхан боломж байдаг. Манайд энэ талын ажил нэлээд учир дутагдалтай явдаг юм биш байгаа гэсэн ийм бодол байдаг, энийг бас анхаарч ажиллахыг танд хүсэлт болгож байна, баярлалаа.

Д.Идэвхтэн: - Одоо Арвин гишүүн үг хэлнэ.

Д.Арвин: - Баярлалаа. Тэгээд манай эрэгтэй гиш үүд гараад явчихлаа л даа, уг нь эд нарт хандаж санал бодлоо хэлье гэж бодсон юм. Ер нь энэ Засгийн газарт авах, олзуурхах зүйл нэг байна. Юу гэвэл энэ Засгийн газрын бүрэлдүүнд 3 эмэгтэй сайд, монголын түүхэнд анх удаа 3 эмэгтэй хүнийг кабинетдаа авч ажиллуулна гэдэг бол бас энэ Ерөнхий сайдын болоод энэ хүмүүсүүдийн амжилт гэж бодож байна. Ийм учраас энэ кабинетад орж байгаа энэ эмэгтэйчүүд, энэ нийгмийн зүтгэлтэн энэ эмэгтэйчүүд нэлээд сайн ажиллаж чадна гэдэгт би найдвартай байгаа.

Ер нь эмэгтэй хүн улс төрд байх хэцүү гэдгийг мэдэж байгаа, эрэгтэйчүүдээс илүү хэцүү гэдгийг, яагаад гэвэл эмэгтэй хүн юмыг шууд хэлдэг, үнэн үгийг хэлдэг, эрчүүдийн хуйвалдаж байгаа зүйлийг хэлдэг, нарийн юмыг бид торгон мэдрэмжээрээ мэдэрдэг, ингэж үг хэлүүлснийхээ төлөө бид нар үргэлж балбуулж байдаг, би ч гэсэн энийг дассан. Гэтэл энэний цаана хэвлэл мэдээлэл хэний гарт байдаг билээ, та нар бүгдээрээ мэдэж байгаа шүү дээ. Өчигдөр бол би хэвлэл мэдээллийнхний юм явж байна гэдгийг мэдсэн, ийм учраас өнөөдөр гарсан энэ зарим үг хэлж байгаа улсууд бол ер нь эрэгтэй кабинетын сайдууд дээр юм хэлэхгүй, эмэгтэйчүүдийг болоод ирэхээр эхнээс нь эхлүүлээд, дараа нь Батсэрээдэний тухай юм ярих нь л дээ. 

Ийм байдалтай битгий хандаачээ, энэ хүмүүсийн туулсан танилцуулга байна, энэ эрчүүдтэй, та нарын ард байгаа гэр бүлээс чинь илүү нийгэмд зүтгэсэн ийм танилцуулга орж ирж байна. Энэ хүмүүстэй би бүгдтэй нь хамтарч, зүтгэж ажиллаж байсан. Ийм учраас ингэж нэг гоочлохгүйгээр нийгэм хүлээж авч байгаа. Ийм учраас энэ эмэгтэйчүүдийг илүү дутуу гоочилж ярихгүйгээр ажил хийхэд нь манай эрэгтэй гишүүд дэмжиж ажиллаачээ, эмэгтэй хүнийх нь хувьд олон юм ярьж, үнэн үг шударга хэлж тэмцсэнийх нь төлөө битгий энэ хүмүүсийг гоочлооч гэдгийг парламентынхаа гишүүдээс хүсч байна. Яагаад гэвэл энэ зовлонг би өөрөө их үүрч явдаг учраас.

Хоёрдугаарт нь Болороо даргад хэлэх асуудал байна, ер нь хүүхдийн асуудлыг нэлээд цэгцлэх ёстой, яагаад гэвэл өнөөдөр хүүхдийн асуудалд зарцуулагдсан хөрөнгө олон салбаруудад хуваагдсан байгаа. Жишээлбэл Ерөнхий сайдын мэдэлд нэг байгаа хүүхдийн асуудал, нийгмийн хамгааллын сайдын мэдэлд байгаа, шадар сайдын албанд байгаа, боловсролын сайдын албанд байгаа, тэгэхээр энэ олон хөрөнгө мөнгийг төвлөрүүлж, жишээлбэл Ерөнхий сайдынх нь албанд байх юмуу, хүүхдийнх үү, боловсролынх нь албанд байх юмуу, нэг чигт нь төвлөрүүлж авах энэ асуудал дээр бас гол анхаарлаа хандаачээ гэж бодож байна. Би бол боловсролыг хүмүүжлээс салгадаггүй,  хүмүүжил, боловсрол хоёр нягт байх ёстой. Багш хүн бол өөрөө сургагч хүмүүжүүлэгч байх ёстой, энэ талаараа бас багшийг сургагч байх, хүмүүжүүлэгч байх, хүүхдийг бас боловсрол олгохоос гадна хүмүүжүүлэх энэ чиглэлд шинэ зүйлийг би бол Болороо даргыг хийнэ, хийж чадна гэдэгт итгэж байна. Тэгээд амжилт хүсье. 

Тэгээд эндээс сонгогдсон 3 эмэгтэй кабинетын сайдыг манай Парламентын гишүүн эрэгтэй хүмүүс дэмжиж ажилд нь амжилт хүсч, гоочлохгүйгээр баталж өгөөч гэж эмэгтэй парламентын гишүүн хүнийхээ хувьд та бүхнээсээ би хүсч байна, баярлалаа.

Д.Идэвхтэн: - Батжаргалын Батбаяр үг хэлнэ.

Б.Батбаяр: - Тэгэхээр ийм л дээ, би уг нь Арвин гишүүний уриалгыг хүлээн авмаар л байна. Гэхдээ байна шүү дээ, бас нэг зарчим гэж нэг юм байдаг юм, уучлаарай, юу гэхээр надад нэг л сонин юм санагдаад байна л даа, сонгосон иргэд, хотын иргэдийн даргаа сонгосон иргэдийн хурлын төлөөлөгчиддөө юу гэж хэлэх гээд байгаа юм бол, энэ надад сонин санагдаад байгаа байхгүй юу. Яах вэ Ерөнхий сайд санал болгож болноо, би тэрийг зөвшөөрч байна. Гэхдээ тэр олон хүний итгэлийг авч сонгогдчихоод өшөө тэр иргэдийн хурлын даргаар нь сонгогдчихоод тэгээд одоо нэг нөхөр сайд амлахаар зэрэг давхиад байдаг ийм асуудал чинь зарчимч асуудал уу, биш үү. Энийг та нар нэг бодоод үз дээ, эрүүл ухаанаараа. Би бодож байна. Одоо тэр хотын иргэдийн хуралд сонгогдохдоо ч тэр, иргэдийн хурлын  дарга болохдоо ч тэр их л гоё гоё юм амлаж сайхан юм ярьж байсан байх гэж би бодож байна, би тэнд байгаагүй ч гэсэн энийг ойлгож байна. Энэ амлалтаа юу гэж бодоод байгаа юм бол, энэ их сонин санагдаад байгаа юм.

Тэгэхээр хоёрдугаар асуудал юу гэхээр зэрэг хот хариуцсан том даргын асуудлыг хотынх нь байгаагаар нь дүгнэх ёстой гэж би ингэж үзэж байгаа шүү. Та нар хотдоо одоо гараад хар даа, хотынхоо төвийг хар, би энэ хотоос сонгогдсон депутат, ямар байна. Олигтойхон айлын жорлон ийм байхгүй шүү, Болормаа даргаа. Арай дэндүү шүү, наадахь чинь, надад итгэхгүй байвал өөр улсуудаас асуу, тэр зам харгуй, тэр саад, цэцэрлэг, тэр хүмүүсийнхээ байгаа байдал, тэр бүгдийгээ та нар гараад хар даа, энэ таны хариуцах ажил мөн үү, биш үү. Энэ дээр анхаараач гэж би хэлмээр байна. 

Боловсрол яах вэ, яах вэ гэж байгаа бол эндүүрэл шүү, Боловсролын сайдад хэнийг ч тавьсан яадаг юм, нэг дуртай нөхрийг тавъя гэж байгаа бол энүүн шиг эндүүрэл байхгүй. Боловсрол гэдэг чинь байна шүү дээ, энэ Монгол улс, энэ ард иргэдийг чинь авч явах ганц зүйл гэж би ингэж ойлгож байгаа шүү. Боловсролгүй монгол хүн гэдэг бол өнөөдөр ёстой гутамшиг, энэ дэлхий дээр. Ер нь боловсролгүй хүн гэдэг бол, өнөөгийн энэ дэлхийн соёлын түвшинг хар л даа, та нар. Тэгээд ингэж ийм ажлаа хийж байсан хүнийг ийм хариуцлагатай ажилд тавихыг би лав зөвшөөрч чадахгүй гэдгээ хэлье, баярлалаа. Одоо би болилоо, өшөө зөндөө юм яримаар байна.

Д.Идэвхтэн: - Ламбаа гишүүн үгээ хэлье.

С.Ламбаа: - Яах вэ, би зүгээр зарчим яръя гэж бодож байгаа юм л даа. Боловсрол, соёл, шинжлэх ухааны байгууллага гэдэг бол дэндүү нүсэр бүтэцтэй, ажилладаг улсууд нь бас маш их өндөр түвшингийн улсууд ажилладаг ийм л салбар л даа. Тэгээд одоо Дондогийн Цэгмид, Намсрайн Содном гуай гээд алдартай монголын шилдэг улсууд энэ салбарыг толгойлж явлаа л даа. Тэгээд одоо сүүлдээ ерөөсөө хамаагаа алдаж байна л даа, улс төрийн наймаа. Хэн  нэгний шахалтаар л хэн нэг нь очиж байдаг ийм тогтолцоо руу явсан л даа, би энэ дээр үнэхээр жаахан харамсч явдаг юм. Энэ салбарт олон жил ажил амьдралаа үрсний хувьд. 

Үнэндээ боловсрол, соёл, шинжлэх ухааны салбарт шинэчлэлт явагдахгүй байгаа шүү дээ. Би харамсч байгаа юм. Мастер төлөвлөгөө баталсан гээд шинжлэх ухааны юмыг үндсэн чиглэлд оруулсан асуудлаас болж би үг хэлсэн. 0.56 болгоно гэж, зардлыг, би өөрөө хуулий нь баталсан хүний хувьд энийг эсэргүүцсэн. Миний эсэргүүцсэн юмыг баахан ярьж, их, дээд сургуулийн ректорууд хүртэл сонсчихсон, баахан намайг муулж явж байгаа юм билээ, энэ яамныхан. Би хуулиа л дээдэлж, 1.5-аас доош буулгаж, мастер төлөвлөгөө батлах нь байтугай үндсэн чиглэлд оруулж болохгүй л гэсэн. Би энэ байр сууриасаа хэзээ ч ухрахгүй, яагаад гэхээр өөрийнхөө баталсан хуулийг би уландаа гишгэхгүй.

Өнөөдөр Боловсролын хуулийг батлахдаа тогтмол зардлы нь даана гээд миний үед бас л баталсан. Өнөөдрийг хүртэл өгөхгүй байж байгаад сая л нэг юм тогтмол зардлы нь өгдөг болж байгаа биз дээ, төрийн өмчийн их, дээд сургуулиуддаа, яаж чаддаг байнаа. Дараа нь одоо бид шинжлэх ухааны корпорациудыг хувьчлах асуудал дээр би Байнгын хорооны дарга байхдаа үнэхээр зүтгэж байж эрдэмтдийнх нь мэдэлд өгөхөөр давуу эрхээр олгохоор хууль гаргасан. Нийгмийн бодлогын байнгын хорооноос чиглэл гаргасан. Бодоод үз дээ, өнөөдөр шинжлэх ухааны корпорациуд нөгөө хэдэн эрдэмтэд нь биш өөр л улсууд авч байна шүү дээ, хүчээр. Тэгээд одоо хэдэн төгрөг өгөх юм гэнэ дээ, тэр улсуудад нь. 

Яагаад Боловсрол, соёл, шинжлэх ухааны яам, Төрийн өмчийн хороо хоёр тохиролцоод бодлого хэрэгжүүлж болохгүй гэж. Энэ хэдэн эрдэмтдээ өгье гээд Байнгын хороо чиглэл өгөөд гаргасан байхад л зүгээр нэг л компаниуд авчихаж байна шүү дээ. Харж л байгаарай. Энэ шинжлэх ухааны байгууллагууд компаниуд аваад шинжлэх ухааны байгууллага байнаа, гонжийн жоо, хэдэн эрдэмтэн нь мөнгөө аваад цөмөөрөө гарна. Тэгээд гудамжинд гарцгаана л даа. 

Дараагийн асуудал, ер нь төрийн өмчийнхөө их, дээд сургуулийн удирдах зөвлөл гээд нэг юм байдаг, төрд 51 хувь нь ордог, би бас 2005 онд удирдах зөвлөлд нь Боловсролын их сургуульд ороод удирдах зөвлөлийн даргаар сонгогдож жил гаруй ажилласан л даа, тэгээд нэг сайд очихоороо сольчихдог, өөрчилчихдөг, бүтэц, бүрэлдэхүүний нь. Яаж явах юм бэ, энэ төрийн өмчийн сургуулиуд чинь. Би бас Боловсролын их сургуульд удирдах зөвлөлийн дарга хийгээд явах бас эр хүн надад бий. Ямар учир шалтгаанаар намайг өөрчилснийг би мэддэггүй юм, өнөөдрийг хүртэл. Тэгээд одоо Энхтүвшин сайд өөрөө л удирдах зөвлөлийн дарга болчихно лээ. Ингэж болохгүй шүү дээ. Би хамт олонд нь хэлсэн, Боловсролын их сургуульд. Энэ бол намын бодлогоор хийгдэж байгаа байхаа гэдгээ хэлсэн. Би бас ажиллах хугацаандаа юм хийсэн, одоо ч би Боловсролын их сургуулийн төлөө хийнэ, яагаад гэхээр би 18 жил энэ сургуультай холбоотой яваа. Ийм байдлаар одоо боловсролын салбарт хандаж болохгүй. 

Би Болормаа даргад нэг зүйлийг хэлмээр байгаа юм. Ер нь бол одоо та сайд болж очлоо гээд соёлынхонтой уулзаад, ЕБС-ийн багш нартай уулзаад, дээд сургуулийн багш нартай уулзаад, шинжлэх ухааныхантай уулзаад, нэг сайд очихоороо тэгдэг юм, мэдэж байгаа юм бол шууд л ажлаа хийх хэрэгтэй шүү дээ. Тэд нарын чинь хүсэл сонирхол, бүх юм нь илэрхийлэгдээд гарчихсан шүү дээ. Одоо Соёлын хууль ороод ирсэн байгаа, бид нар бас нэмэлт өөрчлөлт оруулах гээд нэмээд юм хийж байгаа, энийг маш сайн дэмжиж өгөх хэрэгтэй. Энхтүвшин сайдын оруулж ирсэн тэр хуулийг яаралтай гаргах хэрэгтэй шүү дээ. Ийм юмнуудыг би хэлэх гэсэн юм.

Д.Идэвхтэн: - Цанжид гишүүн саналаа хэлье.

А.Цанжид: - Баярлалаа, тэгэхээр яах вэ, ер нь Боловсрол, соёл, шинжлэх ухааны салбарт яриад байвал их юм бий л дээ, зүгээр би ярианыхаа эхэнд нэг зүйлийг хэлчихье гэж бодсон юм, ер нь энэ салбар бол оюуны салбар, хүний толгой дотор шинэчлэгдэж, өөрчлөгдөж байгаа юм нь болж байдаг, мэддэггүй хүн бол харахад олж мэдрэхэд ийм хэцүү зүйл л дээ. Тэгээд сүүлийн 17 жилд энэ салбарт 10 сайд ажиллаж байгаа. Нэг сайд бол дунджаар 1.7 жил ажилласан, энэ л боловсролын салбарын шинэчлэл, өөрчлөлтөд хамгийн муугаар нөлөөлж байгаа зүйл нь гэж би бодож явдаг юм. Энийг хэлье.

Хоёрдугаарт нь Болормааг дэмжиж байна, тэгээд би Болормаад хандаж 3 зүйл хэлье гэж бодож байна.

Нэгдүгээрт нь бүрэн, дунд боловсролын стандарт гэдэг юмыг энэ монголын боловсролын салбарын хамгийн тэргүүлэх мэргэжилтнүүд боловсруулсан, тэрнийг ер нь сүүлийн жилүүдэд маш их мартаад, бага яриад байх шиг байгаа юм. Тэнд ерөөсөө мэргэжилтэй ажилчин бэлтгэх, барих гээд одоогийн яриад байгаа бүх зүйлүүд суусан байгаа юм, энийг их анхааралтай үзээрэй гэж хэлмээр байна.

Хоёрдугаарт нь саяхан Буд гишүүн яриад өнгөрөөдөхлөө, энэ жилийн үндсэн чиглэлд хөдөө, орон нутагт дээд сургууль байгуулна гэж орсон гэж, энүүн шиг буруу заалт ерөөсөө байхгүй. Хөдөөд дунд сургуулиа ажиллуулж чадахгүй байхад чинь, багш олдохгүй, одоо дээд сургууль байгуулна гэж үндсэн чиглэлд оруулж байдаг их буруу юм байхгүй юу. Хөдөөгийн аймгийн тамгын газрын ня-бо хүн тэр дээд сургуульд эдийн засгийн онол заагаад зогсож байдаг байхгүй юу. Тэгэхээр ийм юмыг мэргэжлийн яам эсэргүүцэж байх ёстой гэдгийг хэлмээр байна.

Гуравдахь зүйл юу байна гэхээр өчигдөр телевизүүдээр яваадах нь лээ, ер нь сургууль, боловсролын салбарт хүчирхийлэл маш их байна, гол хүчирхийлэгчид нь багш нар байна, тэр байтугай тавин хэдэн хувь нь бэлгийн хүчирхийлэл сурагчиддаа хийдэг гэх маягийн юм яригдаад явчихна лээ. Тэгэхээр энэ асуудалд давын өмнө анхаарал хандуулахгүй бол болохгүй, яагаад гэхээр үнэхээр тэгж хүчирхийлэл байгаа бол энэ бол үндэсний гамшиг болж байгаа юм, юун хөгжих барих, галт уул дэлбэрэх, газар цөмрөхөөс дор юм болж байгаа юм. Тийм учраас энүүнд маш их анхаарал хандуулах ёстой. Энэ судалгааны үнэн зөвд бас их анхаарал хандуулах ёстой. Магадгүй энэ багш нарыг хэтрүүлж, харлуулсан ийм маягийн дүгнэлт гарсан байж магадгүй гэж бодож байна. Судалгааны арга зүйгийн буруугаас ч юмуу, ямар нэгэн шалтгаанаар. 

Ер  нь манай орны, энэ танхимд суудаг болон, энэ танхимаас гадуур байдаг ухаантай эрхмүүд монголын дунд, дээд сургуульд 15 жил сурсан байдаг, тэгээд  энийгээ л их муу хэлдэг. Гадаадын сургуульд 3 сар сурсан байдаг, энийгээ их магтдаг ийм л юм байгаа юм. Гэхдээ тэр ухааны тэр 15 жил сургасан сургууль нь олгодог л доо. Энэ дээр багш нарын нэр хүндийг харлуулах, тэр бэлгийн хүчирхийлэл гэсэн юмыг наагаад ирэх юм бол сургууль, боловсролын систем их хүнд байдалд орно. Энэ 30 мянган багшийн тусламжтайгаар бид нар монголын боловсролыг өөд нь татна уу гэхээс биш гаднаас хэн ч ирээд энийг өөд нь татаад өгөхгүй. Тийм учраас энэ асуудалд анхааралтай хандаж, хэрвээ ийм дутагдал байдаг бол энэ дутагдлаас нь боловсролын салбарыг цэвэрлэх, байдаггүй болбол энэ нэрнээс багш нарыг цэвэрлэх асуудалд онцгой анхаарал тавих хэрэгтэй байна гэдгийг захиж хэлье. Энэ бол ер нь тун аймшигтай юм мэдээллийн хэрэгслээр яваад дэлгэрэх хандлагатай болж эхэлж байна. Бусад олон зүйл бий, энийг ажил хэргийн шугамаар яръя гэж бодож байна.

Д.Идэвхтэн: - Эрдэнэсүрэн гишүүн үгээ хэлнэ.

Б.Эрдэнэсүрэн: - Баярлалаа, нэр дэвшигч Болормааг дэмжиж, цаашдынх нь үйл ажиллагаанд бүх талаар тусламж, дэмжлэг үзүүлж ажиллана гэдгээ илэрхийлье. Тэгээд түрүүн Ламбаа гишүүн хэлээдэх нь лээ, нэг их уулзалт хийж цаг алдахгүй, богино хугацаагаар ч гэсэн шууд ажлаа эхлэх шаардлагатай шүү гэж. Энд бас хувь нэмэр оруулах үүднээс би жаахан санал хэлье гэж бодож байна.

Богино хугацаа байна гэж бодохгүйгээр, сонгуулийн мананд төөрөлдөхгүйгээр маргаашаас эхлээд боловсролын өөрчлөлт, шинэчлэлтэд Болормаагийн гэсэн нэр тодорхой гишгүүр шатыг үлдээгээсэй гэж би бодож байна. Яагаад гэхээр бас тийм бололцоо, тааламжтай нөхцөл байгаа, Боловсролын багш хуулиудыг салбарт маш ашигтайгаар бид өөрчилж, шинэчлэн найруулсан. Саяын төсөвт үнэхээр Энхтүвшин сайдыг би бас магтаж хэлэх хэрэгтэй, маш их гүйсэн, бид ч бас ажилласан, хангалттай гол гол асуудлууд тусгагдсан байгаа. Тийм учраас санаа зовохгүйгээр өөрчлөлтийн  бас томоохон асуудлыг барьж ажиллахгүй бол нүд ирмэхийн зуур хугацаа өнгөрнө гэж бодоод байгаа юм.

Тэгээд манайхан баахан ТМС хөгжүүлчихээр боловсролын шинэчлэл гэж яриад байдаг болчихож, тэгээд сүүлийн үед бүр энэ Их Хурлын танхимд дуулдах боллоо. Тэр маш амархан, гэхдээ аливаа боловсролын  агуулгыг мэргэжлийн сургалт үйлдвэрлэлийн төв тодорхойлдоггүй юм. Хэрэв тэрний зонхилох хэсэгтэй болгох, цөөхөн оюутантай болгох маш амархан, хамгийн гол нь манай боловсролын төгсгөлийн шат дээд боловсрол, боловсролынхоо агуулгыг тодорхойлдог юм. Энэ боловсролыг дэлхийн жишигт ойртуулахгүйгээр үнэндээ боловсролын тухай ярих арга байхгүй. Энэ асуудалд цоо шинэ хандлагаар хандах зайлшгүй шаардлагатай байгаа юм. 

Өнөөдөр Монголд төрийн өмчийн 2 их сургууль, хувийн өмчийн 1 л их сургууль байх байх, энийг бодлогоор зохицуулахгүй бол зүгээр л нэг хэдэн хувийн сургуулийг шүүмжлээд үйл ажиллагаагий нь хаачих юм шиг бодоод, бусад нь болж байгаа юм шиг яриад байвал огт боловсролын шинэчлэл явагдахгүй, нарийндаа Монголд өнөөдөр нэг ч дэлхийн шаардлагад жаахан ойртуулсан сургууль байхгүй гэж би энэ салбарт ажилласан хүний хувьд шууд хэлж чадна.

Тэгээд Их Хурлаас боловсрол, их сургуулийг дээд боловсролыг хотхоноор хөгжүүлэх бодлогыг тодорхойлоод зургий нь гаргаад 5 тэрбум төгрөг суулгасан байгаа, энэ асуудал дээр сайд үнэхээр шинэлэг байдлаар хандаж, энэ боловсролыг жаахан өөрчлөх тал дээр онцгой зүйл хийгээсэй гэж хүсч байна.

Нөгөө талаас энэ боловсролын салбар хувьчлагдаж болдоггүй юм байна. Нэг үе бороохой, шийдэм барьж сургууль явуулах хүртэл хэмжээнд хүрсэн ийм хувьчлалуудыг зогсоосон, тэгээд сургуулиудыг хэтэрхий жижиглэж салгасан энэ байдал боловсролын чанарт маш их сөргөөр нөлөөлж байна. Бүр тэр битгий хэл зарим нь менежментийн хувьчлал гэж хуйвалдаад асар үнэ цэнэтэй сургуулиудаа хямдхан  хувьчилж авах гэрээ хийсэн юм хүртэл энэ салбарт байж байгаа, энийг сайд та нягталж үзээд энэ боловсролыг томруулах, чадавхижуулах, хотхон болгож хөгжүүлэх асуудлыг хувь, улсын гэж ялгахгүйгээр маш том  бодлого болгож зоригтойгоор ажиллаачээ. Тэгэхгүй бол аар саархан юм хийгээд байх юм бол хугацаа чинь нүд ирмэхийн зуур өнгөрнө гэдгийг хэлмээр байна.

Нөгөө талаас энэ боловсрол бол бага зэрэг консерватив байх ёстой салбар байдаг юм, аль ч орны боловсрол тэгдэг юм. Одоо оросыг хар л даа, маш удаан өөрчлөгдөж байгаа, боловсролд бас хамаагүй туршилт хийж болдоггүй, тухайлбал манайхан боловсролд ирээд их олон компаниуд боловсролын агуулгыг тодорхойлж сурах бичиг хий, тэр сурах бичиг нь олон хувилбартай байна гээд баахан цэцэрхээд өмнө нь юу ч мэддэггүй, хуучин сурталтай улсууд байгаа юм шиг яриад баахан өөрчлөлт хийсэн. Одоо хар даа, хөдөө орон нутагт сурах бичиг байхгүй, ерөөсөө нэг жилийн дотор ийм болчихдог байхгүй юу. Тийм учраас юмыг олон талаас нь бодож, хийхийн өмнө бодож хийхгүй бол болохгүй байгаа юм.

Та одоо сайд болоод сурах бичгийн асуудал дээр одоо Энхтүвшин сайд үнэхээр толгойгоо барьж байгаа, бас нэлээд юм хийхээр төлөвлөж байгаа юм билээ, энэ асуудлаар та 2 саналаа нэгтгээд жаахан зоригтой өөрчлөлт хийж өөрчлөөчээ. 1 компаний захирал дээрэлхэж байна шүү дээ, бараг чи ингээдэх, би тэр сурах бичгээ хийнэ гэж. Боловсролын агуулга алдагдсан, одоо хөдөө орон нутагт очоод үзэхэд ямарч утга учиргүй сурах бичгүүд хийж байна шүү дээ. Яам сурах бичгийн агуулгыг барьж чадахгүй бол тэр мянга стандарт боловсруулаад, ямарч багшийг сайжруулаад үр дүн байхгүй. Ийм учраас энэ асуудал дээр үнэхээр анхаарч, эргэлт хийхгүй бол энэ аажим аажмаар боловсролын чанарт сөргөөр нөлөөлнө гэдгийг хэлье, баярлалаа.

Д.Идэвхтэн: - Тэрбишдагва гишүүн саналаа хэлье.

Д.Тэрбишдагва: - Болормаа гэдэг хүн хүүхдээр овоглосон ийм хүн байгаа, тэгэхээр хүүхдийн байгууллага, хүүхдийн сургалтын талаар их зүйлийг хийх байх гэж бодож байгаа юм. Өнөөдөр дээд сургуулиудын асуудал яригдаж байна, өнөөдөр дээд сургууль төгсчихөөд ажилгүйдэлтэй байна шүү дээ. Дээд сургууль төгссөн хүмүүс бүгдээрээ ажилгүй шахуу болж байна, энэний гол суурь нь арван жилийн сургалтын чанар байгаа юм, энэ дээр туйлын онцгой анхаарч ажиллах ёстой. Тэгээд ер нь арван  жилийн сургуулийн сургалтыг их сайн болгох юм бол дээд сургуульд шалгаруулалты нь сайжруулж, үнэхээр Монгол улс 2.6 сая хүнтэй улс бол оюунлаг улс байх ёстой. Оюунлаг улс байхын тулд дээд сургуулийн чанарыг сайжруулж, зохион байгуулалтыг сайжруулах гарцаагүй шаардлагатай болчихоод байгаа юм.

Өнөөдөр энэ оюутны байрыг хар л даа, бусад улс орны оюутны байр бужигнасан, ном үзсэн, тэнд л одоо үнэхээр ажил, сургалт өрнөж байдаг ийм газар. Ийм учраас сая Эрдэнэсүрэн гишүүний хэлж байгаа оюутны байрууд, мөн сургалтыг хамтдаа байж байх энэ асуудал дээр туйлын их анхаарах хэрэгтэй гэж бодож байна.

Хоёрдугаарт нь үдийн цай хөтөлбөр гэж мундаг хөтөлбөр бий болсон, энэ сайн явж байгаа, гэхдээ үдийн цай хөтөлбөр дээр цаашдаа хүүхэд, залуучуудынхаа эрүүл мэндэд маш анхаарсан тийм хүнсний бүтээгдэхүүн хэрэглүүлэх ёстой, ялангуяа энэ дээр сүү, сүүн бүтээгдэхүүн бол хүүхдийн өсөлт хөгжилт, кальцийн дутагдлыг арилгах, энэ чиглэлээр их чухал байр суурьтай байдаг. Сүүний үйлдвэрлэлүүд нэлээд сүүлийн үед сэргэж байна. Энэ чиглэлээр үдийн цай хөтөлбөрт анхаараачээ гэж хэлмээр байна.

Гуравдугаарт нь өнөөдөр Монгол Улсын хөгжилд эрдэм шинжилгээний байгууллагууд их чухал байгаа юм. Манайх өнөөдөр үнэхээрийн эрдэм шинжилгээний байгууллагууд маань асар том дэлхий нийтийн том бүтээлийг хийж чадахгүй ээ, чадахгүй ч үгүй байгаа юм. Тэгэхээр эрдэм шинжилгээний байгууллагуудын эцсийн үр дүн бол үйлдвэртэй холбож өгөх асуудал чухлаас чухал байгаа юм. Тухайлбал Хүнс, хөдөө аж ахуйн яамны харьяанд эрдэм шинжилгээний тодорхой байгууллагуудыг харьяалуулах ёстой. Тэгэхгүй бол Боловсрол, соёл, шинжлэх ухааны яаманд малын эмч байхгүй, агрономич байхгүй, хүнсний технологич байхгүй. Тэндээс удирдаад байхаар болохгүй байна. 

Тийм учраас эрдэм шинжилгээний байгууллагыг салбар хариуцсан яамтай нь холбож өгч, тэгээд үйлдвэрлэлд нэвтрүүлж өгөх юм бол манайх үйлдвэр үнэхээрийн хөгжих хандлагатай болж байна. Хүнс, хөдөө аж ахуйн салбар хөгжих хандлагатай болж байна. Ийм нөхцөлд энэ эрдэм шинжилгээнийхээ байгууллагыг үйлдвэрт оруулахын тулд тэр салбарт нь хариуцуулах ёстой гэж энийг бас үе үеийн сайдуудтай миний бие ярьдаг юм, маргадаг юм, тэгэхээр энэн дээр шинэ болж байгаа сайд онцгойлон анхаарч ажиллаасай гэж бодож байна. Баярлалаа.

Ө.Энхтүвшин:  -Юуны түрүүнд нэр дэвшсэнд баяр хүргэе. Энэ өөрөө боловсрол, соёл, шинжлэх ухаан гэдэг энэ салбар чинь далай шиг том салбар л даа. Тэнд зөндөө олон тэр хэмжээгээрээ маш олон асуудал хуримтлагдсан, гишүүд сая яриад л байна. Тийм учраас энэ үлдэж байгаа хугацаанд маш олон зүйлийг өөрчилж шинэчилж амжихгүй л дээ. Зарим хүн бол нэлээд тэрийг өөрчилмөөр байна энийг өөрчилмөөр байна гээд байна. Тэр амжихгүй. Энэн дотроос анхаарлаа хандуулаасай гэж бодож байгаа хоёр гурван зүйлийг би онцолж хэлье гэж бодож байна. 

2008 он гэдэг бол бүр монголын түүхэнд онцгой жил. Энэ юу вэ гэхээр ерөнхий боловсролын сургалтыг 12 жилийн тогтолцоонд шилжүүлэх, 6 настай хүүхдийг сургуульд авах ийм жил байгаа. Энэ үнэхээр том үйл явдал байгаа юм. Энэ рүү бүх ерөнхий боловсролын сургуулийн талаархи бүх бодлого ийшээ чиглэх ёстой шүү. Нарийн ингээд бодвол энийг хэдхэн өгүүлбэрт хэлчихээд байдаг. 8 настай хүүхдийг 6 настай хүүхэд болгох юм гэж. Цаанаа агуулгын маш том юмнууд бэлтгэл ажил их шаардсан юм байгаа шүү. Наад зах нь 50 мянган орчим тийм 6 настай хүүхэд шинээр нэмж орж ирэх гэж байна. Тэгэхэд тэднийг бие засуулах газар байгаа юу? 6 настай хүүхэд бие засчихаар орчин байгаа билүү үгүй билүү гэх мэт бодохоор хийх ажил айхтар их байгаа юм. Сурах бичиг, сургалтын төлөвлөгөө, багшаа бэлтгэх энэ юмнууд.

Үлдэж байгаа хугацааны таны анхаарлаа хандуулах гол асуудал бол зохион байгуулалтын асуудлууд байгаа. Энийг хангах практик ажлууд байгаа юм. Танд хуультай өөрчлөлт оруулах тийм шаардлага байхгүй. Эрх зүйн талаасаа зохицуулалт хийгдсэн. Төсөв бол сайн төсөв батлагдсан энийг харин хэлье. Миний санаанд хүрч чадаагүй нэг асуудал бол нийгмийн ажилтны зэрэг дэвийг буцааж ТҮ-7-д нь оруулж чадаагүй. Бусад асуудлын тухайд бүгд санасандаа хүрч батлагдсан. Ийм учраас энэ ажлыг хийхэд сайхан дэмжлэг болно гэж бодож байна. Нэгдүгээрт тэр байна.

Хоёрдугаарт нь энэ харин их мөнгийг бушуухан шингээх талаа бодох хэрэгтэй шүү. 2-3 жилийн өмнө гэхэд Боловсрол, соёл, шинжлэх ухааны салбарын хэмжээнд 150 тэрбум төгрөгийн төсөвтэй байсан бол одоо бараг гадаадаас ирэхтэйгээ нийлбэл 500 тэрбум руу дөхнө шүү. Энийг бушуухан шингээх талынхаа юмыг зохион байгуулахгүй бол шингээж чадахгүй ийм байдалд орж магадгүй шүү гэдгийг би энэ оны байдлаас бас бодоод хэлж байгаа зүйл. 

Хоёрдугаарт нь соёлын талаар, шинжлэх ухааны талаар гишүүд саналаа хэлж байна. Бодлогогүй гэж яриад байх юмаа. Бодлогогүй байгаа бол хэний буруу юм бэ?  УИХ-ын буруу шүү дээ тэгээд. Бодлогыг хаана тодорхойлдог юм бэ? УИХ тодорхойлдог биз дээ. Хуулиараа, төсвөөрөө, үндсэн чиглэлээрээ тодорхойлдог шүү дээ. Бид нар бүгдийг нь энүүгээр хийгээд тодорхойлоод өгсөн шүү дээ. Жишээ нь Шинжлэх ухаан бодлогогүй гэж ярих юм, үндэсний инувацийн тогтолцоог бий болгоно гээд тодорхойлсон байгаа шүү дээ. Юу юу хийх вэ гээд. Соёл дээр л гэхэд та бидний баталсан бүтэн өгүүлбэр байж байна сайхан. Ийм байхад энийг бодлогогүй гэж ярьдаг бол энэ чинь өөрсдөө нийгмийг улам бүр бодлогогүй байгаа юм байна гэдэг юм руу итгэлгүй болгоод байгаа юм шүү. Би бас энийг хандаж хэлье.

Соёл дээр би ганц зүйл хэлье. Ерөөсөө итгэл үнэмшил болчихоод байгаа зүйл бол энд өнөөдөр монголын соёлыг яаман дээр 8-хан хүн хариуцдаг юм. Бүтэн яам байсныг 8-хан хүн хариуцаж байгаа. Хуучин социализмын үед Музейн удирдах газар гээд бүхэл бүтэн 50-60 хүнтэй байсан. Одоо музей гэхэд 0.1 хүн хариуцдаг юм. Ийм байгаа. Тийм учраас цаашдаа УИХ руу би зориуд хандаж хэлж байна. Цомхон чадварлаг гэдэг гоё үгийг дандаа давтан хэлэх биш. Төрийн үйлчилгээг хүргэх гэдэг талаасаа энэ соёл урлагийн агентлаг гэдгийг даруйхан байгуулж өгөхгүй бол болохгүй юм байна лээ шүү. Шинэ сайд ч гэсэн энэн дээр бүр онцгой анхаараарай гэж бодож байна. 

Шинжлэх ухааны салбарын хувьд тэр 1.5 хувь руу хүргэж чадахгүй. Тэр худлаа юмыг яриад яахав. Хуулинд байгаа. Ядахдаа тэр мастер төлөвлөгөөнд нь заачихсан 0566 гээд энэ жилийнхэд байгаа. Ирэх жил дахиад тэрнээсээ нойл аравны хэдэн хувиар өсч байгаа. Тэр хэмжээнд л хүргээд батлаад өгөхөд болж байгаа юм. Тийм учраас шинэ сайд бол яг тэгж бодож юмнуудаа тооцоогоо хийхгүй бол хамаагүй их том тоо тавьчихаар тэр өөрөө батлагддаггүй ийм байдалд ордог юм. 

Дээд сургуулийн хувьд хэцүү хэцүү. Хүн бүхэн дээд сургуулийн тухай ярьдаг юм. Би 30 орчим дээд сургуулийг заримыг нь хааж, заримыг нь нэгтгэсэн. Тэгэхдээ хамаагүй нэгтгэж хүний өмчид халдаж болдоггүй юм билээ. Чанаржуулах, аттестатчилах, тэгээд чиглэлийг нь зөв тогтоох. Инженер, технологич, байгалийн шинжлэлийн мэргэжилтэн бэлтгэх энэ тал руугаа л  анхаарах хэрэгтэй гэж бодож байгаа юм. Тэгээд таныг сайхан хамт олон хүлээж байгаа.

Д.Идэвхтэн:  -УИХ-ын гишүүд хуралдааны танхимд орж ирээрэй. Одоо санал хураалт дөхөж байна.

Б.Батбаатар: -Жил хагас, бараг 2 жилийн өмнө Энхболд Ерөнхий сайдтай Засгийн газар бүрэлдэж байхад манай тойргийн тэнд байдаг Эх нялхсын төв гэж байдаг. Тэнд Эх нялхсын төв дээр сахиур хийж байгаа эцэг эхчүүд коридорт нь хүмүүс хөндлөн гарч байдаг тэр хаалгыг нь хаагаад хүртэл шөнө суугаагаараа газар шалан дээр хонож байна гэдгийг яриад Эрүүл мэндийн сайд томилогдох үед ярьж байсан. Тэгж ярихад маргааш нь Эх нялхсын төв дээр арга хэмжээ аваад сахиурын эцэг эхчүүдийг байлгадаг өрөө тасалгаа гаргаж өгч байсан. Тэгэхээр албан газар, байгууллагуудад тийм боломж байдаг юм байна. Тэр утгаараа энэ асуудлыг сайн ярьж байх ёстой. Түүнээс биш сонсож байгаа, хэлж байгаа үг болгоныг гуйвуулах, мушгих тийм ойлголтоор асуудал руу хандаж болохгүй.

 Өнөөдөр Монгол Улсын нийт хүн амын хэд нь хүүхэд гэдэг настай билээ. Тэд нар бүгд сурч боловсрох эрхтэй, Үндсэн хуулиар заагдсан. Тэдгээр хүүхдүүдийг сурч боловсроход нь эрүүл орчингий нь хангаж өгөх хэрэгтэй. Наад захын шар өвчин авчихгүй байх тэр нөхцөл бололцоогий нь хангахын төлөө тууштай ажиллах хэрэгтэй. Сургуулиудын гаднах байдлыг хар. Аюулгүй байдлууд нь алдагдаад эхэлчихсэн. Сургуулийн гаднах талбай алга болж байна. Биеийн тамирын талбай нь алга болж байна. Машины зам хөдөлгөөн сургуулийн хаалга, үүдээр нь гарч явж байна. Энэ бүхэн дээр анхаарахгүй бол хүүхэд сургуульдаа ирж очих замдаа осол аваарт өртдөг байдал гарч байна. Энэн дээр анхаарч ажиллах шаардлагатай байна.

Өнөөдөр хүн төрснөөс хойш нэгдүгээрт хөдөлгөөн нь чухал гэдэг. Хөдөлгөөн хурдтай байж байж дараа нь хүч бяр нэмэгддэг. Тэрний дараа сурч боловсорч байж тэр хүн төлөвшдөг. Тэгэхээр тэр хөдөлгөөнийг бий болгодог тэр чиглэлд нь анхаарах ёстой. Бид нар өнөөдөр сурч боловсрох чиглэл рүү нь анхаараад хөдөлгөөний тэр хүн болж сурч боловсрох, бусад зүйлийг биедээ, оюун ухаандаа хүлээж авах нөхцөл бололцоогий нь хангахын төлөө боловсрол хариуцсан сайдын нэг бодлого тийшээ чиглэж анхаарч байх ёстой. 

Улаанбаатар хотын гэр хороололд байгаа сургуулиуд байна. Японы Өвсний үндэс хөтөлбөрийн хүрээнд тодорхой хэмжээгээр сургуулиуд дээр нэмэлт зай талбай бий болсон. Тэгэхдээ өнөөдөр гэр хороололд байгаа сургуулиуд, хөдөө орон нутагт аймгийн төвд байгаа сургуулиас долоон дор байдалд байгаа сургуулиуд зөндөө байна. Зарим өвөл дулаангүй хүртэл байж байгаа сургуулиуд байж байна. Иймэрхүү зүйлүүд дээр анхаарч, энийг бид нар энд ярьж байхгүй бол болохгүй юм.

Тодорхой хэмжээнд салбарын ажилтнууд, мэргэжлийн хүмүүс манай салбарын бодлогыг хэн тодорхойлох нь вэ? хэн гэдэг сайд  ирэх нь вэ гээд харж байдаг. Гэтэл бид нар энд тэрийг ярьж байх нь зөв зүйтэй зүйлээ. Энийг битгий өөр талаас нь бодож анхаарч байгаасай гэж хүсч байна. Түрүүний тэр Монгол Улсад соёл, шинжлэх ухааны бодлого байгаа гэж, байгаа үнэн. Баталсан зүйл байгаа. УИХ-аас баталсан зүйл байгаа. Харин тэр чинь хүмүүс дээрээ наалдаж өгөхгүй байна. Соёлын бодлого хаана байгаа юм бэ гэдгийг ойлгож байгаа хүн нэг ч алга. Хэрвээ үнэхээр бодлого хэрэгжүүлээд, үнэхээр далайцтай, чадалтай ажил хийж байгаа юм бол тэрийгээ монголын ард түмэнд харуулах нь яасан юм бэ? Тэрийг ойлгож байгаа нэг монгол хүн алга. 

Шинжлэх ухааны бодлого нь хаана байна? Тэрийг ойлгож байгаа хүн нь их цөөхөн байна. Зөвхөн өөрийнхөө дотроо бодож байгаа төрийн өндөр албанд байгаа хүмүүс өөрийнхөө бодож байгааг энэ бодлого нь байна, би ингэж бодож байгаа учраас Монгол Улсын бүх хүн ам тэгж бодож байх ёстой гэдгээр ойлгож хандаж болохгүй гэдгийг хэлээд байгаа юм. Түүнээс биш учир зүггүй соёлын бодлогогүй, төрийн бодлогогүй, бүх юм бодлого нь алдагдсан гэдэг тухай асуудал яригдаагүй. Хаацайлах байдлаар өөрсдийгөө битгий хаацайл. 

Нөгөөтэйгүүр бид нар янз бүрийн байдлаар асуудалд хандаж ярьж байгаа боловч хамгийн цаана нь дандаа тэнд байгаа хүмүүсийн бухимдал, иргэдийн санаа зовж байгаа, тэнд тулгарч байгаа бэрхшээлийг л ярьж байгаа юм. Энийг энд ярьж байж, энийг шийдэх ёстой. Энэ чиглэлээр ажиллаарай гэж хэлмээр байна.

Д.Идэвхтэн: -Одоо Мурат гишүүн үг хэлнэ.

А.Мурат:  -Би Болормаа даргыг хэрэв сайд болчихвол эхний нэг сард хөдөө орон нутаг явж багийн сургуулиудаар явж үзээсэй гэж бодож байна. Баг дээр байдаг багийн хүүхдүүд, малчдын хүүхдүүд дотуур байранд байгаа тэр байдлыг нүдээрээ хараасай гэж. 15 м.кв газарт 6-7 хүүхэд чихэлдсэн, ямар ч хичээл сурах боломж алга. Тэгээд ер нь монголын нийт хүн амын 40 хувь нь хөдөө амьдардаг, тэр 40 хувийн чинь үр хүүхэд нь ямар нөхцөлд сурч боловсрох гэж хэлэхэд хэцүү л дээ. Гурван сард гэхэд өвлийн тачигнасан хүйтэнд төсөв дууслаа гээд түлээ нүүрс нь дуусч байдаг. Нөгөө хүүхэд чинь хүйтэн дотуур байранд ийм нөхцөлд байгаа юм. 

Ер нь хот хөдөөгийн дунд боловсролын ардын хүүхдүүд хаана ч сурсан ч ижил нөхцөлтэй сурч боловсрох эрхтэй, адилхан хэмжээнд… ийм л байдаг шүү дээ. Тэгээд энэ ялгааг би ерөөсөө ойлгодоггүй. Хөдөө орон нутагт бол сургуулийн ачаалал маш их, манай аймагт гэхэд нэг ангид 45 хүүхэд, 50 хүүхэд сурч байх жишээний. Улаанбаатарт сурч байгаа хүүхдүүд, нөхцөл байдал, тэр хөдөө суманд сурч байгаа хүүхдүүдийн нөхцөл байдал тэс өөр байдаг юм л даа. Тэгээд энэ цаашид ийм байдлаар үргэлжлэх шинжтэй. Уул нь би Энхтүвшин сайдыг энэ чиглэлээр нэлээн далайцтай ажил хийлгэж байсныг мэдэх юм. Энийг харамсалтай нь Энхтүвшин сайд албаа өгч байгаа юм. байна. Тийм ажил битгий зогсоосой гэж бодоод байх юм. Тэгээд би Болормаа даргыг сайд болчихвол Баян-Өлгийд урьж байгаа юм. Эхний сард цаг гарвал та очоочээ би хамт очиж үзүүлэхэд бэлэн байна. Тэгж байж та тодорхой бодит ойлголт авах байхаа. Нэгдүгээрт ийм байна.

Хоёрдугаарт сая Тэрбишдагва сайд хөндөөд ярьчих шиг боллоо. Маш чухал асуудал оюутны байрны тухай асуудал. Ялангуяа энэ алслагдсан аймгуудаас ирж байгаа оюутнууд Улаанбаатарт маш хүнд хэцүү байдалд байдаг. Улаанбаатарын хүүхэд жилдээ 400 мянган төгрөгийн өртөгтэй, зардалтай сурч байх юм бол хөдөөний хүүхдүүд сая төгрөгийн өртөгтэй, энэ бол нөгөөтэйгүүр хөдөөгийн ядуурлын бас, эцэг эхчүүдэд маш хүнд ачаа тусч байгаа ядуурлын нэг үндэс болж байгаа юм. 

Сая төрийн өмчийн их, дээд сургуулиуд дээр нэлээн материаллаг баазыг бэхжүүлэх чиглэлээр УИХ нэлээн их мөнгө төгрөг хуваарилагдсан. Энэ нь голдуу алслагдсан аймгуудаас ирсэн оюутнуудад зориулж байр барих, энэ чиглэлээр анхаараач ээ гэж хэлмээр байна. Тэгээд би таныг урьж байна. Манай баруун аймгуудад очиж үзээрэй. Ховд, Баян-Өлгий аймгуудаас ажлаа эхлээрэй гэж хэлмээр байна.

Д.Идэвхтэн:  -Их баярлалаа. Нэр дэвшигчийн талаар гишүүд саналаа хэлж дууслаа. Одоо санал хураана. Монгол Улсын Засгийн газрын гишүүн, Боловсрол, соёл, шинжлэх ухааны сайдаар Нордовын Болормааг томилъё гэсэн томъёоллоор санал хураалт явуулъя. Гишүүд суудлаа эзэлж саналаа өгөөрэй. Гишүүд чуулганы танхимд түргэн орж ирээрэй. 

Санал хураалтад 57 гишүүн оролцож, 42 зөвшөөрч, 73.7 хувийн саналаар нэр дэвшигч Болормааг Боловсрол, соёл, шинжлэх ухааны сайдаар томилъё гэсэн санал дэмжигдлээ. 

Болормаад ажлын амжилт хүсье. Сайн сайхан бүхнийг хүсэн ерөөе. 

Дараагийн асуудалдаа оръё. Засгийн газрын гишүүн, Эрүүл мэндийн сайдад нэр дэвшигч Бямбаагийн Батсэрээдэнг урьж байна. Нэр дэвшигч Батсэрээдэнэ орж ирлээ. Нэр дэвшигчээс асуух асуулттай гишүүд нэрсээ өгнө үү. Гишүүн Сайраан, Гансүх, Мурат, Батбаатар, Бакей, Содномцэрэн нарын гишүүд асуулт асуухаар боллоо. Үүгээр асуулт асуух гишүүдийн нэрсийг тасалж байна. Сайраан гишүүн асуултаа асууя. Асуулт товчхон тодорхой байвал сайн, оройтож байна.

К.Сайраан:  -Би сүүлийн хэд хоногт  Монгол, телевиз, хэвлэл, мэдээллээр маш их ярьсан асуудлыг танаас үнэн мөнийг тодруулахаар асууж байна. Өнөөдөр өглөө ажилдаа орж ирсэн чинь бас энэ тухай баахан материалыг УИХ-ын гишүүн бидний ширээн дээр тавьсан байсан. Чухам тэр 1 дүгээр эмнэлгийн өмнөх даргатай холбоотой тэр хүний дэвшүүлж байгаа …асуудлын талаар, тэрэн дотроо нэг эмийн тухай асуудлаар, дээр нь тухайн хүнийг нэг өдрийн дотор буцааж ажилдаа томилоод, эргээд ажлаасаа халсан тухай, энэ нийгэмд маш их анхаарал татсан асуудал болж байгаа. Маш олон хүн энийг анхааралтай хандаж, сонсож байна. Үүнийг заавал танаас асуугаач гэж манай сонгогчоос хэлсэн. Энэ талаар товч бөгөөд тодорхой тайлбар өгөхгүй юу.

Мөн МАХН-ын удирдлагаас бас асууж байна. Энэ асуудлаар танай намын Ёс зүйн зөвлөлд бас хандсан гэсэн. Энэ асуудал өмнө нь яригдсан уу? Яригдсан бол ямар хэмжээнд шалгагдсан. Энэ талаар бас тайлбар авмаар байна. 

Д.Идэвхтэн: -За асуултанд хариулъя. Батсэрээдэнэ нэр дэвшигч.

Б.Батсэрээдэнэ:  -Сайраан гишүүний асуултад хариулъя. Тэгэхээр Улсын клиникийн төв эмнэлгийн дарга байсан Оюунцэцэг ажлаас эмнэлгийн даргаар дахин томилоогүй талаар гомдол гаргасан байгаа. Энд төрийн албаны салбар зөвлөл гэж Эрүүл мэндийн яаман дээр ажилладаг. Энэ салбар зөвлөлөөс томилогдсон шалгалтын комисс шалгалтыг авч, дүнгий нь салбар зөвлөлөөр баталгаажуулж сайдад өргөн барьсны үндсэн дээр эмнэлгийн дарга томилогдсон байж байгаа. Эмнэлгийн даргын ажлын тухайд гэвэл.

Өөр нэг асуудал бол бөөр шилжүүлэн суулгасны дараа хэрэглэдэг эмийн асуудал босч ирсэн байгаа. Энэ эмийн тендер бол Улсын клиникийн төв эмнэлэг дээр эмнэлгийн даргын тушаал гарч тендер зарлагдаж энэ бүх тендерийн процедур явагдсан байгаа. Тэгэхээр энийг Оюунцэцэг өөрөө андуурсан юм уу ямар ч гэсэн тэр бүх баримт материал нь тэр хэвээрээ байж байгаа. Энэ бүх процедурыг энд ярих шаардлагагүй байх. Ер нь тендерийн тухайд гэвэл Оюунцэцэг дарга даргалж энэ тендерийг шалгаруулсан тийм тендер байгаа эмийн. Тэр эм шаардлагагүй, хуурамч байж магадгүй гэсэн ийм хэрвээ асуудал байгаа бол бид харин холбогдох эзэдтэй нь тодорхой арга хэмжээ тооцож болох бүрэн боломжтой байгаа юм.

Д.Идэвхтэн:  -Хоёрдугаар асуулт намын удирдлагуудад хандсан асуудал байгаа. Уул нь дэгээрээ бол нэр дэвшигчид хандаж асуулт тавих ёстой юм. Тийм учраас хоёрдугаар асуултад хариулах боломж бага байна. 

Б.Батсэрээдэнэ:  -Ёс зүйн хороонд бид нэг тайлбар хийж өгсөн байгаа. Нэлээн дэлгэрэнгүй. Өнөөдөр хэвлэлийн бага хурлаар яамны холбогдох хүмүүс тайлбарыг хийсэн. 

Д.Идэвхтэн: -Гансүх гишүүн асуултаа асууя.

Л.Гансүх:  -Гүндалай сайдын сайд байх үед 5 газрын даргыг нэгмөсөн хомроглон халсан. Энэ үед халагдсан Эрүүл мэндийн яамны газрын дарга нарыг шүүхээс шийдвэр гараад буцаагаад ажилд нь ав гэсэн шийдвэр гарсан байгаа шүүхийн шийдвэр гүйцэтгэлийн газрын. Одоо 2 сар болж байна гэж байгаа. Энийг та буцааж авах уу. Нэгдүгээрт та энэнд хариулт өгөөч.

Б.Батсэрээдэнэ:  -Гүндалай сайдыг ажиллаж байх үед газрын дарга нарыг халах асуудал тавигдаад энийг би бүтэн 10 сар тушаал гаргахгүйгээр байсан л даа. Би энийг нэлээн тэвчиж болох хугацаа гэж ойлгож байгаа. Сүүлдээ бас яамны аппарат ажиллах хэрэгтэй, энэ үүднээс нь Гүндалай сайд гэдэг утгаараа ч юм уу, ер нь Эрүүл мэндийн яам, салбарын үйл ажиллагаа хэвийн явагдах тэр үүднээс нь тэр тушаалыг гаргасан юм ер нь бол. Та сая ярилаа. Шүүхийн шийдвэр хэрэгжүүлэх газраас ирсэн гээд. Тэр бичиг ирсэн. Яг тэр нь Засгийн газар эмхлэгдээгүй байсан тэр үед ирсэн учраас энэ асуудал хойшоо тавигдсан байх. 

Л.Гансүх: -Тэгвэл та сайд болбол буцааж авна аа гэж ойлгож болох юм байна тийм ээ.

Б.Батсэрээдэнэ: -Тэнд ямар нэгэн хууль эрх зүйн хэмжээнд бид нар зохицуулалт хийх болно.

Л.Гансүх: -За баярлалаа.

Д.Идэвхтэн: -Мурат гишүүн асуултаа тавъя.

А.Мурат:  -Батсэрээдэнэ дарга аа. Багийн эмч нар гэж байдаг л даа. Маш цалин бага, төсөвгүй. Би хөдөөгийн юм ярьсаар байгаад, үнэхээр ярихгүй бол болохгүй байна. Энэ чинь ерөөсөө би сая тойрогтоо явж байхад Булган сумын Лагшин баг гэж бага эмчийн гэрт нь орлоо. Хөдөөгийн малчид чинь багийн эмчээр л голдуу үйлчлүүлдэг. Аймгийн төвөөр нэг их яваад байдаггүй. Сумын төвд тэр болгон очоод байдаггүй. Нөгөө багийн эмчээр л мэддэгээрээ өдөр шөнөгүй дууддаг, нөгөөдүүл нь давхиж очдог. Мэргэжил тийм байгаа юм чинь. Ямар ч төсөвгүй байдаг юм билээ. Ерөөсөө цалингаас өөр юм байхгүй. Морьтой явдаг, мотоцикльтой явдаг. Та энэ яаманд урьд нь ажиллаж байсан юм байна. Эмч хүн байна. Төрийн нарийн бичгийн дарга хүртэл хийж явж байсан юм байна. Та энэ асуудлыг мэдэх үү, үгүй юу? Ямар мэдээлэлтэй байдаг вэ? Энийг нэг тодруулъя.

Б.Батсэрээдэнэ:  -Багийн эмчийн тухайд та маш чухал асуудлыг хөндөж ярьж байна. Юу вэ гэхээр манай орон өргөн уудам нутагтай  үйлчлүүлэгчдийн хооронд зай их хол байдагтай холбоотойгоор энэ багийн эмч манай нэлээн суурь тулгуур тусламж үйлчилгээг үзүүлдэг ийм хүмүүс. Үнэхээр хүнд нөхцөлд ажилладаг, үнэхээр эмнэлгийн багаж тоног төхөөрөмж, унаа унаш, цалин пүнлүүний тухайд гэвэл хүндрэлтэй байдалд явж ирсэн. Та энийг соргогоор харсан байна. Бид сүүлийн үед Азийн хөгжлийн банкны зээл тусламжийн шугамаар багийн эмч нарыг унаажуулах, багийн эмч нарыг өврийн компьютержүүлэх, багийн эмч нарт тасралтгүй сургалт хийх гэх мэтчилэнгийн бас нэлээн арга хэмжээнүүдийг авсан нь тэд нарын урам зоригийг сэргээж, ажлын нөхцөлийг нь арай дээртгэж, үйлчилгээг сайжруулсан ийм үр дүн харагдаж байгаа. Бусад сумууд,

А.Мурат:  -Тодорхой юугаар. Цалин нэмсэн үү? төсөв нэмсэн үү? ямар юмаар?

Д.Идэвхтэн: -Мурат гишүүн ээ, харилцан ярилцлага бишээ, асуулт тавиад дуусчихсан гэж ойлгож байгаа шүү дээ. 

Б.Батсэрээдэнэ:  -Төслөөр хийгдэж байгаа ажил л даа. 

Д.Идэвхтэн: -Мурат гишүүн асуултаа асууж, хариултаа авлаа. Одоо Батбаатар гишүүн.

Б.Батбаатар:  -Нэгдүгээрт нэг асуудлыг асуумаар байна. Гуравдугаар эмнэлэг рүү шилжүүлсэн эрүүл мэндийн даатгалын мөнгөтэй холбоотой, шалгагдаж байгаа гэдэг нэг асуудал цагдаа дээр хэрэг үүсгэгдээд шалгагдаж байгаа гэдэг өөртэй чинь холбоотой асуудлаар тийм зүйл үүссэн гэх юм. Энэ хий хоосон худал яриа байна уу? шалгагдаад дууссан асуудал байна уу? одоо шалгагдаад явж байгаа зүйл байна уу? энэнд тодорхой хариу өгөөч. Нэгдүгээрт.

Хоёрдугаарт, танай яамны өөрөө хэд хэдэн сайдын дор ажиллачихлаа. Ингээд сайд нар чинь хүн халж байдаг. Сольж байдаг. Тодорхой шийдвэрүүд гаргаж байдаг. Дараа нь маргаан үүсч байдаг. Тэгэхдээ миний ойлгож байгаагаар тэр тушаал шийдвэрийг гаргадаг хүн нь яамны Төрийн нарийн бичгийн дарга гэж ойлгож байгаа. Төрийн нарийн бичгийн даргын гарын үсэгтэй, тамга тэмдэгтэй тушаал шийдвэрээр тодорхой ажлууд зохицуулагдаж байгаа. Тэгэхээр өөрийн чинь гарын үсэгтэй, тамга тэмдэгтэй албан тушаал, заавраар энэ асуудлууд шийдэгдсэн үү? Хэрэв шийдэгдсэн бол сайд болгоны аяыг дагаж ажилласан уу? Нэг бол хууль зүйн хүрээнд үнэхээр зайлшгүй хийх ёстой зүйл байсан уу? Одоо ингээд араас нь маргаан тасраагүй түрүүн хүртэл асуугдаад явж байна.

Гуравдугаарт нь мэдээж эмэгтэй хүн Засгийн газарт орж байгаад нэг их айхтар татгалзаад байх үндэслэл бага юм. Тэгэхдээ эрүүл мэндийн салбар дээр нэг зүйлийг бодмоор санагдаад байна. Юу вэ гэхээр Эрүүл мэндийн салбарыг эмч, эмнэлгийн ажилтнуудтай хамт байдаг хүн удирдах нь зөв үү? Нэг бол эрүүл мэндийн салбарыг эмчлүүлдэг, очиж үзүүлдэг иргэдийн дийлэнх нь гэсэн үг, тэр чиглэлийн менежментийн чиглэлээр тодорхой эдийн засаг, хууль эрх зүйн менежментийн чиглэлээр ч байдаг юм уу ажиллах энэ салбарыг босгож ирэх ёстой хүн ажиллах нь зүйтэй байна уу? Энэн дээр Төрийн нарийн бичгийн дарга хийж байх явцад хоёр сайд солигдсон, энэ утгаараа 2004 оны сонгуулиас хойш 3 сайд солигдсон, одоо 4 дэх нь өөрөө орж ирэх гэж байна. Энэ утгаараа ямар бодолтой байгаа вэ? гэдгийг асуух гэсэн юм.

Б.Батсэрээдэнэ:  -Батбаатар гишүүний нэгдүгээр асуултад хариулъя. Эрүүл мэндийн даатгалтай холбоотой үүссэн энэ асуудал эмнэлгүүд Цагаан гүүний саам сувилал маягийн юм зун ажиллуулдаг. Энэ сувилалд сувилуулж манай эмнэлгийн уламжлалт эмчилгээний тасаг бүхэлдээ ажилласан тэр сард сувилуулсан өвчтөний түүх нээсэн юм. Энэ уул нь тиймэрхүү байдаг л юм байгаа юм. Яагаад вэ гэвэл сувиллын тусламж үйлчилгээг авч байгаа юм. Энэ утгаар Эрүүл мэндийн даатгалын мөнгийг эмнэлэгт хэвтээгүй хүнд олгосон гэдэг асуудлаар хянагдаад дууссан асуудал л даа. Нэгдүгээр асуудал.

Хоёрдугаар асуудлын тухайд Эрүүл мэндийн яамны төрийн нарийн бичгийн даргын тухайд гэвэл аппаратын ажиллагсадтай холбоотой тушаал шийдвэрийг гаргаж байдаг. Эрүүл мэндийн яамны харьяа 16 эмнэлэгтэй холбоотой дарга нарын асуудал Эрүүл мэндийн сайдын тушаал гардаг ийм учиртай. Сайд нарын тухайд гэвэл ухаандаа яг юу гэх юм бэ дээ нэг их шахалт үзүүлсэн гэдэг тал дээрээ яахав ер нь саналаа хэлдэг, Гүндалай сайдын үед бол ийм хүмүүсийг тавимаар байна гээд ингэсэн. Энэ бол хэвлэл мэдээлэл, бүх юмаар та нар бүгд мэдэж байгаа. Тийм асуудал байсан. Тэрийг нь солихгүйгээр би үндсэндээ 10 сар болсон юм. Энэ үед аппаратын ажил нэлээн задгайрах тал харагддаг юм билээ. 

Эрүүл мэндийн салбарыг эмч хүн удирдах нь зүйтэй юм уу? Эрүүл мэндийн салбарт ойрхон байдаг хүн удирдах нь зүйтэй юм уу? эсвэл эмнэлгийн менежментийн чиглэлийн өөр мэргэжлийн хүн удирдах нь зүйтэй юм уу гэсэн асуудал өнөөдөр дэлхийн орнуудад янз янз явж байгаа. Өөрөөр хэлбэл зарим орнуудад ерөөсөө эмнэлгийн мэргэжлийн бус сайдтай, эдийн засгийн чиглэлийн менежментийг сайн хийдэг ийм сайдтай улс орнууд байгаа. Ихэнх улс орнууд эмнэлгийн чиглэлийн сайдтай байгаа.

Д.Идэвхтэн: -Нэр дэвшигчээс асуух асуултад хариулж дууслаа. Одоо Засгийн газрын гишүүн, Эрүүл мэндийн сайдад нэр дэвшигчийн талаарх Нийгмийн бодлого, боловсрол, шинжлэх ухааны байнгын хорооны санал дүгнэлтийг сонсъё. Санал, дүгнэлтийг УИХ-ын гишүүн Нямсүрэн танилцуулна. Нямсүрэн гишүүнийг индэрт урьж байна. 

Р.Нямсүрэн:  -УИХ-ын дарга, эрхэм гишүүд ээ. 

Монгол Улсын Үндсэн хуулийн 39 дүгээр зүйлийн 3 дахь хэсэгт заасны дагуу Засгийн газрын тухай хуулийн 23 дугаар зүйлийн 1.1-д заасныг үндэслэн Монгол Улсын Ерөнхий сайдаас Бямбаагийн Батсэрээдэнийг Засгийн газрын гишүүн, Эрүүл мэндийн сайдаар томилуулахаар өргөн мэдүүлсэн саналыг Нийгмийн бодлого, боловсрол, соёл, шинжлэх ухааны байнгын хорооны 2007 оны 12 дугаар сарын 05-ны өдрийн хуралдаанаар хэлэлцлээ.

Дээрх асуудлаар хэлэлцүүлэг явуулах үед Байнгын хорооны хуралдаанд оролцсон гишүүд нэр дэвшигчээс асуулт асууж, санал хэлээгүй бөгөөд Байнгын хорооны дарга, УИХ-ын гишүүн Т.Ганди нэр дэвшигчид хандаж Эрүүл мэндийн салбарт олон асуудал хүлээгдэж байгаагийн дотор суурь хуулиудыг дагаж гарсан журмууд, үнэ тарифыг өөрчлөх ёстой энэ асуудал дээр удаан ажиллаж байгаа тал ажиглагдаж байна. 

Нийгмийн бодлогын байнгын хороотой хамтран зохион байгуулах нийгмийн эрүүл мэндийн бодлогын болон төрийн менежментийн шинж чанартай үйл ажиллагаанд биечлэн оролцох хэрэгтэй. Ажлынхаа гүнд нь орж, олон асуудлыг шийдвэрлэж, үр бүтээлтэй ажиллах шаардлагатай. Байнгын хороо үр дүнгий нь тооцож ажиллах болно гэж хэлсэн.

Бямбаагийн Батсэрээдэнийг тухайн ажил үүргийг гүйцэтгэх мэргэжлийн түвшин, хуримтлуулсан туршлага, удирдан зохион байгуулах чадварыг нь үндэслэн Засгийн газрын үйл ажиллагааны хөтөлбөрийг хэрэгжүүлэх болон Засгийн газрын танхимд нэгдмэл зохион байгуулалттай ажиллах чадвартай боловсон хүчин гэж үзэж түүнийг Засгийн газрын гишүүн, Эрүүл мэндийн сайдаар томилуулах тухай Ерөнхий сайдын саналыг хуралдаанд оролцсон гишүүд санал нэгтэй дэмжсэн болно.

УИХ-ын эрхэм гишүүд ээ,

Бямбаагийн Батсэрээдэнийг Монгол Улсын Засгийн газрын гишүүн, Эрүүл мэндийн сайдаар томилох тухай асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Идэвхтэн:  -Байнгын хорооны санал дүгнэлтийг сонслоо. Одоо санал дүгнэлттэй холбогдуулж асуулттай гишүүд нэрсээ өгнө үү. Асуулт байхгүй байна. Батбаатар, Жаргалсайхан, Бакей, Эрдэнэбүрэн нарын гишүүд нэрсээ өгч байна. Энүүгээр тасалбар болголоо. Байнгын хорооны санал дүгнэлттэй холбогдуулж асуух нь байна шүү дээ. Санал уу? Санал хэлэх гишүүд тусдаа. За  тэгвэл асуулттай гишүүн байхгүй гэж ойлголоо. Энэ нэр гарсан улсуудыг санал хэлэх гишүүд байна гэж ойлголоо шүү. Дээрээс нь санал хэлэх гишүүд нэрээ өгье. Сайраан гишүүнээр санал хэлэх гишүүдийг тасалбар болголоо. За Батбаатар гишүүн саналаа хэлье.

Д.Батбаатар:  -Нэг асуулт асуух гэсэн юм. Энэ асуултыг асуучихаад дараа нь саналаа хэлье. Асуулт хэлнэ гэж байхад тэндээс нэрээ өгчихсөн байхад сольж болохгүй шүү дээ. Ганди даргаас нэг асуулт асуух гэсэн юм. Нийгмийн бодлогын байнгын хорооны өнөөдрийн хурал дээр Ардчилсан намын зөвлөлийн гишүүд оролцож чадаагүй л дээ. Сая тэр эмнэлэгт хэвтээгүй хүнд эрүүл мэндийн даатгалын мөнгийг шилжүүлж гаргасан асуудал ер нь байгаа гээд орхичихлоо. Эмнэлэгт хэвтээгүй хүнд эрүүл мэндийн даатгалын мөнгө гаргасан гэдэг асуудал байгаа гээд хэлчихлээ. Тэгэхээр энэ маань та өөрөө Эрүүл мэндийн сайд хийж байсан, Байнгын хороо даргалж байгаа хүн энэ асуудал бид нар байгаагүй учраас яригдаагүй байх. Тэгээд ийм асуудал байгаа нөхцөлд хууль зөрчиж байгаа үгүй ийм асуудал дээр ямар байдлаар хандах ёстой юм бэ? 

Д.Идэвхтэн: -Ганди гишүүний микрофоныг өгье.

Т.Ганди:  -Баярлалаа. Тэгэхээр ийм асуудал байна гэж өнөөдөр гишүүдийн дунд явган яриа гарсан, би тийм мэдээлэлтэй байгаа. Ер нь хууль хяналтын байгууллага эцэслэн шийдвэрлээд хэргийн бүрэлдэхүүн байхгүй юм байна гэж дүгнэсэн гэж нэр дэвшигч өөрөө хариулж байна. Тэгээд нэр дэвшигчийн хариултад би итгэж байна.

Д.Идэвхтэн: -Жаргалсайхан гишүүн үг хэлье.

Б.Жаргалсайхан:  -Эрүүл мэндийн салбарууд их чухал салбар л даа. Тэгэхдээ үнэхээр эрүүл мэндийн байгууллагуудад маш хүндрэлтэй юм их байгаа. Хотын хүн амын механик өсөлт бол эрс нэмэгдсэн сая гаруй хүн хотод дүүрчихлээ. Эмнэлгийн байгууллагууд маань хүртэж хүрч ажиллах боломж их муу байгаа, эмнэлгүүд нь багтаж шингэхээ больсон хэдэн хуучин эмнэлэг төрөхүүд нь барилгын хувьд элэгдэл хорогдлоороо байхгүй болчихсон. Мөөгөнцөрт идэгдсэн. Ийм байр саванд байдаг юм билээ. 

Тийм учраас Байнгын хороо ч гэсэн бас нэг юм анхаармаар юм шиг байгаа юм. Энэ төсвийн мөнгийг хэрэгтэй хэрэггүй юманд зарж байхынхаа оронд бүх дүүрэгт клиникийн нэг нэг эмнэлэгтэй болгож өгөх. Мөн дээр нь бүх дүүрэгт шинээр төрөхүүд барих асуудал. Одоо энэ хэдэн төрөхийн барилга нурлаа. Ямар юманд эхчүүд хүүхдээ гаргаж байгаа билээ дээ. Дараа нь хөдөө орон нутгийн байгууллагууд, эмнэлгийн байрууд маш муу юм билээ. Адаглаад ор дэр ч байхгүй. Зүгээр нэг эсгийрсэн 20-30 жил болсон одъял дотор хэвтэж байна тэр төрж байгаа эхчүүд. Тэр татварын бодлогоороо, тэр татвараараа Говь компаний складаар дүүрэн байгаа хийх газраа олж ядаад байгаа хэдэн тэмээний ноосон хөнжлийг аваад ядаж 18 аймаг, эмнэлгүүдээ ядаж аятайхан одъёлтой ор дэртэй болгочих. Бусад нь ч дүүрч. 

Дараа нь эмнэлгийн байгууллагуудыг нэн даруй шинэчилж, шинэ технологийн түвшинд оруулах. Ялангуяа оношлогоо өнөөдөр асар хурдтай хөгжиж байгаа. Түрүүнд нь хэл амтай 2.5 сая доллараар тоног төхөөрөмж авсан, SMS-ээс хар цагаан өнгөөр ордог хоцорчихсон MRI авч байсныг би мэднэ. Тэрийг тендер болгоод нөхөр Баяртсайхан Гүндалайд өгч байна лээ. Тэгж эмнэлгийнхээ багаж, тоног төхөөрөмжийг шинэчлэх юм бол энэ бүтэхгүй ээ.

Одоо хамгийн орчин үеийн өнгөтэйгээр, хөдөлгөөнтэйгээр зураг авдаг MRI аппаратууд гарчихсан. Цаана чинь гуравдагч орнуудад генийн түвшинд молекулын түвшинд бүх шинжилгээ судалгааг хийж байна. Тэгэхээр эхлээд энэ судалгаануудын сайн төслүүд боловсруулах хэрэгтэй байна. Эмнэлгийн салбараа яаж өөд нь татах вэ? барилга байгууламж. Дараа нь тэр эмнэлгийн салбар дээр ажиллаж байгаа эмч нарын ахуй амьдрал, ажил хөдөлмөр хийх нөхцөлийг яаж сайжруулах вэ? төслүүдийг нь маш хурдан хийж УИХ-д оруулах хэрэгтэй юм шиг байгаа юм. Тэгэхгүй бол хуучин шохойн будаг түрхээд нэмэрггүй ээ. Тэр худлаа. Одоо үгүйдээ гэхэд өнөөдөр бид нар бараг баасны хутгаар мэс засал хийж байна шүү дээ, даахаа больчихсон. Цаад хөгжилтэй орон чинь лазерын хүчээр мэс заслын ажлыг хийж байна шүү дээ. Манайд алга байна тэр. Тэр хэрэггүй юманд мөнгө зарж байхынхаа оронд энэн дээр  байнгын хороо Эрүүл мэндийн сайд болох гэж байгаа хүн энэн дээр илүү их анхаараач ээ. 

Гадаадынхан орж ирээд зээл өгье, хөрөнгө оруулъя гэхээр нэг ч төсөл байдаггүй, Монголд ерөөсөө. Тэгээд худлаа зээл авна гээд цээжээ дэлсээд худлаа яриад яваад байдаг. Эхлээд төслөө маш сайн хийх хэрэгтэй. Тэгвэл энэ салбар дээр технологийн хувьд дэлхий дээр асар их өндөр түвшинд орчихоод байна.

Энэ дээр мөн боловсон хүчин бэлтгэх асуудал, эмч нараа бэлтгэх асуудал их чухал. Эмч нараа сайн бэлтгэх хэрэгтэй байна. Хүмүүсээ явуулж хүн эмнэлгийн сургуулиудад сургамаар байна нэн даруй. Бид хүн эмнэлгээрээ хоцорлоо. Энэ асуудлуудыг маш сайн анхаараач ээ гэж хэлэх гэсэн юм. Тэгэхгүй бол танай төсөв дээр бас мөнгө тусгаад тавьсан байна лээ. Гуч, дөчин млрд. Тэр нэг байшин будаад, шохойдоод тэрийгээ боль л доо. 70-80 жил болчихсон барилгуудыг нураагаад шинээр эмнэлэг барь л даа. Хүндээ зориулах мөнгийг битгий харамла. Бид хоёрхон сая хүн амтай учраас. Тийм учраас эрүүл мэндийн байгууллага энэн дээр анхаараасай гэж бодож байна.

Дараа нь дэлхийн аль ч улс оронд очиход эмч нар нь хамгийн их өндөр цалин авдаг. Өнөөдөр манай эмч нар гар дээрээ үсрээд чааваас 120 мянган төгрөг авч байгаа. 120 мянган төгрөгөөр эмч хийх хүн удахгүй олдохоо болино шүү. Бүх залуу эмч нар чинь бүгдээрээ гуравдагч оронд очиж эмч хийгээд гараад явчихна. Тэнд сувилагч хийхэд л сарын 10 мянган доллар авч байгаа. Америкт, Европод. Тэгэхэд өнөөдөр бид нар эмч нартаа 100 доллар өгчихөөд эмч нараа еще дээр нь авлига авдаг гэж хараагаад ерөөгөөд доромжлоод нулимаад явж байна. Бид нар өвдөхөөрөө эмнэлэг дээр очдог. Бидний эхнэр хүүхэд төрөхөөрөө эмнэлэг дээр очдог. Тийм учраас хамгийн өндөр цалин авах хүмүүс эмч нар байх ёстой. Бүх дарга сайд, дарга нараас илүү. Тэгж байж бид эрүүл болно.

Д.Идэвхтэн: -Бакей гишүүн үг хэлье.

А.Бакей:  -Баярлалаа. Тэгэхээр ер нь бол эрүүл мэндийн үйлчилгээний чанар хот хөдөөд үнэхээр хангалтгүй би бол бас сэтгэл дундуур явдаг салбарын нэг л дээ. Тэгэхдээ би энд алтан гартай эмч нарын ач гавьяаг бүгдийг нь үгүйсгэх гээгүй. Тэгэхдээ энэ салбар үнэхээр зах зээлд шилжээд 17 жил болж байхад одоо хүртэл хөлөө олоогүй, маш их хоцрогдсон ийм салбар болчихоод байна. Энэний гол шалтгаан нь юу вэ гэхээр хичнээн олон хичнээн амлалт аваад гарсан сайдууд овоо нэг юм хийх юм болов уу гэсэн чинь олигтой хийсэн юм байхгүй байна. Үр дүн гарахгүй байна. Энийг олон юмаар нотолж хэлж болно. Нэгдүгээрт Улаанбаатараар дүүрэн хуурамч эм байна. Бид өнөөдөр эм ууж байгаа биш хор ууж байна. Ийм нөхцөлд энд тавьж байгаа хяналт нь хаана байна? энэний нийлүүүлэх сүлжээ нь хаана байна вэ? Хүний амийг хариуцаж байгаа байгууллагууд нь хаана байна вэ? Энд онцгой анхаарах цаг болсон шүү гэдгийг нэгдүгээрт хэлмээр байна.

Хоёрдугаарт өнөөдөр бид манай ихэнх хүнд өвчтөнүүд гадаадад гарч эмчлүүлдэг болжээ. Нэг үгээр хэлэхэд өнөөдөр Монгол улсын өвчтөнүүд бол нийслэл хотоос аймаг, сум руу явж эмчлүүлж байна. Энэ юу гэсэн үг вэ гэхээр зэрэг Өвөрмонголын өөртөө засах орны Хөх хот гэдэг бол аймаг гэсэн үг. Монгол улсын Улаанбаатар хот бол нийслэл. Эрээн манайхаас сум шүү дээ. бид тэнд очиж иргэдийнхээ амь насыг тэнд даатгаж байна шүү дээ. Тэгэхээр энэндээ бас дүгнэлт хийхгүй байна шүү. Энд жилдээ зарим статистик мэдээгээр 50-60 тэрбум төгрөг зөвхөн гадаадад эмчлүүлэхэд гадагшаа урсаж байна шүү дээ. Энэ хөрөнгөөр бид мөн ч их юм хийж болно шүү дээ. Тэгэхээр энэ юу үгүйлэгдэж байна вэ гэхээр бодлого менежмент байхгүй байна шүү. 

Дээр нь боловсон хүчний бодлого үнэхээр алдагдсан. Ялангуяа хөдөө орон нутагт. Энэ би юу хэлэх гэж байна вэ гэхээр хөдөө орон нутагт эмнэлгийн дарга нарыг, эрүүл мэндийн газрын дарга нарыг тавихдаа, ажилд авахдаа гол шалгуур нь мэргэжил бус, мэргэжлийг гол шалгуур болгохгүй, улс төрийн шалгуурыг гол болгодог юм. Энэ Баян-Өлгий аймагт байгаа шүү. Би энийг сүүлийн З жил яриад одоо хүртэл үр дүн гаргаж чадаагүй л явж байна. Дандаа улс төрийн нүдээр хараад хүмүүсийг тавьчихдаг. Нөгөөдүүл нь өөрсдөө чадваргүй, тэгээд иргэддээ жинхэнэ мэргэжлээрээ чин шударгаар үйлчлэхийн оронд улс төрийн нүдээр харж үйлчилдэг. Энэн дээр энэ боловсон хүчний бодлого дээр анхаараач ээ. Сая Жаргалсайхан гишүүн хэллээ. Үнэхээр өнөөдөр сувилагчдын цалин нэмэгдсэн цалин 160 мянган төгрөг авч байна. Тэгэхэд гадаад орнуудад сувилагч гэхэд бол хамгийн өндөр цалинтай ажилд тооцогддог юм билээ. Тэгэхэд эрүүл мэндийн салбарын үйлчилгээний чанар, хүртээмж энэ бүх юман дээр бид нар үнэхээр боловсон хүчний талаар томоохон бодлого хэрэгтэй байна.

Дээр нь дэлхий даяар аль хэдийнэ устчихсан өвчин манайд эргээд дэлгэрч байна. Жишээлбэл хамуу, тэмбүү, шар өвчин гэхэд өнөөдөр маш их болсон байна. Улаанбаатар хотын захын гэр хорооллоор дүүрэн хүүхдүүд өнөөдөр шар өвчнөөр бөөн бөөнөөрөө өвдөөд эмнэлэгт багтахгүй байна. Тэгэхэд бид өнөөдөр ДОХ-той тэмцэнэ гээд байгаа. Эхлээд энэ хэдэн өвчнийг ядаж нэг сайн эмчлээч ээ. Тэгэхийн тулд юу хэрэгтэй байна вэ? Мөнгө, санхүү тэр бүх юмыг бид нар хийе л дээ. Энэ бол яахав нэг сайдаас хамаарч байгаа юм биш. Тэгэхдээ энэн дээр зоригтой бодлого дутагдаж байна шүү.

Дээр нь хөдөөгийн малчдад эрүүл мэндийн үйлчилгээ хүрэхгүй байгаа. Түрүүн зарим гишүүн хэлж байна. Зарим сайдуудыг сум руу дагуулж явъя гэж. Би бүр баг руу дагуулж явмаар байна. Баг дээр очиход тэнд үнэхээр багийн эмчийн салбар гээд байгуулчихсан байдаг. Тэнд хүн ороод хэвтэж эдгэрээд гарах биш, харин ч бүр өвчин тусаад гарах тийм хэмжээний орчин байна шүү дээ. Тэгэхээр нүүдлийн соёл иргэншилд зохицсон эрүүл мэндийн үйлчилгээний хэлбэрийг хөдөө, орон нутагт нэвтрүүлмээр байна. Ийм асуудалд шинэ сайд анхаараарай гэж.

Д.Идэвхтэн: -Эрдэнэбүрэн гишүүн үг хэлнэ.

Р.Эрдэнэбүрэн:  -Баярлалаа. Би Батсэрээдэнэ даргыг хувь хүнийх нь хувьд сайн мэдэхгүй. Тэгэхдээ эмэгтэй хүнийх нь хувьд дэмжиж байгаа юм. Энэ Засгийн газарт гурван ч эмэгтэй сайд орж ирж байна. Улс төрийн ширүүн хатуу тэмцэлтэй байгаа энэ үед эмэгтэй сайд нар орж ирснээр улс төрийн хатуу ширүүн тэмцлийг арай жаахан зөөлөн болгох юм болов уу гэж горьдож байгаа юм. Ер нь 10 дугаар сард МАХН-ын их хурал хуралдаж эхэлснээс эхлээд Засгийн газар огцорно, огцорлоо, шинэ Засгийн газар байгуулагдлаа гэсээр байтал сүүлийн гурван сар төрийн машин, төрийн аппарат ажилласангүй. Дээрээс ямар дарга ирж, ямар өөрчлөлт хийх вэ гэдгийг харсан л улсууд байж байна. Тийм учраас энэ орж ирсэн сайд нарыг нэг цагийн өмнө ч болтугай бушуухан батлаад очоод тамга тэмдгээ аваад ажил төрөлд нь оруулж байх хэрэгтэй юм шиг байна. Тийм учраас дэмжиж байна. Ингээд саналаа маш богино хагаслая гэж бодож байна.

Д.Идэвхтэн: -Одончимэд гишүүн.

Л.Одончимэд:  -Баярлалаа. Тэгэхээр хүн бүхэн хугацаа бага, их юм амжихгүй байх гэсэн яриа их ярьж байна л даа. Гэхдээ хийвэл хагас жил, 6-7 сар гэдэг бол нэлээн юм хийнэ. Тэгээд ч бид энэ сайд нарыг ингээд дахиж энэ ажлыг цаашаа хийхгүй юм шиг ойлгох нь хаашаа байдаг юм гэж бодож байна. Эрүүл мэндийн салбарын хувьд нэг үе мөнгөний гачаал, эмийн гачаал маш хэцүү байсан л даа. Одоо жил бүхэн улсын эдийн засгийн өсөлттэй холбогдоод бид нарын мөнгөний гачаал багасаад ирэх үед мөнгө нь нэмэгдсэний хэрээр үйлчилгээ нь сайжрахгүй байгаа юм уу даа гэсэн ийм байдал ажиглагддаг. Тэгэхээр энийг манай яам анхаарч ажиллах ёстой байхаа гэж би үгийнхээ эхэнд хэлье. Тэгээд хоёр гурван тодорхой зүйл хэлье. 

Нэгдүгээрт, эрүүл монгол хүн гэсэн хөтөлбөр эхлээд жил гаруй болж байна. Туяа сайдын үед төсөв хөрөнгө нь шийдэгдсэн байх. Эрүүл монгол хүн хөтөлбөрийг санаачлагч гол хүн нь Батсэрээдэнэ эмч өөрөө байгаа. Тэгэхээр Эрүүл монгол хүн хөтөлбөрийг хэрэгжүүлэх явцдаа саяын Бакей гишүүн ч хэлж байна. Олон хүн хэлж байна. Монгол хүний эрүүл мэндийн индексийг бид тогтоох ёстой юм. Өнөөдөр Монгол хүний эрүүл мэндийн индекс ямар байгаа юм. Ямар өвчлөл, биографи газар зүйн хувьд, насны хувьд гээд энийгээ хийгээд авах сайхан бололцоо байгаа шүү. Энийг анхаараарай гэж нэгдүгээрт хэлмээр байна. 

Хоёрдугаарт Эмчилгээний стандарт гэж юм бий болгоод, ямар ч өвчтэй хүнийг 10 хонуулаад гаргачихдаг ийм нэг сонин тогтолцоо манайд бий болчихоод, хагас эмчилдэг тогтолцоо бий болчихоод байна. УИХ-ын гишүүд ч гэсэн адилхан шүү дээ. Манайхан өвдөөд хэвтэхэд 10 хоног яг тоотой, за одоо та гар. Өвчин гэдэг чинь хоногоор хэмжигдэж эдгэхгүй ээ. Ийм учраас ялангуяа хөдөө, гадаанаас ирсэн улсууд гомдолтой буцдаг.10 хонуулаад намайг хөөгөөд гаргачихлаа гэж хэлдэг. Хөөх нь хаашаа юм. Ийм л болчихоод байгаа юм. Тэгээд тэр хоорондоо нэлээд эмүүдийг гаднаас олж ирэхийг шаарддаг. Та үнэхээр ийм юм хийлгэе гэж бодож байгаа бол гаднаас олоод ир гэж. Ийм байдлаар цаашаа явж болохгүй ээ. Тийм учраас бид төсөв хөрөнгө хангалттай болж байгаа энэ нөхцөлд яг хүнээ бүрэн эдгэрүүлж эмчилдэг энэ системийг сонгосон ийм сонголтоор бид цаашаа явах ёстой гэж бодож байна.

Гуравдугаарт нь манай эмнэлэг дээр хамгийн их гачигдаж байгаа зүйл бол хоолны асуудал байгаа юм. Хоол өгөөд ч байгаа юм шиг, өгөхгүй ч байгаа юм шиг ийм тогтолцоо руу орчихсон. Ялангуяа эргэх хүнгүй хөдөө гадааны хүмүүс бол эмнэлэгт хүчтэй эм тариа хийлгээд хоолон тал нь хоолны тордолт муу байгаа учраас өвчтөний эдгэрэлтэд нөлөөлдөг ийм байдал байгаа. Тийм учраас Батсэрээдэнэ эмчийг би эмнэлгийн хоолонд хувьсгал гаргаач ээ гэж ийм хугацаа танд байгаа гэж хэлмээр байна.

Хамгийн сүүлд нь хоолны асуудлыг шийдэхэд эмнэлэг өөрөө судалгаа явуулаад өвчтөндөө хэд нь гэрээсээ эргэлт авах юм бэ? хэд нь авахгүй юм бэ? гэдэг тооцоогоо хийгээд тэрэндээ тохируулаад хоолоо хийчих ёстой байхгүй юу. Тэгэхгүй зүгээр л хэдэн хувингаар хүн идэж болохооргүй шахуу юм хийчихээд тэрийгээ хоол гэж үзээд байдаг. Та нар өөрсдөө бас эмнэлгийн юмыг сайн мэдэж байгаа гэж ойлгож байна. 

Хамгийн сүүлд манай эмнэлэг дээр байгаа хамгийн айхтар зүйл чирэгдлийн асуудал байгаа. Хөдөөнөөс арай гэж ирдэг, тэгээд зарим нь нэлээн гомдолтой байдаг. Би эмч ухаантай юм болохоор, манай гэр бүлийн хүн эмч. Дорноговь, Говьсүмбэрээс ирсэн өвчтөнүүдийн хандсан хүсэлтийг бид байнга сонсож туслах сэтгэлтэй байдаг. Чирэгдэл ерөөсөө арилахгүй. Хот дотор ч гэсэн адилхан, өрхийн эмнэлэг, дүүргийн эмнэлэг, тэгээд клиникийн эмнэлгийн хооронд хүмүүс явсаар байгаад, чирэгдсээр байгаад эцсийн эцэст хүндэрдэг ийм байдал ажиглагддаг. Энэ чирэгдлийг багасгах талаар хүнд суртлыг багасгах талаар нэлээд юм хийгээсэй гэж хүсч байна. Миний хэлж байгаа зүйлүүдэд нэг их мөнгө төгрөг ороод байхааргүй зүйл юмаа гэж ингэж ойлгож байна. 

Ингээд Батсэрээдэнэ эмчийн хувьд бэлтгэгдсэн манай системийн кадр. Ийм учраас бид энэ сайдын ажлыг хийх дадлага, туршлага суусан гэсэн ойлголттой байгаа.

Д.Идэвхтэн:  -Их баярлалаа. Б.Бат-Эрдэнэ гишүүн үгээ хэлье. Байхгүй байна. Буд гишүүн үгээ хэлье.

Р.Буд: -Баярлалаа. Батсэрээдэнэ эмч өөрөө мэргэжил нь эмч, эмнэлгийн анхан шатны байгууллагаас эхлээд том том клиникийн орлогч, тэгээд дарга хийж байсан. Сүүлд нь эрүүл мэндийн яамны Төрийн нарийн бичгийн даргаар аппаратын ажил хариуцаж ажилласан. Ингээд туршлагатай бэлтгэгдсэн боловсон хүчин учраас би  дэмжиж байгаа юм сайд болохыг нь. Ингээд 2-3 зүйл захиж хэлье гэж бодож байна. 

Нэгдүгээрт нь энэ оны Эрүүл мэндийн сайдын багцад хөдөөгийн эмнэлгийг унаагаар хангах асуудлууд нэлээн их машин тусгагдсан байгаа. Энийг аль болохоор ойрын үед багц болгоод хурдан шуурхай шийдэж өгөөчээ гэдэг нэг ийм хүсэлт байна. Яагаад вэ гэхээр хөдөө аймгийн ихэнх сумд бэлчээрээсээ хамаараад отор нүүдэл их хийж байна. Зарим сумдын хүмүүс гурав дөрвөн аймгийн нутаг алгасаж амьдарч байна. Тийм учраас тэдэнд үзүүлэх нийгмийн халамж, эрүүл мэндийн үйлчилгээ их чухал байна. Энэнтэй холбогдуулаад  түргэний тэрэгний асуудлыг шуурхай, багцаар нь шийдэж өгөөрэй гэдгийг нэгдүгээрт анхаарч ажиллаарай гэдгийг хүсэлт болгож байна.

Хоёрдугаарт нь бас нэг анхаарах зүйл бол хөдөөд их түгээмэл байх шиг байгаа юм. Хотод ч бас зарим эмнэлгүүд дээр байна. Эмч нар маань өдөр нь улсын эмнэлэг дээр ажиллачихаад, орой нь хувийн эмнэлэг дээр очиж ажилладаг. Энэнээс болж өвчтөнүүдэд чирэгдэл гарах, тэгээд янз янзын бизнесийн юм яригдах, ийм юм эрүүл мэндийн салбарт их түгээмэл байдаг юм шиг байгаа юм. Ийм учраас цаашдаа хувийн сектороор хийж болох үйлчилгээнийхээ юмыг эрх зүйн орчингий нь боловсронгуй болгох замаар шийдэж өгвөл яасан юм бэ? ялангуяа энэ өрхийн эмнэлгүүдийг хувьчилж болотх юм бол хувьчлаад, эсвэл менежментийн хувьчлалаар нь тодорхой хугацаагаар ажиллуулах ийм асуудлыг шийдэхгүй бол хөдөөд ялангуяа суманд нэлээн бэрхшээл гарч байгаа шүү. Энийг та эмч, мэргэжлийн хүний хувьд энэнд анхаарч, анхаарлаа хандуулж ажиллахыг хүсч байна. Ингээд ажлын амжилт хүсье. Баярлалаа.

Д.Идэвхтэн: -Бат-Эрдэнэ гишүүн үг хэлнэ.

Б.Бат-Эрдэнэ: Эрүүл мэндийн сайдын эрх ажлын хүрээнд Биеийн тамир, спорт гэж том салбар байгаа юм. Энэ салбарыг онцгой сайн анхаарч өгөхгүй л байгаад байгаа юм. Яагаад вэ гэхээр Эрүүл мэндийн яамны гол мэргэжилтэн, боловсон хүчин, энэ ажиллаж байгаа хүмүүс маань бүгдээрээ дандаа Анагаах ухааны их сургууль төгссөн, өвчилсөн хойно нь хөөж өвчин эмгэгийг анагаадаг чиглэлийн мэргэжлийн хүмүүс байгаа учраас өвчлөлөөс урьдчилсан сэргийлэх, хүн амын эрүүл мэндийг бэхжүүлэх, хамгаалах чиглэлийн юмандаа анхаарал бага тавиад байна гэж ойлгогдоод байгаа юм.

Зөвхөн нэг жишээ хэлэх юм бол энэ жилийн улсын төсвийн хууль батлагдаад энд эрүүл мэндийн сайдын багцад 228 тэрбум төгрөг батлагдахад нийтийн биеийн тамирт 160 сая төгрөг баталсан байгаа юм. 1000 гаруй дахин бага ийм төсөв хөрөнгө баталчихаад нийт хүн амын эрүүл мэндийг хамгаалах, өвчлөлөөс урьдчилан сэргийлэх гол нөхцөл болсон эрүүл аж төрөх ёсыг төлөвшүүлэх, нийтийн биеийн тамирыг хөгжүүлэх энэ ажилд ингэж анхаарал тавихаар нэг боломжгүй л санагдаад байгаа юм л даа. Тэгэхээр энэ дээр нэлээд жаахан анхаарал тавьж өгөхгүй бол болохгүй байна. Энэ бусад улс орнуудын жишиг ч мөн ийм л байгаа. Хүнийг өвчлөлөөс нь урьдчилан сэргийлэх тухай асуудал, хүн амын бие бялдрыг эрүүлжүүлэх, чийрэгжүүлэх тухай асуудлыг л нэлээд түлхүү тавьж байгаа цаг үеэ. Тийм учраас энд анхаарлаа хандуулж ажиллаасай гэж үзэж байгаа юм.

Хоёрдугаарт Эрүүл мэндийн яаман дээр эртээд очиж хуралд суусан. Тэгэхэд энэ улс орнуудад биеийн тамир спорт, бүтэц тогтолцооны юмыг арай жаахан өөр чиглэлийн юм яриад байна лээ. Юу вэ гэхээр монголчууд хуучин тогтолцооны үед биеийн тамирын бүтэц, тогтолцоо бол орой дээр нь байдаг их спорт гэдэг юмуу, олимпийнх нь спортын төрлийг тусад нь, нийтийн биеийн тамирыг болохоор компанит ажлын захиргаадалтын маягаар ингээд явуулах гээд зүтгэж үзээд их сайн амжилтад бид хүрээгүй юм байгаа юм. Тэгэхээр яг сонгодог биеийн тамир, спортын бүтэц тогтолцоо бол пирамидын бүтэц тогтолцоотой, орой дээр нь спортын одууд, суурь нь болж биеийн тамир, спортоор өдөр болгон хичээллэдэг, эрүүл зөв ажил амьдралын зөв дадал хэвшлийг тогтоодог үй олон хүмүүсийн суурийг бүрэлдүүлж ийм бүтэц, тогтолцоотой байдаг. Тэгэхээр энэ юмнаас салгаж хоёр тийш нь тусад нь хөгжүүлнэ гэж яриад байна лээ. Энэ бол болохгүй байхаа. Энэ талаар бид нэлээд сайн ярилцахгүй бол болохгүй шүү гэж ингэж ойлгоод байгаа юм. 

Нөгөө нэг юм бол 2008 онд олимп болно. Бээжингийн олимпод манай баг тамирчдыг нэлээд эрчимтэй бэлтгэх, бэлтгэлийн явц байдлыг эрчимжүүлэх чиглэлд бид нэлээд анхаарах хэрэгтэй байна. Хөрөнгө мөнгөний хувьд бололцоотой дэмжиж тусгаж өгсөнд манай салбарынхан баяртай байгаа. Ер нь Их Хурлын түвшинд манай биеийн тамир, спортын салбарыг дэмждэг. Манай Их Хурлын гишүүд, Их Хурлын бүтцийн байгууллагаар орсон асуудал бол байнга дэмжигддэг. Эрүүл мэндийн яамнаас наашаа гарахдаа жаахан муухан байгаад байдаг. Энэ дээр манай Бат-Сэрээдэнэ дарга нэлээд анхаарч чиглүүлж ажиллаж өгөөрэй гэж хүсэх байна. Баярлалаа.

Д.Идэвхтэн: Ганхуяг гишүүн саналаа хэлнэ. 

Д.Ганхуяг: Бат-Сэрээдэнэ даргыг, Бат-Сэрээдэнэ эмчийг нийгэмд ингээд байхад эмнэлгүүд дотор З дугаар эмнэлгийг хамгийн сайн менежменттэй, иргэдэд аль болохоор хурдан шуурхай хүнд сурталгүйгээр үйлчилж чаддаг гэсэн ийм имеж нийгэмд байсан л даа. Тэгэхээр энэ бол бас нэг ажил хийж чадах, энэ нийгэм бол үр дүнгээр хэмжигдэх нийгэм тийм учраас энэ утгаар нь дэмжиж байна. Тэгэхдээ эрүүл мэндийн салбар бол том салбар, юм нэгээс эхэлдэг, бодлогыг сайн бодлого гаргаж шийдвэрлэхгүй бол энэ салбар бол хэцүүдсэн салбар байна, энэнтэй санал нэг байгаа байх гэж бодож байна. Хужиргүй газар мал тогтдоггүй гэдэгтэй адил хүний эрүүл мэндийн баталгаа байхгүй, чанаргүй хуультай, хууль хэрэгждэггүй газар хөрөнгө оруулалт байтугай хүн тогтохгүй болж хувирчихгаад байна л даа. Тэгэхээр энийг яаж байна вэ гэхээр эрх зүйн орчин нь болохгүй байна, энэ салбар бол хамгийн гол нь даатгалаар дамжиж бүх асуудал шийдэгддэг, даатгал гэдэг нь өөрөөр хэлбэл бүх иргэн эрүүл мэндийн үйлчилгээ авахдаа бүгдээрээ адилхан эрх эзэлж, адилхан төрөөс татаас өгдөг ийм байдлаар шийдэгдэж байгаа салбар.

Тэгэхээр өнөөдөр яаж байна вэ гэхээр баахан эмнэлгүүд барих юм, энэ тэндээс баахан тоног төхөөрөмж авчрах юм. Гэтэл энэ Эрүүл мэндийн тоног төхөөрөмж гэдэг чинь ерөөсөө компьютертэй адилхан хоёрхон жилдээ хоцрогддог болсон байна шүү дээ. Тэгэхээр яах ёстой юм бэ. Тэгэхээр энэ салбарт даатгалаар дамжуулж өрсөлдөөн бий болгох ёстой. Өнөөдөр төрийн болоод хувийн хэвшлийн бүх эмнэлэгт үйлчлүүлж байгаа, хэвтэж байгаа бүх улсуудад даатгал үйлчилдэг ийм тогтолцоонд оруулах шаардлагатай.

Мэдээж орлого багатай иргэдэд төрөөс дэмжлэг байх нь мэдээж байх ёстой байх. Энэ нийгэмд ер нь иргэддээ Эрүүл мэндийн яамнаас нэг зүйлийг ойлгох хэрэгтэй, Засгийн газраас нэг зүйлийг ойлгох хэрэгтэй.

Эрүүл мэндээ авч явахгүйгээр эмнэлэг рүү очих юм бол өртөг өндөртэй байдаг юм шүү. Хууль хэрэгжүүлэхгүй хүний эрх, бусдын эрх ашиг, хууль зөрчих ингээд хуулийн байгууллага руу очих юм бол хатуу байдаг юм шүү гэдгийг ард түмэнд ойлгуулж чадах юм бол энэ улс бол зөв хөгжих боломжтой байгаа юм. Одоо бол ерөөсөө улсын нэг эмнэлэгт яг адилхан өвчнөөр хоёр өвчтөн хэвтлээ гэхэд хоёр өөр үйлчилгээтэй байгаа шүү дээ. Зарим эмийг нь өөрөө гадна талаасаа авна, зарим нь бүрэн тэндээсээ авна, хэвтдэг хоног нь өөр, өрөө нь өөр. Тэгээд хэрэглэж байгаа эм тариа нь өөр иймэрхүү байдалтай байгаад байгаа юм.

Тийм учраас энийг яг дэлхий нийтээр тогтсон тогтолцоогоор нь даатгалаар нь дамжуулж явуулах шаардлагатай. Ингэхгүй бол болохгүй байнаа. Өнөөдөр өөрөөр хэлбэл ард иргэдийг эрүүл байлгахын тулд нэг зүйлийг жилд хийж өгч болж байна л даа. Оношлогоо, үзлэгийг нэг удаа жилд үнэгүй төрөөс хийж өгдөг байя, бусдыг нь даатгалаар явуулж болно шүү дээ.

Тийм учраас энэ тал дээр эрх зүйн орчин, бодлого алдагдсан. Энэ тал дээр хамтарч ажиллах шаардлагатай байна. 

Энэ салбарт өрсөлдөөн бий болгохгүй бол ерөөсөө явахгүй, өнөөг хүртэл ажиллаж ирсэн эмч нар бол үнэхээр их хүчээр ажиллаж байгаа. Тэгэхдээ сайн ажиллаж ирсэн, сайн чадалтай хүнийг сайн цалин өгдөг, бас энэ даатгалаас нь ингэж зохицуулах юм бол энэ салбар явна. Өөрөөр хэлбэл хүний төлөө үйлчилдэг тэр эмч хүний ариун ёс, чадвараар өрсөлдөх биш албан тушаал, тэгээд иргэдэд алаг үйлчилдэг ийм тогтолцоо байна шүү дээ. Энийг ийм байлгаад байж болохгүй байна. Энэ дээр анхаарч ажиллаачээ гэж хэлэх байна.

Тоног төхөөрөмж бол одоо жишээлбэл, 1998 онд 2 дугаар эмнэлэгт гарсан тоног төхөөрөмж өнөөдөр бараг хэрэглэж байгаа эмнэлэг зарим тоног төхөөрөмж байхгүй л болчихсон маш хурдацтай явж байгаа. Тийм учраас өрсөлдөөн буй болгох ёстой. Энийг анзаарч үзээчээ. Ингэх юм бол ихэнх асуудал шийдэгдчихнэ. Тэгээд даатгалтай холбоотой хуулин дээр төрийн даатгал ч байх ёстой, хувийн даатгал ч байх ёстой эрүүл мэндийн даатгалд аль аль нь байх ёстой.

Хувийн эмнэлэг бол дахиад өвчтөнийг дахин өвчин тохиолдоход нь эмчлэхийн тулд жинхэнэ сэтгэлээсээ үйлчилнэ, жинхэнэ эмчилж чадна. Энд бас дундах дамжлага бол бас их аюултай байдаг.

Д.Идэвхтэн:    Тэрбишдагва үг хэлнэ.

Д.Тэрбишдагва: Бат-Сэрээдэнэ эмч бол үнэхээрийн практик амьдрал дээрээс салбарынхаа ажлыг нэгжээсээ эхлээд Төрийн нарийн бичгийн дарга хүртэл хийж ажиллаж байгаа, өөрөө ажил мэддэг хүн учраас би хоёр, гурван удаа би Бат-Сэрээдэнэ эмчид асуудал тавьж байсан дор нь шийддэг юм байна лээ. Үнэхээр хурдан шийддэг юм байна лээ. Ийм учраас Бат-Сэрээдэнийг дэмжиж байна.

Хэдэн зүйл хэлмээр байгаа юм. Нэгдүгээрт энэ хүнд суртлын асуудал, хүний амь насны төлөө тангараг өргөсөн эмч нар бол авилгал хээл хахуультай, хүнд сурталтай байж ерөөсөө болохгүй. Харамсалтай нь тийм байдал ерөөсөө манай энэ нийгэмд дээд Их Хурлын 76 гишүүн юмуу, сайдуудтайгаа тэмцээд байгаа болохоос биш дунд албан тушаалтнуудын хүнд суртлыг арилгахад өөрөө яг хаана юу байдгийг дэндүү сайн мэддэг учраас энэ ажлаасаа эхлээсэй гэж нэгдүгээрт хэлмээр байна.

Хоёрдугаарт өнөөдөр бид чинь 60, 70-аад оны үед, 50 оноос эхлээд 60, 70-аад оны үед өвчнөөсөө арьс өнгөний өвчнөөс арилчихсан байсан бол сая хэд хэдэн газар тухайлбал Алдарт хонгорт чинь судалгаа хийгээд үзсэн чинь тэр ДОХ, тэр хамуу, дан ийм хачин муухай 21 дүгээр зуунд байхааргүй, энэ соёлтой Монгол оронд байхааргүй ийм өвчин байгаа учраас энэ дээр нөгөө соёлын довтолгоо гэдэг шиг бүх хүмүүстээ үзлэг хийж маш богино хугацаанд засчих ийм өвчнүүдтэй тэмцээч гэж хэлмээр байна.

Гуравдугаарт нь эмийн асуудал их чухал юм. Дэлхий нийтэд жишиг болж байгаа нэг зүйл бол эм, хүнсний аюулгүй байдлын агентлаг гэж байдаг, хяналтын. Энийг түрүүхэн үндэсний аюулгүй байдлын асуудал ярьж байхад Үндэсний аюулгүй байдлын зөвлөл дээр ерөнхий чиглэл гарч энэ хүнсний аюулгүй байдлыг хянах агентлагийг гаргаж ирэхгүй бол хүнсийг бол яриад байгаа юм гэтэл эм гэдэг маань өөрөө асар их химийн бодисоо. Энэ дээр 6 сарын хугацаанд энэ агентлагийг байгуулах чиглэлээр маш эрчтэй ажиллаачээ гэж бодож байна.

Дөрөвдүгээрт нь энэ Хятадад бид Хөххот, Бээжинд эмчлүүлдэг байсан бол одоо хамгийн их өндөр үнэтэй том эмнэлгийг Эрээн хотод байгуулчихлаа. Монголчуудад нэлээд зориулсан байж магадгүй. Ийм учраас бид цаашдаа энэ эмнэлгийнхээ чадавхийг дээшлүүлэх талаар хөрөнгө мөнгө нэлээд зарж байгаа. Өшөө цааш нь зарах хэрэгтэй байна. Бид өөрсдийнхөө хүмүүсийг өөрсдөө эмчилдэг, өөр газар валютаа өгмөөргүй байна. Энэ зүйл дээр хандаж ажиллаачээ. Хамгийн сүүлд нь одоо 12, 1 дүгээр сард хүйтэрч цас нэмэгдэнэ. Отрын бүс нутагт асар олон малчид оторлож яваа. Энэ отор дээр эмийн үйлчилгээ, эмчийн үйлчилгээг газар дээр нь зохион байгуулах чиглэлээр онцгойлон анхаараачээ гэж хүсч байна. Баярлалаа.

Д.Идэвхтэн: Их баярлалаа. Одоо Туяа гишүүн үг хэлнэ.

Д.Туяа: Үнэхээр Эрүүл мэндийн салбарыг манай гишүүд их сайн ойлгодог болж байгаа. Юу вэ гэхээр 2.669 мянган хүний эрүүл мэндийг хамгаалах ийм ариун ажлыг хийж байгаа ийм салбар. Энэ салбарт одоо 34 мянган хүн ажиллаж байна. Тэгэхээр энэ салбарыг хөгжүүлэх, хийх ажил их байна гэж би анх ажил авах үедээ хүртэл хэлж байсан. Бид энэ ажлыг шат дараалан хийж байна. Зөвхөн одоо би товчхон хэлэхэд өнгөрсөн 10 сарын хугацаанд эрүүл мэндийн салбарын тулгамдсан ноймер нэг асуудал болох эрүүл  мэндийн салбарынхны эмч, эмнэлгийн мэргэжилтнүүдийн цалинг 75 хувь нэмж чадсан. Эрүүл мэндийн салбарын төсөв 63 хувиар нэмэгдэхээр болж 228 тэрбум төгрөг боллоо гэдгийг манай гишүүд хэлж байна. Энэ бол үнэхээр төрөөс, манай Их Хурлаас төсвийг, эрүүл мэндийн салбарт үнэхээр хөрөнгө оруулалт хийх, эрүүл мэндийн салбарыг сэхээх, босгох хэрэгтэй юм гэдгийг ойлгож төрөөс анхаарал тавьж байгаагийн эхлэл гэж ойлгож байгаа.

Энэ тавьж байгаа төсвийн хүрээнд бид эмнэлгийн ажилчдынхаа цалинг 74 хувь нэмлээ. Шинэ тоног төхөөрөмжийн шинэчлэлтийн үсрэлтийн жил боллоо гэж би хэлмээр байна. Анх удаа хөрөнгө оруулалтаар урьд онуудаас 3.5 дахин их хөрөнгө оруулалтыг хийж клиникийн болон аймаг, дүүргийн нэгдсэн эмнэлгүүдэд тоног төхөөрөмжийг шинэчлэх ажлууд эхлээд байна. Та бүгдийг урьсан байгаа, мөн ард иргэддээ урьж байна. Анхны монголын үндэсний гэж хэлж болох оношлогооны төвийг 12 дугаар сарын З-нд нээлтээ хийсэн. Энэ бол бас Засгийн газраас хийж байгаа, Засгийн газрын үйл ажиллагааны мөрийн хөтөлбөрт орсон том ажил байгаа. Энэ зөвхөн Засгийн газрын үйл ажиллагааны мөрийн хөтөлбөр биш манай ард иргэдэд нөгөө бид нарын яриад байгаа сая манай гишүүдийн хэлээд байгаа гадагшаа гараад байгаа их урсгалыг зогсоох, өөрийнхөө орон нутагтаа, монгол улсдаа оношлогооны орчин үеийн тоног төхөөрөмжөөр хангасан төвд үйлчлүүлэх ийм бололцоог нээж өгөх эхлэл нь болж байна.

Бид энэ салбарт богино хугацаанд олсон амжилтыг тэр болгон ярьдаггүй учраас манай гишүүд ч гэсэн ойлголт багатай байна. Энэ оношлогооны төвийг, энэ эмнэлгийг өргөжүүлэх ажлыг ирэх оноос их нэмэгдэж байна. Ирэх онд тухайлбал хэлэхэд манай төрх буюу 4 дэх амаржих газрыг 600 ортой том амаржих газар байхаар шийдлийг та бүхэн өгсөн. Ингээд шат дараалсан үед энэ эрүүл мэндийн салбарыг хөгжүүлэх ажлыг бидний анхаарлын төвд байлгахыг шинээр нэр дэвшиж байгаа хүнд ч гэсэн, Бат-Сэрээдэнэд, мөн Их Хурлын гишүүддээ дэмжиж ажиллахыг уриалж байна. Энэ салбарыг ойлгодог, түрүүн Бат-Эрдэнэ гишүүн хэллээ. Үнэхээр энэ салбарын хариуцах асуудлын хүрээнд биеийн тамир, спортын асуудал ордог. Энэнтэй холбоотой бид төсвийг, нийтийн биеийн тамир, дараа нь спорт, дараа нь их спорт, энэнтэй холбогдсон Монгол Улсын хэмжээнд хийх ёстой ажлыг дэмжиж төсвийг 2.3 дахин нэмсэн ийм болж байгаа. 

Олимпийн тоглолт, Бээжингийн 2008 оны олимпийн тоглолтод бэлтгэх манай шигшээ багийн тамирчдад зориулсан бэлтгэлийн баазыг анх удаа байгуулж ажиллаж байгаа. Гэхмэтчилэн бид томоохон энэ Засгийн газрын өнгөрсөн хугацаанд хийсэн ажлаас бас дурдмаар байна. Эмнэлгийн боловсон хүчнийг дэмжих асуудал, нийгмийн асуудлыг хэрэгжүүлэх ажил дээр түрүүн хэлснээс гадна Ёс зүйн хороог анх удаа байгуулсан. Эмнэлгийн мэргэжилтнүүдийн ёс зүйн асуудлыг шийддэг болсон анхны ийм алхмыг хийсэн байгаа. Сая манай гишүүд бас хэлж байна. Энэ салбарыг хөгжүүлэхэд үнэхээр эрүүл мэндийн даатгал гэдэг төгөлдөр утгаар нь цаашид хөгжүүлэх зайлшгүй шаардлагатай байгаа эрх зүйн асуудлыг шийдэх хэрэгтэй байгаа. Энийг Их Хурал бодлогын түвшинд, эрх зүйн түвшинд шийдвэрлэх түвшинд дэмжинэ. Манай багт надтай хамт миний багт орж миний Төрийн нарийн бичгийн даргаар ажиллаж байсан мэргэжлийн туршлагатай энэ хүнийг сайд болж ажиллахад дэмжиж байна гэдгийг хэлж амжилт хүсье.

Д.Идэвхтэн: Одоо Саираан гишүүн үг хэлнэ. Сүхбаатар гишүүн дараагаар нь хэлнэ, энэ бүлэг, зөвлөлийн ахлагч нар гишүүдийг хуралдааны танхимд оруулж ирээрэй. Одоо 28-хан хүн зааланд байна шүү. Дараагаар нь санал хураалгана.

Саираан гишүүн.

К.Саираан: Би үгээ хэлье Баярцогт хүлээж бай. Би Баян-Өлгий аймгийн эрүүл мэндийн салбарт таны анхаарлыг хандуулах гэсэн юм. Та энэ асуудлыг мэдэж байгаа. Таны өмнөх хэд хэдэн сайд нар энэ асуудлыг маш сайн мэдэж байгаа. Эрүүл мэндийн яамны зүгээс бас олон улсын байгууллага, НҮБ-ын зүгээс манай аймгийн эрүүл мэндийн салбарт маш их анхаарал тавьж байгаа. Гэвч олигтой үр дүн гарахгүй байна. Та энийг маш сайн мэдэж байгаа. Тийм учраас аймгийн энэ салбарын үйл ажиллагааг эрч сайжруулах талаар шийдмэг арга хэмжээ аваачээ гэж нэгдүгээрт хүсэлт тавьж байна танд.

Таны тэр чармайлтад бид нар дэмжлэг үзүүлэх болно. Ялангуяа энийн эндэгдэл Баян-Өлгий аймагт бусад аймагтай харьцуулахад харьцангуй өндөр байгаа. Энэ тухай байнга ярьдаг, байнга санаа зовдог, санаа тавьдаг, тэгсэн мөртлөө олигтой үр дүн гарч өгөхгүй байна. Таныг энэ салбарыг тэргүүлж байх хугацаанд цаг хугацаа хэдийгээр богино ч гэсэн энэ асуудалд нэн түрүүн анхаарал тавиачээ гэж хүсмээр байна.

Эрүүл мэндийн салбарт хамтран ажиллах асуудлаар би урьд өмнө нь санал тавьж байсан. Тухайлбал Улаанбаатарт Кувейтын буцалтгүй тусламжаар оношлогооны төв барья гэсэн санал тавьж байсан. Харамсалтай нь тухайн үед Засгийн газраас дэмжлэг авч чадаагүй, хэд хэдэн өөр газраас оношлогооны төв баригдах учраас өнөө маргаашдаа шаардлагагүй гэсэн хариу өгсөн учраас сая Ерөнхийлөгчийн айлчлалын үеэр тэр төсөл бол Үндэсний номын сангийн төсөл болж өөрчлөгдсөн.

Харин Баян-Өлгий аймагт эх үрсийн эрүүл мэндийн төв барих асуудлыг бид ярьж эхэлсэн шүү. Тэгэхээр таниас хүсэх тодорхой ганц зүйл байна. Одоо аймгийн төвд баригдах эхчүүд хүүхдийн эрүүл мэндийн төвийн барилгын зураг төслийг маш түргэн хугацаанд гаргаж өгөхөд Эрүүл мэндийн яамны зүгээс туслаасай гэж би хүсч байна. Энэ тухай би албан ёсоор хүсэлтээ дараа нь бичгээр уламжилна. Харин тэрний хөрөнгийг Арабын орнуудаас гаргах бүрэн бололцоотой байна гэдгийг сая айлчлалын үеэр бидэнд хариу өгсөн. Энэ чиглэлээр тантай хамтран ажиллахад бэлэн байна.

Өөр нэг анхааруулах зүйл бол төрийн механизмыг, төрийн машиныг, төрийн албан тушаалыг тэр жирийн эмч нарын эрх ашгийн эсрэг ашиглах явдлыг яамны хэмжээнд зогсоох талаар та шийдвэртэй арга хэмжээ аваачээ гэж  хүсмээр байна. Түрүүн Гансүх гишүүний хэлсэн нэг дор халагдсан 5 газрын дарга байна, сүүлийн хэд хоног хэвлэлээс буухгүй байгаа нэгдүгээр эмнэлгийн өмнөх даргын асуудал байна. Энэ мэтийн асуудлыг нийгэмдээ илүү шуугиан тарихгүй хуулийн дагуу тодорхой хугацаанд нь нэн даруй шийдвэрлээсэй гэж таниас хүсч байна. Танд амжилт хүсье.

Д.Идэвхтэн: Одоо Сүхбаатар гишүүн үг хэлнэ. Сүхбаатар гишүүн алга байна. Ингээд үг хэлэх гишүүд үг хэлж дууслаа. Одоо санал хураахад бэлтгэцгээе. Танхимд 32 гишүүн байна. Уг нь 52 гишүүн байх ёстой. Тэгэхээр бүлгийн ахлагч, зөвлөлийн дарга нар энэ ирц бүрдүүлээдэх. Энэ дарга нарт би 5 минутын хугацаа өгч байна. Тэр хооронд би энэ дээр 6 цаг сууж байна, тэр хооронд би 5 минут түр гарчихаад ороод ирье. Ирц бүрдүүл, түргэл шуурхайл.

Зааланд одоо ирц алга байна. 33, 34 хүн байна, гишүүдээ дууд. 

Гишүүд санал хураахад бэлэн үү.

Үг хэлсэн улсууд бүгдээрээ нэр дэвшигчийг дэмжсэн, хэн ч эсэргүүцээгүй. Тэгэхээр тэрийгээ баталцгаая. Зааланд бүгдээрээ орж ирцгээ. Санал хураахад бэлэн үү. Одоо санал хураая.  

Монгол Улсын Засгийн газрын гишүүн, Эрүүл мэндийн сайдаар Бямбаагийн Бат-Сэрээдэнийг томилъё гэсэн томъёоллоор санал хураалт явуулъя. 

Гишүүд анхааралтай.

Санал хураалтад 55 гишүүн оролцож, 47 гишүүн зөвшөөрч, 85.5 хувийн саналаар нэр дэвшигч Бат-Сэрээдэнийг Эрүүл мэндийн сайдаар томилъё гэсэн Байнгын хорооны санал дэмжигдлээ.

Бат-Сэрээдэнэ сайдад ажлын амжилт хүсч байна. Их баярлалаа.

Дараагийн асуудалдаа оръё. 

Одоо Засгийн газрын гишүүн, Хүнс, хөдөө аж ахуйн сайдад нэр дэвшигч Цэрэндоржийн Ганхуягийг хуралдааны танхимд урьж байна. 

Нэр дэвшигч орж ирлээ. Одоо нэр дэвшигчээс асуух асуулттай гишүүд нэрсээ өгөхийг хүсч байна.

Асуулттай гишүүн Жаргалсайхан, Арвин гишүүнээр тасалбар болголоо. Жаргалсайхан гишүүн нэр дэвшигчээс асуултаа асууя.

Б.Жаргалсайхан: Нэр дэвшигч урьд өмнө нь Хөдөө аж ахуйн яаманд ажиллаж байсан байхаа. Энэ Засгийн газарт орж ажиллаад энэ хүнсний бүтээгдэхүүний чанар, чансааг яаж сайжруулах гэж байна вэ, дараа нь дээр нь махны үнэ, гурилын үнэ гээд өчнөөн асуудлууд гарч ирж байна л даа. Үнэхээр хүн амын орлогыг харах юм бол манай амьжиргааны өртөг баруун европоос илүү үнэтэй болчихоод байгаа юм. Гэтэл хүн амын орлого дөнгөж 100 доллараас хэтрэхгүй байгаа юм. Ихэнх нь ажилгүй байж байдаг, гэтэл юмны үнэ асар хурдацтайгаар нэмж байгаа. Энэ асуудлыг яаж шийдэх гэж байгаа юм бол, энэ дээр бодвол намаас нь нэрийг нь дэвшүүлсэн болохоор дэвшүүлсэн юмуу, эсвэл таныг шууд МАХН шууд томилоод тавьчихаж байгаа юмуу. Бодвол энэ асуудлыг шийдэж чадна гэж бодоод орох гэж байгаа юм байлгүй дээ. 

Өнөөдөр нийгэмд хамгийн их бухимдал бол энэ үнийн өсөлт байгаа. Тэгэхээр энэ үнийн өсөлтийг уг нь Их Хурлын гишүүдэд ч хэлсэн аж ахуйгаа өөд нь татъя, аж үйлдвэрээ өөд  татъя,  аж үйлдвэрээ өөд нь татъя, хөдөө аж ахуйгаа өөд нь татъя гэж хэлсэн боловч даанч харамсалтай нь тэрийг маань тоодог хүн байдаггүй юм. Тэгээд одоо хөөрхий муу сайд маань болчих юм бол яаж энэ асуудлыг шийдэх юм болоо. Бодвол сонгуулиар орохын тулд энэ Засгийн газар сайн ажил хийдэг болгохын тулд энэ гурилын үнийг З дахин буулгана, махны үнийг 4 дахин буулгана гэж амлах юм бол сонгуулиар нэлээд л их амжилт гаргах байх. Тэгэхээр тэр хэмжээнд ажиллаж чадах юм болов уу, тийм арга чарга сүвэгчилж байгаа юм байна уу.

Д.Идэвхтэн: Асуултанд хариулъя.

Ц.Ганхуяг: Жаргалсайхан гишүүнд асуулт тавьсанд баярлалаа. Тэгэхээр үнэхээр хүнсний аюулгүй байдал, хүнсний хангамж, ялангуяа хүнсний бүтээгдэхүүн тэр дундаа улаанбуудай, гурилын үнэ үнэхээр их өндөрт гарсан байгаа. Ард иргэдийн амьжиргааны түвшин ийм доогуур нөхцөлд үнийн энэ шуурга үнэхээр том дарамт үзүүлж байгаа гэдэгтэй санал нэг байгаа.

Тэгэхээр шинэ Засгийн газрын өмнө дэвшигдэж байгаа, ялангуяа ойрын саруудад яаралтай шийдвэрлэх, онцгой анхаарлаа хандуулах салбар бол яах аргагүй хүнсний аюулгүй байдал, хүнс, улаанбуудайн үнэ, гурилын үнийн бодлого дээр төвлөрч байгаа, мэдээж мах энэнд хамаарна. Тэгэхээр ер нь дэлхийн даяараа үнийн шуурга, ялангуяа улаанбуудайн хувьд дэлхийн зах зээлийн үнэ 60-аад хувиар өссөн байгаа. Энэ байдал ч монголын зах зээлд нөлөөгөө үзүүлсэн гэж ойлгодог.

Ойрын хугацаанд ямар ч байсан бүх хүч, нөөц бололцоогоо дайчлаад улаанбуудайн, одоо энэ гурилын үнийн өсөлтийг хязгаарлах талаар нэлээд эрчимтэй бодлого явуулна гэж, цогц бодлого явуулна гэж ойлгож байгаа. Энэ чиглэлээр Хүнс, хөдөө аж ахуйн яамнаас өнөөдрийг хүртэл хэрэгжүүлж байгаа санаачилсан хоёр хуулийн төсөл байгаа. Удахгүй УИХ-аар улаанбуудайн импортыг урамшуулах, нэгдүгээрт гаалийн импортын татвар талаасаа, нөгөө талаасаа импортын татварыг тэглэх, нөгөөтэйгүүр татаас өгөх ийм хоёр хуулийн төсөл санаачилсан байгаа. Энэ хуулийн төслүүдийг ойрын хугацаанд батлуулахын төлөө идэвхтэй ажиллах болно.

Ирэх жилийг бол хүнсний аюулгүй байдлыг хангах ийм жилээр зарлаж хүнсний аюулгүй байдлын зөвлөлөөс зөвлөмж гаргасан байгаа. Зөвхөн өнөөдрийн үнийн шуургатай тэмцээд зосгохгүй ерөнхийдөө монголчуудын хүнсний аюулгүй байдал, хангамжийг сайжруулах чиглэлд уламжилж ирсэн бодлогуудыг эрчимтэй явуулж, цаг алдахгүйгээр дорвитой цогц бодлогуудыг авч хэрэгжүүлнэ гэж ойлгож байна.

Д.Идэвхтэн: Одоо Арвин гишүүн асуултад хариулъя.

Д.Арвин: Баярлалаа. Таны энэ Жаргалсайхан гишүүний тавьсан асуултад хариулж байгаа асуултууд үнэхээрийн бас та энэ талд Хөдөө аж ахуйн яамны дэд сайдаар ажиллахдаа та үнэхээр ажлаа хариуцлагагүй хийж байсан гэдэг ийм үзүүлэлтэд та өөрөө хүрч байна л даа. Улаанбуудайн асуудал дэлхийн хэмжээнд үнэ өссөн, үнийн шуурга гээд, импортын үнэ гээд ингээд хачин юм яриад явах юм. Бид нар энэ улаанбуудайг чинь гадаадаас авах биш монголдоо тарьдаг юм байгаа биз дээ, монголдоо ургуулдаг юм байгаа биз дээ, ургуулсаар ирсэн шүү дээ. Тэгэхээр яах вэ зүгээр энэ ардчилал, зах зээлийн нийгэм байгуулснаас хойш газар тариалан дампуурсан л даа. Сүүлийн нэг, хоёр жил овоо наашаа сэргэсэн. Гэхдээ Монгол Улс өнөөдөр 400 мянган тн улаанбуудай авах л юм бол бид өөрсдийнхөө хэрэгцээг 100 хувиас илүү хангаж чадна гэнэ. Одоо та нар 109 мянган тн-ыг авч байгаа. Цаашдаа энэ дэлхийн хэмжээний асуудал биш, үнийн шуурга биш энэ Монголдоо тариалах бодлого барьж байна уу, ер нь цаашдаа барих тийм бодолтой байна уу. Тийм учраас та энэ дэлхийн хэмжээний юм битгий яриад бай. Үнийн шуурга гэж битгий яриад бай. Энэ улаанбуудайг чинь монгол хөрсөнд өөрсдөө тарьдаг юм. Хөдөө аж ахуйн яамны ажил ийм. Энийгээ цаашдаа энэ бодлогыг барьж ажиллаж монгол улсын хөрсөнд энэ 400 мянган тн будаагаа авах уу, авахгүй юү, энэ ажлыг хийх үү, хийхгүй юү гэдэг ийм асуудлыг таньд тавьмаар байна.

Ц.Ганхуяг: Арвин гишүүнд баярлалаа. Тэгэхээр газар тариаланг сэргээн хөгжүүлэх бодлого үнэхээр манай улсын өмнө тулгамдсан ийм асуудал болоод байгаа. Одоо бол өөрсдийнхөө улаанбуудайн хэрэгцээний 30 гаруй хувийг хангах иймэрхүү хэмжээнд байна. Ирэх жилийн улсын төсөвт газар тариаланг усалгаажуулах, усалгаатай газар тариаланг хөгжүүлэх талаар манай Их Хурлын гишүүд дорвитой хөрөнгө оруулалтын чиглэлийг, төсөв мөнгийг баталж өгсөн байгаа. 

Энэ чиглэлээр идэвхтэй үйл ажиллагаа явуулах ёстой гэж бодож байна. Цаашдаа Монгол Улс 100 хувь өөрийгөө хангах энэ бодлого руу эрчимтэй явах ёстой. Ялангуяа ойрын нэг жил төмс, хүнсний ногоогоор өөрийгөө бүрэн дүүрэн хангах боломж байгаа. Гагцхүү энэ дээр идэвхтэй үйл ажиллагаа, хөрөнгө оруулалтыг үр ашигтай чиглүүлэх бодлогыг барих ёстой гэж бодож байна.

Д.Идэвхтэн:  Нэр дэвшигчээс асуух асуулт дууслаа. Одоо Засгийн газрын гишүүн, Хүнс, хөдөө аж ахуйн сайдад нэр дэвшигчийн талаархи Байгаль орчин, хүнс, хөдөө аж ахуйн байнгын хорооны санал, дүгнэлтийг сонсъё.

Санал, дүгнэлтийг УИХ-ын гишүүн Бакей танилцуулна. Бакей гишүүнийг индэрт урьж байна.

УИХ-ын дэд дарга, эрхэм гишүүд ээ. Монгол Улсын Ерөнхий сайдаас Монгол Улсын Засгийн газрын гишүүдийг томилох тухай УИХ-ын тогтоолын 2007 оны 12 дугаар сарын 4-ний өдөр УИХ-д өргөн мэдүүлсэн билээ.

Уг тогтоолын төсөлд Монгол Улсын Засгийн газрын гишүүн, Хүнс, хөдөө аж ахуйн сайдаар Цэрэндоржийн Ганхуягийг томилуулахаар санал оруулсныг Байгаль орчин, хүнс, хөдөө аж ахуйн байнгын хороо 2007 оны 12 дугаар сарын 4-ний өдрийн хуралдаанаараа хэлэлцлээ. Энэ саналыг тус байнгын хорооны хуралдаанд оролцсон гишүүд санал нэгтэйгээр дэмжиж УИХ-ын чуулганы нэгдсэн хуралдаанд оруулж хэлэлцүүлэх нь зүйтэй гэж үзсэн болно.

Ц.Ганхуяг нь 1969 онд Завхан аймгийн Завханмандал суманд төрсөн, эхнэр, хүүхдийн хамт амьдардаг. 

1984 онд Завхан аймгийн Улиастай хотын 1 дүгээр 10 жилийн дунд сургууль, 1984-1989 онд ОХУ-ын Эрхүү хотын Улсын багшийн их сургууль, 1994-1996 онд ХБНГУ-ын Гадаад худалдааны академийг тус тус төгссөн байна. Тэрээр 1989 онд Завхан аймгийн 10 жилийн дунд сургуульд багш, 1989-1990 онд цэргийн албанд, 1990-1991 онд Монголын ардчилсан холбооны Завхан аймгийн зохицуулагч, 1991-1996 онд Ардын аж ахуйтны холбоонд нарийн бичгийн дарга, ерөнхийлөгч, 1996-2000 онд УИХ-ын гишүүн, 1998-1999 онд УИХ-ын Аюулгүй байдал, гадаад бодлогын байнгын хорооны дарга, 2000 оноос Иргэний зориг намын ерөнхий нарийн бичгийн дарга, дэд дарга, 2004-2006 онд Хүнс, хөдөө аж ахуйн дэд сайдаар ажиллаж байсан ажлын туршлагатай байна.

УИХ-ын дэд дарга, эрхэм гишүүд ээ.

Монгол Улсын Засгийн газрын гишүүн, Хүнс, хөдөө аж ахуйн сайдаар нэр дэвшигч Ц.Ганхуягийн талаар тус Байнгын хорооноос оруулж байгаа саналыг хэлэлцэн шийдвэрлэж өгнө  үү. Анхаарал тавьсанд баярлалаа.

Д.Идэвхтэн: Их баярлалаа. Одоо Байнгын хорооны санал, дүгнэлттэй холбогдуулж асуух асуулттай гишүүн нэрсээ өгнө үү.

Асуулттай гишүүн байхгүй байна гэж ойлголоо. Асуултыг тасаллаа. Одоо нэр дэвшигчтэй холбогдож санал хэлэх гишүүдийн нэрсийг авч байна. Бакей гишүүнээр үг хэлэх гишүүдийн нэрсийг тасалбар болголоо. З-ын горимын санал хурааж байж шийднэ, санал хураана гэвэл З-аар явж болно. Тэгвэл санал хураахгүйгээр З гэсэн горимоор тогтоох уу.

Тэгвэл саналыг З минутын горимоор тогтлоо шүү.

Раднаа гишүүн үгээ хэлнэ З минутад багтаана.

Ч.Раднаа: Баярлалаа. Одоо Ганхуяг дарга сайдаар томилогдчих байхаа ер нь дэмжиж байна. Бас энэ салбартаа ажиллаж байсан, дадлага, туршлагатай энэ талын ажлыг хийж байсан хүний хувьд дэмжиж байгаа. Хэлж захих ганц, хоёрхон зүйл байна надад. 

Мал аж ахуйн салбар бол одоо өөрийн чинь анхаарах гол салбарын нэг. Энэ дээр саяхан Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулж яам энэ дээр нэлээд анхаарч ажилласан, энэ дээр Тэрбишдагва сайдад талархаж байгаа юм. Бид нарын хөдөө орон нутагт байдаг шийдэх ёстой нэлээд асуудлуудыг энэ хуулиар шийдэж өгсөн юм. Мал эмнэлгийн үйлчилгээ, мал эмнэлэг, үржлийн албыг орон нутагт сайжруулах, малчдын нуруун дээрээс ачаалал хөнгөлөх талаар нэлээд арга хэмжээнүүдийг авч өгсөн. Агентлаг байгуулах, үржлийн төвүүдийг байгуулах, малын эмч, мал зүйчдын нийгмийн асуудлыг шийдвэрлэх гээд нэлээд арга хэмжээнүүдийг авсан. Энэ хуулийг хэрэгжүүлэх ажлыг та нэлээд сайн эрчимтэй эхлээрэй. Одоо агентлагийг эхлүүлэх, Гоц халдварт өвчнөөс урьдчилан сэргийлэх, паразиттах өвчнөөс сэргийлэх угаалга, туулганы үнийг улс өгөхөөр нэлээд мөнгө төсөвлөсөн, энэ дээр анхаараарай гэдгийг хэлье.

Хоёрдугаарт бэлчээр усжуулах арга хэмжээн дээр нэлээд их мөнгө төлөвлөдөг болсон сүүлийн жилүүдэд, өнөө жил гэхэд 9 миллиард шахуу юм болчихсон байх. Энийг эртнээс та яагаарай. Одоо худгийг заавал газар гэсэхийг хүлээхгүй хийдэг болчихсон юм байна. Тийм учраас эрт эхлээрэй гэж хэлэхээр байна.

Дээр нь саяхан 1000 малчны зөвлөлгөөн гэж хийгээд 1000 малчин хүнээс 25 асуудлаар санал асуулга авахад 3 асуудал дээр асуудал төвлөрүүлсэн. Нэгдүгээрт бэлчээрийн хомсдлыг анхаарах, хоёрдугаарт нь малын хулгай, гуравдугаарт нь малын чанар, энэ гурав дээр л төрөөс анхаармаар юм байна лээ.

Бэлчээрийн хувьд бол байгаль цаг уурын дулаарлаас болоод цаашдаа бэлчээрийн мал аж ахуйг удаан хугацаагаар эрхлэх боломж бидэнд нэлээд хомс болж байгаа юм. Энэ дээр анхаарч нэлээд ажиллах хэрэгтэй байна. Мал хулгайлах гэмт хэрэгтэй тэмцэх тухай хуулийн төслийг УИХ-д өргөн барьчихаад байгаа. Бэлчээрийн тухай хуулийн төслийг зарим гишүүд санаачлан боловсруулаад Засгийн газраас санал авахаар яаманд очиод байгаа энийг хурдан санал өгөөрэй гэж хүсэх байна. Малын үүлдэр угсааны хувьд үржлийн төвүүд, агентлагуудаа шинээр байгуулж сайн ажиллахад анхаараарай гэдгийг танд хэлье.

Д.Идэвхтэн: Нямсүрэн гишүүн.

Р.Нямсүрэн:  Монгол орон, монголын ард түмний аж амьдрал өнгөрсөн түүхэндээ ч, өнөөдрийг хүртэл хөдөө аж ахуй, мал аж ахуй дээр суурилж явж байгаа л даа. Ер нь ойрын хэдэн жилээс бодвол газрын хэвлийн баялаг, эрдэс баялгийн чиглэл рүү хандах байх. Хүнс, хөдөө аж ахуйн үйлдвэрлэлийг баталгаатай болгох, өөрийгөө хангах, улмаар экспортод гаргах ийм том зорилго бидний өмнө байгаа. Энэ зорилгыг хэрэгжүүлэх боломж ч бидэнд байгаа. Энэ талаар тодорхой алхмууд хийгдэж эхэлсэн. Энэний өмнө ажилласан Хүнс, хөдөө аж ахуйн сайд нөхөр Тэрбишдагва зоримог, хүчтэй ажиллаж санал, санаачилгууд гаргаж хууль эрх зүйн орчинг бүрдүүлэх чиглэлээр тодорхой ажлууд хийчихсэн байна. 

Өнгөрсөн хугацаанд бас шинээр томилогдох гэж байгаа Ганхуяг сайд дэд сайд хийж байсан, хамт ажиллаж байсан, энэ ажлыг нь итгэлтэйгээр үргэлжлүүлнэ гэдэгт би хувьдаа итгэж байна.

Ингээд би хоёр, гуравхан санал хэлэх гэсэн юм. Ер нь уламжлалт мал аж ахуй, бэлчээрийн аж ахуйг дэмжихийн зэрэгцээ тэрнээс бүр илүүтэйгээр фермерийн мал аж ахуй, газар тариалан, төмс, хүнсний ногооны аж ахуйг хослуулж эрхэлсэн ийм аж ахуйнуудыг төв суурин, хүн амын нягтрал ихтэй газруудад ажиллуулах чиглэлээр ихээхэн санаачилга гаргах шаардлагатай байгаа. Энэ чиглэлээр анхааралдаа авч ажиллаасай гэж хүсч байна.

Дараагийн нэг зүйл бол газар тариалан, үүний дотор улаанбуудайн тариалалт, тэр дотроос нь үрийн бодлогын асуудал дээр онцгой анхаарал тавихгүй бол улаанбуудайн тариалалт, хүнсний чухал бүтээгдэхүүн гурилын асуудал ер нь дэлхийн түвшинд тэр дотроо Монгол орны хэмжээнд ихээхэн хүндрэх нээ энэ дээр илүү анхаараарай. Хамгийн эхний ээлжинд одоо манайд өргөн нэвтэрч байгаа энэ тосны ургамлын тариалалтыг шахах, эдийн засгийн өөр ямар арга механизм байдаг юм бэ энийг хэрэглэхгүй бол энэ нэлээд хүчээ авч байна.

Хятадууд хаврын хаварт өөрсдөө үрийг нь авчраад бид нарын өмнөх жил нь боловсруулсан уриншийн 20-30 хувьд нь рапсийн тариалалт хийж байна. Маш өндөр үнээр намар ургацыг нь худалдаж авч байна. Энэнтэй ямар аргаар тэмцэх вэ гэдэг механизмыг бүр ажил хүлээж авсан өдрөөсөө бодолцохгүй бол энэ нэлээд Монголын хамгийн чухал хүнсний бүтээгдэхүүн, улаанбуудайн тариалалтад бэрхшээл зовлон учруулах нэг ийм чиг хандлагатай ажил болчихоод байна гэдгийг хэлье.

Хөдөө аж ахуйг жижиг оврын механизмаар, газар тариаланг усалгааны тоног төхөөрөмжөөр, хүнсний үйлдвэрлэлийг хамгийн сүүлийн үеийн технологиор ямар аргаар тэмцэх вэ гэдэг механизмыг бүр ажил хүлээж авсан өдрөөсөө бодолцохгүй бол энэ нэлээд Монголын хамгийн чухал хүнсний бүтээгдэхүүн, улаанбуудайн тариалалтад бэрхшээл зовлон учруулах нэг ийм чиг хандлагатай ажил болчихоод байна гэдгийг хэлье.

Хөдөө аж ахуйг жижиг оврын механизмаар, газар тариаланг усалгааны тоног төхөөрөмжөөр, хүнсний үйлдвэрлэлийг хамгийн сүүлийн үеийн техник, технологиор хангах шаардлагатай байна.

Д.Идэвхтэн:  Адъяа гишүүн үг хэлнэ.

Г.Адъяа: Тэгэхээр хүнс, хөдөө аж ахуйн асуудал бол үнэхээр монголчуудын амьдралын гол асуудал л даа. Тэгэхээр сүүлийн жилүүдэд хүнс, хөдөө аж ахуйн чиглэлээр төрийн бодлогыг тодорхойлох, тулгамдсан асуудлуудыг шийдэх, төсвийн энэ бололцоотой нөхцлийг ашиглаад хөрөнгө төвлөрүүлэх талаар Хүнс, хөдөө аж ахуйн яамнаас чамгүй зүйлийг хийсэн. Монгол Улсын Их Хурал ч гэсэн энийг нэлээд дэмжсэн байгаа. Тийм учраас хүнс, хөдөө аж ахуйн тулгамдсан асуудлуудыг шийдэх, ялангуяа тариалан, мал аж ахуйн хөгжлийг дэмжих чиглэлээр Хүнс, хөдөө аж ахуйн яамнаас хийж байгаа нааштай эхлэлүүдийг дэмжих чиглэлээр би Хүнс, хөдөө аж ахуйн яамны нэр дэвшиж байгаа шинэ удирдлага тодорхой анхаарал хандуулна гэдэгт би итгэж байна.

Ганхуяг нэр дэвшигч бол хөдөө аж ахуйн чиглэлээр ажиллаж байсан дадлага, туршлагатай хүн. Ардын аж ахуйтны холбооноос эхлээд хөдөө аж ахуйн чиглэлийн төрийн бус байгууллага, төрийн байгууллагуудад тодорхой албан тушаал хашиж байсан хүний хувьд би Монгол Улсын Засгийн газрын шинэ тэргүүн зөв хүний нэрийг дэвшүүлжээ гэж дэмжиж байгаа юм.

Хоёр зүйлийг Ганхуягт анхаарч ажиллаасай гэж хүсмээр байна.

Нэгдүгээрт үнэхээр Хүнс, хөдөө аж ахуйн яамны хуучин удирдлагаас хийж байсан ажлыг тууштай үргэлжлүүлэх нь зүйтэй юм. Ялангуяа сүүлийн үед төсвийн хүрээнд асар их хөрөнгө төвлөрүүлж байгаа. Усалгаатай газар тариаланг хөгжүүлэх, фермерийн аж ахуйнуудыг хөгжүүлэх, хүнсний ногоо тариалангийн хүрээнд усалгаатай тариаланг бий болгох, хөдөө аж ахуйн техник хангамжийг сайжруулах чиглэлээр бүр тодорхой алхмууд хийгдэж байгаа. Энэ ажлыг үргэлжлүүлээд ялангуяа газар тариалангийн бүс нутагт хүнсний ногооны үйлдвэрлэлийг дэмжих чиглэлээр тодорхой анхаарч өгөөчээ гэж хүсмээр байна.

Ялангуяа энэ 2008 оны төсөвт усалгаатай газар тариаланг дэмжих чиглэлээр бас багагүй хөрөнгө төлөвлөсөн байгаа. Энд манай Эрдэнэтэд Орхон аймагт анх удаагаа Хангалын гол дээр услалтын далан байгуулагдаж байгаа. Ирэх хавар бүрэн ашиглалтад орно. Энд зохих хэмжээний хөрөнгө дутагдаж байгаа. Өөрөөр хэлбэл барилга байгууламжийн асуудлууд арай дуусаагүй байгаа. Энийг дуусгахад Хүнс, хөдөө аж ахуйн яамны шинэ удирдлага анхаарч цаашдаа тодорхой хэмжээний дэмжлэг үзүүлээчээ гэдгийг хүсмээр байна. Тэр Хангалын голыг дагаад үндсэндээ 300 гаруй өрхийн 700-гаад ногоочин аж амьдралаа залгуулж амьдардаг газар байгаа. Ийм учраас энийг хуучин бол Тэрбишдагва сайд бол нэлээд дэмжиж хөрөнгө оруулалтын асуудлыг шийдэж өгч байсан. Тэгэхээр энийг анхаарч өгөөчээ гэж.

Хоёрдугаарт цаашдаа Монголд хүнсний ногооны үйлдвэрлэл бол өөрийн ургацаар хангах ийм бололцоо нэмэгдэж байгаа. 2008, 2009 онд гэхэд төмсний хэрэгцээний 70 хувийг хангах бололцоотой болж байгаа.

Д.Идэвхтэн: Буд гишүүн.

Р.Буд: Баярлалаа. Би хэдэн зүйл захье гэж бодож байна. Таны өмнө ажиллаж байсан Хүнс, хөдөө аж ахуйн сайд Тэрбишдагва бол үнэхээр хөдөө аж ахуйн салбарт шинэчлэлийг хийсэн, хууль эрх зүйн орчинг боловсронгуй болгох, ялангуяа хөрөнгө оруулалтыг нэмэгдүүлэх тал дээр ихээхэн анхаарч Хүнс, хөдөө аж ахуйн байнгын хороотой хамтарч их зүйлийг хийсэн. Тэр ч утгаараа энэ оны хөрөнгө оруулалтын төлөвлөгөөнд хөдөө аж ахуйн салбарт нэлээд том хөрөнгүүд тавигдсан. Ийм учраас хөрөнгийг үр ашигтай ашиглах, цаг хугацаанд нь ашиглах тал дээр та анхаарч ажиллаарай гэдгийг үгийнхээ эхэнд тэмдэглэж хэлье.

Дараагийн нэг асуудал бол монголын нийт хүн амын 40-өөд хувь нь хөдөө орон нутагт амьдарч байна. Дээр нь хот суурин газрыг гол мах сүүгээр хангаж байгаа улс бол хөдөөгийн хэдэн малчид даа. Зах зээлийн харилцаанд шилжээд малыг хувьд шилжүүлснээр мал сүрэг нэлээд өсч байна.

Гэхдээ малыг эрчимжүүлэх, малыг эрүүлжүүлэх, тэр дундаа малчдад тавих төрийн халамжийг сайжруулах тал дээр шинэ сайд нэлээд анхаарч ажиллаарай. Яагаад вэ гэхээр бэлчээрийн даац хомсдсонтой холбоотойгоор малчид их хол отор нүүдлээр явдаг болж байна. Энэ анхны цас оролтоор ч гэсэн зарим газруудад өвөлтийн байдал хүндэрч болзошгүй байна. Ийм учраас малыг анхаарахаас гадна малчдад анхаарал хандуулах тал дээр та бас нэлээд анхаарч ажиллаарай гэдгийг хоёрдугаарт нь захиж хэлье.

Гуравдугаарт нь манай бэлчээрийн мал аж ахуй бол бараг үе уламжилж бараг аав ээжээсээ өвлөж сурч ажлаа дагаж малчдаа дагасан ийм сургалтаар үр хүүхэд нь бэлчээрийн мал аж ахуйн арга ухаанд сурдаг байсан. Энэ ажил сүүлийн үед жаахан цалгардаж байгаа юм биш байгаа. Залуу малчид энэ өвөг дээдсийнхээ малчны уламжилж ирсэн арга ухааныг эзэмших тал дээр учир дутагдалтай байна уу даа гэж бодож байгаа юм. Ийм учраас энэ чиглэлийн сургалт семинарыг зохион байгуулах тал дээр туршлагатай малчдын туршлагыг залуу малчдад өвлүүлэх тал дээр нэлээд анхаарч ажиллаачээ гэж дараагийн зүйл болгож энийг захъя гэж бодож байна.

Дараагийн нэг асуудал бол малчдын төлбөрийн чадвар нэлээд сайжирч малчин болгоны гадаа шууд гурав, дөрвөн тэрэг зогсдог болоод байна л даа. Энийг их үр ашиг муутай ашиглаж байгаа юм. Тийм учраас малчдын эдийн засгийн боловсролыг дээшлүүлэх, малчны бүлэг хоршоог дэмжих тал дээр нэлээд анхаарч ажиллаачээ. Ялангуяа сайн малчныг шалгаруулах улсын болзол байна. Бусад болзол, эдийн засгийн хөшүүргүүд гээд энэ механизмыг дээшлүүлэх тал дээр таныг анхаарч ажиллаач гэдэг зүйлийг хэлье гэж бодож байна.

Эцэст нь хөдөө орон нутагт сүүлийн жилүүдэд хүнсний ногоо нэлээд тарьж байна. Тэр дундаа төмсийг өргөн тарьж байна. Ийм учраас энэ оны Засгийн газрын мөрийн хөтөлбөрт бид нар зоорийн аж ахуйг хөгжүүлэх талаар зориуд бодлого болгож тодорхой асуудлуудыг тусгасан. Энийг хэрэгжүүлэх, ирэх онд сум, орон нутаг, аймгийн төвлөрсөн томоохон газруудад махны болон хүнсний ногооны зоорь байгуулах тал дээр та нэлээд анхаарч ажиллаарай гэдгийг захье. Эцэст нь бэлчээрийн менежментийн хууль боловсруулагдаад хэлцлийн шатандаа явж байна. Энэ дээр анхаарч ажиллаарай.

Д.Идэвхтэн: Раш гишүүн үг хэлнэ. 

Р.Раш: Баярлалаа. Би өөрийг чинь дэмжиж байна. Малд гайгүй дөртэй монгол хүн юм гэнээ гэж сонссон нэгдүгээрт. Хоёрт нь та нэлээн нэртэй сайн хүний гараас араас нь орж ажлыг нь авах гэж байгаа. Ийм учраас хүч чармайлт, далайц нэлээн юм таниас шаардагдаж таарах байх. Цааш нь одоо бол манай нийт нутгийн 70 орчим хувь нь ер нь орон нутагтаа мал өвөлжих боломжгүй боллоо гэсэн ийм мэдээ гарч байгаа юм байна.

Өвөлждөг юмаа гэхэд яаж хаваржих вэ гэдэг асуудал. Өвөл нь идчихнэ, тэгээд хавар яах вэ гэдэг асуудал. Ийм учраас энэ дээр эртнээс хэдэн малаа хамгаалах, хаврын хатууг яаж давах вэ гэдгээ бодно бизээ гэж ойлгож байна. Одоо хадсан өвс тэжээл хаана байгаа бол тэрнийг энэ хүндрэлтэй байгаа газрууд руу аль болохоор ойртуулах юмсан энэ талын асуудал. Тэгээд цаашдаа дээр үед зудад нэрвэгдсэн сумдад тээврийн хөлсийг нь компенсаци хийж,  газар дээрх үнээр нь малчинд аваачиж өгдөг байсан тийм юмыг эргэж харууштай байгаа юм.

Өөр нэг зүйл бол малыг зүй бусын хорогдлоос хамгаалах, тухайлбал бороо оройтож ордог болсноос хойш ялангуяа говь, хээрийн бүс нутагт таана хөмүүл голдон гарч тэр нь туранхай малд хоол болохын хажуугаар хор болдог. Ялангуяа адуу, ямаа хоёр энэ дээр их нүд аниж хохирч байна гэсэн юм их яригддаг болсон. Энийг та нэлээд сайн анхаараарай гэж хэлье.

Д.Идэвхтэн: Одоо Сүхбаатар гишүүн үг хэлнэ. Сүхбаатар гишүүн алга байгаа учраас Одончимэд гишүүнд микрофон шилжүүлье.

Л.Одончимэд: Баярлалаа. 2006 онд орон даяар мал өссөн, ганцхан манай Дорноговийн мал хорогдсон. Хаашаа ч гарцгүй ган зуд нүүрлээд зарим сум малаа 50 хувиар хорогдуулсан. Би энийг 1000 малчны зөвлөлгөөн дээр ярьж байсан. Би энд Малжуулах төсөл гэж манай Хөдөө аж ахуйн яаман дээр төсөл байх ёстой. Энийг хэрэгжүүлэх талаар манай Дорноговь аймгийн Өргөн, Сайхандулаан хоёр суманд энэ төслийн тухай, энэ төслийг хэрэгжүүлэх талаар арга хэмжээ авч өгөөрэй гэж ийм хүсэлтийг шинээр сайд болох гэж байгаа залуудаа тавьмаар байна.

Хоёрдугаарт говьд олон жил ярьж байгаа боловч хэрэгжиж өгөхгүй байгаа, дэмжлэг авахгүй байгаа нэг зүйл бол хүлэмжийн асуудал байгаа. Манай хувьд ямар ч цахилгаангүйгээр хүнсний ногоо идэх сайхан бололцоо байдаг. Нар хангалттай, элс хангалттай. Тэгэхээр говьд ганцхан Дорноговь биш, говийг хүлэмжлүүлж хүнсний ногоо тарьж хүнсний аюулгүй байдлыг хангах асуудлаар тодорхой алхам хийх алхмыг тавьж өгөөчээ гэж би хүсмээр байна. 

Гуравдугаарт нь манай говьд их сайн ургадаг нэг ногоо байна. Хүнсний ногоо. Энэ бол шийгуа юм байна. Хуучин социализмын үед Цагаанцавын шийгуаны усалгаатай систем байсан.  Энийг Эрдэнээ гээд Монголын сайн тэргүүний тариаланч болсон сайн залуу аваад жилдээ нэлээд хэдэн тн Дорноговийн Цагаанцавын шийгуа бол одоо өнөөдөр орон даяар алдартай болчихлоо. Одоо дутагдаж байгаа юм бол шийгуаны үр дутагдаж эхэлж байна. Түүнээс гадна Дорноговьд шийгуа тарьдаг аж ахуйнуудын тоо нэмэгдэж байгаа. Тэгээд Казакстанаас Астраханисын орд гэнэ үү бодлогоор бүр энэ улаанбуудай авчирдаг шигээ шийгуаны үр оруулах талаас хандвал шийгуа эрүүл мэнд, шийгуа бөөрний эм, цөсний эм шийгуа бол маш ашигтай ийм ургамал гэдгийг би энэ ялдамд хэлье. 

Ийм зарим нэг саналуудыг  шинээр сайд болох гэж байгаа хүнд захиж хэлмээр байна. Захиж хэлсэн саналынхаа араас харин нэхэл хатуутай яваад байж мэдэх хүн гэдгийг хэлье дээ.

Д.Идэвхтэн: Баярлалаа. Одоо Содномцэрэн гишүүн үг хэлнэ,  дараагаар нь Гансүх гишүүн үг хэлнэ.

Ч.Содномцэрэн: Тэгэхээр саяхан Засгийн газраас энэ гурилын үнийн асуудлаар ярилцаад Их Хуралд импортын гурилын татварыг тэглэх тухай санал оруулж ирж байгаа юм байна лээ. Тэгэхээр энийг би буруу гэж үзэж байгаа юм. 

Гурилын үнийг импортын гурилаар барихгүй ээ. Ер нь дотооддоо гурил үйлдвэрлэж байгаа үйлдвэрүүдээ дэмжих, дотоодынхоо гурилын үйлдвэрлэлийг нэмэгдүүлэх, дотоодынхоо улаанбуудайн тариалалтыг нэмэгдүүлэхэд чиглэгдсэн ийм бодлогыг цаашдаа барих нь зүйтэй гэж бодож байгаа юм. Өнгөрсөн  Засгийн газраас орж ирж байгаа саналыг миний хувьд хүлээж авах боломжгүй гэж үзэж байгаа юм.

Гурилын импортын татварыг тэглэх энэ асуудлыг буруу гэж үзэж байгаа юм. Энэ тэглэснээр хямдхан нэртэй гурил ч юмуу, юу ч юм бэ бүү мэд. Тэгээд ийм чанаргүй, хүнсний аюулгүй байдалд муугаар нөлөөлөх ийм бүтээгдэхүүн орж ирж болзошгүй. Энийг шинээр томилогдож байгаа сайд, шинээр бүрдэж байгаа Засгийн газар эргэж харж үзэх ёстой гэж бодож байгаа юм.

Цаашдаа яах вэ гэхээр дотоодынхоо гурилын үйлдвэрлэлийг нэмэгдүүлэхэд чиглэгдсэн ийм бодлого барьж явах ёстой. Түүнээс гадны гурилыг дэмжсэн бодлого битгий бариарай л гэж хэлэх гээд байгаа юм. Түр зуурын хугацаанд импортын улаанбуудайг оруулж ирэх ийм асуудал байж болно. Өөрөө гурилаа үйлдвэрлэдэг, өөрөө тариагаа тарьж бүрэн хэрэгцээгээ хангадаг болтол түр зуурын арга хэмжээ авч болох юмаа. Цааш цаашдаа энэ гадны гурилыг дэмжсэн бодлогоос татгалзах хэрэгтэй шүү гэж хэлэх гээд байгаа юм.

Нөгөө талаас хүнсний аюулгүй байдалд манай Хүнс, хөдөө аж ахуйн яам цаашдаа нэлээд ажил хийхгүй бол ерөөсөө энэ бол хямдхан юм гэдгээрээ замбараагүй хүнсний импорт орж ирж байна. Энийг хянах, зохицуулах ийм цаг болчихжээ. Нэг үед бид хүнсний дутагдалд ордог байсан бол одоо хүнсний хэрэглээ, бүтээгдэхүүн элбэг болчихжээ. Одоо бид нар юунд анхаарах вэ гэхээр чанарт анхаарах ийм цаг болсон байна.

Энэ дээр шинээр томилогдох сайд цаашдаа анхаарч ажиллаарай.

Гуравдугаарт говийн болон баруун аймгуудаар энэ жил зундаа гантай байсан, эдгээр аймгуудад өвөлжилт, хаваржилтад нь шаардлагатай өвс тэжээлийг сайн бэлтгэх хэрэгтэй.

Д.Идэвхтэн: Их баярлалаа. Гансүх гишүүн үг хэлнэ.

Л.Гансүх: Тэгэхээр 2008 оныг Ардчилсан намын зөвлөл бол монгол хүний аюулгүй байдлын жил гэж зарласан юм. Энэ бол олон талын аюулгүй байдал байгаа. Эдийн засгийн болон хүнсний аюулгүй байдал гэх мэтчилэн. Энэ дундаа хүнсний аюулгүй байдлыг онцгойд нь авч үзээд энэ асуудлаар бид нар тусгай хөтөлбөр боловсруулъя гээд тэгээд Тэрбишдагва сайдад хандсан юм. Юу вэ гэхээр төмс, хүнсний ногоо, гурил буюу улаанбуудай энийг цогцоор нь Монгол Улсад өөрсдөө 100 хувь үйлдвэрлэхэд ямархуу хэмжээний төсөв, хөрөнгө хэрэгтэй юм бэ. Ямархуу хүч болон менежментийн арга хэмжээ хэрэгтэй юм бэ гэдэг дээр тодорхой төсөл боловсруулаачээ гэж. 

Хүнс, хөдөө аж ахуйн яам энэ дээр сайн ажилласан. Тэрбишдагва сайд бол ойрын 2-З жилд Монгол Улсын хүнсний бүтээгдэхүүн, тэр дундаа өөрсдөө хийх төмс хүнсний ногоо, мах, сүү, тарианы асуудлаар ямар бодлого барьж болох вэ гэдэг асуудлаар тодорхой хөтөлбөр боловсруулаад энэний эхний ээлж нь энэ жилийн төсөвт амжилттай хэрэгжиж эхэлж байгаа юм.

Тийм учраас танд нэг бодлын сайхан боломж олдож байгаа, өөрөөр хэлбэл энэ юмны эхлэлийг тавьж байгаа, төсөв мөнгө нь батлагдчихсан, хөтөлбөр нь тооцогдсон ийм юман дээр очиж байгаа, нөгөө бодлын маш их хариуцлага байгаа. Юу вэ гэхээр энийг хэрхэн цаашаа үргэлжлүүлэх нь өнөөдрийн энэ эхлэлээс шалтгаална. Сайн эхлэл ажлын 50 хувь гэж ярьдаг шүү дээ. Тийм учраас энэ дээр нэлээд анхааралтай хандах ёстой. Түрүүн Содномцэрэн гишүүний хэлж байгаатай санал нэг байна.

Ялангуяа өнөөдөр гурилын хэрэгцээ, буудайны хэрэгцээг дотоодын үйлдвэрлэлээр хангахын тулд шат дараалсан бодлого явуулахын тулд бид нар стратегийн нөөцийг зөвхөн мөнгөөр биш, нөөцөөр нь хадгалах тэр бодлогыг ч гэсэн гаргаж тавьж сая энэ төсөвт оруулж батлууллаа шүү дээ. Тэгэхээр энэ бол ойрын 2-З жилд, бүр цаад зах нь 4 жил гэхэд Монгол Улс 100 хувь буудайгаа үйлдвэрлэдэг, хүнсний ногоогоо үйлдвэрлэдэг, мах сүүгээ үйлдвэрлэдэг ийм л болсон байх ёстой. Ийм учраас та том бод, том хөдөл, далайцтай бай, бид тэрийг чинь бүх талаараа дэмжинэ гэдгийг Ардчилсан намын зөвлөлийн нэрийн өмнөөс хэлж байна.

Энэ бүх ажил бол өөрөө хариуцлага шүү гэдгийг алхам тутамдаа, цаг тутам санаж яваарай гэж хүсмээр байна. Баярлалаа.

Д.Идэвхтэн: Их баярлалаа. Одоо Арвин гишүүн үг хэлнэ. Арвин гишүүн алга байна. Занданшатар гишүүн үг хэлнэ, алга байна. Батбаатар гишүүн үг хэлнэ./20.20-21.20 цаг, В.Оюун/.

Б.Батбаатар: Энэ Засгийн газрын хийх ажил бодлоготой нь санал нэгдсэн учраас эрх баригч хүчин болж байгаа гэдгээ зарлаж Засгийн газарт хамтарч орж байгаа. Гэхдээ салбар хариуцсан сайд нь ажлаа хүлээж авах гээд Их Хурал дээр УИХ-ын гишүүд санал бодлоо хэлж байхад засагт хамт ажиллах, нэг кабинетийн зарчмаар ажиллах тэр сайдууд нь бие биенийхээ ажлыг дэмжих, кабинетын зарчмаараа ажиллах нэгдмэл зорилготой байх тэр зорилгынхоо үүднээс энд суухгүй байгаад УИХ-ын гишүүний хувьд харамсаж байна. Нэгэнт ийм байгаа тохиолдолд бид нар захиас хэлэхээсээ гадна шаардлагуудыг тавьж анхааралтай харж хяналтаа тавьж ажиллахгүй бол болохгүй нь ээ. Тийм болохоор УИХ-ын дэд дарга Идэвхтэн даргыг бас сайд нарт, Засгийн газарт, энэ чинь ганцхан сайд хэрэгжүүлдэг ажил биш, Засгийн газар кабинетаараа нэг бодлого боловсруулж бие биенээ дэмжиж нэг хамт олон болж баг болж ажиллаж байж биелэгдэх ажил. Тийм учраас Монгол Улсын Ерөнхий сайд, мөн дөнгөж саяхан томилогдохоор шийдэгдчихээд байгаа энэ сайдуудыг нь чуулганы танхимд байлгах тал дээр анхаарал хандуулаачээ.

Мөн засаг хамтарч барьж байгаа хүчнийхээ хувьд ч гэсэн тэр Иргэний Зориг нам, Үндэсний шинэ намын нөхдүүд бас энэ дээрээ анхаарч бусдадаа захирч чаддаггүй юмаа гэхэд хүсэлт гуйлтаа тавьж хамт яв. Та нар бүгдээрээ нэг засаглалтай, нэг зорилготой явж байгаа, эрх барихаар шийдсэн улс төрийн хүчнүүд. Ийм байдлаар асуудалд хандаад байвал энэ олон захиас чинь биелэхгүй гэдгийг хэлмээр байна.

Д.Арвин:-Баярлалаа. Сая манай гишүүд ярьж л байна л даа. Сайдын алба өөрөө улс төржсөн алба гэж зарим нь ярьж байна. Зарим нь манайхан гарсныхаа дараа улс төржсөн байдлаар нэлээн асуудалд хандаж болохгүй гэж олон захиас ярьж байна л даа. Үүнээс хараад үзэхэд бид нар, ер нь намууд бодолцох зүйл их байна. Яагаад гэвэл бид нарт улс төржихгүй явна гэж бас байх хэрэгтэй. Цаашдаа бид ирээдүйд бодлогоо боловсруулахдаа засаг төр, Засгийн газар нь огцорч байхад Батлан хамгаалах яам, Хөдөө аж ахуйн яам, Эрүүл мэнд, Зам тээврийн яамнууд улс төржсөн байдлаар ойр ойрхон сайдуудыг нь сольж, ийм байдлаар хандахгүй байдал энэ бол амьдралаас урган гарч байгаа юм. Энэ дээр бас энд байгаа намууд, Их Хурлын гишүүд бодолцох ёстой гэж бодож байна.

Ганхуяг сайдад өмнө нь ажиллаж байсан учраас ганцхан зүйл хэлье. Та өмнө ажиллаж байсан учраас би нэг сарын дараа манай зарим гишүүд надтай хамтрах байх, танаас асуулга тавья гэж бодож байгаа. Яагаад гэвэл өнөөдөр улс орны хэмжээнд улаан буудай, гурилын асуудал хүнд болчихсон. Бид алийн болгон төсвөөсөө мөнгө өгч авч эийг х эрэгжүүлэх вэ, бид өөрсдөө энийгээ хийж ажил хөдөлмөр хийж байж л энэ зовлонгоосоо сална. Ийм учраас та Монгол Улсад 400 мянган тн улаан буудай авахын тулд ямар бодлого, хаанаас юу хийж авах вэ гэсэн нарийн төлөвлөгөө гарга. Би танай доод талын яамдуудын ажиллаж байгаа зарим хүмүүст чинь ярьсан байгаа. Тийм учраас та сарын дараа энэ ургац, будаагаа авах энэ бодлогоо боловсруулж бэлдээчээ, бид танаас албан ёсоор асуулга авъя гэсэн ийм саналыг танд хэлж байна. Энэнд та бэлдээрэй. Өөр хүсэх юу байхав. Танд ажлын амжилт хүсье. Танай Иргэний Зориг намын Их Хурлын гишүүд бас дэмжиж ажиллаач гэсэн хүсэлт байгаа учраас таныг энэ удаа дэмжье гэсэн ийм бодолтой байна.

Г.Занданшатар:-Нэр дэвшигчийг хөдөө аж ахуйн салбарт хамтарч ажиллаж байсны хувьд дэмжиж байгаа юм. Ер нь хөдөө аж ахуйн салбарын шинэчлэлийн талаар тодорхой үзэл бодолтой санал нийлж хамтарч ажилладаг. Би нэг санал хэлэх гэсэн юм. Ард иргэдийн хамгийн бухимдуулж байгаа тулгамдсан асуудал бол үнийн өсөлтийн асуудал байгаа. Хүнсний бүтээгдэхүүний үнийн өсөлтийн асуудал, чанарын асуудал, хангамжийн асуудал. 2008 оны улсын төсөвт ХАА-н салбарын хөрөнгө оруулалтыг нэлээн үлэмж хэмжээгээр нэмэгдүүлсэн. Төсвийн ажлын хэсэгт ч гэсэн ажиллаж 15 тэрбум төгрөгөөр ХАА-н салбарын хөрөнгө оруулалтыг нэмэгдүүлсэн. Энэ бүхэн нь эцсийн дүндээ ХАА-н бүтээгдэхүүний үнэ, чанарыг сайжруулахад чиглэсэн хөрөнгө оруулалтуудыг баталсан.

Махны үнийн асуудал их ярьдаг. Нэг талаасаа малчдын бүтээгдэхүүнийг хямд үнээр авах гэж байгаа юм шиг ойлгогддог. Нөгөө талаасаа хот суурин газрын иргэдийн махны хангамжийн үнийн асуудал яригддаг. Тийм учраас энийг зөвхөн үйлдвэрлэгчдийн зээлийн хүүгийн хөнгөлөлтийг үзүүлэх биш, малчдад шууд махных нь үнийн зөрүү, дотацийг олгох замаар үндэсний үйлдвэрлэлдээ хэрвээ махаа тушааж байвал махны үнийн зөрүүг малчдад олгох замаар энэ асуудлыг шийдвэрлэх нь хамгийн оновчтой, үндэсний үйлдвэрлэлээ дэмжсэн дундах шат дамжлагууд, ченжүүдийн дамжлагыг багасгасан ийм арга хэлбэр болно гэж үзэж байгаа. Энэ талаар тодорхой схем төлөвлөгөө боловсруулсан. Энийг дэмжиж ажиллаасай гэж хүсмээр байна. Ингэвэл малчдын эрх ашигт нийцнэ, үндэсний үйлдвэрлэгчдийн эрх ашигт нийцнэ. Бас хот суурин газрын иргэдийн хүнсний хангамжид сайнаар нөлөөлнө.

Мөн ноос, ноолуурыг ч гэсэн үндэсний үйлдвэрлэгчиддээ малчид маань тушаавал үнийн зөрүүг нь татаасаар улсын төсвөөс олгодог ийм зарчимд шилжих нь ашигт малтмалын үйлдвэрлэлээс олж байгаа тодорхой ашиг орлогыг тэгж хуваарилах нь нөхөн сэргээгддэг ноос ноолуур гэсэн баялагаа дотооддоо ашиглаж нэмүү өртөг бүтээхэд бас дэмжлэг болох байх, малчдын амьдралд ч гэсэн дэмжлэг болох байх гэж бодож байгаа.

Тийм учраас олон шат дамжлагагүйгээр малчдаа дэмжсэн, малчдын үйлдвэрлэж байгаа нэмүү өртгийг дэмжсэн ийм бодлогыг бас хэрэгжүүлэх нь зүйтэй байхаа, яагаад гэвэл бас тариаланчиддаа бид нар улаан буудайн үйлдвэрлэлд нь татаас өгдөг болчихлоо. Мал аж ахуйн үйлдвэрлэл бол манай малчдын хамгийн эрсдэлтэй, манай мал аж ахуйн салбар бол 90-ээд оны эдийн засгийн хямралын хамгийн хүнд үеийг Монгол улсыг авч гарсан ийм салбар. Одоо ашигт малтмалын салбар хөгжиж байгаа энэ үед мал аж ахуйн салбараа бодлогоор дэмжиж малчдынхаа аж ахуй амьдралыг нь сайжруулах талаар төр засгийн бодлого хэрэгжүүлэх нь зүйтэй гэж боддог юм.

Тийм учраас энэ бодлогыг дэмжиж…

А.Бакей:-Баярлалаа. Хоёр том гүрний хооронд оршдог Монгол Улсын хувьд хүнсний аюулгүй байдлын асуудал маш том асуудал байгаа. Харамсалтай нь бид өнөөдөр хэрэгцээт хүнсний зүйлийнхээ 70 хувийг, импортын хүнсний зүйлээр хангаж байгаа. Тэгэхээр энэ бол зөвхөн хөдөө аж ахуйгаас хамаараад тэгж байгаа юм биш. Ерөөсөө салбар хоорондын бодлогын уялдаа алдагдсанаас болж ийм байдалд хүрсэн гэж би үзэж байгаа. Жишээлбэл, Хүнсний аюулгүй байдлын бодлого гэдэг чинь мал аж ахуйн бодлого, газар тариалангийн бодлого төдийгүй гадаад худалдааны бодлого, үйлдвэрийн бодлого, эрүүл мэндийн бодлого гээд олон салбарын хоорондын бодлого байх ёстой. Тийм учраас энд зөвхөн мал аж ахуй, хөдөө аж ахуйн бодлого биш, бусад салбарын бодлоготой уялдуулаад энэ асуудлыг иж бүрнээр авч үзэх талаар шинэ сайд зайлшгүй анхаарах хэрэгтэй гэж үзэж байгаа.

Нөгөө нэг анхаарах асуудал бол өнөөдөр дэлхий даяар явагдаж байгаа дулаарал цөлжилт бол улам эрчимтэй явагдана. Ийм нөхцөлд дулаарал, цөлжилтийн нөхцөлд мал аж ахуйгаа яаж эрхлэх вэ, газар тариалангаа яаж эрхлэх вэ гэдэг энэ шинэ нөхцөлд дасан зохицох тэр арга технологийг нэвтрүүлэх асуудал бол онцгой тавигдаж байгаа. Тэгэхээр энэ чиглэлээр өнөөдөр бэлчээрийн уламжлалт мал аж ахуйг яг энэ хэвээрээ үргэлжлэх юм бол энэ тун удахгүй Монгол улсын нийт нутаг дэвсгэр бол цөлжилтөнд бүрэн автагдах аюул тулгараад байгаа.

Тийм учраас бэлчээрийг эзэмшүүлэх тухай асуудлыг онцгой цаашдаа бодлогынхоо хүрээнд авч үзэх ёстой. Энийг бол нийт нутаг дэвсгэрт эзэмшүүлэхгүй ч гэсэн бололцоотой газарт бэлчээрийг эзэмшүүлэх асуудлыг анхаараачээ гэж хэлмээр байна. 

Дээр нь газар тариалангийн хувьд усалгаатай газар тариалан гол бодлого байх ёстой, дээр ньм алын тэжээлийн асуудал энэ хэдэн жил 17 жилд үнэхээр орхигдсон байгаа. Энэ чиглэлээр бас анхаараачээ гэж хэлмээр байна. Өмнөх сайдын үед зарим эхлэл нь тавигдсан бэлчээрийн усжуулалт, усалгаатай газар тариалан, өрхийн аж ахуйн техник хангамж зэрэг асуудлуудыг улам гүнзгийрүүлэх хэрэгтэй. Эцэст нь баруун бүсэд гурилын хангамж 100 хувь импортын гурилаас хамааралтай байгаа шүү дээ. Тийм учраас баруун бүсэд импортын гурилын татварын асуудлыг тусдаа байх ёстой шүү, нэлэнхүйд нь энийг чөлөөлөхгүй гээд яачих юм бол бас л үнийн хөөрөгдөл болно. Тийм учраас баруун бүсдээ тусдаа бүсчилсэн бодлого бас байх ёстой шүү гэдгийг хэлмээр байна. За баярлалаа.

Д.Тэрбишдагва:-Миний хувьд бол баяртай байна. Ганхуяг сайдтай маш сайхан хамтарч ажиллаж байсан, би бас өөрөө булган сүүлтэй сайд юм байна гэж баярлаж байна. Ганхуяг сайдад хүнс хөдөө аж ахуйн салбарыг аваад явчихаж чадна. Бид хамтарч ажиллаж байхдаа эхэлж байсан зүйлүүдийг тэрнээс ч их зүйлүүдийг хүнс, хөдөө аж ахуйн салбар өнөөдөр хийсэн. Мал өнөөдөр 35 сая, энэ жилийн тооллогоор 38-40 сая малтай болно. Газар тариалангийн үйлдвэрлэлд дэвшилт их хэмжээгээр гарсан гэдгийг бүгд мэдэж байгаа. Зөвхөн 12-р сарын 20 гэхэд бид 1300 жижиг оврын трактор ард түмэндээ өгөхөөр бэлдчихсэн байж байгаа. Усалгааны систем дээр ихээхэн дэвшил гарлаа. Хүнсний хангамжин дээр дэвшил гарсан. Ногоон хувьсгал гэж хөтөлбөр маань намрын ногоон өдрүүд болж ард түмэндээ шууд үйлдвэрлэгч нарынхаа бүтээгдэхүүнийг борлуулж гаргаж ийм үр дүнд хүрсэн. Тариаланчдыг дэмжиж эцсийн бүтээгдэхүүнд нь 60 мянган төгрөгний олгож байгаа нь асар их дэмжлэг болж, цаашдаа 80 мянган төгрөг олгоно. Ингэснээр газар тариалан өөрөө хөгжинө. Түрүүний Арвин гишүүн бусад гишүүдийн ярьж байгаа бол 3-5 жилийн дараа газар тариалангийн үйлдвэрлэл асар их хөгжинө. Яагаад гэвэл газар тариаланд өнөөдөр эцсийн бүтээгдэхүүн дээр нь хөрөнгө мөнгө олгож байгаа учраас хөгжих хандлага байгаа. 

Бид урьд өмнө ярьж байгаагүй зоригтой алхам хийсэн. Тэр нь юу гэхээр Монгол Улс 3-5 жилийн дотор өөрийгөө махаар, сүүгээр, төмс, хүнсний ногоогоор, гурилаар хангана гэсэн ийм асар том зорилт тавьсан. Ийм ч учраас энэ зорилт хэрэгжинэ. Гадаад харилцаа өнөөдөр хүнс, хөдөө аж ахуйн салбарт асар их хөгжиж байгаа. Өнөөдөр гадаадын 23 улс, олон улсын байгууллагатай шууд харилцаатай, нийтдээ эндээс 64 сая долларын хөрөнгө оруулалттай төслүүд хэрэгжиж байна. Ийм учраас Ганхуяг сайд аа, энэ хийж байгаа зүйлүүд дээр олон зүйл ярьж болно. Үргэлжлүүлж сайн хийгээрэй гэж хүсч байна. 

Энд 2, 3 зүйлийг бас захиж хэлмээр байна. Өнөөдөр үнийн асуудал их яригдаж байна, гурил, махны үнийг ирэх жил барьж чадах үндсэн суурийг нь тавьсан. Өнөөдөр УИХ-ын даргад өргөн бариад 10 сарын 3-ны өдөр Засгийн газрын хуралдаанаар шийдвэр гараад 2 сар гаруй болж байна, энэ шийдвэр. Их Хурлаар удахгүй орох юм бол гаднаас орж ирж байгаа импортын гурилыг 4 сарын 1 хүртэл чөлөөлнө. Улаан буудайг 7 сарын 1 хүртэл чөлөөлсөн энэ тохиолдолд өнөөдөр гурилын үнийг ирэх оны 11 сарын 1 хүртэл 550 төгрөгөөр барих тийм бүрэн боломжтой. Эрхэм гишүүд та бүгд энэ хуулийг орж ирэхээр нь хурдан шийдээд өгөөрэй гэж ингэж хүсч байна.

Тэгэхээр энэ хууль бол зарим хүмүүс ярьж байна, өнөөдөр гурилын татварыг ньч өлөөлөх хэрэггүй, гаднаас юм оруулах хэрэггүй гэж. Эхний үед хомсдлыг багасгах үүднээс гарцаа байхгүй ийм алхамуудыг хийнэ. Цаашдаа энэ үргэлжилж явах ёстой. 

Нөгөө талаасаа өнөөдөр УИХ-аар 15, Сангийн сайдын багцан дээр, одоо Ганхуяг сайдын багцан дээр нийтдээ 30 тэрбум төгрөг ХАА-г дэмжихэд зориулж байгаа.  30 тэрбум төгрөгөөр өнөөдөр зээл авна гэх юм бол нийтдээ 400 тэрбум төгрөг ХАА-н салбарт 400 тэрбум төгрөгөөр хичнээн их хэмжээний үйлдвэрлэл явуулах вэ, хичнээн олон зүйлийг хийхэв гээд бодох юм бол хүнс, хөдөө аж ахуйн салбар дараагийн 3-5 жилд асар их хөгжих суурийг нь тавьсан шүү гэдгийг ингэж хэлмээр байна. Суурийг нь тавьсан энэ ургацыг Ганхуяг сайд аа сайн хурааж аваарай, амжилт хүсч байна Ганхуяг сайддаа. Баярлалаа.

Д.Идэвхтэн:-Нэр дэвшигчтэй холбогдуулж үг хэлэх ажил дууслаа. Одоо санал хураана. Гишүүд танхимд орж ирэхийг урьж байна. Улаан, Ганди, Шаравдорж нарын гишүүд алга байна. Раднаа, Жаргалсайхан, Занданшатар, Дамиран нарын гишүүд орж ирэхийг урьж байна. За санал хураахад бэлтгэцгээе. Гишүүд ирцэндээ бүрэн хамрагдмаар байна.

Монгол Улсын Засгийн газрын гишүүн, Хүнс, хөдөө аж ахуйн сайдаар Цэрэндоржийн Ганхуягийг томилъё гэсэн томъёоллоор санал хураая.

Санал хураалтанд 58 гишүүн оролцож, 54 гишүүн зөвшөөрч, 93.1 хувийн саналаар Цэрэндоржийн Ганхуягийг Хүнс, хөдөө аж ахуйн сайдаар томилъё гэсэн санал дэмжигдлээ. Гишүүдэд их баярлалаа. Ганхуяг сайдад ажлын амжилт хүсье.

Одоо Засгийн газрын гишүүн Үйлдвэр, худалдааны сайдад нэр дэвшигч Халзхүүгийн Наранхүүг урьж байна.

Нэр дэвшигч хуралдааны танхимд орж ирлээ, нэр дэвшигчээс асуух асуулттай гишүүд нэрсээ өгье. Асуулт асууж дууслаа. 

Одоо Засгийн газрын гишүүн Үйлдвэр, худалдааны сайдад нэр дэвшигчийн талаарх Эдийн засгийн байнгын хорооны санал дүгнэлтийг сонсоё. Санал дүгнэлтийг УИХ-ын гишүүн, Байнгын хорооны дарга Ганхуяг танилцуулна.

Д.Ганхуяг:-УИХ-ын дарга, эрхэм гишүүд ээ,

Монгол Улсын Үндсэн хуулийн 39-р зүйлийн 2 дахь хэсэг, УИХ-ын чуулганы хуралдааны дэгийн тухай хуулийн 37-гийн 6 дахь хэсэгт заасныг үндэслэн Үйлдвэр, худалдааны сайдаар Халзхүүгийн Наранхүүг томилуулахаар Монгол Улсын Ерөнхий сайдаас 2007 оны 12-р сарын 4-ний өдөр өргөн мэдүүлснийг Байнгын хороо хуралдаанаараа, мөн сарын 04-ний өдөр хэлэлцээд Байнгын хорооны хуралдаанд оролцсон гишүүд 100 хувийн саналаар дэмжлээ.

Үйлдвэр, худалдааны сайдад нэр дэвшигч Халзхүүгийн Наранхүүд хандаж УИХ-ын гишүүн Одхүү, Гүндалай, Мурат, Пүрэвдорж, Арвин, Зоригт, Ганхуяг, Гантөмөр нар уул уурхайн салбарт олон асуудал шийдлээ хүлээж байгаа. Тухайлбал, лицензийн асуудлыг дэлхий нийтийн жишигт нийцүүлэх, стратегийн ач холбогдол бүхий уул уурхайн болон нүүрс, ураны ордуудыг ашиглах, гар аргаар алт олборлох, нийт бизнесийн салбарт ажиллагсдын 90 орчим хувийг эзэлж буй жижиг дунд үйлдвэр эрхлэгчдийг жижиг дунд үйлдвэрлэлийн тухай хуульд заасны дагуу дэмжих, хөнгөн үйлдвэрийн салбарыг бүх чиглэлээр хөгжүүлж, хүн амын өргөн хэрэглээний бараа бүтээгдэхүүний үйлдвэрлэлийг нэмэгдүүлэх асуудалд онцгой анхаарч, эдгээр асуудлаар төрийн бодлого боловсруулах, энэ талаар тус байнгын хороотой хамтарч ажиллахыг, түүнчлэн жижиг дунд үйлдвэрлэлийн тухай болон уул уурхайн салбарт хамаарах хууль тогтоомжийг боловсронгуй болгох чиглэлд анхаарахыг УИХ-ын гишүүд санал болгож байсан болно.

УИХ-ын эрхэм гишүүд ээ,

Халзхүүгийн Наранхүүг Үйлдвэр, худалдааны сайдад томилуулах тухай Байнгын хорооны саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Идэвхтэн:-Байнгын хорооны санал дүгнэлтийг сонслоо. Одоо санал дүгнэлтээс асуух асуулттай гишүүд нэрсээ өгнө үү. 

Р.Раш:-Манай улсын уул уурхайн салбарт бий болсон гажигийг арилгахад үнэхээр нүдээ олсон томилгоо боллоо гэж ойлгож байна, амжилт хүсье.

Д.Идэвхтэн:-Асуулт асууж дууссан, одоо санал хэлэх ажилдаа оръё. 

Б.Жаргалсайхан:-Түрүүчийн би энэ яаманд ажиллаж байсны хувьд нөхөр Нямдорж намайг үгийг маань хэлүүлээгүй, хууль зөрчиж огцруулж байсныг би мартаагүй. Тэгэхдээ одоо яахав. Энэ яаман дээр ажиллаж байхдаа товчхон хоёр гуравхан зүйл хэлье гэж бодож байсан. Тухайн үед хэлүүлээгүй. Намайг энэ яамыг авахад энэ яам агентлагууд нь нийтдээ 28 данстай, улсын төсөвт 13.4 млрд төгрөгний орлого оруулдаг, нийтдээ 7500 лицензийг тарааж өгсөн ийм байгууллага байсан. Тэгэхээр энэ яамыг аваад лицензийг нь намайг ажилласнаас хойш өнөөдөр Даваадорж сайдыг ажиллаж байх энэ хугацаанд 3500 хүртэл буулгасан. 

Дараа нь улсын төсөвт 60 гаруй млрд төгрөгийг оруулж өгсөн. Хоёрхон данстай болгосон. Дээр нь машин тэрэг нь бүгдээрээ аваарь осолд орчихсон байсан. Үнэн. 8 ш машин авсан. Яагаад гэхээр хөдөө тэр олон дээрэмчин зандалчингуудтай чинь тэмцэхийн тулд явган шалдан хүн яаж барах вэ, ийм ажлуудыг хийсэн.

Дараа нь хууль бусаар улсын стратегийн ач холбогдол бүхий ордуудыг зарим нэгэн нөхдүүд авсан байсан. Гаднын иргэдэд өгсөн байсан. Тухайлбал, Дарханы төмрийн үйлдвэр, Дарханы төмрийн үйлдвэрийн ордуудыг буцааж хурааж авч, Дарханы төмөрлөгийн үйлдвэрт өгсөн. Дараа нь Хөтөлийн цементийн шохойны ордыг мөн авчихсан байсан. Энийг мөн хүчингүй болгож өгсөн. Цаашдаа бас хийж чадаагүй зүйлүүд бий, хийсэн зүйлүүд бий. Наранхүүгийн хувьд бол азтай юм. Овоо дэмждэг нэг гишүүн Раш гишүүнтэй юм байна, МАХН-тай юм байна. Намайг бол дэмждэггүй байсан. Минйи ажлыг яаж цааргалах вэ, яаж нэр хүндийг нь унагах вэ, яаж энийг ажил хийлгэхгүй байх вэ гэдэг байр сууринаас МАХН-ын тодорхой хэсэг нөхдүүд ажиллаж байсныг би санаж байна.

Дараачийн асуудал бол миний нэг гол хийж чадаагүй хийх ёстой нэг зүйл бол удахгүй Монгол Улс усгүй болно, дэлхийн дулаарал болно, ган болж байна, хамаг ус гол горхи үйлдвэр хөгжөөд сэргэчихсэн юм биш, энэ дэлхийн дулааралтай бас холбоотой. Гэтэл өнөөдөр манай усны ундарга болсон газрууд бий. Хөвсгөл, Архангай, Өвөрхангай, Булган, Сэлэнгэ, Төв аймаг, Хэнтий гэсэн энэ газруудын бүх лицензүүдийг хүчингүй болгох ёстой юм. Энэ дээр молекул Батбаяр маань битгий гомдоорой. Таны Хөвсгөлт авсан лицензийг чинь хүчингүй болгосон.

Г.Адъяа:-Өнөөдөр үнэхээр Монголын ирээдүйн хөгжлийн асуудал бол энэ уул уурхайн салбартай салшгүй холбоотой болж байна л даа. Тийм учраас Оюутолгой, Тавантолгой зэрэг ийм томоохон уул уурхайн үйлдвэрүүд ашиглалтанд орох нөхцлийг нь бүрдүүлэх ийм шаардлага манай Засгийн газрын өмнө тулгарч байна.

/УИХ-ын гишүүн Э.Бат-Үүл, Батж.Батбаяр, Б.Жаргалсайхан нар нэлээд удаан маргалдав/

Г.Адъяа:-Худалдаа үйлдвэрийн сайдын албан тушаал бол өнөөдрийн манай Монголын нийгмийн энэ чухал үед маш чухал албан тушаал гэдэг нь бол саяны маргаанаас ч харагдаж байна л даа. Үнэхээр уул уурхайн салбарын асуудал бол манай Монголын ойрын болон ирээдүйн хөгжлийн гол суурь асуудал гэдэг нь ойлгогдож байна. Ашиг сонирхлын асар их зөрчил байгаа. Шийдэж, эвлэлдэн нэгдэж хамтарч асуудлыг нэг тийш нь болгох ийм шаардлага байгаа. Ийм үед Монгол Улсын Засгийн газрын шинэ бүрэлдэхүүнд манай уул уурхайн томоохон салбарыг удирдаж байсан Наранхүүг Үйлдвэр, худалдааны сайдаар нэр дэвшүүлсэ явдлыг би зүйтэй гэж үзэж байна. Тавантолгойн асуудал, Оюутолгойн асуудал, энэ чиглэлээр байгуулах гэрээний асуудлууд өнөөдөр Засгийн газар, УИХ-ын толгойны өвчин болоод байгаа шүү дээ. Тийм учраас уул уурхайн салбарыг удирдаж байсан, зохих дадлагатай, энэ чиглэлээрээ бол тодорхой хэмжээгээр олон улсын болон олон улсын түвшинд зохих хэмжээгээр мэргэшсэн ийм боловсон хүчин гэж би Наранхүүг үнэлдэг.

Нөгөө талаар үнэхээр Эрдэнэт үйлдвэрийг удирдах хугацаандаа энэ үйлдвэрлэлийн үр ашгийг сайжруулах, өртөг зардлыг хямдруулах, эцсийн бүтээгдэхүүн үйлдвэрлэх боломжийг технологийн хувьд шийдэх чиглэлээр бас тодорхой амжилт гаргасан ийм хүн гэж би энэ тойргоос сонгогдсон УИХ-ын гишүүний хувьд мэддэг. Тийм учраас л энэ томилгоог манай УИХ-ын гишүүд санал нэгтэй дэмжиж байгаа гэдэгт итгэлтэй байна.

Цаашдаа үнэхээр уул уурхайн чиглэлээр Монгол орны өмнө тулгамдаж байгаа зорилтыг шийдвэрлэхийн тулд Наранхүү захирлын хувьд сайдаар томилогдох юм бол илүү их хүч чармайлт гаргаж ажиллана гэдэгт итгэлтэй байна л даа. Үнэхээр Оюутолгой, Тавантолгойн асуудал, цаашдаа Асгатын орд гэдэг юмуу, энэ томоохон ордуудыг яаж Монголын эдийн засагт үр бүтээлтэй ашиглах вэ гэдэг асуудлыг бид шуурхай шийдвэрлэх шаардлагатай байгаа.

Хоёрдугаарт, Наранхүү захирал ойлгож байгаа. Монголд ажлын шинэ байруудыг бий болгох асуудал үнэхээр чухал байгаа. Тийм учраас хуучин Үйлдвэр, худалдааны яамны удирдлагуудын дэвшүүлж хөөцөлдөж байсан… 

Д.Ганхуяг:-Эдийн засгийн өсөлт, тухайлбал, зэсийн үнийн өсөлтийг иргэдийн амьжиргаанд наалдуулах, энэ асуудлыг тууштай дэмжих шаардлага өнөөдөр байна. Энэ дээр төрийн бодолго дутагдаж байна гэж хэлэх байна. Уул уурхайн салбарт өсөөд 100 мянган хүн ажиллана. Өнөөдөр манай Монгол улсын бизнесийн салбарт 800-гаад мянган хүн ажиллаж байгаа. Гэхдээ ихэнх нь ажилгүй байгаа. Тэр 700 мянган хүнд ажилтай байлгах бодлогыг төрөөс явуулах ёстой юм. Энэ бол жижиг дунд үйлдвэрийг дэмжих бодлого. Өнөөдөр энэ бодлого оновчтой явж чадахгүй байгаа. 40-өөс дээш насны хүмүүс ямар ч ажил хийх боломжгүй байна. Улаанбаатар хотын орчимд өөрөөр хэлбэл фермерийн аж ахуй хөгжүүлэх, дэд бүтцийг бүрдүүлээд өгөх юм бол тэр ажил хийчихээр байна.

Жил болгон бүтээн байгуулалтын ажил болдог, улирлын чанартай болдог, энэнд нь гаднын хүмүүс ажиллаж байна. Өнөөдөр монголчууд ямар ажил хийж байна гэхээр түүхий эдээ гаргачихаад гадаадад бараг борлуулалттай тэнцүү өртөг шингэсэн импортын барааг монголдоо оруулж ирж бие биендээ худалдаж тэндээсээ хэдэн төгрөг унагаах ийм ажил хийж байна. ийм байдалтай байх юм бол энэ ажлын байраар дамжуулж, иргэдийг хөгжүүлэн, тэдний амьжиргааг дэмжинэ гэсэн энэ бодлого хэрэгжихгүй нь тодорхой байна. Тийм учраас энэ жижиг дунд үйлдвэрийг аль ч улс оронд, тэр тусмаа парламентын засаглалтай оронд дэмжих бодлого бол нэгдүгээр бодлого байдаг. Ажлын байрыг бий болгоно гэж ярьдаг. Бид бас бий болгох нөхцлийг бүрдүүлэх шаардлагатай байна. 

Уул уурхайтай холбоотой асуудал энэ лицензийн ил далд наймаа гэж юм байдаг юм байна лээ шүү. Тухайн жилд ямар хэмжээний хөрөнгөөр ямар талбайд хайгуул хийхээ хийгээгүй байх юм бол шууд хураагаад авдаг ийм хандлага дэлхий нийтэд байна. 

Хоёрт, байгаль орчныг нөхөн сэргээнэ гэдэг асуудал бас байхгүй байна. Шууд сүйтгэхгүйгээр ашиглах гэдэг асуудал байна. Өнөөдөр уул уурхайн салбарт хөдөлмөрийн бүтээмж хөгжилтэй орнуудаас 2.5 дахин дор, үйлдвэрийн бүтээмж 4 дахин дор ийм байдалтай байна. Тийм учраас энд бид бодлого хэрэгжүүлэх шаардлагатай.

Нөгөө талаас дэлхийн зах зээлийн үнэ, тэр тусмаа нүүрсээ бид 3-4 дахин хямдхан үнээр борлуулж байна, энэ дээр бодлого гаргах шаардлагатай байна. 

Ноолууран түүхий эдийн 35 хувийг монгол улс үйллдвэрлэж байгаа мөртлөө, нэмүү өртгийнхөө дөнгөж 5-хан хувийг үйлдвэрлэж байгаа байхгүй юу. Бид жишээлбэл, ноолуур, тэмээний ноос, арьс шир гэсэн төрөөс хэрэгжүүлэхгүй бол байдал үнэхээр хүндэрнэ. 

Б.Батбаатар:-Өнөөдөр Монголд нэг юм үүсээд байна л даа, Монголын төмөр зам ч юмуу, монголын зэсийн хамтарсан уул уурхайн чиглэлд Эрдэнэт гэх мэтээр. Төмөр замын дарга Раш гуай байсан, хэдэн оноос хэдий хүртэл байсан юм, би сайн хэлж мэдэхгүй байна. 2004 онд Их Хуралд дэвшээд тэгээд төмөр замын дарга өөрчлөгдсөн. Эрдэнэтийн дарга талийгаач Отгонбилэг гуай байсан, дараа нь Дорлигжав, Наранхүү гээд. Монголын томоохон аж ахуйн нэгжүүд дээр өөрчлөх, өөр албан тушаал руу тавих замаар оронд нь ондоо хүн томилдог ч юмуу, нэг тийм зүйл үүсээд байгаа нь их харамсалтай хэрэг болж байгаа юм. Одоо нэгэнт ийм тохиолдолд Засгийн газар Эрдэнэт үйлдвэр дээр Монгол хүн захирал нь байх тэр боломжийг бодож хөөцөлдөх ёстой. Ер нь Үйлдвэр, худалдааны сайд томилогдоно гэдэгтэй холбогдуулаад уул уурхайн асуудлаас болж хэн нэгэн үг хэлж, хэн нэгэн хариулж, тэрнээсээ болж хариугүй алалцах нь л дээ. Энэ байдлаасаа гарах хэрэгтэй. Яагаад ийм зүйл дээр ингэж өндөр маргаан үүсч байна вэ, ингэж их эмоци гарч ирж байна вэ гэхээр газрын доорхи баялаг бол ард түмний өмч, тэр нь гаргаж ирэхэд тэр чигээрээ байдаг зүгээр л баялгийг нэг газраас нөгөө газарт зөөвөрлөж байгаатай адилхан зүйл учраас тийм байна.

Тийм болохоор уул уурхайгаасаа гадна үйлдвэр, үйлчилгээнийхээ салбарыг анхаарах хэрэгтэй. Ганцхан бэлэн байгаа баялгийг авч гаргаж ирэхээрээ асуудал руу хандаад байвал сүүлдээ энэ хүмүүс чинь нийгэм ч тэр, ард түмэн ч тэр лиценз эзэмшигч есөн шидийн хүмүүс нь хоорондоо алалцаад бие биенээ алаад дуусах юм байна л даа. Тийм болохоор тэр үйлдвэр байгуулж байгаа, үйлчилгээ эрхэлж байгаа энэ салбар луу бодлогыг нэлээн түлхүү анхаарах оруулах хэрэгтэй. Тэнд чинь хамгийн их олон хөдөлмөрийн байр нэмэгдэнэ, хамгийн олон ажилтан, албан хаагч нар нэмэгдэнэ, тогтвортой амьжиргаа бий болно, хэрэглээ бий болно, нийлүүлэлт бий болно. Ийм зүйл дээр анхаарч үйлдвэр, үйлчилгээний чиглэл дээр ганц уул уурхай гээд давхиад байхгүй анхаараасай гэж хүсч байна.

Нөгөөтэйгүүр нэгэнт сайд нь болоод очиж байгаа төрийн нарийн бичгийн дарга байсан нөхөр нь яамныхаа ланд круизер гэлүү ажилчдынхаа цалинг аваад алга болсон гэсэн, тэрнийгээ олж авч чадаагүй бол хариуцсан яам нь юм байна, сайн хөөцөлдөж олж аваарай гэж бас сануулъя.

А.Мурат:-Наранхүү захиралд байнгын хороон дээр уул уурхайн лиценз эд нараар ганц хоёр саналыг хэлсэн дээ, анхааралдаа авсан байлгүй дээ, түүнийгээ давтаж хэлэлгүйгээр бас нэг ганц хоёр саналыг нэмж хэлье гэж бодоод байгаа юм. Худалдаа, үйлдвэрийн яам гадаад худалдааны чиглэл дээр анхаарах юмнууд бий, манай дээр бол судалгаа байдаггүй юм байна лээ, одоо жишээлбэл, монголоос махны экспортонд оросууд 50 цент кг тутам дээр тавьчихаж байгаа юм л даа, сая. Монголд орж байгаа будаан дээр экспортын татвар бас тавьж байгаа юм. Гэх мэтчилэнгээр монголын зарим гол нэр төрлийн бараа гадаадад экспортонд гаргах боломж нөхцөл хумигдаад байгаа юм л даа. Чухам урагшаа талд энэ том хөрш, манай том гол худалдан авагч, экспортын гол худалдан авагчид бол би өргөн хэрэглээний барааг ярьж байна л даа, тэр уул уурхайн бүтээгдэхүүнээс гадна. Энэ хоёр том хөрш маань татварын ямар бодлого ярьж байгаа, энэ дээр Худалдаа үйлдвэрийн яам тодорхой Засгийн газрын түвшинд энэ асуудлыг хөрш орнууд бол тодорхой холбогдох шугам дээр тавьж шийдвэрлэх ийм арга хэмжээ авах цаг болсон л доо. Бид нар чинь хөдөө аж ахуйн бүтээгдэхүүн экспортлох боломж лав л манай хойд хөршийн зүгээс их л өндөр татвартай, хураамжтай хэцүү болоод байгаа юм л даа. Энэ тал дээрээ тодорхой бодлого боловсруулж, бас манай Эдийн засгийн байнгын хороотой хамтарч Гадаад хэргийн яамтай хамтарч асуудлыг тавих хэрэгтэй болов уу гэж бодож байгаа. Энийг Наранхүү сайд сайд болбол анхааралдаа авна биз.

Нөгөөтэйгүүр та өөрөө Эрдэнэт үйлдвэрийн нэлээн мэдэхгүй Их хурал, Засгийн газарт нэг их бараг харьцдаггүй шахуу хаалттай шахуу компаний захирал байсан та төрийн яамны сайд болж байгаа учраас энэ төрийн яаман дээгүүр чинь Байнгын хороо, Их Хурал гээд бас тодорхой бүтэцтэй. Тийм учраас Байнгын хорооны гишүүдтэй бас нэлээн. Урд нь ялангуяа энэ уул уурхайн чиглэлээр мэргэшсэн энэ хууль дээр ажилласан Одхүү гишүүн, Дамиран гишүүд яг чиглэлийн мэргэжил дээр гишүүдтэй нягт холбоотой ажиллаачээ гэж хэлэх байна. Дэмжье гэж бодож байна, амжилт хүсье.

Д.Тэрбишдагва:-Баярлалаа.  Наранхүү захиралд удахгүй сайд болох Наранхүүд ажлын амжилт хүсье. Өндөр боловсролтой, мэргэжлээрээ уул уурхайн чиглэлээр ч гэсэн гадаад худалдааны чиглэлээр ч гэсэн ажилласан туршлагатай ийм сайн боловсон хүчин тавигдаж байна. Би 2, 3 зүйлийг хэлье. Нэгдүгээрт лицензийн асуудал, уул уурхайн асуудал үнэхээрийн аймшигтай асуудал болсон гэдэг нь ойлгомжтой. Сая Их Хурлын гишүүд маань микрофонгүйгээр яасан айхтар хурц ширүүн маргаан болж байна гэж харахаар. Энэ уул уурхайн чиглэл дээрээ нэг талаасаа бүх юмыг цэгцэлж, нөгөө талаас нь зоригтой ажиллах ёстой. Хэрэгтэй, хэрэггүй зүйлүүд их байна шүү дээ.  Заавал ч үгүй ашиглах шаардлагагүй уурхайнуудыг нь хааж чаддаг, зайлшгүй ашиглах ёстой Монгол улсын хөгжилд хувь нэмэр оруулах зүйлийг нь зоригтой шийдэж чадах хэрэгтэй гэж ингэж бодож байна. Ийм учраас энэ дээр анхаарах ёстой юм байна.

Би өөрө энэ уул уурхайн чиглэлд ерөөсөө ажилладаггүй, тэр лицензийг юмыг нь мэддэггүй хүн шүү дээ. Лиценз гэдэг юмыг чинь зарим нь сая төгрөгөөр, 5 сая төгрөгөөр зарчихдаг юм гэнэ лээ. Энэ нэг лицензийнхээ асуудлыг цэгцлээрэй гэж захимаар байна. 

Хоёрдугаарт, хүмүүсийн хүнсийг хордуулаад, хүмүүсийг хордуулаад байгаа цианит натри гэдэг дээр Засгийн газар хэд хэдэн удаа шийдвэр гаргасан. Энийг яг хариуцаж байгаа яамны хувьд цианит натрийн асуудлыг маш зоригтой тодорхой шийдээрэй. Мэргэжлийн хяналтын байгууллагатай. Үнэхээрийн хүн хордуулж байгаа зүйлийг хэдэн хүний ашгаас болоод үйл ажиллагааг нь явуулаад байхгүй хаах хэрэгтэй.

Нөгөө талаасаа жижиг дунд үйлдвэрийн асуудал байгаа юм, жижиг дунд үйлдвэр гэхээрээ Үйлдвэр, худалдааны яаман дээр байдаг, гэхдээ монголын хамгийн жижиг дунд үйлдвэртэй газар бол хүнс, хөдөө аж ахуйн салбар. Хүнсний үйлдвэрүүд байна, мал аж ахуй байна, газар тариалан байна. Ийм учраас жижиг дунд үйлдвэр гэдгийг зөвхөн Үйлдвэр, худалдаа биш, Хүнс, хөдөө аж ахуйн яамтайгаа хамтарч ажиллах ёстой гэж бодож байна.

Сүүлд нь хэлэхэд гаднаас орж ирж байгаа барааны чанарын асуудал ярьж байгаа юм. Ерөөсөө үндэсний аюулгүй байдал гэхээрээ гаднаас орж ирж байгаа барааны чанарыг хариуцдаг газар нь Үйлдвэр худалдааны яам. Тэгэхээр энийг хяналт тавихад мэргэжлийн хяналтын байгууллагатай хамтарч сайн ажиллах ёстой гэж ингэж хэлмээр байна. Ер нь уул уурхай гэсэн зүйлээс болоод Үйлдвэр, худалдааны яамны бусад худалдаа болон үйлдвэрлэлийн жижиг дунд үйлдвэрлэлийн асуудал их хоёрдугаарт тавигддаг шүү. Үүний тулд уул уурхайгаа ч зоригтой алхамыг хийнэ, бусад хариуцаж байгаа салбартаа тодорхой тодорхой зүйлүүдийг хийгээрэй гэж захиж хэлмээр байна. Амжилт хүсье. Наранхүүдээ.

Д.Идэвхтэн:-Санал хэлэх гишүүд саналаа хэлж дууслаа. Одоо санал хураана. Томъёоллыг та бүгдэд уншиж танилцуулъя. Монгол Улсын Засгийн газрын гишүүн Үйлдвэр, худалдааны сайдаар Халзхүүгийн Наранхүүг томилъё гэсэн томъёоллоор санал хураалт явуулъя.

Санал хураалтанд 55 гишүүн оролцсон. Үүнээс 51 гишүүн зөвшөөрч 92.7 хувийн саналаар Байнгын хорооны санал дэмжигдэж Үйлдвэр, худалдааны сайдаар Халзхүүгийн Наранхүү томилогдлоо. Наранхүү сайдад амжилт хүсье.

Дараагийн асуудлаа хэлэлцье. Засгийн газрын гишүүн Барилга, хот байгуулалтын сайдад нэр дэвшигч Цэрэндашийн Цолмонг урьж байна.

Барилга хот байгуулалтын сайдад нэр дэвшигч Цэрэндашийн Цолмонгоос асуух асуулттай гишүүд нэрсээ өгнө үү. 

Э.Бат-Үүл:-Би нэг юм асуух гэсэн юм. Яагаад гэвэл одоо нэр дэвшиж байгаа Цолмон сайд бид хоёр яг Ардчиллын алтан хараацай гэдэг нэрэндээ таарах хоёр байсан юм. Би ч Ардчиллын алтан хараацай байсан. Яг үнэндээ Цолмон сайд ч бас Ардчиллын алтан хараацай байсан юм шүү дээ. Яагаад би Цолмон сайдаас ингэж асуух гээд байгаа юм гэхээр хараацай байх их нэр хүндийн асуудал л даа, гэхдээ яагаад ингэж ийм нэр хүндийг яагаад заавал ийм албан тушаалаар өгч байгаа юм бэ? Энэ чинь аягүй үнэ хүндтэй нэр төр шүү дээ. Би Энхсайханыгаа энд тэнд ингэж явсан гэж муулмааргүй байна л даа. Яагаад 90 оноос хэдүүлээ цуг явчихаад ингэж байгаа юм бэ? Өөрөө гоё юм ярьдаг гэдгийг би гадарлаж л байна, яаж байгаа юм бэ ингэж? 

Ц.Цолмон:-Бат-Үүл гишүүн сая ярилаа, бид нар ардчилал, зах зээлийн нийгэмд шилжих энэ үйл явцыг хамт эхлүүлж, хамт явж байгаа, одоо ч гэсэн хамтарч хийж байгаа хүмүүс гэж би ойлгодог. Бид нар Монголын төр засгийг тогтвортой байх асуудлаар үр дүнтэй ажиллуулах талаар улс төрийн байр суурийн хувьд бас зөрүүтэй зүйл байгаа гэж үзэж байгаа. Манай нам бол МАХН олонхи болж чадаагүй олон байгаа энэ тохиолдолд бусад намууд хамтарч ажиллаж байж энэ төр засгийн үйл ажиллагаа тогтвортой, үр дүнтэй болно гэж үзэж байгаа. Би энэнд буруу зүйл байхгүй байхаа гэж бодож байна.

Мөн манай Ардчилсан намынхан бол бас энэ нөхцөлд хүчтэй сөрөг хүчин байх ёстой гэж үзэж байгаа. Энэ ч бас ардчиллын журамд бас нэг их буруугүй байхаа гэж бодож байна. Тийм учраас бид нар өөрөө өөрийнхөө боломжтой гэж үзсэн, зөв гэж үзсэн арга хэлбэрээр монголын төр засгийн төлөө ажиллаж байна. Ингэж хэлэх байна.

Д.Идэвхтэн:-Нэр дэвшигчээс асуух асуулт дууслаа. Одоо Засгийн газрын гишүүн Барилга хот байгуулалтын сайдад нэр дэвшигчийн талаар Эдийн засгийн байнгын хорооны санал дүгнэлтийг сонсоё. Санал дүгнэлтийг УИХ-ын гишүүн Мурат танилцуулна.

А.Мурат:-Монгол Улсын Их Хурлын дарга, эрхэм гишүүд ээ,

Монгол Улсын Үндсэн хуулийн 39-р зүйлийн 2 дахь хэсэг, УИХ-ын чуулганы хуралдааны дэгийн тухай хуулийн 37-гийн 6 дахь хэсэгт заасныг үндэслэн Барилга хот байгуулалтын сайдаар Цэрэндашийн Цолмонг томилуулахаар Монгол Улсын Ерөнхий сайдаас 2007 оны 12-р сарын 4-ний өдөр өргөн мэдүүлсэн саналыг Байнгын хороо хуралдаанаараа мөн сарын 4-ний өдөр хэлэлцээд Байнгын хорооны хуралдаанд оролцсон гишүүдийн олонхи дэмжих боломжгүй гэж үзлээ.

Барилга, хот байгуулалтын сайдад нэр дэвшигч Цэрэндашийн Цолмонгийн товч намтрыг УИХ-ын эрхэм гишүүдэд хүргүүлсэн болно. 

УИХ-ын эрхэм гишүүд ээ,

Цэрэндашийн Цолмонг Барилга, хот байгуулалтын сайдад томилуулах тухай асуудлыг хэлэлцээд тус байнгын хорооноос гаргасан саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Идэвхтэн:-Эдийн засгийн байнгын хорооны санал дүгнэлтийг Мурат гишүүн танилцууллаа. Эдийн засгийн байнгын хороон дээр Цэрэндашийн Цолмонг Барилга, хот байгуулалтын сайдад дэмжээгүй гэсэн санал гарсан юм байна. Тэгэхээр би тэр томъёоллоор санал хураалт явуулна. Түүний нөгөө талд нь сайдаар томилох санал явж байгаа. Та бүгдэд би санал хураалгах томъёоллыг уншъя.

Санал хэлэх гишүүд байвал хэлж болно. Санал тасалсан, тийм учраас санал хураалт явуулна.

Эдийн засгийн байнгын хорооны саналаар Монгол Улсын Засгийн газрын гишүүн, Барилга, хот байгуулалтын сайдаар Цэрэндашийн Цолмонг томилох саналыг дэмжих боломжгүй гэсэн томъёоллоор санал хураая. Энэ саналыг дэмжье гэсэн томъёоллоор санал хураалаа.

Санал хураалтанд 53 гишүүн оролцсон, үүнээс Цэрэндашийн Цолмонг Барилга, хот байгуулалтын сайдад дэмжих боломжгүй гэснийг дэмжье гэж санал өгсөн гишүүд 10 буюу 18.9 хувь байна, 43 гишүүн татгалзаж 81.1 хувийн саналаар Цэрэндашийн Цолмон Барилга, хот байгуулалтын сайдаар  томилогдлоо.

Ингээд өнөөдөр Монгол Улсын Ерөнхий сайдаас Засгийн газрын зарим гишүүдийг томилох асуудлаар оруулж ирсэн асуудлыг хэлэлцэж дууслаа. 12 гишүүний асуудлыг хэлэлцсэн. Тус бүрээр хэлэлцэж, байнгын хорооны санал дүгнэлтийг хэлэлцэж шийдвэр гаргасан. Үүнтэй холбогдуулаад Засгийн газрын зарим гишүүнийг томилох тухай тогтоол Их Хурлаас гарах ёстой. Тогтоолын төслийг би та бүгдэд уншиж танилцуулъя. Энэ төсөлтэй холбогдуулж санал хураалт явагдана.

УИХ-ын тогтоол. 2007 оны 12-р сарын 5-ны өдөр. Дугаар. Улаанбаатар хот. Монгол Улсын Засгийн газрын зарим гишүүдийг томилох тухай.

Монгол Улсын Үндсэн хуулийн 25-р зүйлийн 1 дэх хэсгийн 6 дахь заалт, Монгол Улсын Засгийн газрын тухай хуулийн 21-р зүйлийн 1, 2 дахь хэсэг, санал хураалтын дүнг үндэслэн Монгол Улсын Их Хурлаас тогтоох нь:

Засгийн газрын гишүүн сайдаар дор дурьдсан хүмүүсийг томилсугай:

1.Монгол Улсын Засгийн газрын гишүүн, Монгол Улсын шадар сайдаар Миеэгомбын Энхболдыг,

2.Монгол Улсын Засгийн газрын гишүүн, Барилга, хот байгуулалтын сайдаар Цэрэндашийн Цолмонг,

3.Монгол Улсын Засгийн газрын гишүүн, Батлан хамгаалахын сайдаар Жамъяндоржийн Батхуягийг,

4.Монгол Улсын Засгийн газрын гишүүн, Боловсрол, соёл, шинжлэх ухааны сайдаар Нордовын Болормааг,

5.Монгол Улсын Засгийн газрын гишүүн, Гадаад хэргийн сайдаар Санжаасүрэнгийн Оюуныг,

6.Монгол Улсын Засгийн газрын гишүүн, Нийгмийн хамгаалал, хөдөлмөрийн сайдаар Дамдингийн Дэмбэрэлийг,

7.Монгол Улсын Засгийн газрын гишүүн, Сангийн сайдаар Чүлтэмийн Улааныг,

8.Монгол Улсын Засгийн газрын гишүүн, Үйлдвэр, худалдааны сайдаар Халзхүүгийн Наранхүүг,

9.Монгол Улсын Засгийн газрын гишүүн, Хууль зүй, дотоод хэргийн сайдаар Цэндийн  Мөнх-Оргилыг,

10.Монгол Улсын Засгийн газрын гишүүн, Хүнс, хөдөө аж ахуйн сайдаар Цэрэндоржийн Ганхуягийг,

11.Монгол Улсын Засгийн газрын гишүүн, Эрүүл мэндийн сайдаар Бямбаагийн Батсэрээдэнийг,

12.Монгол Улсын Засгийн газрын гишүүн, Монгол Улсын сайд, Засгийн газрын ХЭГ-ын даргаар Нямаагийн Энхболдыг
Хоёр.Энэ тогтоолыг 2007 оны 12-р сарын 5-ны өдрөөс эхлэн дагаж мөрдсүгэй гэсэн тогтоолын төсөл байна. Одоо тогтоолын төслийг батлах санал хураалт явуулъя. 

Тогтоолын төсөл батлахад 56 гишүүн оролцож, 53 гишүүн зөвшөөрч, 94.6 хувийн саналаар тогтоол батлагдлаа.

Засгийн газрын гишүүнээр батлагдсан эдгээр хүмүүст УИХ-ын гишүүд та бүгдийн нэрийн өмнөөс баяр хүргэж, ажилд нь амжилт хүсч байна. /Алга ташив/

Эрхэм гишүүд ээ, Засгийн газрын бүрэлдэхүүн 16 гишүүнтэй байх ёстой, Ерөнхий сайд нэмэх нь 15 Засгийн газрын гишүүн сайд байх учиртай. Үүнээс Ерөнхий сайдын оруулж ирсэн 12 нэр дэвшигч батлагдаж, Засгийн газрын гишүүнээр томилогдлоо. Засгийн газрын үндсэн бүрэлдэхүүн бий боллоо гэж үзэж болно. Одоо 3 сайдын асуудал удахгүй орж ирнэ байхаа гэж найдаж байна. Байгаль орчны сайд, Түлш, эрчим хүчний сайд, Зам тээвэр, аялал жуулчлалын сайдын асуудал байгаа. Ингээд Засгийн газрын 3 гишүүнээс бусад нь томилогдлоо гэдгийг та бүхэнд дахин мэдээлж байна. 

Одоо Засгийн газрын зарим гишүүд томилогдсонтой холбогдуулаад зарим гишүүдийг үүрэгт ажлаас чөлөөлөх тухай тогтоолын төслийг та бүгдэд уншиж батлуулъя. 

УИХ-ын тогтоол. 2007 оны 12-р сарын 5-ны өдөр. Дугаар.Улаанбаатар хот. Засгийн газрын зарим гишүүнийг үүрэгт ажлаас нь чөлөөлөх тухай.

Монгол Улсын Үндсэн хуулийн 25-р зүйлийн 1 дэх хэсгийн 6 дахь заалт, Монгол Улсын Засгийн газрын тухай хуулийн 21-р зүйлийн 1 дэх заалтыг үндэслэн Монгол Улсын Их Хурлаас тогтоох нь:

1.Мэндсайханы Энхсайханыг Монгол Улсын Засгийн газрын гишүүн, Монгол Улсын шадар сайдын,

2.Мишигийн Сономпилийг Монгол Улсын Засгийн газрын гишүүн, Батлан хамгаалахын сайдын,

3.Өлзийсайханы Энхтүвшинг Монгол Улсын Засгийн газрын гишүүн, Боловсрол, соёл, шинжлэх ухааны сайдын,

4.Нямаагийн Энхболдыг Монгол Улсын Засгийн газрын гишүүн, Гадаад хэргийн сайдын,

5.Дамдины Дэмбэрэлийг Монгол Улсын Засгийн газрын гишүүн, Нйигмийн хамгаалал, хөдөлмөрийн сайдын,

6.Надмидын Баяртсайханыг Монгол Улсын Засгийн газрын гишүүн, Сангийн сайдын,

7.Доржийн Одбаярыг Монгол Улсын Засгийн газрын гишүүн, Хууль зүй, дотоод хэргийн сайдын,

8.Дэндэвийн Тэрбишдагвыг Монгол Улсын Засгийн газрын гишүүн, Хүнс, хөдөө аж ахуйн сайдын,

9.Данзандаржаагийн Туяаг Монгол Улсын Засгийн газрын гишүүн, Эрүүл мэндийн сайдын,

10.Сундуйн Батболдыг Монгол Улсын Засгийн газрын гишүүн, Монгол Улсын сайд, Засгийн газрын ХЭГ-ын даргын үүрэгт ажлаас тус тус чөлөөлсүгэй.

Хоёр.Энэ тогтоол 2007 оны 12-р сарын 5-ны өдрөөс эхлэн дагаж мөрдсүгэй гэсэн ийм тогтоол байна.

Даваадоржийн асуудал өнөөдөр хэлэлцэгдээгүй байгаа, Зам тээвэр, аялал жуулчлал…
Цэрэнгийн Даваадоржийг Монгол Улсын Засгийн газрын гишүүн, Үйлдвэр, худалдааны сайдын үүрэгт ажлаас тус тус чөлөөлсөн ийм тогтоол байна.

Энэ тогтоолын төсөлтэй холбогдуулж санал хэлэх гишүүд байна уу? за тэгвэл тогтоолыг батлая гэсэн томъёоллоор санал хураалт явуулъя.

Санал хураалтанд 55 гишүүн оролцож, 51 зөвшөөрч, 92.7 хувийн саналаар тогтоол батлагдлаа.

Урьд Засгийн газрын гишүүдээр томилогдон ажиллаж байгаад өнөөдөр чөлөөлөгдөж байгаа хүмүүс ээдрээтэй цаг үед бас чармайн ажилласан. 2004 онд Их Хурал баталсан Засгийн газрын хөтөлбөрийг хэрэгжүүлэх үйл хэрэгт бас хувь нэмрээ оруулсан, өнөөдрийн улс орны эдийн засгийн өсөлт хөгжилтийн дотор эдгээр сайд нарын хувь нэмэр үүрэг байгаа гэдгийг ойлгож байна. Үүний төлөө эдгээр гишүүддээ, сайддаа чөлөөлөгдсөн экс сайд нартаа талархал илэрхийлж, сайн сайхан бүхнийг хүсэж ерөөж байна. /алга ташив/ Эдгээр хүмүүс маань улс орныхоо хөгжлийн төлөө цаашдаа ч хүчин чармайлт гаргаж ажиллана гэдэгт эргэлзэхгүй байна.

Ингээд өнөөдрийн хэлэлцэх асуудал дуусч байна. Ерөнхий сайдад хэлж ярих юм байна уу? Ерөнхий сайд талархал илэрхийлье.

С.Баяр:-УИХ-ын эрхэм дэд дарга, УИХ-ын эрхэм гишүүд ээ,

Өнөөдөр УИХ-ын нэгдсэн чуулганаар Засгийн газрын 12 гишүүнийг томилж өгсөнд та бүхэнд чин сэтгэлээсээ  талархаж байгаагаа илэрхийлье. Шинэ Засгийн газрын бодож боловсруулж байгаа зүйл, хийж хэрэгжүүлэх арга хэмжээнүүдийн талаар би дараа нь арай дэлгэрэнгүй УИХ-ын эрхэм гишүүдэд байр сууриа, санал бодлоо илэрхийлье гэж бодож байна.  Засгийн газрын 3 гишүүний асуудал үлдэж байгаа. Бүгд Найрамдах Намтай хийх яриа хэлэлцээгээ маргаашнаас үргэлжлүүлж, гэрээнд гарын үсэг зурах ийм бодолтой байгаа.

Мөн Ардчилсан намаас 2 сайдын асуудлаар тодорхой санал, дүгнэлт намын дарга, Ерөнхий сайд надад ирүүлсэн байгаа. Энэ асуудлыг нягталж, шаардлагатай бол намын удирдлагынхаа хүрээнд бас хэлэлцэж тодорхой шийдвэр гаргах шаардлагатай болов уу гэж бодож байна. Ямар ч байлаа гэсэн өдрийн ажлыг цагт нь багтааж энэ 7 хоногтоо бүрэн бүрэлдэхүүнтэй болгож өгөөчээ гэсэн ийм хүсэлтэй байгаа. Бидний зүгээс хамаг шаардлагатай бүх арга хэмжээ, уулзалт хэлэлцээрүүдийг богино хугацаанд гүйцээхийг хичээнэ. Ингээд та бүхэнд чин сэтгэлээсээ талархаж байна. Өнөөдрийн Засгийн газрын гишүүдийг томилох энэ чулганаар томилогдож байгаа сайдуудад тавьж байгаа санал шүүмжлэл нь Засгийн газрын үйл ажиллагаанд бас тодорхой санаа оноо авах, хийх хэрэгжүүлэх арга хэмжээг сайжрулах, боловсронгуй болгох чиглэлтэй сайхан саналууд хэлсэнд би бас талархаж байна. Ингээд дахин баярлалаа. Асуудлыг хурдан боловсруулж та нөхдөдөө толилуулахыг бодъё. Анхаарал тавьсанд баярлалаа.

Д.Идэвхтэн:-Ингээд өнөөдөр чуулганы хуралдаанаар хэлэлцэх асуудал өндөрлөж байна. Маргааш 10 цагт чуулганы нэгдсэн хуралдаантай.

Саяны тогтоолыг редакцийг уншсанд тооцож болж байна уу, гишүүд ээ? 

Соронзон хальснаас хянаж буулгасан:

Хуралдаан нарийн

бичгийн дарга

